
TAEAO O LE ASO TOONAI, 4 OKETOPA,
2014, SAUNIGA AOAO

Pulefaamalumalu: Peresitene Thomas S.
Monson. Taitai: Peresitene Henry B. Eyring.
Tatalo Amata: Bonnie L. Oscarson. Tatalo
Faaiu: Elder Bradley D. Foster. Musika na
saunia e le Aufaipese a le Tapeneko; Mack
Wilberg ma Ryan Murphy, faatonu; Richard
Elliott ma Andrew Unsworth, ta okeni: “Ua
Tafa Ata” Viiga, nu. 1; “I Luga o Mauga,”
Viiga, nu. 4, arr. Wilberg, e lei lolomiina;
“O Lena Nuu Lelei Naua,” Viiga, nu. 23,

arr. Wilberg, e lei lolomiina; “Ieova e, ia
Tautai Pea i Matou,” Viiga, nu. 47; “A Ou
Faalogo ma Lou Loto,” DeFord, arr. Murphy,
e lei lolomiina; “From All That Dwell below
the Skies,” Hymns, no. 90, arr. Wilberg, e lei
lolomiina.

AFIAFI O LE ASO TOONAI, 4 OKETOPA, 2014,
SAUNIGA AOAO

Pulefaamalumalu: Peresitene Thomas S.
Monson. Taitai: Peresitene Dieter F. Uchtdorf.
Tatalo Amata: Elder Wilford W. Andersen.
Tatalo Faaiu: Elder Edward Dube. Musika

na saunia e se aufaipese tuufaatasi mai i le
siteki i Tooele, Grantsville ma Stansbury Park,
Iuta; Hollie Bevan, faatonu; Linda Margetts,
ta okeni: “Arise, O God and Shine,” Hympns,
no. 265, arr. Wilberg, lolomiina e jackman. e
ala i le the Oxford; “Ua ou Iloa Lo‘u Faaola,”
Viiga, nu. 73, arr. e Huff, e lei lolomiina; “Fa
"aola o Isaraelu,” Viiga, nu. 5; “Iesu, Se’i e
Fa’atasi Mai,” Viiga, nu. 93, arr. Gates, lolomi-
ina e Jackman.

AFIAFI O LE ASO TOONAI, 4 OKETOPA, 2014,
SAUNIGA A LE AU PERISITUA
Pulefaamalumalu: Peresitene Thomas S.
Monson. Taitai: Peresitene Henry B. Eyring.
Tatalo Amata: Elder Bruce A. Carlson.

Tatalo Faaiu: Elder James B. Martino.

Musika na saunia e se aufaipese a le au peri-
situa mai le Nofoaga Autu e Aoao ai Faife-
autalai; Ryan Eggett ma Elmo Keck, faatonu;
Clay Christiansen, ta okeni: “Rise Up, O Men
of God,” Hymmns, no. 324, arr. e Wilberg, e lei
lolomiina; Suifefiloi a Faafaifeautalai: “Faa-
moemoe Latou te Valaau Au i se Misiona,”
Tusipese a Tamaiti, 91; “1 Will Be Valiant,”
Children’s Songbook,162; “We'll Bring the
World His Truth,” Children’s Songbook,172;
“Tofia e Auauna” Tusipese a Tamaiti, 94, arr.e
Evans ma Eggett, e lei lolomiina;“Ia Viia Oe

le Atua,” Viiga, nu. 10;“Outou Faifeau o Isara-
elu,” Viiga, nu.198, arr.e Spiel, e lei lolomiina.

TAEAO O LE ASO SA, 6 OKETOPA, 2013,
SAUNIGA AOAO

Pulefaamalumalu: Peresitene Thomas S.
Monson. Taitai: Peresitene Dieter F. Uchtdorf.
Tatalo Amata: Elder Don R. Clarke. Tatalo
Faaiju: Saunia e Rosemary M. Wixom
Musika na saunia e le Aufaipese a le
Tapeneko; Mack Wilberg, faatonu; Andrew
Unsworth ma Clay Christiansen, ta okeni:
“Sing Praise to Him,” Hymns, no. 70; “Praise
the Lord with Heart and Voice,” Hymns,

no. 73; “Viia Le na Fetaia‘i ma Ieova,” Viiga,
nu. 15, arr. Wilberg, e lei lolomiina; “O Mai
Fanau a le Alii,” Viiga, nu. 24; “Softly and
Tenderly,” Thompson, arr. Wilberg, e lei
lolomiina; “Le Faavae Malosi” Viiga, nu. 45,
arr. Wilberg, e lei lolomiina.

AFIAFI O LE ASO SA, 6 OKETOPA, 2014,
SAUNIGA AOAO

Pulefaamalumalu: Peresitene Thomas S.
Monson. Taitai: Peresitene Henry B. Eyring.
Tatalo Amata: Saunia e Elder David F. Evans.
Tatalo Faaiu: John S. Tanner. Musika na
saunia e le Aufaipese a le Tapeneko; Mack
Wilberg ma Ryan Murphy, faatonu; Bonnie
Goodliffe ma Linda Margetts, taokeni: “Lo,
Mighty God Appearing!” Hymns, no. 55, arr. e
Murphy, e lei lolomiina; “Faitau Ou Manuia,”
Viiga, nu. 151; “O le Atua lo’u Tama,” Viiga,
nu. 184, arr. e Murphy, e lei lolomiina; “Le
Perofeta Pele e,” Viiga, nu. 11, arr. Wilberg, e
lei lolomiina.

AFIAFI O LE ASO TOONAI, 27 MATI SETEMA,
2014, SAUNIGA AOAO A TAMAITAI
Pulefaamalumalu: Peresitene Thomas S.
Monson. Taitai: Rosemary M. Wixom.

Tatalo amata: Dorah Mkhabela. Tatalo faaiu:
Amy Caroline White. Aufaipese Tuufaatasi o
le Peraimeri, Tamaitai Talavou, ma le Aualofa
mai siteki i Magna, Hunter ma Taylorsville,
Tuta; Erin Pike Tall, faatonu; Linda Margetts,
ta okeni: “On This Day of Joy and Gladness,”
Hympns, no. 64, arr. Tall ma Margetts, e lei
lolomiina; “Ou te Fia Vaai i le Malumalu,” Tu-
sipese a Tamaiti, 99, na lagiina e se aufaipese
a tamaiti mai Seoul, Korea, arr. Zabriskie, e lei
lolomiina; Pese Suifefiloi: “I Know That My
Savior Loves Me” Bell ma Creamer; “Ua Ou
Iloa Lo'u Faaola,” Viiga, nu. 73, arr. Tall ma

Margetts, e lei lolomiina; “O Au o se Atalii o
le Atua,” Tusipese a Tamaiti, 2, arr. Zabriskie,
e lei lolomiina;“Let Zion in Her Beauty Rise,”
Hymms, no. 41, arr. e Ward, e lei lolomiina.

E MAUA SAUNOAGA O LE KONAFESI

Ina ia maua saunoaga o konafesi aoao i luga
o le Initoneti i le tele o gagana, asiasi i le
conference.lds.org ma filifili se gagana. O
loo maua foi lauga i luga o le Gospel Library
app feaveai. E masani lava i totonu o le ono
vaiaso i le mavae ai o le konafesi aoao, e
maua ai lipine otio i faletusi autu. O loo
maua faamatalaga e uiga i le konafesi aoao i
mamanu e mafai ona faaaoga mo e tagata e i
ai manaoga faapitoa i le disability.lds.org.

SAVALI A FAIAOGA O AIGA

MA FAIAOGA ASIASI

Mo savali a faiaoga o aiga ma faiaoga asiasi,
faamolemole ia filifili se lauga e aupito sili
ona fetaui lelei ma tulaga o loo manaomia
e i latou tou te asia.

| LE FAAVAA

Luma: Ata na pueina e Nathaniel Ray
Edwards.

I Tua: Ata na pueina e Leslie Nilsson.

PUEGA O ATA O LE KONAFESI

O vaaiga o i le konafesi aoao i le Aai o

Sate Leki sa pueina e Welden C. Andersen,
Cody Bell, Janae Bingham, Randy Collier,
Weston Colton, Craig Dimond, Nathaniel
Ray Edwards, Ashlee Larsen, August Miller,
Brian Nicholson, Leslie Nilsson, Matthew
Reier, Christina Smith ma Byron Warner; i
Alexandria, Virginia, ISA, na pueina e Chance
Hammock; i Verona, Wisconsin, ISA, na pue-
ina e Jenifer Ann Lee; i Peachtree Corners,
Georgia, ISA, na pueina e David Winters; i
San Lorenzo, Parakuei, na pueina e Repeka
Rios Benites; i Saipani, Atu Mariana i Matu,
na pueina e Del Benson; i Cuauhtémoc,
Mekisiko, na pueina e Niltza Beatriz Santillan
Castillo; i Sobral, Pasila, na pueina e Wesley
Dias; i Las Pifias, Filipaina, na pueina e
Daniel Sanchez Labajo Jr.; i Waterford, Ai-
alani, na pueina e Eymard Matini; i Canoas,
Pasila, na pueina e Michael Morris Jr. ; i
Bariloche, Atenitina, na pueina e Josué Pefia;
ma i Cape Town, Aferika i Saute, na pueina
e Samantha Scales.

SAUNIGA | LE TAEAO O LE ASO TOONAI | 4 Oketopa, 2014

Saunia e Peresitene Thomas S. Monson

A o tatou faalogologo atu, ia ootia o tatou loto ma faateleina

lo tatou faatuatua.

u uso e ma tuafafine, ua ou
fiafia lava e faafeiloai atu ia te
outou i lenei konafesi maoae i
le lalolagi. Ua tatou potopoto faatasi i
nofoaga i le lalolagi atoa e faalogologo
ma aoao mai i uso ma tuafafine o e ua
tatou lagolagoina o ni Pulega Aoao ma
taitai aoao o le Ekalesia. Ua latou sailia
le fesoasoaniga a le lagi e faatatau i
a latou savali o le a latou faasoa atu,
ma ua latou lagonaina musumusuga e
faatatau i mea o le a fofogaina.
O lenei konafesi ua faailoga ai le
90 tausaga o faasalalauga i le leitio
o le konafesi aoao. I le konafesi ia
Oketopa o le 1924, sa faasalalauina ai
sauniga i luga o le leitio mo le taimi
muamua lava e ala i le Leitio KSL sa
umiaina e le Ekalesia. Ua faailogaina
foi i lenei konafesi le 65 tausaga o
faasalalauga i televise o le konafesi.
I le konafesi aoao sa faia ia Oketopa
1949, sa muai faasalalauina ai sauniga
i le televise i Sate Leki atoa i luga o le
Televise KSL.
Tatou te faamamaluina faamanu-
iaga o ala o faasalalauga i nei ona po
i le faatagaina ai o le faitau miliona o
tagata o le Ekalesia e maimoaina pe
faafofoga foi i le konafesi aoao. O sau-
niga o lenei faaiuga o le vaiaso o loo
faasalalau atu i luga o televise, leitio,

keipo, masini satelite, ma le Initoneti,
e aofia ai masini feaveai.

I le ono masina ua tea talu mai le
taimi mulimuli na tatou feiloai ai, sa
faapaiaina ai le malumalu fou e tasi
ma le tasi sa toe faapaiaina. [a Me sa
faapaiaina ai e Peresitene Dieter F
Uchtdorf le Malumalu o Fort Lau-
derdale Florida. Sa faia ai se fiafia
matagofie faaleaganuu a le autalavou
ile aso a o lumanai ai le faapaiaga. O
le aso na so0soo ai, i le Aso Sa, 4 o Me,
sa faapaiaina ai le malumalu i sauniga
e tolu.

I le lua vaiaso talu ai sa ou maua ai
le avanoa e toe faapaia ai le Maumalu
o Ogden Iuta, lea sa muai faapajaina
ile 1972 e Peresitene Iosefa Filitia
Samita. Sa faia foi se fiafia tele faale-
aganuu i le aso a o lumanai ai le toe
faapaiaga, faatasi ai ma le toatele naua
o le autalavou sa auai lea sa faia ai ni
faafiafiaga eseese se lua, e eseese uma
tagata faafiafia i faafiafiaga taitasi. I le

aotelega, e 16,000 le autalavou sa auai.

Sa faia ia sauniga o le toefaapaiaga
ile aso na sosoo ai, faatasi ai ma le
toatele o le Usoga na auai, faapea ai
ma taitai o ausilali ma le peresitene o
le malumalu, o ona fesoasoani, ma
o latou faletua.

O loo malosi pea le fausiaina o o

tatou malumalu. O le masina fou o

le a faapaiaina ai le Malumalu fou o
Phoenix Arizona, ma o le tausaga fou,
ile 2015, ua matou faamoemoe ai e
faapaia pe toe faapaia isi malumalu e
le itiiti ifo ma le lima, ma isi malumalu
o loo faalagolago i le faamaeaina.

E pei ona ou ta’ua ia Aperila, a
maea ona fausiaina ma faapaiaina
uma malumalu ua uma ona faasilasila
atu, o le a atoa ai le 170 malumalu e
faaaogaina i le lalolagi atoa. Ona o



loo taulai atu a matou taumafaiga i le
faamaeaina o malumalu ua uma ona
faasilasila atu, o lea matou te le toe
faasilasilaina atu ai nisi malumalu fou
i le taimi nei. Peitai, i le lumanai, pe a
matou iloaina manaoga ma maua ni
fanua, o le a toe faasilasila atu ai nisi
malumalu faaopoopo.

O loo faaauau pea ona tuputupu ae
le Ekalesia. Ua silia nei ma le 15 mili-
ona tagata malolosi ma o loo faatele-
ina pea le aofai. O loo agai pea i luma

taumafaiga faafaifeautalai e aunoa

ma le faalavelaveina. Ua silia ma le
88,000 faifeautalai o loo auauna atu, i
le faasoaina atu o le savali o le talalelei
i le lalolagi atoa. Matou te toe faa-
mautu atu o le galuega faafaifeautalai
o se tiute faaleperisitua, ma e matou
te uunaia alii talavou uma e agavaa
ma malolosi ia auauna atu. Matou te
faafetai tele mo tamaitai talavou o loo
auauna atu foi. O loo latou faia se
saofaga iloga, e ui e le o noatia i latou

i lalo o se poloaiga e auauna atu e pei
o alii talavou.

Ou te valaaulia nei outou ia outou
gauai atu i uso ma tuafafine o le a
saunoa atu i le as6 ma taeao i sauniga
0 la tatou konafesi. O i latou uma ua
talosagaina e saunoa atu ua lagonaina
se tiutetauave tele i le faia o lea mea.
A o tatou faalogologo atu, ia ootia o
tatou loto ma faateleina lo tatou faa-
tuatua, ou te tatalo faamaulalo ai i le
suafa o Iesu Keriso, amene. ll

Saunia e Peresitene Boyd K. Packer
Peresitene o le Korama a Aposetolo e Toasefululua

O se molimau i le faamoemoega o le togiola o se mea lea e le
mafai ona fuatiaina pe faitauina. O lesu Keriso o le punavai

o lena faamoemoe.

le tele o tausaga ua mavae, sa ma

asiasi atu ai ma Sister Packer i le

Iunivesite o Oxford. Sa ma sailia ia
faamaumauga o lo’u tuaa o le augatu-
pulaga lona iva i tua. Sa agalelei mai le
taiulu o le Kolisi a Keriso i Oxford, o
Dr. Poppelwell, ia aumai e le tagata o
loo teuina faila ia faamaumauga. O le
tausaga 1583 sa ma maua ai le igoa o
lou tuaa, o John Packer.

O le tausaga na sosoo ai sa ma toe
foi atu ai i Oxford e tuuina atu se seti
O tusitusiga paia ua tuufaatasia ma le
matagofie mo le potutusi i le Kolisi a
Keriso. Na fai sina le mautonu o Dr.
Poppelwell. Masalo sa ia manatu e le
0 ma’ua o ni Kerisiano moni. O lea sa
ia valaau ai i le faifeau o le kolisi ia
taliaina ia tusi.

A o lei tuuina atu ia tusitusiga paia
i le faifeau, sa ou tatalaina le Topical
Guide ma faaali atu ia te ia le mataupu
e tasi: e 18 itulau, matua lelei lava le
lolomiina, e taitasi laina, o loo lisiina
ai o mau faasino ia “Iesu Keriso.” O se
tasi lea o tuufaatasiga sili ona atoatoa
0 mau faasino i le mataupu e uiga i le
Faaola e lei tuufaatasia muamua lava
i le talafaasolopito o le lalolagi—o se
molimau mai le Feagaiga Tuai ma le

Feagaiga Fou, le Tusi a Mamona, le
Mataupu Faavae ma Feagaiga, ma le
Penina Tau Tele.

“Po o fea lava le auala e te mulimuli
ai i nei mau faasino,” sa ou tau atu ia te
ia, “pito i le pito, luga ma lalo, tusi i le
tusi, o lea mataupu i lea mataupu—o le
a e iloaina lava o se molimau tutusa ma
ogatusa ma le paia o le misiona a le Alii
o Iesu Keriso—Lona soifua mai, Lona
soifuaga, Ana aoaoga, Lona Faasatau-
roga, ma Lana Togiola.”

Ina ua uma ona faasoa atu i le
faifeau nisi o aoaoga a le Faaola, sa
suia ona lagona ia i maua, ma sa ia
faamatamataina i mauva i le nofoaga, e
aofia ai se nofoaga i lalo o le eleele lea
sa faaalia ai ni atavali i le vaitaimi o le
malo o Roma.

Na i ai i mau faasino sa lisiina i le
Topical Guide le mau lea e tasi mai
le Tusi a Mamona: O Se Tasi Moli-
mau ia Iesu Keriso: “Ua matou talai
atu Keriso, ua matou vavalo e uiga
ia Keriso, ma ua matou tusitusi foi e
tusa ma a matou valoaga, ina ia mafai
ona iloa e a matou fanau pooleale
puna e mafai ona latou tepa taulai i ai
mo se faamagaloga o a latou agasala”
(2 Nifae 25:26).

I Ana lava upu, sa fetalai mai ai le
Faaola, “O a’u nei le ala, ma le upu
moni, ma le ola, e le alu atu lava se
tasi i le Tama, pe a le ui mai ia te au”
(TIoane 14:6).

Ma mai le Tusi a Mamona ua Ia tau-
tino mai ai: “Faauta, o au o le na saunia
mai le faavaega o le lalolagi e togiola
lou nuu. Faauta, o au o Iesu Keriso. . . .
O au e maua ai e tagata uma le ola, ma
e faavavau, ia i latou lava o e e talitonu
i lou igoa; ma o le a avea i latou ma ou
atalii ma ou afafine” (Eteru 3:14).

E tele naua isi mau faasino i totonu
o tusitusiga faavae lea o loo folafola
mai ai le matafaioi paia a Iesu Keriso
o le Togiola mo tagata uma o e ua
fananau mai pe o le a fananau maiile
olaga faaletino.

O le Togiola a Iesu Keriso ua togi-
olaina ai i tatou mai le Pa’d o le tagata,
lea na tupu ina ua ‘ai e Atamu ma Eva
le fua faasaina i le Faatoaga o Etena, e
pei ona ta’ua i le 1 Korinito, “Aua faa-
pei ona oti uma ia Atamu, faapea foi
ona faaolaina uma ia Keriso” (1 Kori-
nito 15:22).

O loo aoao mai le Tusi a Mamona,
“Aua e tatau ona faia o se togiola . . . ,
a leai o le a le maalofia le fano o
tagata uma; ioe, ua maaa uma, ioe, ua
pauu uma ma ua leiloloa, ma o le a
fano vagana ai e ala i le togiola . . . o
se taulaga e ao ina le gata ma faava-
vau” (Alema 34:9-10).

Atonu tatou te le o ola i ni olaga
atoatoa, ma o loo i ai ni faasalaga mo
a tatou mea sese, peitai ae tatou te lei
o mai i le lalolagi, sa tatou malilie ai ia
noatia i Ana tulafono ma ia talia faasa-
laga mo le soliina o na tulafono.

“Aua ua agasala tagata uma lava,
ma ua le oo i le viiga mai le Atua;

“Ua tauamiotonuina fua i lona alofa
tunoa i le togiola e a Keriso Iesu”
(Roma 3:23-24).

Sa faatinoina e le Faaola le Togiola,
lea ua saunia ai se auala mo i tatou ina



ia mama ai. O Iesu Keriso o le Keriso
toetu. Tatou te tapuai atu ma faama-
maluina o Ta mo le tiga sa Ia mafatia ai
mo i tatou uma i se tulaga aoao atoa

ai ma le tiga sa [a onosaia mo i tatou
taitoatasi, i le Faatoaga o Ketesemane
faapea ma luga o le satauro. Sa ia tau-
aveina uma ma le lotomaualalo tele ma
se malamalamaaga e faavavau i Lana
matafaioi ma le faamoemoega paia.

O i latou o le a salamo ma lafoai
agasala o le a iloaina o loo faaloaloa
mai pea Lona aao alofa mutimutivale.
O ilatou o e faalogo ma usiusitai i Ana
afioga ma upu a Ana auauna filifilia o
le a maua le filemu ma le malamalama
e 0o lava i le lotolotoi o le lototiga ma
faanoanoaga sili. O le taunuuga o Lana
taulaga o le faasaoloto lea o i tatou

mai aafiaga o le agasala ina ia mafai e
tagata uma ona tafiesea le tausalaina
ma lagona le faamoemoe.

Pe ana faapea Na te lei faataunuuina
le Togiola, semanu e leai se faaolataga.
Semanu e avea ma se lalolagi faigata e
ola ai pe ana faapea e le mafai ona faa-
magaloina i tatou i a tatou agasala, pe
ana faapea e le mafai foi ona faamama-
ina i tatou lava ma agai i luma.

O le alofa mutimutivale ma le alofa
tunoa o Iesu Keriso e le faatapulaaina
na o i latou o e faia le agasala, a le o
le faia o se mea sese po o le le faia o
se mea sa’0, ae e aofia ai le folafolaga
o le filemu e faavavau ia i latou uma o
e o le a talia ma mulimuli ia te Ia ma
Ana aoaoga. O Lona alofa mutimuti-
vale o se faamalologa sili lea, e oo lava

i se tagata le sala sa faamanualia.

Sa ou mauaina talu ai nei se tusi
mai se tamaitai sa ia tau mai le onosaia
o mafatiaga maoae i lona olaga. O se
mea sese matautia, lea na te lei iloaina
ae sa ia iite i ai, lea sa faia ia te ia. Sa
ia tautino mai lona tauivi ma lagona
o le le fiafia tele. I lona ita, sa ia tagi
ai i ona manatu, “E tatau ona totogi e
se tagata lenei mea sese matautia.” I
lena taimi matuitui o le faanoanoa ma
le tuufesili, sa ia tusia ai e faapea, sa
00 mai i lona loto se tali faafuasei, “Ua
uma ona totogiina e se tasi.”

Afaj tatou te le o iloa le mea e
mafai ona faia e le taulaga a le Faaola
mo i tatou, e mafai ona tatou feoaiile
olaga ma tauaveaina o tatou faanoano-
aga 0 mea sa tatou faia sa le sao pe sa

Saipani, Atu Mariana i Matu

faatiga ai i se tasi. O le lagona tausa-
laina lea e o mai faatasi ma mea sese
e mafai ona fufuluesea. Afai tatou te
saili ia malamalama i Lana Togiola, o
le a tatou lagona le faaaloalo tele mo
le Alii o Iesu Keriso, i Lana galuega
faalelalolagi, ma Lana misiona paia i le
avea ai ma o tatou Faaola.

O Le Ekalesia a Iesu Keriso o le Au
Paia o0 Aso e Gata Ai sa toefuataiina
mai ina ia faasalalau atu i le lalolagi
atoa le malamalama e uiga i le soifu-
aga ma aoaoga a le Faaola. O lenei
konafesi maoae o loo faasalalauina atu
i gagana e 94 e ala i satelite i atunuu e
102 ma o loo maua foi i le Initoneti i
malo uma o loo i ai le Ekalesia. Ua si-
lia ma le 3,000 a tatou siteki. O a tatou
faifeautalai faamisiona ua sili atu ma
le 88,000, ma o le aofai o tagata auai
o le Ekalesia ua silia ma le 15 miliona.
O nei fuainumera ua avea ma faama-
oniga o le “maa na tofi mai le mauga
e aunoa ma lima” o le a faaauau pea
ona taavale atu, ma o le a iu ina tumu
ai le “lalolagi atoa” (MF&F 65:2).

Aepoolealavaletelée e ooiaile
faalapotopotoga o le Ekalesia pe fia
foi miliona tagata e auai mai, e tusa
lava pe fia konetineta ma atunuu e
ulufale atu i ai a tatou faifeautalai pe

8 O Le Liaghona

fia gagana eseese tatou te tautatala ai,
ae o le manuia moni o le talalelei a
Iesu Keriso o le a fuaina lea e ala i le
malosi faaleagaga o ona tagata taitoa-
tasi. Tatou te manaomia le malosi o
le tuuto lea o loo maua i le loto o soo
faamaoni uma o Keriso.

O se molimau i le faamoemoega o
le togiola o se mea lea e le mafai ona
fuatiaina pe faitauina. O Iesu Keriso o
le punavai o lena faamoemoe.

Tatou te saili atu e faamalolosia
molimau a talavou ma tagata matutua,
faaipoipo ma nofofua. E manaomia
ona tatou a0ao atu le talalelei a Iesu
Keriso i alii, tamaitai, ma fanau, i latou
0 SO0 se ituaiga ma tagatanuu, mauoa
ma e matitiva. Tatou te manaomia
tagata faatoa liliu mai ma i latou o e
na tupuga mai i paionia anamua. E
manaomia ona tatou sailia i latou o e
na se ese ma fesoasoani ia i latou ia
toe foi mai i le lafu. Tatou te manao-
mia le atamai ma le malamalama ma
le malosi faaleagaga o tagata uma. O
tagata taitoatasi o lenei Ekalesia o se
elemene taua o le tino o le Ekalesia.

“Aua pei o le tino ua tasi ia, ma
ona itu tino e tele, a o itu tino uma,

e ui ina tele, o le tino e tasi lava ia; e
faapea lava Keriso.

“Aua foi o le Agaga e toatasi na
papatisoina ai i tatou uma i le tino e
tasi. . . .

“Aua foi o le tino e le se itu tino
e tasi lea, a e peitai o itu tino e lasi”

(1 Korinito 12:12-14).

E auauna atu tagata uma o se
molimau i le soifuaga ma aoaoga a
Iesu Keriso. Ua tatou tau ma autau a
le fili, ma e tatou te manaomia tagata
taitoatasi ma i tatou uma pe afai tatou
te fia manuia i le galuega ua aumai e
le Faaola ia i tatou e fai.

Atonu e te manatu ifo, “O le a se
mea e mafai ona ou faja? Uanaoau e
toatasi.”

E mautinoa lava sa lagona e Iosefa
Samita le tuuatoatasi i nisi taimi. Sa
00 ina avea ma tagata maoae, ae sa ia
amata atu o se tamaitiiti e 14 tausaga
sa i ai se fesili: “O fea o nei mau lotu
e tatau ona ou auai?” (tagai Iosefa
Samita—Talafaasolopito 1:10). Sa
tuputupu ae le faatuatua ma le moli-
mau a Iosefa e pei foi o i tatou, “ma
lea mataupu i luga o lea mataupu, o
(2 Nifae 28:30; tagai foi MF&F 128:21).
Sa tootuli Iosefa e tatalo, ma oka se
mea ofoofogia sa tulai mai ai ona o
se taunuuga o lena tatalo ma le Uluai
Faaaliga.

I le avea ai ma se tasi o Aposetolo e
Toasefululua, ou te molimau atu ai i le
Alii o Tesu Keriso. O loo soifua o Ia. O
Ia o lo tatou Togiola ma lo tatou Faa-
ola. “E ala i le Togiola a Keriso, e mafai
ai ona faaolaina tagata uma” (Mataupu
Faavae o le Faatuatua 1:3). O loo Ia
pulefaamalumalu i lenei Ekalesia. E le
O se tagata ese o Ia i Ana auauna. A o
tatou agai atu i le lumanai ma le talito-
nuga filemu, o le a faatasi Lona Agaga
ma i tatou. E leai se mutaaga i Lona
mana e faamanuia ma taitai ai olaga
o ilatou o e sailia le upumoni ma le
amiotonu. Ou te molimau atu ai ia te
Ia i le suafa o Iesu Keriso, amene. ll



Saunia e Elder Lynn G. Robbins

O le Au Peresitene o Fitugafulu

O le taumafai e faamalie isi a o le’i faamalieina le Atua o le
fesuiaia lea o le poloaiga muamua ma le sili ma le lona lua.

fea le itu o e faasaga i ai?”

na faate’ia a’u e Peresitene

Boyd K. Packer i lenei fesili
lavelave a 0 ma malaga faatasi i lau
tofiga muamua i le avea ai ma se
Fitugafulu fou. E aunoa ma se faamala-
malamaga ina ia auiliili mai le fesili, sa
ou lé mautonu. “O se Fitugafulu,” na ia
faaauau ai, “e le fai o ia ma sui o tagata
i le perofeta, ae e fai ma sui o le pero-
feta i tagata. Aua lava nei galo le itu e te
faasaga i ai!” O se lesona mamana lea.

O le taumafai e faamalie muamua
isi ilo le faamalieina o le Atua o le
fesuiaia lea o le poloaiga muamua
ma le sili ma le lona lua (tagai Mataio
22:37-39). O le faagaloina lea o le itu
e a0 ona tatou faasaga i ai. Ae peitai,
ua tatou faia uma lena mea sese ona
o le fefe i tagata. I le Isaia ua lapatai ai
tatou e le Atua, “Aua le fefefe i le faa-
lumaina mai e tagata” (Isaia 51:7; tagai
foi 2 Nifae 8:7). I le miti a Liae, o lenei
fefe na amataina e ala i tamatamai-
lima o le faatauemu na tusitusi mai
i le fale tele ma le ateatea, na mafua
ai ona galo i le toatele le itu na latou
faasaga i ai ma tuua ai le laau ma le
“[maasiasi]” (tagai 1 Nifae 8:25-28).
O lenei faatosinaga mai i isi tagata

o loo taumafai e suia uiga o se tagata,

ale o lena o amioga, e ala i le faia ia
lagona e se tasi le tausalaina mo le
faatiga atu i se tasi. A faaosoosoina e
lenei fefe i tagata i tatou e faamaonia
le faia o le agasala, o le a avea ma se
“mailei” e tusa ai ma le tusi a Faataoto
(tagai Faataoto 29:25). O le mailei e
mafai ona faafoliga mai ma le atamai
ina ia faaseseina lo tatou itu agaalofa,
e talia ai pe faamaonia foi se mea ua

ta’usalaina e le Atua. Mo € ua vaivai le

faatuatua, e mafai ona avea ma mea

e tausuai ai. Mo se faataitaiga, e o

atu lava nisi o faifeautalai talavou ma
avatu lenei fefe i tagata i totonu o le
misiona ma lé lipotia le 1é usiusitai ua
iloagofie a se soa i lo latou peresitene
o le misiona ona latou te le mananao
e faatiga i a latou soa 1€ usiusitai. O
faajuga a tagata ua faia e ala i le mana-
tuaina o le faatulagaga sa’o o poloaiga
muamua ma le sili ma le lona lua
(tagai Mataio 22:37-39). Pe a iloaina e
nei faifeautalai 1€ mautonu latou te tali
atu i le Atua ae lé o a latou soa, e tatau
ona latou maua ai le lototele e sui ai le
itu latou te faasasaga i ai.

I le talavou o lona matua e 22 tau-
saga, na galo ai foi ia Iosefa Samita po
o fea le itu e faasaga i ai ina ua ia talo-
sagaina pea lava pea le Alii pe mafai e
Matini Harisi ona nonoina itulau e 116
o tusitusiga. Atonu na manao Iosefa
e faaali atu ia Matini le agaga faafetai
mo lana lagolagosua. Ua tatou iloaina
na matua naunau lava Iosefa mo nisi
molimau patino e lagolagoina o ia e
faasaga i faigata o mea sese ma pepelo
na faasalalauina e uiga ia te ia.

Po o0 a lava ni mafuaaga na i ai ia
Iosefa, pe na tauamiotonuina e pei

ona foliga mai ai, ae sa le’i faatagaina
e le Alii [ia mafuaaga] ma a’0a’i malosi
ai o ia: “Ua faafia ona e soli o polo-
aiga ma tulafono . . . ma e alu pea i
faatauanauga a tagata. Aua, faauta, sa
1€ tatau ona sili atu lou fefe i tagata
nai lo i le Atua” (MF&F 3:6-7; faaopo-
opo le faamamafa). O lenei aafiaga
faalelagona na fesoasoani ia Iosefa e
manatua ai pea e faavavau, le itu e ao
ona faasaga i ai.

A taumafai tagata e faafoliga ona
0 vaaiga a tagata, e lilo ia te ia ua ia
aveesea le vaaiga a le Atua [mai ia te
ia]. O le manatu o se tasi e mafai ona
ia faamalieina le Atua ae i le taimi lava
e tasi ia le amanaiaina le 1€ usiusitai
a tagata, e le’o se lé faaitu’au, ae o le
faa’ole’ole po o le faafoliga po o le
taumafai foi e “auauna i matai e lua”
(Mataio 6:24; 3 Nifae 13:24).

E ui e mautinoa le manaomia o le
lototele e fetaia’i ai ma faigata, ae o
le faailoga moni o le lototele o le faa-
toilaloina lea o le fefe i tagata. Mo se
faataitaiga, o tatalo a Tanielu na fesoa-
soani ia te ia e fetaia’i ai ma leona, ae
0 le mea na avea ai o ia ma tagata toa,
o le tetee lea i le Tupu o Tariu (tagai
Tanielu 6). O lena ituaiga o lototele o
se meaalofa a le Agaga i é matata’u
ile Atua o loo faia a latou tatalo. O
tatalo a le Tupu Tamaitai o Eseta na
ia maua ai foi lena lava lototele e tasi
e fetaia’i ai ma lona toalua, le Tupu o
Asueru, ma le iloaina ua ia lamatiaina
lona ola i le faia o lea mea (tagai
Eseta 4:8-16).

O le lototele e le na o se tasi o uiga
mama taua, ae € pei ona matauina e
C. S. Lewis: “O le lototele o le ituaiga o
uiga mama uma i le taimi e tofotofoina
ai. . . . Na alofa mutimutivale Pilato
seia 0o ina lamatiaina le alofa muti-
mutivale.”! Na faanoanoa le Tupu o
Herota i le talosaga e vavae ese le ulu
o Ioane le Papatiso ae na manao ina
ia faamalie “e ua taooto e aai faatasi

ma ia” (Mataio 14:9). Na sauni le Tupu
o Noa e faasaoloto Apinati ae na ia
faasilasila atu se faasalaga oti, ina ua
malosi le uunaiga mai i ana faitaulaga
sili amioleaga lea na mafua ai ona sui
lana faaiuga (tagai Mosaea 17:11-12).
Na I usitaia e le Tupu o Saulo le
afioga a le Alii e ala i le taofia o vete o
le taua aua na ia “fefe i le nuu, ma faa-
logo i a latou upu” (1 Samuelu 15:24).
Ina ia faamalieina Isaraelu fouvale i
le auvae o le Mauga o Sinai, na gaosi
ai e Arona se tamai povi auro, ma le
faagaloina o le itu e faasaga i ai (tagai
Esoto 32). E toatele pule sili o le Fea-
gaiga Fou sa “talitonu i [le Alii]; ae ona
o le au Faresaio sa latou faafitia ai o ia,
ne’i tulia i latou i fafo i le sunako: Aua
ua sili lo latou manao i le viiga mai
tagata, i le viiga mai le Atua” (Ioane
12:42-43). O loo i ai i tusitusiga paia
le tele o nei ituaiga faataitaiga.

Ia faalogo mai i nisi nei o faataita-
iga musuia:

* Muamua, o Mamona: “Faauta, ou
te tautala atu ma le lototoa, ona ua
ou maua le pule mai le Atua; ma
ou te /e fefe po o0 a mea e mafai
ona faia e tagata; ona e lafo ese
i fafo e le alofa ua atoatoa le fefe
uma” (Moronae 8:16; faaopoopo le
faamamafa).

* O Nifae: “O le mea lea, o mea e
fiafia i ai le lalolagi ou te 1é tusia,
ae o mea e fiafia i ai le Atua ma i
latou o e e 1€ o ni isi o le lalolagi”
(1 Nifae 6:5).

O Kapeteni Moronae: “Faauta, o
au o Moronae, o lo outou kapeteni
silisili. Ou te le saili mo le pule,
ae ia to ifo i lalo. Ou te le saili mo
le mamalu o le lalolagi, ae mo le
mamalu o lo’u Atua, ma le saolo-
toga ma le manuia o lou atunuu”
(Alema 60:36).

Na maua e Moronae le lototele
maoae i le manatuaina o le itu e faa-
saga i ai, na ia faapea mai, “A na pei
tagatauma saiai,maoiaiimaolea
iai, o Moronae, faauta, po ua luluina
ilalo e faavavau mana o seoli; ioe,
po ua le maua e le tiapolo se mana
iluga o loto o le fanauga a tagata”
(Alema 48:17).

O perofeta i le talafaasolopito atoa
sa osofaia i taimi uma i tamatamai-
lima o le faatauemu. Aisea? E tusa ma
tusitusiga paia, ona “e ave e tagata
ua sala le upumoni o se mea faigata,
ona e tuia ai i latou i le totonugalemu
lava” (1 Nifae 16:2), ma e pei ona
matauina e Peresitene Harold B. Lee,
“E apata le manu ua lavea!”* O a latou
tali faatauemu, i le mea moni lava, o
le ta’usalaina o loo taumafai e faamau-
tinoa o ia lava, e pei lava o Korioa o
1é na mulimuli ane tautino atu, “Sa ou
iloa i taimi uma lava o loo i ai se Atua”
(Alema 30:52). Sa matua faatalitonuina
Korioa i lana taufaasese lea na amata
ai ona ia talitonu i ana lava pepelo
(tagai Alema 30:53).

E tele lava ina tu’uaia e le au faatau-
emu ia perofeta mo mea ua pasia po
o le faailogalanu. Latou te taumafai e
faatauanau pe uunai malosi le Ekalesia
ina ia tu’u i lalo tulaga faatonuina a le
Atua i le tulaga o loo i ai o latou lava
amio 1é talafeagai, lea e faaupuina e



Elder Neal A. Maxwell, o le a “atiinae-
ina le faamalieina faaletagata lava ia
nai lo le sailia o le faaleleia o le tagata
lava ia”? ma le salamo. O le tuuina i
lalo o tulaga faatonuina a le Alii i le
tulaga o i ai amioga lé talafeagai o
malo o le—liliuese lea. O le toatele o
Ekalesia sa i ai i sa Nifae ina ua mavae
le lua seneturi o le asiasiga a le Faaola
ia i latou, na amata ona “faafaigofie-
ina” aoaoga faavae, i le nonoina mai o
se fasifuaitau mai ia Elder Holland.*

A o e faafofoga i lenei fuaitau mai
le 4 Nifae, tagai mo ni tulaga tutusa i o
tatou aso: “Ma sa oo ina mavae atu le
lua selau ma le sefulu o tausaga, e tele
ekalesia ua i ai i le laueleele; ioe, e
tele ekalesia sa i ai sa fai mai ua latou
iloa le Keriso, ae peitai sa latou teena
vaega e tele o lana talalelei, sa 0o ina
latou talia amioleaga ituaiga eseese
uma ma latou avatu lena mea ua paia,
ia te ia o le na faasa maiaiona o le le
agavaa” (4 Nifae 1:27).

O le mea lava e tasi o loo tupu i aso
e gata ai! O nisi o tagata o le ekalesia
latou te 1€ iloaina ua latou pauu atu i
le mailei lava e tasi pe a latou tauma-
fai e w'unaia le taliaina o “uputuu a o
latou tama” (MF&F 93:39) faalelotoifale
ma faaleaganuu ia e le o ogatusa ma
le aganuu a le talalelei. Ae o isi, i le
faaseseina o i latou lava ma i le faafitia
o ilatou lava, e augani pe poloai ia tuu
i lalo e epikopo tulaga faatonuina o le
pepa faataga o le malumalu, faama-
oniga mo aoga, po o pepa talosaga a
faifeautalai. E 1 faigofie le avea ai ma

se epikopo o loo i ai lena ituaiga avega.

Peitai, e pei o le Faaola o 1é na faama-
maina le malumalu ina ia puipuia lona
paia (tagai Ioane 2:15-16), o epikopo
0 aso nei ua valaauina e puipuia ma le
lototoa tulaga faatonuina o le malu-
malu. O le Faaola lava na Ia fetalai, “O
le a ou faaali atu a’u lavailou nuu i
lenei fale i le alofa mutimutivale . . .
afai e tausi lo’'u nuu i a’u poloaiga,

ma ia 1€ faaeleeleaina lenei fale paia”
(MF&F 110:7-8).

O le Faaola, lo tatou Faataitaiga
sili, na faasaga atu i Lona Tama i taimi
uma. Na Ia alofa ma auauna atu i Ona
uso a tagata ae na fetalai mai, “Ou te
le manao i le viiga mai tagata” (Ioane
5:41). Na Ia finagalo ia i latou na Ia
aoaoina e mulimuli ia te Ia, ae Na te le’i
saili mo lo latou agalelei. Ao Ia faatino-
ina se galuega alofa, e pei o le faama-
loloina o se ma’i, e 0o mai e le aunoa
le meaalofa faatasi ai ma le talosaga
ina ia “auva le ta’u atu i se tasi” (Mataio
8:4; Mareko 7:36; Luka 5:14; 8:56). O se
vaega, ina ia aloese mai le lauiloa lava
lea na mulimuli atu ia te [a e ui lava i
Ana taumafaiga e aloese mai ai (tagai
Mataio 4:24). Na Ia tausalaina le au
Faresaio mo le faia o galuega lelei ina
ia iloa ai e tagata (tagai Mataio 6:5).

O le Faaola, ua na o le pau lea o
le tagata atoatoa na soifua mai, sa sili
atu ona le fefe. I Lona soifuaga, na Ia
fetaiai ai ma le toatele o tagata faifai ae
e le’i gauai atu lava i lo latou tama-
tamailima o le faatauemu. E na o Ia
lava le tagata e leai ma se taimi se tasi
na galo ai le itu e faasaga i ai: “Ou te
faia pea lava o mea e lelei [i le Tama]”
(Ioane 8:29; faaopoopo le faama-
mafa), ma “Ou te le usiusitai i lo’u lava
loto, a o le finagalo o le Tama, o le na
auina mai a’u” (Ioane 5:30).

I'le va o le 3 Nifae mataupu e 11 ma
le 3 Nifae matupu e 28, na faaaoga ai
e le Faaola le faalagiga Tama e le itiiti
ifo ma le faa-150, lea sa matua faama-
nino atu ai ia sa Nifae, na i ai o Ia iina
e fai ma sui o Lona Tama. Ma e mai le
Ioane mataupu e 14 e oo atu i le 17,
na faasino atu ai le Faaola i le Tama e

le itiiti ifo ma le faa-50. I auala uma e
mafai ai, na avea ai o Ia ma soo atoatoa
o Lona Tama. Na matua atoatoa o Ia i
le avea ma sui o Lona Tama, lea o le
iloaina o le Faaola, o le iloaina foi lea o
le Tama. O le vaai atu i le Alo o le vaai
atu foi lea i le Tama (tagai Ioane 14:9).
O le faalogo i le Alo o le faalogo foi lea
i le Tama (tagai Ioane 5:36). O le mea
moni, na leai se eseesega o Ia mai i
Lona Tama. Na tasi o Ia ma Lona Tama
(tagai Ioane 17:21-22). Na Ia silafia
atoatoa le itu e faasaga i ai.

Tau ina ia avea Ana faataitaiga
musuia e faamalosia ai i tatou e faa-
saga atu i mailei o viiga mai i isi po o
le faasausili o i tatou lava. Tau ina ia
tatou maua le lototele ia le fefefe ai pe
taumafai e faamalieina i latou e taufaa-
fefe mai ia i tatou. Ou te faamoemoe o
Ana faataitaiga o le a uunaia ai i tatou
e agalelei atu e aunoa ma le faailoaina
ile mea e gata ai le mafai, ma ia 1é
“saili i viiga a tagata” (MF&F 121:35).
Ma ou te faamoemoe o Lana faatai-
taiga le mafaatusalia e fesoasoani ia i
tatou e manatua ai i taimi uma /e fea o
“poloaiga muamua ma le sili” (Mataio
22:38). Pe a poloaiina e isi le faama-
oniga e le usitaia ai poloaiga a le Atua,
ou te faamoemoe ia tatou manatua Lé
ua avea ai i tatou ma Ona soo, ma le
itu tatou te faasaga i ai, o lau tatalo lea
i le suafa o Iesu Keriso, amene. B

Saunia e Cheryl A. Esplin

Fesoasoani Lua i le Au Peresitene Aoco o le Peraimeri

O le Agaga e faamaloloina ma toefaafouina o tatou agaga.
O faamanuiaga folafolaina o le faamanatuga o le a tatou
“maua pea lona Agaga e faatasi ma i [tatou].”

a fesili mai se vaega o tamaitai

talavou ia te au i se tasi taimi, “O

le a se mea sa e moomoo e te fia
iloaina a o e matua e pei o i matou?”
Afai ou te taliina lena fesili i le taimi
nei, ou te faaaofia ai le manatu lenei:
“A na ou pei o lo outou matutua ou te
Moomoo maimau pe ana ou malama-
lama atili i le taua o le faamanatuga nai
lo le mea sa ou i ai. Maimau pe ana ou
malamalama i le faamanatuga i le auala
na faamatalaina ai e Elder Jeffrey R.
Holland. Sa saunoa o ia, ‘O se tasi o
valaaulia taua e le mavavaeeseina mai
le sauniga faamanatuga o le avea lea
ma se aafiaga faaleagaga moni, se sau-
niga paia, se toefaafouina o le agaga.’'”

E mafai faapea ona avea le faa-
manatuga ma “se aafiaga faaleagaga
moni, se sauniga paia, se toefaafouina
o le agaga” i vaiaso taitasi?

E avea le faamanatuga ma se aafiaga
faaleagaga faamalosiau pe a tatou
faalogo atu i tatalo o le faamanatuga
ma toe tuuto atu i a tatou feagaiga. O
le faia o lenei mea, e tatau ai ona tatou

12 O Le Liahona

naunau ia ave i o tatou luga le suafa

o Iesu Keriso.? O le ta’ua ai o lenei
folafolaga, sa acao mai ai Peresitene B.
Eyring: “O lona uiga e tatau ona tatou
vaai ia i tatou lava o ni Ona soo. O le a
tatou faamuamua o Ia i o tatou olaga.
O le a tatou mananao i mea e finagalo
iai o Ia nai lo mea tatou te mananao i
ai po 0 mea ua aoao mai le lalolagi ia
tatou mananao i ai.”?

A tatou fetagofi atu i le faamana-
tuga, ua tatou osifeagaiga foi ina ia
“manatua pea” Iesu Keriso. I le po a o
lei faasatauroina o Ia, sa faapotopoto
mai ai e Keriso Ana Aposetolo ia te
Ia ma faatulagaina le faamanatuga. Sa
Ia tofitofiina le areto, faamanuia, ma
fetalai atu, “Ina tago ia, ina aai; e fai
lenei mea ma faamanatuga o lo’u tino
ou te tuuina atu e togiola ai outou.”’
Sa s0s00 ai ona Ia ave se ipu uaina,
faafetai atu, ma avatu i Ana Aposetolo
e inu ai, ma fetalai atu, “E faia lenei
mea ma faamanatuga o lo'u toto . . .,
ua faamaligiina mo le toatele o e tali-
tonu i lo’u igoa.”®

Ia sa Nifae ma faapena foi i le Toe-
fuataiga o Lana Ekalesia i aso e gata ai,
sa ia toe fetalai mai e tatau ona tatou
fetagofi atu i le faamanatuga e mana-
tua aioIa”

A tatou aai ma feinu i le faamana-
tuga, tatou te tautino atu i le Atua o le
a tatou manatua pea Lona Alo i taimi
uma, ae le na o le taimi puupuu o
le sauniga faamanatuga. O le uiga o
lenei mea o le a tatou tepa taulai atu
pea i le faataitaiga ma aoaoga a le Faa-
ola e taiala ai o tatou manatu, a tatou
filifiliga, ma a tatou amioga.®

E faamanatu mai foi e le tatalo o
le faamanatuga ia i tatou e tatau ona
tatou “tausi i ana poloaiga.”®

Na fetalai Iesu, “Afai tou te alofa
mai ia te au, ia outou tausi mai i au
poloaiga.”'® O le faamanatuga tatou
te maua ai se avanoa mo se iloiloga
faaletagata lava ia ma se avanoa e liliu
atu ai o tatou loto ma agaga i le Atua.
O le usiusitai i poloaiga e aumaia ai le
mana o le talalelei i o tatou olaga ma
se filemu ma se faaleagaga sili atu.

O le faamanatuga e maua ai se
taimi mo se aafiaga moni faaleagaga
a o tatou mafaufau i le mana togiola
ma le gafatia o le Faaola e ala i Lana
Togiola. Sa aoaoina talu ai nei e se
taitai o Tamaitai Talavou e uiga i le
malosi tatou te mauaina pe a tatou
taumafai e aai ma feinu ma mafaufau
atoa i le faamanatuga. A o galue e
faamaea se tulaga manaomia i le tusi o
le Alualu i Luma o le Tagata Lava Ia, sa
ia faatuina ai se sini ia taulai atu i upu
o viiga ma tatalo o le faamanatuga.

O vaiaso taitasi, na te faia ai se ilo-
iloga o ia lava i le taimi o le faamana-
tuga. Na te toe manatua mea sese sa ia
faia, ma sa ia tuuto atu ina ia lelei atu
i le vaiaso e soso0o ai. Sa ia faafetaiile
mafai ona faasa’o ia mea ma faamama-
ina. O le toe tepa i tua i le aafiaga, sa
ia fai mai ai, “Sa ou galue i le vaega o
le salamo o le Togiola.”



I se tasi Aso Sa ina ua uma le iloilo-
ina o ia lava, sa amata ona ia lagona le
faanoanoa ma le le mautonu. Sa iloa
e ia 0 loo ia faia pea lava pea ni mea
sese lava e tasi, i lea vaiaso ma lea
vaiaso. Ona ia maua lea o se musumu-
suga manino o loo ia lafoaia se vaega
tele o le Togiola—le mana gafatia o
Keriso. Sa galo ia te ia taimi uma sa
fesoasoani ai le Faaola ia te ia ina ia
avea ma tagata e tatau ona ia avea ai
ma auauna atu e sili atu ma lona lava
tulaga gafatia.

O le mafaufau ai i lenei mea, sa ia
toe mafaufau ai i le vaiaso na muamua
atu. Fai mai o ia: “O se lagona o le
olioli na tafiesea ai lou faanoanoa a o
ou matauina le anoanoai o avanoa ma
tomai ua Ia tuuina mai ia te au. Sa ou
matauina ma le agaga faafetai le tomai
lea sa ia te au ina ia iloa ai manaoga o
lau tama pe afai e le o iloaina. Sa ou
matauina pe a ou lagona i se aso ua
le mafai ona ou toe faia se isi mea, sa
mafai ona ou ofo atu ni upu faamalo-
siau i se uo. Sa ou faaalia le onosai i se
tulaga sa masani ona ou tali atu ai i se
itu le lelei.”

Sa ia faaiu mai: “A o ou faafetai i le
Atua mo le mana gafatia o le Faaola i
lou olaga, sa ou lagona se faamoemoe
sili atu i le faagasologa o le salamo lea
sa ou galue ai ma sa ou tulimatai atu i
le isi vaiaso e sosoo ai ma se faamoe-
moe faafouina.”

Sa a0ao mai Elder Melvin J. Ballard
i le auala e mafai ona avea ai le faa-
manatuga ma se aafiaga faamalolo ma
faamamaina. Sa saunoa o ia:

“O ai se tagata o i tatou e le faa-
manualia lona agaga i upu, manatu,
po o se amio, mai le isi Sapati i le isi
Sapati? Tatou te faia mea ia tatou te
salamo ai ma mananao ina ia faa-
magaloina. . . . O le auala e maua ai
le faamagaloga o le . . . salamo i a
tatou agasala, o atu ia i latou ua tatou
agasala ai pe solitulafono ai ma tapa

sa latou faamagaloga ona toe faaleleia
lea i le laulau o le faamanatuga lea, pe
afai tatou te salamo ma le faamaoni
ma tuu i tatou lava i tulaga e tatau ai,
o le a faamagaloina i tatou, ma o le a
oo mai le faamalologa faaleagaga i o
tatou agaga. . . .

“Sa saunoa Elder Ballard, “Ou au o
se molimau o loo i ai se agaga o loo
auai i le faataunuuina o le faamanatuga
ina ia faamafanafanaina le agaga mai
le ulu seia oo i vae; e te lagona lava
le faamaloloina o manua o le agaga,
ma le aveesea o le avega. E 0o mai le
mafanafana ma le fiafia i le agaga va
agavaa ma naunau moni lava ina ia ‘ai
ma inu i lenei meaai faaleagaga” !

E mafai ona faamaloloina ma toe
faafouina o tatou agaga ua faamanualia
e le gata ona ua faamanatu mai ia i
tatou e le areto ma le vai le ositaulaga-
ina e le Faaola o Lona tino ma le toto
ae ona ua faamanatu mai foi e faatusa
jaitatouoleaavea peaolamaa
tatou “areto o le ola”*? ma le “vaiola.”

Ina uva uma ona faataunuuina le
faamanatuga ia sa Nifae, sa fetalai
atu Tesu:

“Oiaoleeaiileneiaretouaaioia
ilou tino mo lona agaga; o ia o le e inu
ilenei vaina va inu o ia i lou toto mo
lona agaga; ma o le a le fia ai lava pe fia
inu lona agaga, ae o le a faatumuina.

“O lenei, ina ua uma ona aai ma
feinu le motu uma o tagata, faauta, sa
tumu i latou i le Agaga.”

O nei upu, ua 2020 mai ai i tatou e
Keriso e faamaloloina ma faafouina e
Keriso o tatou agaga. O faamanuiaga
folafolaina o le faamanatuga o le a
tatou “maua pea lona Agaga e faatasi
ma i [tatou].”

Pe a ou ‘ai ma inu i le faamanatuga,
ou te vaai faalemafaufau atu i nisi taimi
i se atavali o loo faaali mai ai le Faaola
toetu ma Ona aao o loo faaloaloa mai,
e pei ua Ia saunia e talia i tatou i Lana
opo agaalofa. Ou te fiafia i lenei atavali.
A ou mafaufau i ai i le taimi o le faa-
taunuuina o le faamanatuga, e siitiaina
lou agaga e toetoe lava a ou lagonaina
le fetalaiga a le Faaola: “Faauta, ua
faaloaloa atu ia te outou lou lima alofa
mutimutivale, ma o soo se tasi e sau, o
ia lea o le a ou taliaina; ma amuia lava i
latou o e e o mai ia te au.”'°

E avea le au Perisitua Arona ma sui
o le Faaola pe a latou saunia, faama-
nuia, ma tufatufa atu le faamanatuga.
A o faaloaloa mai e se o umiaina le
perisitua lona lima e ofo mai ia i tatou
ia faatusa paia, e peisea’i o loo faaloa-
loa mai e le Faaola Lava Ia Lona aao o
le alofa mutimutivale, ma valaauliaina i
tatou taitoatasi e aai ma feinu i mea-
alofa taua o le alofa ua faaavanoa mai e
ala i Lana taulaga togiola—o meaalofa
o le salamo, faamagaloga, mafanafana,
ma le faamoemoe."”

O le faatele lava o lo tatou mafau-
fau loloto i le taua o le faamanatuga,
o le tele foi lena o lona paia ma le

anoa ia i tatou. O le mea lenei sa
faailoa atu e se tama e 96 tausaga le
matua ina ua fesili lona atalii, “Tama,
aisea e te alu ai i le lotu? E le mafai
ona e vaai, e le mafai ona e faalogo,
e faigata ona e fealuai. Aisea e te alu
ai i le lotu?” Sa tali atu le tama, “O le
faamanatuga. Ou te alu e ‘ai ma inu i
le faamanatuga.”

Tau ina ia taitasi i tatou ma o mai
saunia i le sauniga faamanatuga ina ia
maua “se aafiaga faaleagaga moni, se
sauniga paia, se toefaafouina mo lo
[tatou] agaga.”'®

Ou te iloa o loo soifua lo tatou
Tama Faalelagi ma lo tatou Faaola. Ou
te faafetai mo le avanoa ua saunia e le
faamanatuga ia lagona ai lo Laua alofa
ma ia aai ma feinu aiile Agaga.Ile
suafa o Iesu Keriso, amene. il

FAAMATALAGA

1. Jeffrey R. Holland, Christ and the New
Covenant: The Messianic Message of the
Book of Mormon (1997), 283.

2. Tagai Mataupu Faavae ma Feagaiga 20:77.

. Henry B. Eyring, “Ina Ia Tasi I Tatou,”

Liahona, Tulai 1998, 67.

4. Mataupu Faavae ma Feagaiga 20:77, 79.

5. Iosefa Samita Faaliliuga, Mataio 26:22 (i
le Mataio 26:206, vaefaamatalaga i, ma le
faaopoopo i le Tusi Paia).

6. Iosefa Samita Faaliliuga, Mataio 26:24 (i le
faaopoopoga o le Tusi Paia); tagai foi Mataio
26:26-28; Mareko 14:22-24; Luka 22:15-20.

7. Tagai 3 Nifae 18:7, 11; Mataupu Faavae ma
Feagaiga 20:75.

8.Tagai “How Do I Keep My Covenant to Always
Remember the Savior?” Sau, Mulimuli Mai
ia te Au mataupu aoaoina o le Aoga Sa; lds.
org/youth/learn/ss/ordinances-covenants/
remember; Faamaoni i le Faatuatua: O Se
Tusitaiala o le Ekalesia (2004), 45-46.

9. Mataupu Faavae ma Feagaiga 20:77.

10. Ioane 14:15.

11. Melvin J. Ballard, in Melvin R. Ballard,
Melvin J. Ballard: Crusader for
Righteousness (1966), 132-33.

12. TIoane 6:48.

13. Ioane 4:10.

14. 3 Nifae 20:8-9.

15. Mataupu Faavae ma Feagaiga 20:77.

16. 3 Nifae 9:14.

17. Ou te faafetai ia Ann Madsen mo lona
malamalamaaga i lenei mataupu faavae.

18. Jeffrey R. Holland, Christ and the New
Covenant, 283.

(S

14 O Le Liahona

O le Fitugafulu

Saunia e Elder Chi Hong (Sam) Wong

Ina ia mafai ona fesoasoani atu i le Faaola, e tatau ona tatou
galulue faatasi i le lotogatasi ma le aufaatasi. E taua tagata
uma, tofiga uma, ma valaauga uma.

masani ona faalogo atu ia Peresi-

tene Thomas S. Monson o saunoa

mai, “Aapa atu e laveai”! Ou te
mafaufau i se tala i le Feagaiga Fou. O
se faataitaiga tonu lava lea o le auala
e mafai ai e tagata ma faifeautalai ona
galulue faatasi i le lotogatasi e ala
i le aapa atu o aufono a uarota ma
laveai mai. O le tala o loo maua i le
Mareko 2:1-5. Ou te iloa o aafiaga ia
sa faaaoga e Iesu e a0ao ai ia i tatou ia
nisi 0 a0aoga ma mataupu faavae sa
tele lava ina musuia ma faigofie ona
malamalama ai.

O se tasi o tagata o i lenei tala o

se alii e maua i le supa, o se tagata
e le mafai ona minoi e aunoa ma se
fesoasoani. Na o le mafai ona nofo
lenei tagata i le fale, ma faatalitali mo
se fesoasoani.

I lo tatou vaitaimi, atonu e tupu
faapenei. E toafa tagata sa faataunuu-
ina se tofiga mai le latou epikopo e o
e asiasi, i se fale o se alii e maua ile
ma’i o le supa. E mafai ona ou iloa atu
o se tasi o i latou e sau mai le Aualofa,
e tasi mai le korama a toeaina, tasi
mai le Perisitua Arona, ma le tagata
mulimuli, o se faifeautalai faamisiona
e toatasi. I se fono a le uarota lata mai
nei, ina ua uma ona fefautuaai faatasi
e uiga i manaoga i totonu o le uarota,
sa tuuina atu e le epikopo ni tofiga
“laveai”. Sa tofia nei tagata e toafa e
fesoasoani i lenei alii 0 mafatia i le
supa. E le mafai ona latou faatali seia
sau lava ia i le lotu. E tatau ona latou o
atu i lona fale ma asia o ia. E tatau ona
latou sailiina o ia, ma sa latou o ai. Sa
aumai le tagata ia Iesu.




“A ua o mai nisi ia te ia, ua au mai
le tagata supa, o loo fataina mai e le
toafa” (Mareko 2:3).

Peitai, sa tumu tele le potu. Sa le
mafai ona latou ofi mai i le faitotoa.
Ou te mautinoa sa latou taumafai mea
uma na mafai ona latou mafaufau i ai,
ae sa le mafai ona ofi mai i totonu. E
lei ogatasi mea na tutupu e pei ona sa
latou fuafuaina. Sa i ai ni faafitauli i le
ala o le “laveai.” Ae latou te lei toilalo
ai. Latou te lei tuulafoaia le tagata supa
i le faitotoa. Sa latou fefautuaai faatasi
ile isi mea e fai—pe faapefea ona
latou aumaia le tagata ia Iesu Keriso
mo le faamalologa. O le galuega o le
fesoasoani atu ia Iesu Keriso i le lave-
aia 0 agaga, ia i latou lava, e lei faigata
tele. Sa latou faia se fuafuaga—e lei
faigofie, ae sa latou faataunuuina.

“Ua le mafai foi i latou ona faalata-
lata atu ia te ia, aua le motu o tagata,
ona latou tatala lea o le ufi o le fale sa
iai o ia: ua faasosofa i ai, ona latou
tuutuu ifo ai lea o le moega o taoto ai
le supa” (Mareko 2:4).

Sa latou aveina o ia i luga o le
taualuga. Ma le mafaufau e leai se faa-
sitepu i fafo latou te feaei ai, o le a tele
foi se taimi e alu e ave uma ai tagata
i le tauluga. Ou te manatu atonu sa
tupu i le avala lenei: semanu e a’e
muamua le alii talavou mai lana uarota
i le taualuga. Aua e laitiiti ma e malosi

tele, e le faigata tele mo ia. E tatau ona
malosi le uunai mai lalo o lana soa o

faiaoga o aiga mai le korama a toeaina
ma le faifeautalai faamisiona umi ma
malosi. O le tuafafine o le Aualofa e
faamanatu ia i latou ina ia faaeteete
ma avatu ni upu o le faamalosiauga.
Ona aveese lea e alii o ufi o le fale ao
faaauau pea ona faamafanafana atu le
tuafafine i le tagata ao ia faatalitali e
faamaloloina—ina ia mafai ona minoi
lava ia ma ia saoloto.

O lenei tofiga laveai e manaomia
tagata uma ina ia galulue faatasi. I le
taimi sili ona taua, o le a faaaoga ai se
faatulagaga mataalia ina ia tuutuu ifo
ilalo le tagata supa mai le taualuga. E
tatau ona galulue faatasi ma le lotoga-
tasi tagata e toafa. E le tatau ona i ai se
feeseeseaiga ia i latou e toafa. E tatau
ona latou tuutuu ifo i lalo le tagata
supa i le tulaga lava e tasi. Afai ae vave
ona faamaamulu e se tasi le maea
nai lo le isi toatolu, o le a pau ese le
tagata mai le moega. E le mafai ona ia
taofia ia lava ona o lona tulaga vaivai.

Ina ia mafai ona fesoasoani atu i le
Faaola, e tatau ona tatou galulue faa-
tasi i le lotogatasi ma le ogatasi. E taua
tagata uma, tofiga uma, ma valaauga
uma. E tatau ona tatou tutufaatasi i lo
tatou Alii o Iesu Keriso.

Na iu lava ina taoto le tagata supa i
luma o Iesu. “Ua silafia e Iesu lo latou

faatuatua, ona fetalai atu lea oiaile
supa, Lo’u atalii e, ua faamagaloina au
agasala” (Mareko 2:5). Sa faaali e Iesu
le alofa mutimutivale ia te ia ma faa-
maloloina o ia—e le na o le faaletino
ae faapea foi i le faaleagaga: “Atalii

e, ua faamagaloina au agasala.” Pe le
matagofie ea lena mea? Pe tatou te le
mananao ea ia tupu lena foi mea ia i
tatou? Ia te au lava ia, ioe.

O tatou iloa ea se tasi i o tatou
olaga o mafatia i se supa faaleagaga,
se tasi ua le mafai ona toe foi mai na
o ia i le Ekalesia? E mafai ona avea o
ia o se tasi 0 a tatou fanau, se tasi 0 o
tatou matua, se toalua, po o se uo.

Faatasi ai ma lo toatele naua o
faifeautalai faamisiona o loo avanoa i
iunite taitasi o le Ekalesia, o se tulaga
atamai mo epikopo ma peresitene
o paranesi le faaaoga lelei o a latou
aunofo a uarota ma paranesi. E mafai
ona valaaulia e epikopo tagata taitasi o
le aufono a le varota e o mai ma se lisi
0 igoa o i latou o e atonu 0 manaomia
se fesoasoani. O le a fefautuaai faatasi
ma le mataalia ia tagata o le aufono
a le varota i auala sili latou te fesoa-
soani atu ai. O le a faalogologo ma le
mataalia ia epikopo i manatu ma faia
ni tofiga.

O faifeautalai faamisiona o ni
punaoa sili lea i totonu o uarota mo
nei taumafaiga laveai. E laiti i latou ma

e tumu i le malosi. Latou te fiafia ina
ia maua se lisi 0 igoa patino e galulue
ai. Latou te fiafia e galulue faatasi ma
tagata o le uarota. Latou te iloa o ava-
noa sili nei mo i latou e sailiili ai. Latou
te tuuto atu i le faatulagaina o le malo o
le Alii. Ua ia i latou se molimau malosi
o le a avea atili i latou faapei o Keriso
ao latou auai i nei taumafaiga laveai.

I le faaiuga, sei ou faasoa atu ia te
outou se tasi o oa natia o loo maua
i lenei tala faatusipaia. O looiaiile
fuaiupu e 5: “Ua silafia e Iesu lo latou
faatuatua” (faaopoopo le faamamafa).
Ou te lei iloaina lenei mea i le tua-
nai—I/o latou faatuatua. O le a aafia foi
i le tuufaatasiga o le faatuatua le soifua
laulelei o isi.

O ai na tagata ia na ta'ua e lesu?
E mafai ona aofia ai le toafa o e na
fataina le tagata supa, o le tagata supa
lava ia, tagata o e na tatalo mo ia, ma
ilatou o e na i ai iina na faalogologo i
le talaiga a Iesu ma vivii lemu i o latou
loto mo le vavega o le a vave ona oo
mai. E mafai foi ona aofia ai se toalua,
se matua, se atalii po o se afafine, se
faifeautalai, se peresitene o le korama,
se peresitene o le Aualofa, se epikopo,
ma se uo mamae. E mafai ona tatou
fesoasoani uma i le tasi ma le isi. E
tatau ona tatou auai ma le naunautai e
le aunoa e saili ina ia laveai mai i latou
e i ai manaoga.

Ou te molimau atu o Iesu Keriso
o se Atua o vavega. E alofa Iesu
Keriso ia i tatou uma ma e i ai le
mana e laveai ai ma faamaloloina, i
le faaletino ma le faaleagaga. A tatou
fesoasoani ia te Ia i Lana misiona o le
laveaiina o agaga, o le a laveaiina foi i
tatou i le faagasologa. Ou te molimau
atu ai i Lona suafa paia, o Iesu Keriso,
amene. l

FAAMATALAGA
1. Tagai, mo se faataitaiga, Thomas S. Monson,
“O Lo Tatou Tiutetauave le Laveai,”
Liahona, Oke. 2013, 5.

Saunia e Elder D. Todd Christofferson

O le Korama a Aposetolo e Toasefululua

O le finagalo o le Atua ia avea i tatou o ni alii ma ni tamaitai
saoloto e mafai ona tulai ae i o tatou gafatia atoatoa uma

Jaaletino ma le faaleagaga.

aofia i le ata faatino a Viliamu

Siekisipia The Life of King Henry V

se vaaiga i le po i le tolauapiga a
fitafita Peretania i Agincourt a o lei o
atu e tau ma le autau a Farani. I le tau-
pulapula o moli ma le tau le iloa atoa
0 ia, sa savali atu ai Tupu Enele ma le
leiloaina i ana fitafita. Sa ia talanoa ma
i latou, taumafai e suesue le talitonuga
o lana autau toalaiti, ma e talu ai latou
te lei iloa po o ai 0 ia, sa tuusao mai ai
o latou manatu. I se vaega o le latou
talanoaga sa talanoaina po o ai e nafa
ma le tiutetauave mo mea e tutupu i
alii i le taua—o le tupu po o fitafita
taitoatasi.

I se tasi taimi sa tautino atu ai Tupu
Enele, “Ou te manatu e matua faa-
malieina au pe a ou otiile autau a le
tupu nai lo se isi mea; aua e tonu ana
mafuaaga.”

Sa tali atu Mikaele Viliamu, “O lena
mea e le 0o i ai lo tatou iloa.”

Sa ioeina e se isi fitafita, “Toe, pe
sili atu foi i lo le mea e tatau ona tatou
saili i ai, aua ua lava lo tatou iloa, afai
o0 itatou o auauna a le tupu: ae a sese
ana mafuaaga, ia o lo tatou usiusitai i
le tupu e tafiesea ai le solitulafono mai
ia i tatou.”

Sa faaopoopo atu Viliamu, “Afai e le
lelei le mafuaaga a le tupu, e pa’t lava
la i luga o le tupu taunuuga o mea na
ia faja.”

E le o se mea e faateia ai le le
ioeina e Tupu Enele, “O fitafita uma e
tofu ma sona tiute e fai i le tupu; ae e
nafa le tagata lava ia ma lona agaga.”*

E lei taumafai Siekisipia e foia lenei
finauga i le tala, ma i soo se tulaga
lava o loo faaauau pea lenei finauga
e 00 mai i o tatou lava vaitaimi—o
ai e nafa ma le tiutetauave mo mea e
tutupu i o tatou olaga?

A oo ina le lelei ni mea, e i ai se
tulaga o le tuuaia o isi ma e oo lava i le
Atua. O isi taimi € manatu ai nisi e tatau
ona faia e isi ni mea mo i latou, ma saili
atu ai tagata taitoatasi po o ni vaega e
lafo atu i isi tagata po o le malo le tiute-
tauave mo lo latou manuia. I mataupu
faaleagaga e manatu ai nisi e faapea, e
le manaomia e alii ma tamaitai ona tau-
ivi mo amiotonu patino—aua e alofa
ma laveaiina i tatou e le Atua “e pei ona
tatou i ai.”

Ae ua faamoemoe le Atua e tatau
i Lana fanau ona galulue e tusa ma le
faitalia ua Ia tuuina atu ia i latou, “ina ia
mafai e tagata taitoatasi ona tali mo ana



lava agasala i le aso o le faamasinoga.”?
O Lana fuafuaga ma Lona finagalo ina
ia tatou maua le matafaioi autu o le faia
o faajuga o tala faatino i o tatou lava
olaga. E 1€ soifua le Atua mo o tatou
olaga mo i tatou pe pulea i tatou e pei
0 Ona papeti, e pei ona ofoina mai i
se tasi taimi e Lusifelo ina ia faia. E 1&
taliaina foi e Ana perofeta le matafaioi
o le avea ma “matai o papeti” e suitu-
laga ai i le Atua. Na ta’ua e Polika Iaga:
“Ou te le manao i soo se Au Paia 0 Aso
e Gata i lenei lalolagi, po o i le lagi, ina
ia faamalieina i soo se mea ou te faia,
sei vagana ai ua faamalieina i latou e
le Agaga o le Alii o Tesu Keriso,—o le
agaga o faaaliga. Ou te manao ia latou
iloaina mo i latou lava ma malamalama
ai mo i latou lava.”?

O le mea lea, e € laveaiina i tatou
e le Atua “e pei ona tatou i ai,” mua-
mua, aua “e pei ona tatou i ai” tatou te
1é mama, ma “e leai se mea 1é mama
e mafai ona mau . . .iona luma; ona,
ile gagana a Atamu, o le Tagata Paia
o lona suafa lea, ma o le suafa o lana
Toatasi na Fanaua o le Atalii o le
Tagata [le Paia]”% Ma le lona lua, € le
galue le Atua ina ia avea i tatou ma se
mea tatou te lei filifilia e ala i a tatou
faatinoga. E moni e alofa o Ia ia i tatou,
ma ona e alofa o Ia ia i tatou, e Na te
le faamalosia ai i tatou pe tuulafoai i
tatou. Ae e Na te fesoasoani ma taiala-
ina i tatou. E moni lava, o faaaliga moni
o le alofa o le Atua o Ona poloaiga ia.

E tatau (ma ia tatou) olioli i le
fuafuaga faauuina a le Atua lea ua faa-
tagaina ai i tatou e faia filifiliga e galue
mo i tatou lava ma tofo i taunuuga, e
pei ona faamatalaina e tusitusiga paia,
ia “tofo i le oona, ina ia [tatou] iloa ai
ona faataua le lelei.”® Tatou te faafetai
pea e faavavau i le faatoilaloina e le
Togiola a le Faaola o le uluai agasala
ina ia mafai ai ona tatou fananau mai
i lenei lalolagi ae ia le faasalaina i le
solitulafono a Atamu.® O le togiolaina

la mai le Pa’d, e amata ai o tatou olaga
ile mama i luma o le Atua ma “saoloto
ai e faavavau i le iloa o le lelei mai
le leaga; e fai mo i [tatou] lava ae le
faamalosia.”” E mafai ona tatou filifili
ia avea ma tagata tatou te mananao e
avea ai, ma o le fesoasoani a le Atua, e
mafai ai ona tatou avea e faapei o Ia.®

Ua tatalaina e le talalelei a Iesu
Keriso le auala i le ituaiga o tagata
e mafai ona tatou avea ai. Eala i le
Togiola a Iesu Keriso, € mafai ai ona
tafiesea lo tatou toilalo e ola atoatoa
ma tumau i le tulafono faaselesitila
ma mafai ai ona tatou atiaeina se uiga
faaKeriso ma faamamaina ai. Peitai, e
manaomia e le faamasinotonu ia aua
nei tupu se tasi 0 nei mea € aunoa ma
lo tatou loto malie ma le auai ai. O le
mea moni lava lea ua leva ona i ai. O
lo tatou i ai tonu i le lalolagi o ni tagata
faaletino o le taunuuga lea o se filifiliga
sa faia e i tatou taitoatasi ia auai i le fua-
fuaga a lo tatou Tama.? O le mea lea,
o le faaolataga e le 0 se mea e na o le
finagalo o le Atua e faatatau i ai."°

O le faamasinotonu o se uiga taua
lea i le Atua. E mafai ona tatou le faa-
tuatua i le Atua aua e matua faatua-
tuaina lava o Ia. Ua aoaoina i tatou e
tusitusiga paia e faapea “E le savali le
Atua i ala faapiopio, pe liliu foi o ia i le
itu taumatau po o le itu tauagavale, pe

ese foi 0 ia mai le mea na ia fetalai mai
ai, 0 lea 0 ona ala e sasao, ma o lona
ala o se taamilosaga faavavau e tasi”"!
ma “E le faailogaina tagata e le Atua.
Tatou te faalagolago atu i uiga paia o le
faamasinotonu ia maua ai le faatuatua,
talitonuga, ma le faamoemoe.

Ae o se taunuuga o le amiotonu
atoatoa, e i ai isi mea e le mafai ona
fai e le Atua. E le mafai ona tuu i Lona
faitalia e faaola isi ae faasala isi. E “le
mafai ona [Ia] vaai i luga o le agasala
ma sina tikeri itiiti o le faatagaina.”** E
le mafai ona Ia faatagaina le alofa muti-
mutivale e faoa le faamasinotonu.*

O se faamaoniga faatauanau o
Lana faamasinotonu na faavae ai e
le Atua le mataupu faavae o le alofa
mutimutivale. Ona e amiotonu o Ia
na ala ai ona Ia faavaeina ni auala e
faataunuu ai e le alofa mutimutivale
lana matafaioi taua i lo tatou taunuuga
e faavavau. O lea la, “e faaaoga e le
faamasinotonu ona manaoga uma,
ma e maua foi e le alofa mutimutivale
mea uma e a ia lava.” 1

Ua tatou iloa o “mafatiaga ma le oti
o le na le faia e ia se agasala, o le na
fiafia tele i ai [le Tamal]; . . . le toto o
[Lona] Atalii na faamaligiina” ' lea ua
faamalieina ia manaoga o le faama-
sinotonu, faalautele mai le alofa muti-
mutivale, ma togiola i tatou."” E oo

lava, “e tusa ma le faamasinotonu, e le
mafai ona faataunuuina o le fuafuaga
o le togiola, ua nao tulaga lava o le
salamo.”'® O se mea e manaomia ma
le avanoa mo le salamo lea e faataga-
ina ai le alofa mutimutivale e faatino
ana galuega e aunoa ma le faatamaia-
ina o le faamasinotonu.

E lei maliu Keriso e tau lava ina
ia faasaoina ai tagata ae ia ofo atu le
avanoa e salamo ai. Tatou te faalago-
lago “atoa i galuega a ia o 1€ ua malosi
aoao e laveai”? i le faagasologa o le
salamo, ae o le faatinoga e salamo o
se suiga o le naunautaiga faaletagata
lava ia. O le mea lea, o le avea ai o le
salamo ma se tulaga manaomia mo le
mauaina o le meaalofa o le alofatu-
noa, ua tuuina mai e le Atua le gafatia
ia i tatou e faatumauina ai le tiutetau-
ave mo i tatou lava. E faaaloalogia ma
lagolagoina ai e le salamo lo tatou
faitalia tatau: “Ma faapea ona mafai ai
e le alofa mutimutivale ona faamalie
manaoga o le faamasinotonu, ma sio-
siomia ai i latou i lima o le saogalemu,
a oia o le na te le faaaoga se faatuatua
€ salamo ai, ua tualiali i le tulafono
atoa 0 manaoga o le faamasinotonu; o
lea ua nao ia o le va i ai le faatuatua e
salamo ai, ua aumai ai le fuafuaga tele
ma faavavau o le togiolaina.”*

O le le malamalama i le faamasino-
tonu ma le alofa mutimutivale o le
Atua o se tasi lea o mea; o le faafitia
o leiaio le Atua po o Lona silisiliese

o le isi lea mea, ae e taitai uma atu
lava i le taunuuga e tasi. O se Atua e
le manaomia ni mea mai Ona tagata e
tutusa lava ma se Atua e le oiai. O se
lalolagi e leai se Atua, o se lalolagi lea
e leai se upumoni atoatoa po o le faa-
masinotonu. O se lalolagi lea e pulea
aoao e talitonuga faaletagata lava ia.

O le talitonuga faaletagata o lona
uiga e pule lava le tagata ia ia te ia.
Ioe, e le o tagata uma o e talitonu ma
mulimuli i le filisofia e faapea o soo
se mea lava e talitonu i ai se tagata e
moni mo ia lava, o se tagata lea e le
talitonu i se Atua. O nisi o e talitonu
ile Atua e talitonu lava o latou lava e
filifilia le mea sao ma le mea sese. Sa
faaalia mai e se tasi o talavou matua e
faapea: “E le mafai ona ou faapea atu
e sese le tapuaiga Hindu pe sese le
Katoliko pe sese le Episcopalian—ou
te manatu e fuafua lava i le mea e te
talitonu i ai. . . . Tailo pe i ai se sao ma
se sese.”?! Sa tali mai se tagata, sa fesi-
ligia e uiga i le faavae o ona talitonuga
faalelotu, e faapea: “O au lava ia—e
toe foi mai lava i le vaega lena. O le
uiga o la’u tala e faapefea ona i ai se
pule i le mea e te talitonu i ai? E mafai
ona fosi oe e se tagata ma fai atu e
tatau ona e talitonu i le mea lea, ae e
le mafai ona e fosia oe e te talitonu i
se mea. O le fosi e le o se filifiliga.”*

Mo i latou o e talitonu e moni soo
se mea po 0 mea uma, o le folafolaga
o le faamoemoega, mausali, ma le

upumoni aoao e lagona ai e pei o fai
faamalosi—“E le tatau ona fosia au e
talitonu e moni se mea ou te le fiafia
iai” Ae e le suia e lena mea le tulaga
moni. O le le fiafia i le tulafono o le
kalave o le a le taofia ai se tagata mai
le pa’t pe a ia laaese mai se tofé. E
moni foi lea tulaga mo le tulafono e
faavavau ma le faamasinotonu. E le oo
mai le saolotoga i le tetee i ai ae o le
faaaogaina. O se faavae autu lena i le
mana o le Atua lava ia. Ana le seanoa
le moni o upumoni mausali ma lé
fesuisuiai, semanu e leai se uiga o le
meaalofa o le filifiliga aua o le a le
mafai lava ona tatou muai vaai atu pe
faamoemoe atu i taunuuga o a tatou
faatinoga. E pei ona faaalia mai e Liae:
“Afai tou te fai mai ua leai se tulafono,
o le a outou fai mai foi ua leai se aga-
sala. Afai tou te fai mai ua leai se aga-
sala, o le a outou fai mai foi ua leai se
amiotonu. Ma afai e leai se amiotonu
po o se fiafia, ua leai se faasalaga po o
se pagatia. Ma afai e leai nei mea, ua
leai se Atua. Ma afai ua leai se Atua,
ua leai i tatou, po o le lalolagi; ona
semanu po ua leai se foafoaga o mea,
e leai foi se gaoioi po o le faagaoioi;
o le mea lea, semanu po ua mou atu
mea uma.”*

I mataupu uma faaletino ma le
faaleagaga, o le avanoa e talia ai le tiu-
tetauave faaletagata lava ia o se mea-
alofa lea ua tuu mai e le Atua, a leai e
le mafai ona tatou iloa o tatou gafatia
atoatoa o afafine ma atalii o le Atua.

O le tali atu o le tagata lava ia e avea
ma se aia tatau ma se tiute e tatau ona
tatou puipuia e le aunoa; ua leva lava
ona osofaia ae lei faia le Foafoaga.

E tatau ona tatou puipuia le [aia] e

tali atu ai le tagata lava ia e faasaga i
tagata ma malo ia o le a avea ai i tatou
ma e e ola faalagolago atu ia i latou (i
nisi taimi ma se faamoemoega sili). Ma
€ tatau ona tatou puipuia mai i o tatou
lava lagona o le aloese mai galuega ia



€ manaomia ai ona atiae taleni, tomai,
ma le matua faaleagaga.

Sa faamatalaina se tala i se tama sa
le fia faigaluega. Sa manao ia tausia
0 ia i ona manaoga uma. I lona lava
mafaufau, o le Ekalesia po o le malo,
po o0 vaega uma e lua, o loo nofoaita-
lafu i le tausiga o ia ona sa ia totogiina
lana sefuluai ma ana lafoga. Sa leai
sana meaai ae sa musu e faigaluega
e tausi o ia. Ona o le popole ma le le
fiafia, sa filifili ai i latou sa taumafai e
fesoasoani ia te ia e faapea ona e talu
ai e leai ma sana taumafaiga e tausi
oialava, esiliailavaleave oiaile
fanua maliu ma tuu ai iina e oti ai.
le agai atu i le fanua maliu, sa fai mai
se tasi tama, “E le mafai ona tatou faia
lenei mea. E i ai ni au saga o le a ou
avatu ia te ia.”

O lea sa latou faamatala atu ai i le
tamaloa lea e le fia galue, ae sa ia fesili
mai, “Ua uma ona aveese ia pa’u?”

Sa latou tali atu, “Leai.”

Bariloche, Atenitina

“Ta, tatou o pea,” sa ia fai mai ai.

O le finagalo o le Atua ia avea i
tatou o ni alii ma ni tamaitai saoloto
e mafai ona tulai ae i o tatou gafatia
atoatoa uma faaletino ma le faale-
agaga, ia tatou saoloto mai faatapulaa
faalumaina o le mativa ma le nofopo-
loga i le agasala, ina ia tatou olioli i le
faaaloalogia o oe lava ma le ola tutoa-
tasi, ina ia tatou saunia i mea uma e
auai ma Ia i Lona malo faaselesitila.

Ou te le talitonu i le manatu sese
faapea ua na o a tatou taumafaiga lava
e mafai ona tatou ausia ai lenei mea e
aunoa ma Lana fesoasoani. “Ua matou
iloa e faaolaina i tatou i le alofa tunoa,
pe a uma mea uma e mafai ona tatou
faja.”? Ma e tatou te le manaomia ona
ausia nisi o tulaga o tomai po o ni lelei
ao lei fesoasoani mai le Atua—e mafai
ona avea fesoasoaniga faalelagi ma
a tatou i itula uma o aso uma, e tusa
lavapoofeaotatouiaiilealaole
usiusitai. Ae ou te iloa, e sili atu nai lo

le manao i Lana fesoasoani, e tatau ona
galulue i tatou lava, salamo, ma filifili le
Atua mo Ia ina ia mafai ona [Ia] galue
pea i o tatou olaga ma le faamasino-
tonu ma le filifiliga saoloto. O lau aioi
faigofie o le fai lea o lou lava tiutetau-
ave ma alu e galue ina ia i ai se mea e
fesoasoani mai ai le Atua ia i tatou.

Ou te molimau atu o loo soifua le
Atua, o Lona Alo, o Iesu Keriso, o lo
tatou Faaola, ma o loo faatasi mai le
Agaga Paia ma i tatou. O lo Latou nau-
nautaiga ina ia fesoasoani mai ia i tatou
e le masalomia, ma o lo Latou gafatia e
faia ai e le i’'u. Sei o tatou “ala mai, ma
tulai mai i le efuefu, . . . ina ia mafai
ona faataunuuina o feagaiga a le Tama
Faavavau na faia e ia ia te [i tatou].”®
I le suafa o Iesu Keriso, amene. B

Saunia e Peresitene Dieter F. Uchtdorf
Fesoasoani Lua i le Au Peresitene Sili

O lau molimau patino o le malamalama ma le upumoni o le
a le gata ina faamanuiaina ai oe ma au fanau iinei i le olaga
faitino, ae o le a faafeao foi ia te oe i le faavavau atoa.

le avea muamua ai ma se pailate
vaalele, sa ou feleleai ai i le anoa-
noai o itula i salafa o konetineta ma
atuvasa e fia i le pogisa o le po. Sa ou
matamata atu i le lagi i le po mai le
faamalama o le pailate, aemaise lava
le Aniva, sa masani ona ou maofa ai
i le tetele ma le loloto o foafoaga a le

O le matamata atu i le lagi i le po ou
te maofa soo ai lava i le lautele ma le
loloto o foafoaga a le Atua.

20 O Le Liahona

Atua—Ilea e faamatalaina e tusitusiga
paia “e le mafaitaulia lalolagi.”*

E itiiti ifo ma le seneturi talu ai sa
manatu ai le toatele o le au suesue o le
vateatea o lo tatou aniva e na o le pau
lea o le aniva i le atulaulau.? Sa latou
manatu 0 mea uma i tala atu o la tatou
aniva o se gaogao tele, e augapiu ma
se mea—tuufua, malulu, ma e aunoa
ma se fetu, malamalama, ma le ola.

A o faasolo lelei pea ona atiae mea
vaai mamao—e aofia ai mea vaai ia
€ 00 atu i le vateatea—sa amata ona
maua ai e tagata suesue o le vateatea
se mea moni mata’ina e toetoe lava a le
mafai ona malamalama i ai: o le atulau-
lau e matuai telé lava i lo le mea na tali-
tonu muamua i ai tagata lea ua faigata
ai ona tatou malamalama i ai, ma o loo
faatumulia ia lagi i aniva le mafaitaulia,
lea e le matalitonuina le matuai mamao
lava mai ia i tatou, ma e tofu na aniva
ma le faitau piliona o fetu.

I sina taimi puupuu, o le a suia ai e
faavavau lo tatou malamalama e uiga i
le atulaulau.

O loo mafai ona tatou vaaia i le
taimi nei nisi 0 nei aniva mamao.*

Tatou te iloa o loo i ai iina.

Sa i ai lava mo se taimi umi.

Ae a o lei maua e tagata meafaiga-
luega ia e lava le malosi e 20 mai ai
sulu faaselesitila ma mafai ai ona iloa
atu nei aniva, sa le mafai ona tatou
talitonu e i ai se mea faapena.

O le telé tele o le atulaulau sa lei
faafuasei ona suia, ae o lo tatou tomai
e vaai ai ma malamalama i lenei upu-
moni sa vave ona suia. Ma e faatasi ai
ma lena iloa sili atu, sa faalauiloa atu
ai i tagata ia vaaiga mamalu sa tatou
lei mafaufauina lava.

E Faigata mo i Tatou ona Talitonu i Mea e
Le Mafai ona Tatou Vaai i ai

Mafaufau faapea e mafai ona e toe
foi i tua i le taimi ma maua se talano-
aga ma tagata na soifua i le afe po o
se selau o tausaga ua mavae. Mafaufau
i lou taumafai e faamatala atu ia i latou
nisi o tekinolosi faaonapo nei ia o loo
tatou le manatu mamafa i ai i le taimi
nei. Mo se faataitaiga, o le a se mea e
ono manatu i ai nei tagata e uiga ia i
tatou pe a tatou faamatala atu i ai tala
o vaalele tetele, ogaumu faavevela
meaai, tamai masini feaveai ia o loo i
ai potutusi faatekinolosi, ma vitio o a
tatou fanau a fanau ia tatou te faasoa
atu i le faitau miliona o tagata i le
lalolagi atoa?

O nisi atonu e talitonu ia i tatou. O
le toatele o le a latou aamu, tetee, pe
masalo foi e saili lava e taofi i tatou
mai le tautatala i ia mea pe faatiga
mai foi. Atonu e taumafai isi e faaaoga
manatu, mafuaaga, ma mea moni
ona latou te iloa na mea e faaali ai le
taitaiseseina o i tatou, faavalevalea, po
o le matautia foi. Atonu latou te tuuaia
i tatou i le taumafai e taitaisese isi.

Ae ioe, o nei tagata o le a faase-
seina atoa. Atonu latou te taumafai
e fesoasoani ma le faamaoni. Atonu



latou te lagonaina lo latou sa’o atoa i o
latou manatu. Ae o le a latou le mafai
ona vaai manino ona sa latou le i
mauaina lea lava malamalama sili ona
atoatoa o le upumoni.

O Le Folafolaga o le Malamalama

E foliga mai o se faiga masani a
tagata soifua le manatu tatou te sa’o e
tusa lava pe tatou te sese. Ma afai o le
tulaga lena, o le a la se faamoemoe o i
ai iina mo soo se tasi o i tatou? Pe o le
a tatou ola ea e aunoa ma le iloaina o
le upumoni ona ua anoanoai manatu
feteenai ae ua na o lo tatou lava
malamalama ma talitonuga o loo tatou
faalagolago i ai?

E mafai ea ona maua le upumoni?

O le faamoemoega o la’u tautalaga
o le folafola atu lea o le savali olioli e
faapea o le Atua lava la—le Alii o ‘Au
o Le e silafiaina upumoni uma—ua Ia
tuuina mai i Ana fanau le folafolaga e
mafai ona latou iloaina upumoni mo i
latou lava.

Faamolemole ia mafaufau i le taua
o lenei folafolaga:

O le Atua e Faavavau ma Silisiliese,
le Foafoa o lenei atulaulau tele, o le a
fetalai mai ia i latou e faalatalata atu
ia te Ia ma se loto faamaoni ma le
faamoemoega moni.

O le a Ia fetalai mai ia i latou i miti,
faaaliga, mafaufauga, ma lagona.

O le a Ia fetalai mai i se ala e le
mafaaseseina ma e sili atu i lo o se
aafiaga faaletagata. O le a Ia tuu mai
ia i latou se taitaiga faalelagi ma ni tali
mo o latou olaga patino.

Ioe,oleaiailavailatouoe
faatauemu ma fai mai se tala faapena,
e le mafai, e faapea a na i ai se Atua,
semanu e sili atu ni mea Na te faia nai
lo le faafofoga mai ma tali se tatalo a
se tagata se toatasi.

Ae ou te tau atu ia te outou le mea
lenei: E popole le Atua ia te oe. O le
a Ia faafofoga atu ma o le a Ia tali atu

i au fesili patino. O tali i au tatalo o le
a 0o mai i Lana lava ala ma i Lana lava
taimi, ma o lea, e manaomia ai ona e
aoao ia faalogo atu i Lona siufofoga. E
finagalo le Atua ia e toe maua lou ala
e toe foi atu ai ia te Ia, ma o le Faaola
o le ala lea’ E finagalo le Atua ia e
aoao e uiga i Lona Alo, o Iesu Keriso,
ma lagonaina le filemu loloto ma le
olioli lea e sau mai le mulimuli i le ala
o le avea ma soo paia.

A’u uo pele, o se faataitaiga talafea-
gai ma tuusao lenei, faatasi ai ma se
faamaoniga mai le Atua, o loo maua i
se tusi o tusitusiga paia anamua o loo
avanoa mo tagata uma, tamaitai, ma
tamaiti o loo loto e faataitai:

Muamua, e tatau ona e saili i le
afioga a le Atua. O lona uiga o le faitau-
ina o tusitusiga paia ma le suesueina
o upu a perofeta anamua faapea ai foi
ma perofeta o aso nei e faatatau i le
talalelei toefuataiina a Iesu Keriso—ae
ia aua nei i ai se faamoemoe e te masa-
losalo pe faitio ae ia faia ma se manao
faamaoni ia iloa le upumoni. Mafaufau
loloto i mea o le a outou lagonaina, ma
saunia ai o outou mafaufau e talia le
upumoni.® “E tusa pe ua le mafai ona
e faia o se isi lava mea nai lo le fia tali-
tonu, ia tuu lea manao e galue i totonu
ia te oe . . . e mafai ai ona e tuu ane o
se avanoa mo [le afioga a le Atual”’

Lua, e tatau ona e iloiloina, mafau-
fau loloto, taumafai ma le lototoa e

talitonu,® ma loto faafetai mo le alofa
mutimutivale o le Alii i Lana fanau mai
le taimi 0 Atamu e 00 mai i o tatou
aso e ala i le sauniaina o perofeta,
tagatavaai, ma talifaaaliga e taitai Lana
Ekalesia ma fesoasoani ia i tatou ia
maua le ala e toe foi atu ai ia te Ia.

Tolu, e tatau ona e ole atu i lou
Tama Faalelagi, i le suafa o Lona Alo,
o Iesu Keriso, ia faaali mai le upumoni
e uiga i Le Ekalesia a Iesu Keriso o le
Au Paia 0 Aso e Gata Ai ia te oe. Ole
atu ma se loto faamaoni ma se manatu
moni, ma le faatuatua ia Keriso.?

O loo i ai foi se laasaga lona fa ua
tuuina mai e le Faaola ia i tatou: “Ai
se tasi e fia fai lona finagalo, e iloa ai
e ia le mataupu, pe mai le Atua, pe
ou te tautala fua lava a’u.”'° I se isi
faaupuga, a o e taumafai e faamaonia
le upumoni o mataupu faavae o le
talalelei, e tatau ona e ola muamua
ai lava. Ia faaaoga aoaoga faavae o le
talalelei ma aoaoga a le Ekalesia i lou
lava olaga. Ia faia ma se manatu moni
ma le faatuatua tumau i le Atua.

A e faia nei mea, o le 2 mauaina se
folafolaga mai le Atua—lea ua noatia
i Lana lava afioga''—e faapea o le a
Ia faaali mai le upumoni ia te oe e ala
ile mana o le Agaga Paia. Oleala
faamatuu mai ia te oe le malamalama
sili atu lea o le a mafai ai ona e vaai
atu i le pogisa ma molimauina vaaiga
mamalu e le i mafaufauina lea e le

mafai ona malamalama i ai i se vaaiga
faaletino.

Atonu e fai mai nisi, o laasaga nei
ua faigata tele pe e le aoga ai foi se
taumafaiga. Ae ou te fautua atu o lenei
molimau patino o le talalelei ma le
Ekalesia o le mea aupito sili lea ona
taua e mafai ona e mauvaina i lenei
olaga. E le gata e faamanuiaina ma
taialaina ai oe i lenei olaga, ae o le a i
ai foi sona aafiaga tuusao i lou olaga i
le faavavau atoa.

O Mea a le Agaga e Na o le Agaga e
Mafai ona Malamalamai i ai

Sa faigata i saienitisi ona malama-
lama i le telé o le atulaulau, seia oo
ina faaleleia atili meafaigaluega e ao
mai ai le malamalama sili atu ina ia
mafai ai ona latou malamalama i se
upumoni e atoatoa atu.

Sa aoao mai e le Aposetolo o Paulo
se mataupu faavae tutusa e faatatau i
le malamalama faaleagaga. “A e le talia
e le tagata faaletino o mea a le Agaga
o le Atua,” sa ia tusi atu ai i Korinito,
“aua o mea valea ia ia te ia, na te le
mafai foi ona iloa, aua e faamasinoina
faaleagaga.”'?

I se isi faaupuga, afai e te manao e
iloa upumoni faaleagaga, e a0 ona e

faaaogaina le meafaigaluega sa’o. E le
mafai ona e mauaina se malamalama-
aga o upumoni faaleagaga i meafaiga-
luega e le mafai ona maua ai.

Sa fetalai mai le Faaola i o tatou
aso, “O le mea e maiile Atua o le
malamalama lea; a 0 ia o le e mauaina
le malamalama, ma tumau pea i le
Atua, e mauaina le malamalama atili;
ma o lena malamalama o le a tupu
susulu malamalama tele pea lava pea
seia 00 i le aso e atoatoa ai.” '

O le faateleina o le liliu atu 0 o
tatou loto ma mafaufau i le Atua, o le
faateleina foi lena o le malamalama
faalelagi e 0o mai i o tatou agaga. Ma
0 taimi uma tatou te saili atu ai ma
le naunautai ma le faamaoni i lena
malamalama, tatou te faailoa atu i le
Atua lo tatou saunia e maua atili le
malamalama. E faasolosolo lava, o
mea sa foliga mai e faanenefu, pogisa,
ma mamao ese o le a 0o ina manino,
malamalama, ma tatou masani ai.

I lea lagona e tasi, afai tatou te ave-
esea i tatou lava mai le malamalama
o le talalelei, o le a amata ona muitiiti
lo tatou lava malamalama—e le i se
aso se tasi po o se vaiaso ae e faaso-
losolo lava i le aluga o le taimi—seia
00 ina tatou toe tepa i tua ma tatou

le malamalama tonu ai pe aisea na
tatou talitonu ai e moni le talalelei. O
lo tatou malamalama sa i ai muamua
atonu ua foliga mai ua faavalevalea ia
i tatou ona o mea sa matuai manino
muamua ua toe puaoa, faanenefu, ma
ua mamao ese atu.

O le mafuaaga lea na mautinoa
ai e Paulo o le savali o le talalelei o
le valea lea ia i latou o e malaia, “a
o le mana o le Atua ia te i [latou] ua
faaolaina.” '

E Le o | Ai se Faailo Suesue e Mafai Ona
Faamasino ai se Tasi

O Le Ekalesia a Iesu Keriso o le Au
Paia 0 Aso e Gata Ai o se nofoaga lea
mo tagata o ituaiga uma o molimau.

O loo i ai nisi tagata o le Ekalesia o0 a
latou molimau e mautinoa ma e matua
malolosi lava. O isi o loo tauivi lava ia
iloa mo i latou lava. O le Ekalesia o se
aiga lea mo tagata uma e o mai faatasi
ai, e tusa lava po o le a le malosi 0 i ai a
tatou molimau. Ou te le iloa se faailoga
iluga o faitotoa o a tatou falelotu o
faapea mai, “O lau molimau e tatau ona
malosi faapenei faatoa e ulufale mai ai.”

O le Ekalesia e le mo na o tagata
atoatoa, ae e mo tagata uma ia “o mai
ia Keriso, ma faaatoatoa ia te ia.” > O
le Ekalesia e mo tagata e pei o outou
ma a’u. O le Ekalesia o se nofoaga e
talileleia ai ma faafailele ai, ae le o le
fevaevaea’i po o le faitio. O se nofo-
aga tatou te aapa atu ai e uunaia, siitia,
ma lagolago e le tasi le isi a o tatou
tulitulimatagauina a tatou lava sailiga
taitoatasi mo upumoni paia.

I le iuga, o i tatou uma o tagata
malaga o loo saili i le malamalama o
le Atua a o tatou malaga i luga o le ala
o le avea ma soo. Tatou te le tuuaia
fua isi mo le aofaiga o le malamalama
latou te ono maua pe ua le mafai foi
ona maua; ae, tatou te faafailele ma
uunaia le malamalama atoa seia oo ina
manino, susulu, ma moni.



O Se Folafolaga i Tagata Uma

Sei o tatou faailoaina, o le toatele
e masani ona mauaina se molimau
e le o se galuega e tasi le minute, se
itula, po o se aso e faia ai. E le o se
mea e faatasi ona fai ona maea lea.

O le faagasologa o le aoina mai o le
malamalama faaleagaga o le sailiga lea
o le olaga atoa.

O lau molimau o le Alo o le Atua
soifua ma Lana Ekalesia toefuataiina,
Le Ekalesia a Iesu Keriso o le Au Paia
0 Aso e Gata Ai, atonu e le oo mai ile
vave e te manao ai, ae ou te folafola
atu ia te oe le mea lenei: afai e te faia
lau vaega, o le a 0o mai lava.

Ma o le a ofoofogia.

Ou te tuu atu lau lava molimau
patino o le a faatumulia lou loto i le
upumoni faaleagaga ma aumaia le
malamalama i lou agaga. O le a faaali
atu ia te oe le atamai mama faatasi ma
le olioli matagofie ma le filemu faale-
lagi. Ua ou tofo i lenei lava mea mo au
lava ia e ala i le mana o le Agaga Paia.

E pei ona folafola mai e tusitusiga
paia faaanamua, o le le mafaamata-
laina o le afio ai o le Agaga o le Atua
o le a mafua ai ona e pese i le pese
o le alofa togiola,'® ma tepa atu ai ou
mata i le lagi, ma sii lou leo i viiga i le
Atua Silisili Ese, lou Maluapapa, lou
Faamoemoe, lou Puipuiga, lou Tama.
Na folafola mai e le Faaola afai e te
saili atu, o le a € maua ai.'7

Ou te molimau atu e moni lenei
mea. Afai e te sailia le upumoni a le
Atua, lea atonu ua tau le muma i le
taimi nei, ua le toe taulai atu i ai, ma
ua mamao, o le a faasolosolo lava
ina faaali mai, ma faamanino mai, ma
00 ai ina latalata i lou loto e ala i le
malamalama o le alofatunoa o le Atua.
O vaaiga mamalu faaleagaga, ia e le
vaaia e mata faaletagata, o le a faaali
atu ia te oe.

O l2’u molimau ia maua uma e
fanau a le Atua lenei malamalama

faaleagaga. O le a faamalamalama-
ina ai lou mafaufau ma aumai ai le

faamalologa i lou loto ma le olioli i

ou aso. Au uo pele, faamolemole aua
nei faatuai le taimi e te saili atu ai ma
faamalosia lau lava molimau e uiga i le
galuega paia a le Atua, le galuega o le
malamalama ma le upumoni.

O lau molimau patino o le malama-
lama ma le upumoni o le a le gata ina
faamanuiaina ai oe ma au fanau iinei i
le olaga faitino, ae o le a faafeao foi ia
te oe i le faavavau atoa, i lalolagi e leai
se mutaaga. Ou te molimau atu ai i nei
mea ma tuu atu au faamanuiaga ia te
outou i le suafa o Iesu Keriso, amene. B

FAAMATALAGA

1. Mose 1:33.

2. Tagai Marcia Bartusiak, The Day We Found
the Universe (2009), xii. E faateia pea au e
mafai ona tatou matua mautinoa lava i o
tatou taunuuga. O nisi taimi e matua tele
ai lo tatou mautinoa lea tatou te manatu
aiua i ai ia i tatou le upumoni atoa. Mo
se faataitaiga: “O Simon Newcomb, o le
tagata sinia o tagata suesue o le vateatea
a Amerika i le faatausiusiuga o le seneturi
lona sefuluiva, na saunoa i se faapaiaga o

se fale vaai tau i le 1887 e faapea ‘e tusa
ai ma suesuega faalevateatea . . . ua foliga
mai ua tatou latalata atu i le mutaaga o

lo tatou malamalama. . . . O le taunuuga
e faapea o le galuega lea e gauai moni i
ai mafaufau o tagata suesue o le vateatea
ua itiiti ifo le mauaina o mea fou nai lo

le faamalamalamaina o mea ua uma ona
iloaina’” (Bartusiak, xv).

3. E mataina la le iloiloina o le Mose 1:33,
35 e faamalamalama ai lenei mea “fou” ua
maua. O le tusi a Mose i le Penina Tautele
sa faaali atu i le Perofeta o Iosefa Samita
ia Iuni 1830, toeitiiti atoa le seneturi ae
faatoa faasilasila mai e Edwin Hubble lona
mauaina o aniva mamao.

4. Tagai, mo se faataitaiga, i le Hubble
Heritage Image Gallery i le heritage.stsci.
edu/gallery/gallery.html.

5. Tagai loane 14:6.

6. Tagai 3 Nifae 17:3.

7. Alema 32:27.

8. Tagai Mataupu Faavae ma Feagaiga 67:3.

9. Tagai Moronae 10:3-5.

10. Ioane 7:17; tagai foi i le Salamo 25:14;
Ioane 3:21.

11. Tagai Mataupu Faavae ma Feagaiga 82:10.

12. 1 Korinito 2:14.

13. Mataupu Faavae ma Feagaiga 50:24.

14. 1 Korinito 1:18.

15. Moronae 10:32; tagai foi i le Mataupu
Faavae ma Feagaiga 20:59.

16. Tagai Alema 5:26.

17. Tagai Mataupu Faavae ma Feagaiga 88:63.

SAUNIGA | LE AFIAFI O LE ASO TOONAI | 4 Oketopa, 2014

tuuina atu ina ia tatou lagolagoina
Thomas Spencer Monson o se
perofeta, tagatavaai, ma talifaa-
aliga ma o le Peresitene o Le Ekalesia
a Iesu Keriso o le Au Paia o Aso e
Gata Ai; Henry Bennion Eyring o le
Fesoasoani Muamua i le Au Peresitene
Sili; ma Dieter Friedrich Uchtdorf o le
Fesoasoani Lua i le Au Peresitene Sili.
O e finagalo i ai ia faailoa mai.
O ilatou e au ese ai pe afai e i ai,
faailoa mai.
E tuuina atu ia tatou lagolagoina
Boyd Kenneth Packer o le Peresitene o
le Korama a Aposetolo e Toasefululua

Fofogaina e Peresitene Henry B. Eyring
Fesoasoani Muamua i le Au Peresitene Sili

ma uso nei o lena korama: Boyd K.
Packer, L. Tom Perry, Russell M.
Nelson, Dallin H. Oaks, M. Russell
Ballard, Richard G. Scott, Robert D.
Hales, Jeffrey R. Holland, David A.
Bednar, Quentin L. Cook, D. Todd
Christofferson, ma Neil L. Andersen.

O e finagalo i ai, faamolemole ia
faailoa mai.

A i ai se faatuiese ia faailoa mai.

E tuuina atu ia tatou lagolagoina ia
fesoasoani i le Au Peresitene Sili ma
Aposetolo e Toasefululua o ni pero-
feta, tagatavaai, ma talifaaaliga.

O e uma e finagalo i ai, faailoa mai.

O e faatuiese, pe afaioiai, ile
faailoga lava lea.

E tuuina atu ina ia faamalolo mai
ma le agaga faafetai mo la laua au-
aunaga tulagaese ia Elder Carlos H.
Amado ma William R. Walker o ni uso
o le Korama Muamua a Fitugafulu
ma tofia i laua o ni Pulega Aoao ua
malolo ma le mamalu.

O e fia auai faatasi ma i matou i le
faailoa atu o le agaga faafetai mo la
laua auaunaga tuuto, faamolemole ia
faailoa mai.

Ua faamamaloloina ia Elder
Arayik V. Minasyan ma Gvido Senkans
o ni Fitugafulu Eria. E tuuina atu ia
tatou faailoa atu ia i laua se palota o le
agaga faafetai mo la laua tautua.

O e uma e finagalo i ai, faamole-
mole faailoa mai.

E tuuina atu ina ia tatou lagolago-
ina isi Au Pulega Aoao, Fitugafulu Eria,
ma au peresitene aoao o ausilali o loo
i ai nei.

O e finagalo i ai, faamolemole
faailoa mai.

O e faatuiese ia faailoa mai.

Faafetai uso e ma tuafafine, mo
lo outou faatuatua ma tatalo mo i
matou. l



Savunia e Elder Dallin H. Oaks

O le Korama a Aposetolo e Toasefululua

I le avea ai ma soo o Keriso e tatau ona tatou ola filemu
Jaatasi ma isi e le tutusa o tatou tulaga faatauaina pe talia

ia aoaoga ia o loo faavaeina ai.

I aso faaiuiu o Lana galuega ila le
tino, na tuu atu ai e Iesu i Ona soo le
mea na Ia ta’ua o se “poloaiga fou”
(TIoane 13:34). Sa faatolu ona ta’ua, o
lena poloaiga sa faatauvaa ae faigata:
“Ta outou fealofani, e pei ona ou alofa
atu ia te outou” (Ioane 15:12; tagai foi
i le fuaiupu 17). O le aocaoga ia fealo-
fani sa avea pea ma se aoaoga autu i
le auaunaga a le Faaola. O le poloaiga
sili lona lua o le “alofa atu i le lua te
tuaoi ia pei o oe lava ia te oe” (Mataio
22:39). Sa aoao mai foi Iesu, “Alofa
atu i e ua ita maj ia te outou” (Mataio
5:44). Ae o le poloaiga ia alolofa atu i
isi e pei ona Ia alofa i Lana lafu sa tuu
atu ai i Ona soo—ma ia i tatou—se lui
lea e tulagaese. Sa aoao i tatou e Pere-
sitene Thomas S. Monson ia Aperila
talu ai, “O le mea moni, o le alofa o le
ute moni lea o le talalelei, ma o Iesu
Keriso o lo tatou faataitaiga. O Lona
soifuaga o se talatuu o le alofa.”!

Aisea ea e matua faigata ai ona i
ai le alofa FaaKeriso o le tasi i le isi?

E faigata aua e tatau ona tatou ola
faatasi ma i latou e le tutusa o tatou
talitonuga ma tulaga faatauaina ma
matafaioi mo feagaiga. I Lana tatalo
faatoga, sa ofo atu a o lumanai ai Lona
Faasatauroga, sa tatalo ai Iesu mo Ona
s00: “Ua ou tuu atu lau afioga ia te i
latou; ua inoino foi le lalolagi ia te i
latou, aua e le ni o le lalolagi i latou,
faapei 0 a’u, ou te le so le lalolagi a’u”
(Ioane 17:14). Ona ia aioi atu lea i le
Tama, “Ou te le ole atu ina ia e ave ese

ia te i latou i le lalolagi, a ia e tausi ia
te i latou ina ne’i leaga” (fuaiupu 15).

E ao ona tatou ola i totonu o le
lalolagi ae le o ni o o le lalolagi. E
tatau ona tatou ola i le lalolagi ona, e
pei ona aoao mai Iesu i se faataoto, o
Lona malo e “tusa ma le mea faafe-
fete,” o lona faamoemoe ia faafefeteina
uma ai i ona aafiaga (tagai Luka 13:21,;
Mataio 13:33; tagai foi 1 Korinito 5:6—
8). E le mafai e Ona soo ona faia lena
mea pe a faapea latou te fegalegaleai
ma na o i latou lava e tutusa o latou
talitonuga ma faatinoga. Ae sa a0ao
mai foi le Faaola afai tatou te alolofa ia
te Ia, o le a tatou tausia Ana poloaiga
(tagai Ioane 14:15).

I.

Ua anoanoai aoaoga a le talalelei
e uiga i le tausiga o poloaiga a o ola
faatasi ai ma tagata e ese talitonuga
ma faatinoga. O aoaoga e uiga i
finauga e taua tele. Ina ua maua atu
e le Keriso Toetu sa Nifae o loo finau
i le faiga o le papatisoga, sa Ia tuuina
atu ni faatonuga manino i le auala
e tatau ona faatino ai lenei sauniga.
Ona Ia a0ao atu lea o le mataupu
faavae sili lenei:

“Ia aua nei i ai ni finauga i totonu ia
te outou, e pei ona sa i ai e oo mai i le
taimi nei; pe i ai foi ni finauga i totonu
ia te outou e uiga i matautu o lau




mataupu, € peiona sa iaie 0o mai i
le taimi nei.

“Aua e moni, € moni ou te fai atu
ia te outou, o le e i ai le agaga o le
finauga ua le mai ia te au o ia, ae
ua mai le tiapolo ia, o lé o le tamd o
le finauga, ma ua faaoso e ia loto o
tagata ia fefinauai ma le ita, o le tasi
ileisi.

“Faauta . . . o lau mataupu lenei,
ia aveesea mea faapena” (3 Nifae
11:28-30; faaopoopo le faamamafa).

Sa lei faatapulaaina e le Faaola
Lana lapataiga i finauga ia i latou sa lei
tausiaina le poloaiga e uiga i le papa-
tisoga. Sa ia faasaina soo se tasi ona
finau. E oo lava ia i latou o loo tausia
poloaiga e le tatau lava ona faaosoina
loto o tagata ia finau ma le ita. O le
“tama o le finauga” o le tiapolo lea; a
o le Faaola o le Alii o le Filemu.

E faapena foi, o loo a0ao mai le
Tusi Paia e faapea “o & popoto latou
te faaliliueseina le ita” (Faataoto 29:8).
Sa aoao mai uluai Aposetolo e tatau
ona tatou “tausisi i mea e tupu ai le
filemu” (Roma 14:19) ma ia “[tautala]
faamaoni i le alofa” (Efeso 4:15), “aua
e le tupu le amiotonu mai le Atua i le
ita o tagata” (Iakopo 1:20). I faaaliga
0 aso nei na poloai mai ai le Alii e
faapea o le tala fiafia o le talalelei
toefuataiina e tatau ona folafola atu e
“tagata taitoatasi i lona tuaoi, i le mala
ma i le agamalu” (MF&F 38:41), “ma le
lotomaualalo atoa, . . . ma lé faifai atu i
é e faifai mai” (MF&F 19:30).

M.
E tusa lava pe tatou te saili atu ia
agamalu ma aloese mai finauga, e

le tatau lava ona tatou fetuunaia pe
faavaivaia lo tatou tuuto i upumoni ua
tatou malamalama i ai. E le tatau ona
tatou lafoaia o tatou tulaga po o tulaga
faatauaina. O le talalelei a Iesu Keriso
ma feagaiga ua tatou osia e le faapea
o le a 1€ avea ai i tatou ma ni tagata e
fetaiai ma luitau e faavavau o le va o
le upumoni ma le mea sese. E leai se
avanoa e fetotda’i ai i lena tauiviga.

Sa faaali mai e le Faaola le ala ina
ua tofotofoina o Ia e Ona fili i le fafine
na “maua . . . o mulilua, ua mautinoa
lava” (Ioane 8:4). Ina ua maasiasi i lo
latou lava faafia-amiotonu, sa o ese ai
€ na molia atua le fafine ma tuua ai na
o Iesu ma le fafine. Sa Ia taulimaina o
Ia i le agalelei e ala i le le ta’usalaina o
ia i lena taimi. Ae sa Ia faatonuina foi
0 ia ma le maumaututu ia “aua ne’i toe
agasala” (Toane 8:11). E manaomia le
agalelei alofa, ae o se soo o Keriso—e
pei lava o le Matai—o le a mausali i le
upumoni.

Iv.

E pei foi o le Faaola, o nisi taimi sa
fetaiai ai Ona soo ma ni amioga aga-
sala, ma o aso nei pe a latou puipuia
le mea sao ma le mea sese e pei ona
latou malamalama i ai, ua ta’ua i latou
i nisi taimi o ni “tagata e ita lava i isi
tagata” po o “tagata e malosi ona tali-
tonuga faalelotu”. E anoanoai tulaga
faatauaina ma faiga faalelalolagi e oo
ai ia luitau i le Au Paia o Aso e Gata
Ai. O se mea ua taatele i nei ona aso
o le malosi o le galu lea ua faatula-
fonoina ai le faaipoipoga o le itupa
e tasi i le tele o setete ma itumalo i
le Tunaite Setete ma Kanata ma isi

atunuu i le lalolagi. O loo tatou ola
foi faatasi ma nisi e le talitonu lava i
le faaipoipoga. O nisi e le talitonu i
le faia o fanau. O nisi e tetee i soo se
faasaaga o ponokalafi po o fualaau
faasaina. O se isi fataitaiga—e masani
i ai le toatele o e talitonu—o le luitau
lea o le nonofo faatasi ma se toalua
po o se tagata o le aiga e le talitonu
po o le fegalegaleai foi ma tagata
faigaluega e le talitonu.

I nofoaga faapaiaina, e pei o malu-
malu, fale tapuai, ma o tatou lava fale, e
tatau ona tatou a0ao atu ai le upumoni
ma poloaiga i le manino ma le atoatoa
e pei ona tatou malamalama i ai mai le
ata o le faaolataga lea o loo faaalia i le
talalelei toefuataiina. O lo tatou aia e
faia ai lea mea o loo puipuia e faavae
faaletulafono o le saolotoga o manatu
ma tapuaiga, faapea ai foi ma aia o le
tagata lava ia lea o loo faamamaluina e
00 lava i atunuu e aunoa ma ni puipu-
iga aloaia faaletulafono.

I nofoaga faitele, 0 mea e saunoa
ma faia e tagata faalelotu e aafia ai
lava manatu o isi. O le saolotoga o
tapuaiga ua aofia ai le tele o faatinoga
a tagata lautele, ae ua noatia i agavaa
ua talafeagai e faamalie ai talitonuga
ma faiga masani a isi. E mafai e tula-
fono ona faasaina amioga ia e iloa e
le lautele e sese pe le taliaina, e pei o
feusuaiga faatautala, misa, po o ami-
oga faatupu faalavelave, e tusa lava pe
faia e tagata fouvale ona o le igoa o le
lotu. O amioga e le matuia tele, e ui
lava e le taliaina e nisi tagata talitonu,
ae atonu € manaomia ona onosaia pe
afai ua faatagaina e le mea ua ta’'ua e
se perofeta o le Tusi a Mamona “o le
leo o le nuu” (Mosaea 29:26).

I le mataupu o lauga faalauaitele,
e tatau ona tatou mulimuli uma i
aoaoga o le talalelei ia alolofa i tuaoi
ma aloese mai finauga. O soo o
Keriso e tatau ona avea ma faataita-
iga o le amiosolia. E tatau ona tatou



alolofa i tagata uma, avea ma tagata

e faalogo lelei, ma faaalia le popole
mo o latou talitonuga faamaoni. E ui
atonu tatou te le ioe [i nisi manatu],
ae e le tatau ona tatou le fiafia. O o
tatou tulaga ma talanoaga e uiga i ni
autu feteenai e le tatau ona tupu ai ni
finauga. E tatau ona tatou atamamai i
le faamalamalamaina ma le tuliloaina
0 o tatou tulaga ma le faatosinaina
mai o isi tagata. O le faia o lea mea,
tatou te talosaga ai ia le tiga isi ona o
o tatou talitonuga faamaoni faalelotu
ma le faatinoga saoloto o la tatou
tapuaiga. Matou te uunaia i tatou uma
ia faatino le Tulafono Faaauro a le
Faaola: “O mea uma foi tou te loto i
ai ia faia e tagata ia te outou ia faapea
lava ona outou faia ia te i latou”
(Mataio 7:12).

Pe a faasagatau mai le lalolagi i o
tatou tulaga, e tatau ona tatou taliaina
ni taunuuga le lelei ma le faaaloalo,
ma faatino pea le amiosolia i o tatou
fili. T soo se tulaga e tupu mai, e tatau
ona avea i tatou ma tagata amio lelei
i tagata uma, i le teenaina o sauaga o
SO0 se ituaiga, e aofia ai sauaga ona o
ituaiga, gagana, talitonuga faalelotu pe
le faalelotu, ma eseesega i manatu tau
feusuaiga.

V.

Ua ou talanoa atu e uiga i mataupu
faavae lautele. O lea la o le a ou tala-
noa atu e uiga i le auala e tatau ona
faaaoga ai na mataupu faavae i le tele
o tulaga masani eseese lea e tatau ona
mulimulitaia atili ai ma le faamaoni ia
aoaoga a le Faaola.

Ou te amata atu i mea € a0ao € a
tatou fanau talavou i a latou gaoioiga
faataaloga. Ua tele ina tiga tagata e le
0 ni Mamona iinei i Iuta ma faiesea
e nisi o o tatou tagataoeoleale
faatagaina a latou fanau e avea ma uo
a fanau o isi faatuatuaga. E mautinoa
lava e mafai ona tatou aoao a tatou
fanau i tulaga faatauaina ma tulaga
faatonuina o le amio e aunoa ma le
tavavaeeseina o i latou lava pe faaalia
foi se le faaaloalo i soo se tasi e ese ai.

E toatele faiaoga i ekalesia ma aoga
e faanoanoa i le auala o loo taulima-
ina ai e nisi talavou, e aofia ai ma le
autalavou o le Ekalesia, le tasi ma le
isi. O le poloaiga ia outou fealofani ua
mautinoa lava o loo aofia ai le alofa ma
le faaaloalo i va o lotu eseese faapea ai
ma soo se tulaga faale-ituaiga, faale-
aganuu ma faaletamaoaiga. Matou te
luiina le autalavou uma ia aloese mai le
faamaasiasi tagata, faatiga, po o gagana

ma faiga ia ua faamoemoe e faatiga ai i
isi. O nei mea uma e solia ai le polo-
aiga a le Faaola o le fealofani.

Na aoao maij le Faaola o le fefinauai
o se meafaigaluega a le tiapolo. O loo
2020 moni mai ai le tetee atu i nisi o
gagana o aso nei ma faiga faaupufai.
O le ola ai faatasi ma aiaiga eseese e
taua lea i faiga faaupufai, ae o ese-
esega 0O aiaiga e le manaomia ona
aafia ai ni osofaiga faaletagata lea e
faaleagaina ai le faagasologa o faiga
malo ma faasalaina ai i latou e auai ai.
E tatau ia i tatou uma ona tafiesea ia
fesootaiga maitaita ae faaaoga le amio-
solia mo le eseesega 0 manatu.

O le nofoaga sili ona taua e aveesea
ai fefinauaiga ae faaaoga ai le faaalo-
alo mo eseesega, o totonu o o tatou
lava aiga ma mafutaga faaleaiga. O le
aiai pea eseesega—o nisi e laiti ae
o nisi e tetele. E tusa ai ma eseesega
tetele, manatu i se tagata o le aiga o loo
nonofo faapouliuli ma se isi. E lua ni
tulaga faatauaina o loo feteenai iina—o
lo tatou alolofa mo le tagata o le aiga
ma lo tatou tuuto i poloaiga. O le
mulimuli ai i le faataitaiga a le Faaola,

e mafai ai ona tatou faaali atu le alofa
agalelei ae tumau mausali ai peaile
upumoni e ala i le lafoaia o amioga ia
e faafaigofie ai pe foliga mai ua le ama-
naiaina le mea ua tatou iloa e sese.

Ou te faamaea atu i se isi faataitaiga
o se mafutaga faaleaiga. I se konafesi
faalesiteki i Sisifotutotonu pe tusa ma
le 10 tausaga talu ai, sa ma feiloai ai
ma se tuafafine na tau mai ia te au o
loo la 6 i le lotu ma lona toalua e le
auai i le ekalesia mo le 12 tausaga ae
lei auai lava o ia i le Ekalesia. Sa ia
fesili mai, po o le a se mea na te faia?
Sa ou fautua atu i ai ia faaauau pea
ona faia mea uma e sa’o ma ia onosai
ma agalelei i lona toalua.

Pe a ma se masina mulimuli ane sa
ia tusi mai ia te au: “Ia, sa ou manatu
o le 12 tausaga sa o se faaaliga lelei o

le onosai, ae sa ou leiloaina pe sa ou
agalelei tele i ai. O lea, sa ou faatai-
tai malosi moni ai mo le silia ma se
masina, ma sa papatisoina ai o ia.”

E mamana le agalelei, aemaise lava
i se tulaga faaleaiga. Sa faaauau ai lana
tusi, “O loo ou taumafai foi ia agalelei
atili i le taimi nei ona o loo matou
galulue ia faamau i le malumalu i lenei
tausagal!”

I le ono tausaga mulimuli ane sa ia
tusi mai se isi tusi: “O lea ua [faatoa]
valaauina lou toalua ma vaetofiaina o
se epikopo [0 le matou uarota].”?

VL.

I le tele o mafutaga ma tulaga i le
olaga, e tatau lava ona tatou ola faatasi
ma nei eseesega. I tulaga e taua ai, o
lo tatou itu o nei eseesega e le tatau
ona teenaina pe lafoaia, ae i le avea ai
ma soo o Keriso e tatau ona tatou ola
filemu faatasi ma isi e le tutusa o tatou
tulaga faatauaina pe talia ia aoaoga ia o
loo faavaeina ai. O le ata o le faaolataga
a le Tama, lea ua tatou iloaina i faaaliga
faaperofeta, ua tuu ai i tatou i se tulaga
faaletino lea e ao ai ona tatou tausia
Ana poloaiga. E aofia ai i lena mea le
alofa i o tatou tuaoi e eseese aganuu
ma talitonuga e pei ona Ia alofa mai ia
i tatou. E pei ona aoao mai se perofeta
o le Tusi a Mamona, € tatau ona tatou
fetaomi atu i luma, ma “se alofa i le
Atua ma tagata uma” (2 Nifae 31:20).

E pei ona faigata ona ola ai i faafitauli
o loo siomia ai i tatou, o le poloaiga a le
Faaola ia alofa le tasi i le isi e pei ona Ia
alofa mai ia i tatou e masalo o lo tatou
luitau silisili lea. Ou te tatalo ia tatou
malamalama i lenei mea ma saili atu ia
ola ai i a tatou mafutaga uma ma gaoi-
0iga, i le suafa o Iesu Keriso, amene. l

FAAMATALAGA
1. Thomas S. Monson, “O Le Alofa—o le Ute
lea o le Talalelei,” Liahona, Me 2014, 91.
2. Tusi ia Dallin H. Oaks, Ian. 23, 2006, ma
Oke. 30, 2012.

Saunia e Elder Neil L. Andersen
O le Korama a Aposetolo e Toasefululua

Sa filifilia e lesu Keriso se tamalii paia, se tamalii amiotonu,
e taitaiina le Toefuataiga o le atoaga o Lana talalelei. Sa la

Silifilia losefa Samita.

lana uluai asiasiga i le Perofeta o

losefa Samita i le 17 o ona tausaga,

sa tau atu e se agelu le igoa o Iosefa
ma fai atu ia te ia o ia, o Moronae, o
se avefeau na auina mai mai le afioaga
o le Atua ma e i ai se galuega a le
Atua mo ia e fai. Mafaufau i lagona na
00 ia Tosefa ina ua tau atu e le agelu
ia te ia o lona igoa o le a “tauleleia ma
tauleagaina i totonu o atunuu uma,
ituaiga, ma gagana.”! Masalo o le
faateia i mata o Iosefa na mafua ai ona
toe fai atu Moronae, o le a tauleleia
ma tauleagaina o ia i atunuu uma.?

O le tauleleia lea o Iosefa Samita na
faasolosolo lemu mai; ae o le taulea-
gaina na amata lava i lena taimi. Sa
tusia e Iosefa, “I le uiga ese moni lava,
o le avea o se tama le lauiloa . . . sa
mafaufauina ua lava lona taua e ama-
naia ai . . . sauaga sili ona malosi.”?

E ui sa tuputupu ae le alofa mo
Tosefa, ae sa faapena foi ma le le
fiafia. I le 38 o ona tausaga, sa fasiotia
ai o ia e tagata leaga e 150 na vali
uma o latou foliga.? E ui na faafuasei
ona iu le soifua o le Perofeta, ae o le
tauleleia ma le tauleagaina o Iosefa
faatoa amata.

E tatau ea ona faateia i tatou i le
tauleagaina o ia? Sa ta’ua le Aposetolo
o Paulo o se vale.’ O lo tatou Faaola
Pele, le Alo o le Atua, sa faailogaina o

se tagata faaloloto, inu uaina, ma ua i
ai le temoni.®

Sa tau atu e le Alii ia Iosefa lona
taunuuga:

“O le a fesilisili tuluiga o le lalo-
lagi i lou igoa, ma o le a fai oe ma
tauemuga a tagata valelea, ma o le a
‘atigu seoli e faasaga ia te oe;

“Ao e loto mama, . . . e atama-
mai, . . . ma e amiomama, o le a saili
... faamanuiaga mai lou lima e le
aunoa.”’

Aisea e faataga ai e le Alii le taulea-
gaina e tutupu faatasi ma le lelei? O
le tasi mafuaaga o le tetee i mea a le
Atua e auina atu ai é saili i le upumoni
i o latou tulivae mo ni tali.?

O Tosefa Samita o le perofeta o le
Toefuataiga. Na amata lana galuega
faaleagaga i le faaali atu o le Tama ma
le Alo, sosoo ai ma le tele o asiasiga
faalelagi. Sa avea o ia ma meafaigalu-
ega i aao o le Atua i le aumaia o tusi-
tusiga paia, aoaoga faavae na leiloloa,
ma le toefuataiga o le perisitua. O le
taua o le galuega a Iosefa na manao-
mia ai le sili atu nai lo o ni mafaufauga
atamai; e manaomia ai lo tatou, faapei
o losefa, “ole atu i le Atua.”® O fesili
faaleagaga e talafeagai ma tali faale-
agaga mai le Atua.

O le toatele o i latou o e le ama-
naiaina le galuega o le Toefuataiga e



le talitonu faapea o loo talanoa mai
tagata faalelagi i tagata i le fogaeleele.
Ua latou fai mai e le mafai ona auina
mai e se agelu ni papatusi auro, ma
faaliliuina i le mana o le Atua. Mai
lena le talitonu, sa vave ai lava ona
latou teenaina le molimau a Iosefa,
ma o le mea e leaga ai, o nisi sa latou
tautino ai e faamaasiasi le Perofeta ma
tauleagaina lona tagata.

Tatou te matua faanoanoa lava pe
afai e aluese mai se tasi sa faaaloalo ia
Iosefa mai i ona talitonuga maumautu
sa i ai ae faitio i le Perofeta.'®

“O le suesue i le Ekalesia . . . e ala
atu i mata a ona tagata pepelo,” sa
saunoa mai ai Elder Neal A. Maxwell, e
pei lava o le “faatalanoaina o Iuta ina ia
malamalama ia Iesu. O tagata pepelo e
masani lava ona latou tau mai ia i tatou
nisi mea e uiga ia i latou nai lo le mea
lea ua latou o ese mai ai.”"!

Na fetalai mai Iesu, “Ia outou faama-
nuia atu i e ua fetuu mai ia te outou,
... ma tatalo mo e ua tuuai fua mai ma
faasaua mai ia te outou.”'* Sei o tatou
agalelei atu ia i latou o loo faitioina
TIosefa Samita, ma iloa i o tatou lava loto
0 ia o se perofeta a le Atua ma maua le
mafanafana e faapea o nei mea uma ua
leva ona muai tau mai e Moronae.

E tatau faapefea ona tatou tali
atu i se tagata sailiili faamaoni o le e
popole i manatu le lelei sa ia faalogo
pe faitau i ai e uiga i le Perofeta o
Iosefa Samita? O le mea moni, tatou
te talisapaia pea e le aunoa fesili faa-
maoni ma taua.

O fesili e uiga i le tulaga faaletagata
o losefa, lea ou te fia faasoa atu ai ni
upu a le faitau afe o e sa iloa patino o
ia ma o e sa tuuina atu o latou ola mo
le galuega lea sa ia fesoasoani e faa-
tulaga. O Ioane Teila, lea e faafa ona
fanaina e tagata leaga ia na fasiotia
Iosefa, sa tautino mulimuli mai: “Ou
te tautino atu i luma o le Atua, agelu,
ma tagata, o [losefa] o se tagata lelei,

mamalu, ma le amioatua— . . . [ma]

0 ona uiga patino na faaalia i tagata
lautele e mama atoatoa—ma sa soifua
ma ola o se tagata o le Atua.”®®

Atonu tatou te faamanatu atu i le
tagata suesue faamaoni o faamatalaga
0 loo i le Initoneti e le o faamamaese-
ina ai ia faamatalaga le “sa’0”. O nisi
faamatalaga, e tusa lava po o le a le
faatalitonuina, e le moni lava.

I tausaga ua mavae sa ou faitau ai
i se tusiga i le mekasini o le Time lea
sa lipotia mai ai le mauaina o se tusi,
masalo sa tusia e Matini Harisi, lea na
feteenai ma le tala a Iosefa Samita e
uiga i le mauaina o papatusi o le Tusi
a Mamona. '

Sa tuua e nisi tagata le Ekalesia ona
o lenei tusiga.”

O le mea e faanoanoa ai, sa vave
tele ona latou o ese. I nai masina muli-
muli ane na maua ai e tagata atamamai
(ma sa tautino mai lava le tagata tau-
faasese) e matua pepelo lava le tusi.'s
Atonu e mafai ona e fesiligia ma le iloa
mea e te faalogo i ai i luga o talafou,
ae e le tatau lava ona e masalosalo i le
molimau a perofeta a le Atua.

Atonu e mafai ona tatou faama-
natu atu i le tagata suesue faamaoni
e faapea o nisi o faamatalaga e uiga
ia Josefa, e ui e moni, ae atonu o loo
ono matua ese lava le talaaga i lena
taimi ma le tulaga.

Sa faailoa mai e Elder Russell M.
Nelson le manatu lenei. Sa ia saunoa
mai: “Sa ou galue o se faufautua i le
malo o le Iunaite Setete i lona Nofo-
aga Autu o le Malo mo le Faaitiitia
o Faamai i Atlanta, Georgia. I se tasi
taimi a o faatalitali se taavale lau-
pasese ou te alu ai i le malae vaalele
ina ua uma le matou fonotaga, sa ou
falolo i luga o le mutia ina ia mitiia
sina sulu o le la a o lei toe foi atu i le
tau malulu o Iuta. . . . Sa ou mauaina
mulimuli ane se ata mai le meli na
pueina e se tagata pueata e faaaoga
ai se meapueata pue mamao, lea na
maua ai le taimi o0 ou malolo ai i luga
o le mutia. I lalo ifo sa i ai le faa-
upuga, ‘Faufautua a le Malo i le Nofo-
aga Autu o le Malo.” Na sa’o le ata,
na sa’o le faaupuga, ae sa faaaoga le
mea moni ina ia aumaia ai se lagona
sese.”!” Tatou te le lafoaia se mea ua
tatou iloa e moni ona o se mea tatou
te le o malamalama i ai.

E mafai ona tatou faamanatu atu i
le tagata suesue faamaoni sa le na o
Iosefa na i ai i le taimi o le asiasiga a
agelu.

Sa tusia e molimau o le Tusi a
Mamona: “Matou te tautino atu i upu
faamaoni, sa afio mai se agelu a le
Atua mai le lagi, sa . . . matou vaai
ma iloa ai papatusi.”'® E mafai foi ona
tatou sii atu le tele o isi mau.”

E tatau ona vaai le tagata suesue
faamaoni i le faasalalau atu o le talale-
lei toefuataiina o se fua o le galuega a
le Alii e ala mai le Perofeta.

Ua silia nei ma le 29,000 faalapoto-
potoga ma le 88,000 faifeautalai o loo
a0ao atua le talalelei i le salafa o le lalo-
lagi. E faitau miliona le Au Paia o Aso
e Gata Ai o loo saili ia mulimuli ia Tesu
Keriso, ola i ni olaga faamamaluina,
tausia e matitiva, ma tuu atu o latou
taimi ma taleni e fesoasoani ai i isi.

Sa fetalai mai Iesu:

“E le mafai i le laau lelei ona fua

Faamasani e fetuunai lau oe lava
mea manava okesene faaleagaga ina
ia e saunia ai e fesoasoani atu i isi o

e o sailia le mea moni.

mai i fua leaga, e le mafai foi i le laau
leaga ona fua mai i fua lelei. . . .

“...0Olea foitou te iloa ai i latou i
o latou fua.”?

O nei faamatalaga e faatalitonuina
[le tagata], ae e le tatau i le tagata sue-
sue faamaoni ona faalagolago atoatoa
i ai e faamalie ai lana sailiiliga mo le
mea moni.

E manaomia e tagata talitonu taitasi
se faamaoniga faaleagaga e uiga i le
misiona paia ma le ituaiga tagata e i
ai le Perofeta o Iosefa Samita. E moni
lenei mea mo augatupulaga uma. O
fesili faaleagaga e talafeagai i ai tali
faaleagaga mai le Atua.

Talu ai nei a o ou i ai i le Talafatai i
Sasae o le Iunaite Setete, sa talanoa mai
ai se faifeautalai ua maea lana misiona
€ uiga i se uo ua amata ona le mautonu
i faamatalaga sa ia mauaina e uiga i le
Perofeta o Iosefa Samita. Sa la talanoa i
le tele o taimi, ma sa foliga mai ua i ai
foi ni masalosaloga o le faifeautalai foi
ia e mafua mai i a la talanoaga.

E ui sa ou faamoemoe ina ia mafai
ona ia faamalosia lana uo, ae sa ou
lagona le popole mo lana lava ia
molimau. Uso e ma tuafafine, ou te fia
tuuina atu ia te outou se lapataiga: e
leai sou aoga i isi pe afai e le 0 mautu
lou foi faatuatua.

O nai vaiaso ua tea sa ou lele ai i se
vaalele mo Amerika i Saute. Sa faatau-
lai atu e le teine o le vaalele lo matou
gauai i se vitio mo le saogalemu. “E

ono le tupu,” sa lapataia ai i matou,
“ae afai e suia le malosi o le ea i
totonu o le vaalele, o le a matala mai
puipui i luga ae o lou nofoa, e faailoa
mai ai le mea manava okesene. Afai
e tupu lenei mea, aapa atu i luga ma
toso mai le mea manava ia te oe. Tuu

le mea manava i lou isu ma lou fofoga.

Faamaulu le manoa memei i luga o
lou ulu ma fetuunai le mea manava pe
a manaomia.” Ona sau lea o le lapata-
iga lenei: “Ia faamautinoa e faamaulu
muamua lau oe lava mea manava ae e
te lei fesoasoani atu i se isi.”

O manatu faaalia le lelei e uiga i le
Perofeta o Iosefa Samita o le a faatele-
ina a o tatou agai atu i luma i le Afio
Mai Faalua o le Faaola. O faamatalaga
taufaasese ma tala pepelo maaleale o
le a le faaitiitia. O le a i ai tagata o le
aiga ma uo o le a manaomiaina lau
fesoasoani. O le taimi lenei e fetuunai
ai lau oe lava mea manava okesene
faaleagaga ina ia e saunia e fesoasoani
atu i isi 0 e o sailia le mea moni.*

E mafai ona eseese tulaga e oo
maij ai ia i tatou taitoatasi se molimau
ile Perofeta o Iosefa Samita. Atonu e
00 mai a o e tootuli e tatalo, ole atu
ile Atua ina ia faamaonia mai o ia o
se perofeta moni. E ono oo maia o e

faitau i le tala a le Perofeta e uiga i le
Uluai Faaaliga. E mafai ona totoina se
molimau i lou agaga a o e faitauina pea
lava pea le Tusi a Mamona. E mafai
ona 0o mai a o e tuuina atu lau lava
molimau e uiga i le Perofeta pe a o e tu
i le malumalu ma iloaina ua toefuatai
mai i le lalolagi le mana o faamauga

e ala mai ia Tosefa Samita.”2 O le
faatuatua ma le loto faamaoni, o le a
faamalosia ai lau molimau i le Perofeta
o losefa Samita. O le faifai pea o le
taaalo i paluni vai i mea o loo e fiafia

e fai atonu e te susu ai i nisi taimi, ae e
matua le manaomia lava ona tapeina ai
le musaesae o lou faatuatua.

Mo le autalavou o loo faalogologo
mai i lenei aso pe o faitauina nei upu
iaso oiluma, ou te tuuina atu se lui
faapitoa: Ia maua sau oe lava molimau
e uiga i le Perofeta o Iosefa Samita. Tuu
atu lou leo e fesoasoani i le faataunuu-
ina o upu faavaloaga a Moronae ina ia
tautala i upu lelei e uiga i le Perofeta. O
manatu nei e lua: Muamua, saili ni mau
ile Tusi a Mamona e te lagona ma iloa e
matuai moni lava. Ona faasoa atu lea i le
aiga ma uo i le afiafi faaleaiga, seminare,
ma a outou vasega o Alii ma Tamaitai
Talavou, faailoa atu o Iosefa sa avea ma
se meafaigaluega i aao o le Atua. Ma

O le Molimau a le Perofeta o losefa Samita le va i ai taimi nei i gagana e 158.

le isi, faitau le molimau a le Perofeta o
Tosefa Samita i le Penina Tau Tele po o i
totonu o lenei tusitaulima, lea ua maua
ile 158 gagana. E mafai ona e mauaina
iluga o le initoneti i le LDS.org po o
faifeautalai. O le molimau lenei a Iosefa
e uiga i le mea tonu lava na tupu. Faitau
500 i ai. Mafaufau e pue le molimau a
Tosefa Samita i lou lava leo, faalogologo
S00 i ai, ma faasoa atu ma au uo. O le
faalogologo i le molimau a le Perofeta i
lou lava leo o le a fesoasoani e aumaia
le molimau o e sailia.

O loo i ai ni aso sili ma matagofie
0 i luma atu. Sa saunoa mai Peresitene
Thomas S. Monson: “O lenei galuega
sili . . . o le a faaauau pea ona agai i
luma, e suia ma faamanuiaina ai olaga.
... E leai se malosiaga i le lalolagi atoa
e mafai ona taofia le galuega a le Atua.
Po o le a lava le mea e oo maj, o le a
agai pea i luma lenei galuega tele.”*

Ou te tuu atu lau molimau o Iesu
o le Keriso, lo tatou Faaola ma le
Togiola. Sa Ia filifilia se tamalii paia, se
tamalii amiotonu, e taitaiina le Toefua-
taiga o le atoaga o Lana talalelei. Sa Ia
filifilia Iosefa Samita.

Ou te molimau atu o Iosefa Samita
sa avea o se tamalii faamaoni ma
amiomama, o se soo o le Alii o Iesu
Keriso. Na faaali le Atua le Tama ma
Lona Alo, o Iesu Keriso ia te ia. Sa ia
faaliliuina le Tusi a Mamona e ala i le
meaalofa ma le mana o le Atua.

A tatou feoti, o le a manino lo tatou
malamalama i le valaauga paia ma
le misiona paia a le Perofeta o Iosefa
Samita. I lena aso e le o toe mamao,

0 0oe ma au ma le “tele e toe vaai ia
‘Uso Iosefa’”?* 1 le suafa o Iesu Keriso,
amene. B

e le 0o i ai la latou vaai. . . . O le a tatou
faia le mea sili pe afai tatou te vave liliuina
le talanoaga i mea o le loto, suiga na o
le loto lea e tatalaina mata faaleagaga”
(“*And Thus We See’: Helping a Student in
a Moment of Doubt” [address to Church
Educational System religious educators,
Feb. 5, 1993], 3, 4; si.lds.org).

22. Na saunoa mai Peresitene Gordon B.
Hinckley: “I le tele o tausaga ua mavae
ile sefulu o ou tausaga sa faauu ai au o
se tiakono, o lou tama, lea sa avea ma
peresitene o lo matou siteki, na aveina au
i lau sauniga perisitua muamua a le siteki.
.. .[O le pese amata o le “Viia Le na Fetaiai
ma Ieova.”] Sa latou pepese e uiga i le
Perofeta o Iosefa Samita, ma ao latou faia
na oo mai i lou loto se faateleina o le alofa
ma le talitonuga i le Perofeta maoae o lenei
tisipenisione. . . . sa ou iloa i lena taimi, e ala
i le mana o le Agaga Paia, o Iosefa Samita e
moni lava o se perofeta a le Atua” (“Praise to
the Man,” Tambuli, Jan. 1984, 1, 2).

23. Thomas S. Monson, “A o Tatou Toe
Potopoto Ai,” Liahona, Me 2012, 4.

24. “Viia Le na Fetaiai ma Ieova,” Viiga, nu. 15.

Saunia e Tad R. Callister
Peresitene Aoao o le Aoga Sa

I le taunuuga lava, o le aiga o se siosiomaga sili mo le
aoaoina o le talalelei a Iesu Keriso.

ai mai Ben Carson € uiga ia te ia

lava: “O au le tamaitiiti sili ona

leaga i Ia’u vasega lima atoa.” I se
tasi aso sa fai ai se suega a Peni o le
numera e 30 galuega fai. Sa togiina
e le tamaitiiti i tua atu o ia ma toe
faafoi i ai. Sa amata ona tauvalaau e le
faiaoga, o Mrs. Williamson, ia igoa o
tamaiti taitasi e ta’u mai le togi. Muli-
muli ane sa oo le faasologa ia Peni. I
lona maasiasi, sa ia memumemu atu
ai le tali. Sa tali atu Mrs. Williamson,
ma le manatu sa ia fai mai e “9”, e
mo Peni e maua togi e 9 mai le 30 o
se tulaga alualu i luma matagofie lea.
Ona valaau mai lea o le tamaitiiti i tua
o Peni, “E le iva. E leai sana mea e
sa’0.” Fai mai Peni sa ia fia nimo ese
lava ma le potu.

O le taimi foi lena sa feagai ai le

tina o Peni, o Sonya ma ni ona foi

faafitauli. O ia o se tasi o le fanau e toa

24, na o le vasega tolu na oo i ai lana
aoga, ma e le iloa faitau. Sa faaipoipo
o1iaile 13 tausaga, ua tetea, toalua
le fanau tama, ma o loo tausia i laua i
nofoaga mativa o Detroit. Ae ui i lea,

sa matua ola tutoatasi o ia ma e mau-
sali lona talitonuga o le a fesoasoani
le Atua ia te ia ma lana fanau tama pe
afai e fai la latou vaega.

I se tasi aso na oo mai ai se liliuga
tele o lona olaga faapea ma lana
fanau tama. Sa ia iloaina o tagata
faamanuiaina ia na te tapena fale ai
e fai ni potutusi—Ilatou te faitautusi.
Ina ua manava sa alu atu o ia i le fale
ma tape le televise lea sa matamata
ai Peni ma lona uso. Sa ia fai atu: Ua
tele naua le lua matamata tv. E amata
atu nei e tolu polokalama e mafai
ona lua matamata ai i le vaiaso. I o
oulua taimi avanoa o le a oulua o ai

"

i le faletusi—faitau ni tusi se lua i le
vaiaso ma ta’u mai ia te au.

Sa tetei tama. Fai mai Peni na te
lei faitauina lava se tusi i lona olaga
atoa vagana ai pe a manaomia e fai i
le aoga. Sa la tetee ai, sa la faitio, sa la
finau atu, ae lei manuia. Ona mafaufau
lea o Peni, “Ua ia faataatiaina le tula-
fono. Ou te lei fiafia i le tulafono, ae
o lona naunautaiga ia vaai ua ma lelei
na suia ai le ala o lo’u olaga.”

Ma o se suiga maoae na 0o i ai.

E 00 atu i le vasega fitu ua sili o ia i
lana vasega. Sa faaauau pea ma auai
ai i le Iunivesite a Yale i se sikolasipi,
s0s00 ai ma le aoga faafomai o John
Hopkins, lea i le 33 o ona tausaga sa
avea ai o ia o se fomai tipitipi sinia o
tamaiti ma se fomai tipitipi lauiloa i

le lalolagi. Na faapefea ona tupu lena
mea? Ona o se tina o le, sa le maua le
tele o tamaoaiga i le olaga, sa faalaute-
leina lona valaauga o se matua.’

O loo talanoa mai tusitusiga paia i
matafaioi o matua—o lo latou tiute le
aoao atu i a latou fanau “o le mataupu
faavae o le salamo, faatuatua ia Keriso
le Alo o le Atua soifua, ma e uiga i le
papatisoga ma le meaalofa o le Agaga
Paia” (MF&F 68:25).

I le avea ma matua o i tatou o ni
faiaoga ma faataitaiga sili ona taua o
le talalelei mo a tatou fanau—e le o le
epikopo, e le o le Aoga Sa, Tamaitai
Talavou po o Alii Talavou, ae o matua.
I le avea ma o latou uluai faiaoga o
le talalelei, e mafai ona tatou aoao




ia i latou le mana ma le moni o le
Togiola—lo latou faasinomaga ma le
taunuuga paia—ma i le faia o lea mea
o le a tuu atu ai se faavae malosi e
fausia ai i luga. I le taunuuga lava, o
le aiga o se siosiomaga sili lea mo le
aoaoina o le talalelei a Iesu Keriso.

Pe 2 ma se tausaga talu ai sa ou i
ai i se tofiga i Beirut, Lepanona. A o i
ai iina, sa ou iloa ai se teineitiiti e 12
tausaga, o Sara. Sa liliu mai ona matua
ma nai ona tei e toalua matutua ile
Ekalesia i Romania peitai sa manao-
mia le toe foi i lo latou atunuu a o
7 tausaga o Sara. Sa leai se Lotu i lo
latou atunuu, e lei faatuina ni iunite,
leai se Aoga Sa, po o se polokalama a
Tamaitai Talavou. Ina ua mavae le lima
tausaga sa iloa e lenei aiga e i ai se
paranesi i Beirut ma i sina taimi ae ou
te lei taunuu sa auina mai le la tama
teine e 12 tausaga o Sara, faatasi ai ma
ona tei matutua, ina ia papatiso. A o i
ai iina, sa ou faia se faigalotu e uiga i
le ata o le faaolataga. Sa sii soo e Sara
lona lima ma tali ia fesili.

Ina ua uma le sauniga, ma le iloa-
ina o lona tau le auai i le lotu, sa ou
agai atu ia te ia ma fesili i ai, “Sara, na
faapefea ona e iloa tali i na fesili?” Sa
vave ona ia tali mai, “Sa aoao au e lo'u
tina.” Latou te lei mauaina le Ekalesia
i lo latou nuu, ae sa i ai le talalelei i
lo latou aiga. O lona tina lana uluai
faiaoga o le talalelei.

O Enosa lea sa fai mai, “O upu sa
ou faalogo soo o tautala i ai lo'u tama
e uiga i le ola e faavavau, ma le olioli
o le au paia, sa gotouga ifo i lo’u loto”
(Enosa 1:3). E le fesiligia po o ai le
uluai faiaoga o le talalelei a Enosa.

Ou te manatua lo’u tama e taoto
i talaane o le magalafu, ma faitau ia
tusitusiga paia ma isi tusi lelei, a o0 ou
taoto i ona autafa. Ou te manatuaina
kata ia na te tuuina i totonu o le taga o
lona ofutino o i ai ni upusii 0 mau ma
Siakisipia ma upu fou na te taulotoina

ma aoaoina. Ou te manatuaina fesili o
le talalelei ma talanoaga i le laulau ‘ai.
Ou te manatua le tele o taimi e ave ai
a’u e lou tama e asiasi i e matutua—
le auala ma te tutu ai e piki se aisa
kulimi mo se tasi po o se ‘aiga moa
mo se isi po o se faatalofa atu i se tasi
ma tuu i ai se tupe. Ou te manatuaina
lagona lelei ma se naunautaiga ia avea
e faapei o ia.

Ou te manatuaina lo’u tina, pe 4
ma le 90 tausaga, o kuka i lana tamai
umukuka ona aluese atu lea ma se ipu
meaai. Sa ou fesili ia te ia po o fea e alu
iai. O lana tali, “Oi, ou te alu e ave ni
meaai i tagata matutua.” Sa ou manatu
ia te au lava ia, “Tina, o oe o se tagata
matua.” E le lava lo’u faaalia o le agaga
faafetai mo ou matua, o e sa avea ma
ou uluai faiaoga o le talalelei.

O se tasi 0 mea sili ona anoa e
mafai ona tatou faia o ni matua o le
a0a0 o a tatou fanau i le mana o le
tatalo, e le na o le fai soo o le tatalo.
Pe tusa ma le 17 o o’u tausaga, sa ou
tootuli ai i autafa o lo'u moega ma fai
a’u tatalo o le po. Ou te lei iloaina o
loo tu lou tina i le auala o le faitotoa.
Ina ua uma, sa ia fai mai, “Tad, o e
ole atu i le Alii e fesoasoani ia te oe ia
maua se ava lelei?”

O lana fesili sa ou matua tei ai lava.
O se mea sili lena ona mamao mai
lo’u mafaufau. Sa ou mafaufau i le

pasiketipolo ma le a’oga. Ma o lea sa
ou tali atu ai, “Leai,” lea sa ia tali mai
ai, “Ta, e tatau, Atalii; o le a avea ma se
faajuga sili ona taua o le a e faia. Sa
goto ifo na upu i le ta’ele o lo’u loto,
ma o lea mo le isi ono tausaga sa ou
tatalo ai ina ia fesoasoani mai le Atua
ia te au ia maua se ava lelei. Ioe, e
maeu naua Lona tali mai i lena tatalo.

I le avea ma matua, e mafai ona
tatou a0ao a tatou fanau e tatalo mo
mea e i ai taunuuga e faavavau—ia
tatalo mo le malosi ina ia mama a’ia’i
i se lalolagi ua matua faigata, ina ia
usiusitai, ma ia maua le lototele e tu
atu ai mo le mea sa’o.

E leai se masalosalo o le toatele o
a tatou talavou o loo fai a latou tatalo
i po, ae atonu o le toatele o i latou
0 loo tauivi ma se uiga masani o le
tatalo faaletagata lava ia i taeao. I le
avea ma matua, i le avea ma o latou
uluai fajaoga o le talalelei, e mafai ona
tatou faasa’oina lenei mea. O ai matua
i le vaitaimi o le Tusi a Mamona o le
a faataga o latou atalii e savavali atu i
luma o le taua e aunoa ma se ufifata-
fata ma se talita ma se pelu e puipui
ai i latou mai ta faaletino a le fili ua
faamoemoeina? Ae toafia i tatou e tuu
a tatou fanau e savavali atu i fafo o le
faitotoa i luma i taeao taitasi i taua sili
ona lamatia o taua uma, e fetaiai ma
Satani, ma le anoanoai o ana faaoso-
0soga, e aunoa ma se ufifatafata ma se
talita ma se pelu faaleagaga lea e oo
mai i le mana puipui o le tatalo? Ua
fetalai mai le Alii, “Tatalo e le aunoa,
... ina ia mafai ona e manumalo ia
Satani” (MF&F 10:5). E mafai e i tatou
0 matua ona toto i totonu o a tatou
fanau le uiga masani ma le mana o le
tatalo i taeao.

E mafai foi ona tatou aoao a tatou
fanau ia faaaoga ma le atamai o latou
taimi. I tulaga, e pei o Sonya Carson,
o le 2 manaomia lo tatou faia ma le
alofa o faaiuga mautu e faatapulaa ai

taimi o a tatou fanau i televise ma isi
masini eletonika, lea o loo faatonuto-
nuina o latou olaga i le tele o tulaga.
Nai lo lena atonu e tatau ona tatou
toe faasagatonu atu o latou taimi i

ni taumafaiga aoga e taulai atu i le
talalelei. Atonu o le a i ai sina tetee i le
amataga, sina faitio, ae faapei o Sonya
Carson, e tatau ona i ai se tatou vaaiga
mamao atoa ma le loto e faaauau ai
pea. O le a malamalama ma talisapaia
e a tatou fanau i se aso le mea o loo
tatou faia. Afai tatou te le faia lenei
mea, o ai la e faia?

Atonu tatou te fesili ifo ia i tatou
lava: o0 maua e a tatou fanau a tatou
taumafaiga silisili faaleagaga, faaleata-
mai, ma sogasoga, pe o latou mauaina
ni nai toega o o tatou taimi ma taleni,
ina ua uma ona tuuina atu uma i o
tatou valaauga o le Ekalesia po o
sailiga o galuega? I le olaga a sau, ou
te leiloa pe o le a i ai ni faalagiga pei
o le epikopo po o le peresitene o le
Aualofa, ae ou te iloa o faalagiga pei o
le tane ma le ava, tama ma tina, o le a
faaauau pea ma faamamaluina, i lalo-
lagi e le uma. O se tasi na o mafuaaga
€ matua taua ai le faamamaluina o o
tatou tiutetauave o ni matua iinei i le
lalolagi ina ia mafai ona tatou saunia
mo na tiutetauave sili atu, ae talitutusa,
ile olaga a sau.

I le avea ma matua, e mafai ona
tatou agai atu ma le faamautinoaga o
le a le tuua na o i tatou e le Atua. E
le tuuina mai lava e le Atua se tiute-
tauave e aunoa ma le tuuina mai o se
fesoasoani faalelagi—ou te molimau
atu ai. Tau ina ia avea i tatou i o tatou
matafaioi paia o ni matua, maile
faipaaga ai ma le Atua, o uluai faiaoga
o le talalelei ma ni faataitaiga mo a
tatou fanau, ou te tatalo atu aiile
suafa o Iesu Keriso, amene. Bl

FAAMATALAGA
1. Tagai Ben Carson, Gifted Hands: The Ben
Carson Story (1990).

O le Fitugafulu

Saunia e Elder Jorg Klebingat

E ala i le faaaogaina o le Togiola a lesu Keriso, e mafai ai ona
e amata faateleina lou lototele faaleagaga i le aso pe afai e te

naunau e faalogo ma galue.

se fua ole 1ile 10, e faapefea ona e

fuaina lou lototele faaleagaga i luma

o le Atua? E i ai sau molimau patino
ua lava au foai ma galuega o loo faia i
le taimi nei o se tasi o le Au Paja o Aso
e Gata Ai e maua ai le ola e faavavau?
E mafai ona e fai ifo ia te oe lava o loo
fiafia le Tama Faalelagi ia te oe? O a
ni manatu e oo mai i lou mafaufau pe
afai e fai sou faatalanoaga patino ma
lou Faaola i le tasi le minute mai le
taimi lenei? Pe o le a pulea e agasala,
faanoanoaga, ma vaivaiga ia foliga o
lou lava tagata, pe o le a tau na ona e
lagonaina o se naunautaiga fiafia? Pe o
le a e tepa atu ia te Ia pe ‘alo mai Ona
fofoga? Pe e te tatd i le faitotoa pe
savali atu ma le mautinoa ia te Ia?

Soo se taimi lava e le mafai ai e le
fili ona faatauanauina le Au Paia lé
atoatoa ae taumafai e pei o oe ina ia
fulitua i ou talitonuga i se Atua patino
ma alofa, na te faaaogaina ni togafiti
matautia ina ia € taumamao ai mai
le Atua. E iloa e le fili o le faatuatua
ia Keriso—le ituaiga faatuatua lea

e maua maij ai e le aunoa le alofa
mutimutivale agamalu ma e oo lava i
vavega tetele—e vaavaalua lea ma se
lototele patino o loo e taumafai e filifili
le mea sa’0. Mo lena mafuaaga o le a
ia saili ai ina ia maua lou loto e ta’u
atu ia te oe ni pepelo—ni pepelo faa-
pea e le fiafia le Tama Faalelagi ia te
oe, e le mafai ona e maua [faamanu-
iaga] o le Togiola, e leai se uiga o lau
taumafaiga, e sili atu isi tagata ia te oe,
e te le agavaa, ma le tele o faaupuga o
lena lava autu leaga.

Afaj e te faatagaina nei leo e
faatamaia lou agaga, e le mafai ona e
faalatalata atu i le nofoalii o le Atua
ma se lototele moni. Po o a lava au
mea e fai, po o a foi mea e te tatalo
ai, po o a lava ou faamoemoega o i ai
mo se vavega, o le a i ai pea lava le le
mautonu faaletagata lava ia e faata-
maia lemu ai lona faatuatua—e le na
o lou faatuatua i le Atua, ae o lou lava
foi lototele. O le ola ai i le talalelei i
lenei tulaga e le malie, ma e le malo-
loina foi. O le mea e sili ai, € matua le



talafeagai lava! O le faaiuga e sui e 2
oe lava ja—na o oe lava.

Ou te fia faasoa atu ni fautuaga
aoga se ono lea, afai e usitaia, ole a o
ese ai nei leo leaga ma toefuatai mai
ai ia te oe le ituaiga o faamautinoaga
filemu ma le lototele faaleagaga e
mafai ona e mauaina pe a € manao i
ai. E ui i se fua faatatau sa e tuuina ia
te oe iluga olena fuaole 1ile 10, ae
e ala i le faaaogaina o le Togiola a Iesu
Keriso, e mafai ai ona amata faateleina
lou lototele faaleagaga i le as6 pe afai
e te naunau e faalogo ma galue. O le
a ou tautala atu ma le lototoa, faamoe-
moe ia faagaeetia ai ae le o le faatiga.

1. E nafa oe ma le tiutetauave mo
lou lava manuia faaleagaga. Soia le
tuuaia fua o isi po o ou tulaga, tuu
le fai ‘alofaga i lou faia o agasala, ma
tuu le fai ‘alofaga mo le mafuaaga e
te le o taumafai atoatoa ai e usiusitai.
Ia iloa e te “saoloto . . . e tusa ma la le
tino” ma “saoloto e filifili le saolotoga
ma le ola e faavavau” (2 Nifae 2:27).

E silafia lelei lava e le Alii ou tulaga,
ae Na te silafia lelei foi pe sa na o

lou filifili ia aua nei e ola atoatoa i le
talalelei. Afai o le tulaga lena, ia lava
lou faamaoni e ioeina ai, ma taumafai
ia atoatoa i ou lava tulaga. E faateleina
le lototele faaleagaga pe a nafa oe lava
ma le tiutetauave mo lou lava manuia
Jfaaleagaga e ala i le faaaogaina o le
Togiola a Iesu Keriso i aso uma.

2. E nafa oe ma le tiutetauave mo
lou lava manuia faaletino. E aofia
i lou tagata lou tino ma le agaga
(tagai MF&F 88:15). O le fafagaina o
le agaga ae le amanaiaina le tino, o
le malumalu lea, e masani lava ona
taitai atu i ni feteenaiga faaleagaga
ma tuuitiitia ai lou lava taua faale-
tagata. Afai e te le o maua le malosi
faaletino, afai e te le maua le toafima-
lie i lou lava tino ma e mafai ona e
faia i ai se mea, ia fai loa! Sa acao mai
Elder Russell M. Nelson e tatau ona

tatou “mafaufau i o tatou tino o sa

tatou lava malumalu” ma e tatau ona
tatou “puleaina a tatou meatausami
ma faamalositino mo le malosi faale-
tino” (“O I Tatou o Fanau a le Atua,”
Liahona, Ian. 1999, 103).

Sa aoao mai Peresitene Boyd K.
Packer o loo ua “tuufaatasia o tatou
agaga ma tino i se auala o le a avea ai
o tatou tino ma se meafaigaluega o o
tatou mafaufau ma le faavae o o tatou
tagata” (“The Instrument of Your Mind
and the Foundation of Your Character”
[Church Educational System fireside,
Feb. 2, 2003], 2; speeches.byu.edu). O
le mea lea, faamolemole ia faaaoga se
faaiuga lelei po 0 a mea e ‘ai ma po
o le a foi le tele 0 meaai e te ‘ai ai ma
faamalositino soo ia maua ai e lou tino
le malosi o0 loo manaomia. Afai e te
malosi faaletino, filifili nei loa ia avea
oe ma matai o lou lava tino ma amata
se polokalama faamalositino masani
ma umi, e fetaui ma lou gafatia, tuu-
faatasi ai ma le ‘ai i meaai paleni. E
Jfaateleina le lototele faaleagaga pe a
pulea moni lava e lou agaga, faatasi
ai ma le fesoasoani a le Faaola, lou
tagata natura.

3. Ia talia ma le loto malie atoatoa le
usiusitai o se vaega o lou olaga. Faailoa
atu e le mafai ona e alofa i le Atua e
aunoa ma le alofa foi i Ana poloaiga. E
manino ma faigofie ia tulaga faatonuina
a le Faaola: “Afai tou te alofa mai ia te
au, ia outou tausi mai i a’u poloaiga”
(Ioane 14:15). O le usitaia o poloaiga
e te filifili i ai e aumaia ai faamanuiaga
ua e filifilia, ma o le filifilia o se mea
leaga nai lo se mea e sili atu ona leaga
o le filifili lava lea o mea sese. E le
mafai ona e matamata i se ata leaga ma
faamoemoe ia maua se lagona mama
ona e te lei matamata i se ata matuai
leaga lava. O le usiusitai faamaoni i nisi
o poloaiga e le faamaonia ai le le ama-
naiaina o isi. Sa fai mai tonu Aperaamo
Linikone i le mea lea: “A ou faia se mea
lelei ou te maua se lagona lelei, a ou
faia foi se mea leaga, ou te maua se
lagona leaga” (in William H. Herndon
and Jesse William Weik, Herndon’s
Lincoln: The True Story of a Great Life,
3 vols. [1889], 3:439).

Ia faia foi ni mea sa’o mo ni
mafuaaga sa’o. Ua silafia e le Alij, o 1é
“manaomia . . . le loto ma le mafaufau
malie” (MF&F 64:34) ma o “se ua ia

silafia mafaufauga ma faamoemoega
o le loto” (MF&F 33:1), le mafuaaga
e te alu ai i le lotu—pe na o lou i ai
iina i le tino po o e tapuai faamaoni.
E le mafai ona e pese i le Aso Sa,
“Papelonia, Papelonia, [I] tofa soifua”
ona saili lea pe talia foi ana au i se
taimi mulimuli ane (“Outou Faifeau o
Isaraelu,” Viiga, nu. 198). Manatua o
le faasamasamanoa i mea faaleagaga
e lei avea lava ma fiafia. Ia avea le
Ekalesia ma le talalelei toefuataiina ma
ou olaga atoa, e le na o se vaega o lou
olaga faaagafesootai po o fafo atu. O
le filifili i le aso nei po o ai e te auauna
i ai ua na o laugutu lava—seiloga ua e
ola moni ai lava (tagai losua 24:15). E
Jfaateleina le lototele faaleagaga pe a e
tauivi moni lava, mo mafuaaga sa’o,
ina ia ola i se olaga faapaiaina, e ui i
ni ou le atoatoa!

4. Ia matuai lelei lava i le salamo
atoatoa ma ia vave. Talu ai o le

Togiola a Tesu Keriso e matuai aoga
lava, e tatau ona e faaaogaina ma le
alofa i le 24/7, aua e le uma. Ia talia
le Togiola a Iesu Keriso ma le salamo
0 ni mea e ao ona talisapaia ma faa-
aoga i aso uma e tusa ai ma faato-
nuga a le Fomai Sili. Ia faatulaga se
uiga o le salamo fiafia ma olioli faifai
pea, fiafia, olioli e ala i le avea ma itu-
aiga o olaga ua e filifilia. O le faia o
lea mea, ia faaeteete i le faaosoosoga
o le fai mea tuu, ma aua e te faamoe-
moe i le lalolagi e lagolago ia te oe.
Ia taulai atu i le Faaola, ia popole
atili i Ona manatu e uiga ia te oe, ma
tuu atu i taunuuga e mulimuli mai. E
Jfaateleina le lototele faaleagaga pe a e
salamo fiafia ma le loto i ai i agasala
laiti ma tetele i le taimi e tutupu ai e
ala i le faaaogaina o le Togiola a lesu
Keriso.

5. Ia matuai lelei lava i le faa-
magalo atu. “O A'u, o le Alii, Ou te

faamagalo i le o le a Ou faamagaloina,
ae o outou ua poloaiina ia faama-
galo atu i tagata uma” (MF&F 64:10).
Faamagalo atu i tagata uma, mea uma,
i taimi uma, po o le taumafai ia faia,
ma o le a maua ai le faamagaloga i lou
lava olaga. Aua nei i ai ni feitagai, aua
nei maitaitagofie, ia vave ona faama-
galo atu ma faagalo, ma aua nei e
mafaufau e le aafia oe i lenei poloaiga.
E faateleina le lototele faaleagaga pe

a e iloa ua silafia e le Alii e leai ni ou
lagona le lelei i se isi tagata.

6. Ia talia tofotofoga, faafitauli ma
“mea e faateia ai” o se vaega o lou
aafiaga faaletino. Manatua va e i ai
iinei ina ia aoaiina ma tofotofoina,

“e vaai pe [e te] faia mea uma o soo
se mea e poloaiina ai [oe] e le Alii
[lou] Atua” (Aperaamo 3:25)—ma ou
te fia faaopoopo atu, “i soo se tulaga
lava.” E faitau miliona o outou uso
ma tuafafine ua tofotofoina pe o loo
tofotofoina, aisea la o le a tuusaunoa
ai oe? O nisi o tofotofoga e oo mai i
lou lava le usiusitai po o le faatamala.
O isi tofotofoga e oo mai ona o le
faatamala o isi pe ona o lenei lalolagi
pa’t. A oo mai nei tofotofoga, o le

a amata ona faasalalau atu e autau

a le fili sa e faia se mea sese, ma o

se faasalaga lenei, o se faailoga o le
le alofa o le Tama Faalelagi ia te oe.
Aua e te amanaiaina! Ae, taumafai e
fosi se ataata, tepa atu agai i le lagi,
ma fai atu, “Ou te malamalama, le Alii
e. Ou te iloa lenei mea. O se taimi e
faamaonia ai lou lava tagata, e sa’o?”
Ona galulue faatasi lea ma Ia ina ia
tumau seia oo i le iuga. E faateleina
le lototele faaleagaga pe a e taliaina e
“masani ona faatagaina ia tofotofoga
ma faigata e oo mai i [lou olaga] ona
o le mea sa’o o loo [e] faia” (Glenn L.
Pace, “Crying with the Saints”
[Brigham Young University devoti-
onal, Dec. 13, 1987], 2; speeches.byu.
eduw).



A o pulefaamalumalu i le Misiona a
Kyiv Tukureini, sa ou fesili atu i se tasi
taimi i se tasi o au tamaitai faifeautalai
sili ona faamaoni pe aisea e leai ai ni
ona lagona lelei e uiga ia te ia lava,
aisea na te faitio ai ia te ia i nai mea
laiti. O lana tali o se faataitaiga masani
lea o se tasi o loo faalogologo i se leo
sese, a o ia tali mai, “Ina ia leai se tasi
ma te tutusa.”

Uso e ma tuafafine, o lau fautuaga i
lenei tamaitai faifeautalai o lau fautuaga
foi lea ia te outou: ia iloa ona fetaiai ma
ou vaivaiga, ae aua nei e toilalo ai, aua
o le a fetaiai lava ma nisi o ia faigata
seia 0o ina e tuua lenei olaga faalelalo-
lagi. E tusa lava po o le a lou tulaga o
i ai nei, o le taimi lava e te filifili ma le
loto i ai e te salamo ma le faamaoni ma
le fiafia, i aso uma e ala i le taumafai e
fai ma ia avea ma tagata sili ona lelei, o
le a opoina oe e le Togiola a le Faaola
ma mulimuli ia te oe, e pei ona i ai, i
s00 se mea e te aluiai. O le ola ai i
lenei tulaga, e mafai moni ona e “taofi
pea le faamagaloina o a outou agasala”
(Mosaea 4:12) i itula uma o aso taitasi,
sekone uma o minute taitasi, ma ia
mama atoatoa ma taliaina i luma o le
Atua i taimi uma.

Ua ia te oe le avanoa, pe afai e te
manao i ai, ina ia iloa mo oe lava, i le
aso pe i se taimi vave, o loo outou faa-
fiafiaina le Atua e ui i o outou vaivaiga.
Ou te molimau atu i se Faaola alofa
o le faamoemoe mai ia i tatou ina ia
ola i poloaiga. Ou te molimau atu i se
Faaola alofa o le ua matua naunau ina
ia tuuina mai Lona alofa tunoa ma le
alofa mutimutivale. Ou te molimau atu
i se Faaola alofa o le e olioli pe a tatou
faaaogaina Lona Togiola i aso uma ma
le faamautinoaga toafimalie ma le fiafia
o loo tatou faasaga atu i le itu sa’o. Ou
te molimau atu i se Faaola alofa o le e
naunau ma ina ia “solo malosi lou loto-
tele i luma o le Atua” (MF&F 121:45). 1
le suafa o Iesu Keriso, amene. l

O le Fitugafulu

Saunia e Elder Eduardo Gavarret

E valaaulia i tatou e le Alii e ala i le faaaogaina o upu galue
eseese: “O mai ia te au,” “Mulimuli mai ia te au,” “Savali faatasi
ma au.” I tulaga taitasi ua avea lava ma se valaaulia e faatino.

ua faauta, ua tuuina mai e le

Alii i atunuu uma, ni isi o lo

latou lava atunuu ma gagana,
latou te aoao atu lana afioga.”! O le
as0 ua toe faataunuuina ai lenei mau a
0 0’'u mauaina le avanoa e faasoa atu
ai o'u lagona i lau lava gagana.

I le 1975, sa ou auauna atu i le Misi-
ona a Iurukuei Parakuei o se faifeau-
talai talavou. I le taimi o lou masina
muamua, na faia ai e taitai sone se
gaoioiga e faaalia ai se mataupu faa-
vae o le talalelei. O faifeautalai taitasi
na fusi [0 latou] mata, ma na tau mai
ia i matou e ao ona matou mulimuli i
se auala e taitai atu ai i le fale taalo. Na
tatau ona matou mulimuli i le leo o se
tasi o taitai faapitoa, o se leo na matou
faalogoina ae matou te le’i amata ona
savavali. Peitai, na lapataiina i matou,
o le a matou faalogoina nisi leo lea o
le a taumafai e faasese i matou ma se
ese ai mai le ala.

Ina ua mavae ni nai minute o le
lagonaina o ni leo, talanoaga, ma—i
le lotolotoi 0 mea uma—o se leo na
faapea mai, “Mulimuli mai ia te au,”
na ou lagona le faamautinoaga na ou
mulimuli i le leo sa’o. Ina ua matou
taunuu atu i le fale taalo o le falesa, na

talosagaina i matou e aveese ie na fusi
ai 0 matou mata. Ina ua ou faia, na ou
iloaina e lua ni vaega o loo i ai ma na
ou iaiile vaega lea na mulimuli i le
leo sese. “Sa pei lava o le leo sa’o lea,”
sa ou fai ifo ai ia te au lava.

O lena mea na tupu i le 39 tausaga
talu ai na i ai se aafiaga umi ia te au.
Na ou faapea ifo ia te au lava, “Ia aua
lava, nei toe mulimuli i le leo sese.”
Ona ou faapea lea ia te au lava, “loe,
Le Alii e, ou te mulimuli atu ia te Oe.”

Ou te manao e faamatala atu lenei
aafiaga faatasi ai ma le valaaulia alofa
a le Faaola ia i tatou:

“O a’u nei o le leoleo mamoe lelei,
ua ou iloa a’u mamoe. . . .

“O a’u mamoe e faalogo mai i latou
ilo’u leo, ua ou iloa foi i latou, ua
latou mulimuli mai foi ia te au.”?

O le valaaulia e “mulimuli atu ia
te [a” o le valaaulia e sili ona faigofie,
tuusa’o, ma mamana e mafai ona tatou
mauaina. E sau mai se leo e le mafai
ona le mautonu.

E valaaulia i tatou e le Alii e faa-
aoga ai ni upu galue eseese: “O mai ia
te au,” “Mulimuli mai ia te au,” “Savali
faatasi ma au.” I tulaga taitasi e le o
se valaaulia faasamasamanoa; o se

valaaulia ina ia faatinoina. Ua tuuina
atu i tagata uma e Ia o le Perofeta Sili,
Faiaoga Sili, le Alo o le Atua, le Mesia.

O le Valaaulia e “O mai ia te Au”

“Ia outou o mai ia te au, o outou
uma o e tigaina ma mafatia i avega, o
a’u foi e malolo ai outou.”?

O outou na e le’i avea ma tagata o
le Ekalesia o le a mauaina lenei vala-
aulia e ala i leo o faifeautalai faatasi
ai ma upu, “O le a e faitau i le Tusi a
Mamona? O le a e tatalo? O le a e auai
ile lotu? O le a e mulimuli i faataitaiga
a Jesu Keriso ma ia papatisoina e i
latou o i ai le pule?”® O le a faapefea
ona e taliina lenei valaaulia i le aso?°

Ou te valaaulia oe e faalogo ma
talia le savali e ala i le faapea atu, “Toe,
Le Alii e, ou te mulimuli atu ia te Oe!”

O Carlos Badiola ma lona aiga,

i Minas, Iurukuei, na feiloai atu i
faifeautalai. Talu ai sa fai atu e alii
faifeautalai ni fesili se tele i le taimi o
lesona, na tonu ai ia i latou e valaaulia
se tuaoi le lotu—o se tamaitai aule-
lei e 14 tausaga e igoa ia Norma—e
fesoasoani ia i latou e tali [ia fesili]. O
Norma sa avea ma se tamaitai aoga
tuuto sa ia suesueina le Tusi Paia i le
aoga i lena tausaga, o lea la pe a fai
atu e faifeautalai se fesili, e tali lava e
Norma. O ia o se “tagata sailiili taua.”
O le lesona sa aoaoina i lena aso sa
faatatau i le Upu o le Poto.

Ina ua foi atu o ia i le fale i le maea
ai o le lesona ma faifeautalai, na iloa
e Norma le mea e a0 ona ia faia. Sa ia
fai atu i lona tina, “Tina, ia amata atu
nei e le toe i ai se kofe faasusu mo au.
Na o le susu lava.” O lena tali na avea
o se faaaliga vaaia o lona manao e
talia le valaaulia e mulimuli ia Keriso,
e pei ona tuuina atu e faifeautalai.

Na papatisoina uma Carlos Badiola
ma Norma. Mulimuli ane, i le mulimuli
ai i le faataitaiga a Norma, na papatiso-
ina foi lona tina, lona tama, ma ona tei.

Na ma tuputupu a’e faatasi ma Norma
i lena paranesi laitiiti ae mamana. Muli-
muli ane, ina ua ou foi mai se misiona,
na ma faaipoipo ai. Na ou iloa lava o le
a faigofie atu ona mulimuli i le Faaola
faatasi ai ma ia i ou autafa.

O le tasi o se tagata o le Ekalesia
ma ua taliaina lenei valaaulia ma
faafouina le tautinoga i vaiaso taitasi e
ala i le ai ma inu i le faamanatuga.® O
se vaega o lena tautinoga ua aofia ai le
tausiga o poloaiga; o le faia o lea mea
o loo outou fai atu ai, “Ioe, Le Alii e,
ou te mulimuli atu ia te Oe!””

O le Valaaulia e “Mulimuli Mai la te Au”

O le “Mulimuli mai ia te au” o le
valaaulia a le Alii i le taitai talavou
mauoa. Na tausia e le alii mauoa polo-
aiga i lona olaga atoa. Ina ua ia fesili
atu i isi mea e mafai ona ia faia, na ia
maua le tali faatasi ai ma se valaaulia
manino: “Sau, . . . mulimuli mai ia te
au.”® Peitai, e ui lava na faigofie le
valaaulia, ae sa le [faigofie] e aunoa
ma le ositaulaga. Na manaomia ai
taumafaiga—e o faatasi ma faaiuga ma
faatinoga.

Sa valaaulia e le perofeta o Nifae le
faatusatusaga faaletagata lava ia ina ua
ia fesili: “Ma ua fetalai mai [lesu] i le fa-
nauga a tagata: Ia outou mulimuli mai
ia te a’u. O le mea lea, o’u uso pele
e, e mafai ea ona tatou mulimuli atu
ia Tesu vagana ai ua tatou loto e tausi
poloaiga a le Tama?”®

O le valaaulia e “o mai ia te au,” ia

faalogo i Lona siufofoga, ma mulimuli
i ai ua avea ma savali a faifeautalai
mai le amataga, e fesoasoani i le toa-
tele o tagata ina ia suia o latou olaga
mo le lelei.

I le limasefulu tausaga talu ai na
ulufale atu ai faifeautalai i le faleoloa
fai uati a lo’u tama, ina ia tuu se uati
e toe faaleleia. E pei ona faia e faife-
autalai lelei, na latou faaaogaina le
avanoa e talanoa ai ma lou tama ma
lou tina e uiga i le talalelei. Na talia
e lou tama faifeautalai, ma na talia
e lou tina le savali ma le valaaulia e
mulimuli ia Keriso. Mai i lena aso seia
00 mai i lenei aso, o loo ia tumau ma
le malosi i le Ekalesia. Na ia faapea
mai, “Ioe, Le Alii e, ou te mulimuli atu
ia te Oe!”

Pe a e taumafai e sau ia te Ia, o le
a e maua le mana e aveesea ai avega
o le olaga, pe faaletino pe faaleagaga,
ma 00 ai i se suiga lelei o le loto lea o le
a fesoasoani ia te oe ia fiafia atili ai.

O le Valaaulia e “Savali faatasi ma A'v”

Na valaauina Enoka e talai atu le
talalelei i ni tagata faigata, ma loto-
ma’a’a. Sa ia lagonaina le le agavaa.

Sa ia te ia ni masalosaloga pe mafai
ona ia faia. Na faatoafimalie e le Alii
ona masalosaloga ma faamalosia lona
faatuatua e ala i le valaaulia “Savali
faatasi ma au”—o se valaaulia e pei

o le tootoo a se tagata tauaso po o se
220 O se uo, e mafai ona taialaina ai ni
la’a a se tasi o0 loo tau laalaa ma le le
mautonu. E ala i le faaaogaina o le aao
o le Faaola ma savavali faatasi ma Ia,
na iloa ai e Enoka ua mausali ana la’a
ma na avea ai o ia ma se faifeautalai
maoae ma se perofeta.'

O le faaiuga e “o mai ia te au” ma le
“mulimuli mai ia te au” e patino lava i le
tagata. Pe a tatou talia lenei valaaulia, o
le a siitia lo tatou tulaga o le tuuto, ma o
le taimi loa lena o le a mafai ai ona tatou
“savavali faatasi ma [a.” O lenei tulaga e



faamautuina ai se sootaga vavalalata ma
le Faaola—o le fua lea o lo tatou taliaina
o le valaaulia muamua.

Na ma taliaina taitoatasi ma Norma
le valaaulia e “o mai ia te au” ma ia
“mulimuli mai ia te au.” Ona, faatasi ai
lea ma le lagolagoina o le tasi ma le isi,
na ma aoao ai e savavali faatasi ma Ia.

O le taumafaiga ma le naunauta-
iga e saili o Ta ma ia mulimuli ia te
Ia o le a tauia i faamanuiaga tatou te
manaomia.

Na faapena le tulaga na oo i aile
fafine, faatasi ma se taumafaiga sili, na
mafai ai ona pa’i atu i ofu o le Faaola'!
po o Patimaio le tagata tauaso, o lona
naunautaiga na avea ma vaega autu
i le vavega na tupu i lona olaga.'? I
tulaga uma ia e lua sa maua ai se faa-
malologa o le tino ma le agaga.

Aapa atu lou lima ma pa’i atu i Ona
ofu, talia Lana valaaulia, ma faapea
atu, “Toe, Le Alii e, ou te mulimuli atu
ia te Oe!”—ma savali faatasi ma Oe.

O le “O mai ia te au,” “Mulimuli mai
ia te au,” ma “Savali faatasi ma au” o ni
valaaulia o loo i ai le mana taua—mo
i latou e taliaina ia valaaulia—ina ia
fetuunaia lou olaga ma gaepu se suiga
i totonu o oe lea o le a taitai atu ai oe e
faapea atu, “Ua Ié toe i ai [so’u] manao

Bariloche, Atenitina

e fai mea leaga, ae ia faia mea lelei e
1é aunoa.”

I le avea ai ma se faailoaga mai fafo
o lena suiga, o le a e lagonaina ai le
naunautaiga malosi e “fesoasoani i e
vaivai, sii i luga lima ua tautau i lalo,
ma faamalosi tulivae ua vaivai.”*4

O a ni laasaga e mafai ona tatou
faia i lenei taimi ina ia “savali [ai] faa-
tasi ma Ia”?

1. Fafaga le manao ina ia avea ma se
soo sili atu ona lelei o Keriso."”

2. Tatalo mo lenei manao ina ia mafai
ona tupu lou faatuatua ia te Ia.'

3. Maua le malamalama mai tusitu-
siga paia, e faamalamalamaina ai le
ala ma faamalosia ai lou manao ina
ia sui.'’

4. la faia le faaiuga i le taimi nei e faa-
tino ma faapea atu, “Toe, Le Alii e, ou
te mulimuli atu ia te Oe!” O le na o
le iloaina o le upumoni o le a le suia
ai lou lalolagi sei vagana e te liliuina
le malamalama i le faatinoga.'®

5. Tumau mausali i le faaiuga va e
faia e ala i le faaaogaina o nei mata-
upu faavae i aso uma."

Tau ina ia avea saunoaga a lo tatou
perofeta pele, o Peresitene Thomas S.

Monson, € uunaia ai i tatou ina ia
faatinoina lo tatou manao e talia le
valaaulia a le Faaola. Na saunoa mai
Peresitene Monson: “O ai le Tupu o
le mamalu, lenei Alii 0 au? O Ia o lo
tatou Matai. O Ia o lo tatou Faaola. O
Ia o le Alo o le Atua. O Ia o le Matai-
sau o lo tatou Faaolataga. O loo Ia
valaau mai, ‘Mulimuli mai ia te au.
O loo Ia fetalai mai, ‘Ina alu ia, ma ia
faapea ona fai’ O loo Ia augani mai,
‘Tausi au poloaiga.’”*

Tau ina ia tatou faia le faaiuga i
le aso e faateleina lo tatou tulaga o
le tapuai ma le tuuto i le Atua, ma ia
mafai e a tatou tali i Lana valaaulia
ona lagonaina leotele ma manino:
“Toe, Le Alii e, ou te mulimuli atu ia te
Oe!”?! 1 le suafa paia o le Alii o Iesu
Keriso, amene. l

Saunia e Elder Jeffrey R. Holland

O le Korama a Aposetolo e Toasefululua

Mauoa pe matitiva, e tatau ona tatou fai le mea ua tatou
mafai” pe a i ai nisi e le tagolima.

ka se matagofie o le elemene

fou va faalauiloaina i le faa-

tulagaga o la tatou konafesi
a0ao0. Bien hecho, Eduardo.

I le mea o le a avea ma se taimi
sili ona faateia o le amataga o Lana
auaunaga, sa tulai ai Iesu i le sunako
i Lona nuu o Nasareta ma faitau ia
upu nei lea na valoia e Isaia ma tusia
i le Talalelei a Luka: “Ua i ou luga le
Agaga o le Alii, aua ua na faauu mai ia
te au e folafola le talalelei i e matitiva;
ua auina mai au e ia e faamalolo i e
loto momomo, e talai le saolotoga i
le tafeaga, . . . [ma] tuu saoloto i e ua
faasauaina.”!

O le mea lea na faia ai e le Faaola
se uluai faasilasilaga faalauaitele e uiga
i Lana galuega faamesia. Ae o lenei foi
fuaiupu ua faamanino mai foi e faapea
o luga o le ala e tau atu i Lana taulaga
togiola lemafuatia ma le Toetu, o le
uluai tiute faamesia muamua lava ma le
taua a Iesu o le faamanuia lea i e mati-
tiva, e aofia ai e matitiva i la le agaga.

Mai le amataga o Lana galuega,
sa alofa Iesu i tagata matitiva ma e le
tagolima i se auala tulagaese. Sa soifua
mai o ia i totonu o le aiga o le toalua
0 i latou ma tuputupu ae faatasi ma
le toatele o i latou. Tatou te le iloa ni

auiliiliga uma o Lona soifuaga faaletino,
ae sa la fetalai mai i se tasi taimi, “E fai
lua o alope, e fai . . . mea e momoe ai
manu felelei; a o le Atalii o le tagata, e
leai se mea e moe ai o ia.”* E foliga mai
o le Foafoa o le lagi ma le lalolagi “ma
mea uma o i ai”? sa i ai i Lona soifuaga
faatagata matua, e leai se aiga.

I le talafaasolopito atoa, o le mativa
ua mafaufauina o se tasi o faafitauli
silisili ma sili ona taatele i tagata. O
ona mafatiaga manino lava e masani
ona faaletino, ae o faatamaiaga faa-
leagaga ma faalelagona na te aumaia
atonu e sili atu ona faataumaoi. I soo
se tulaga lava ua tuuina mai ai e le
Faaola sili se valaau naunautai ina ia
tatou aufaatasi ma Ia i le aveesea o
lenei avega mai tagata. I le avea ai ma
Ieova, sa Ia fetalai ai o le a Ia faama-
sinoina ma le saua le aiga o Isaraelu
ona “o mea na faoa i e [le tagolima] ua
iaiio outou fale”

“Se a le mea,” sa Ia fetalai mai ai,
“ua outou tuimomomo ai lo’u nuu, ma
outou olo ai mata o e matitiva?”*

Ua matua faamanino mai e le
tusitala o le Faataoto lea mataupu:

“O le ua faasaua i le tagata mativa, e
faalumaina e ia Le na faia o ia,” ma “o
le na te punitia ona taliga i le valaau a

le tagata mativa . . . , e valaau [foi] o ia,
a e le talia.”’

I o tatou aso, e lei 00 i le faama-
natuina o le uluai tausaga talu ona
toefuatai mai le Ekalesia a Iesu Keriso
ae poloaiina e le Alii ona tagata ina
ia “latou vaaia é ua matitiva ma . . . le
tagolima, ma auauna atu mo lo latou
toomaga ina ia latou le mafatia.”®
Matau le gagana o i lena fuaitau—*“ina
ia latou le mafatia.” O le gagana lena e
faaaoga e le Atua pe a finagaloo Ia e
faataunuu se mea.

I le mafaufau ai i le faigata tele ona
foia o le faailoga tagata i le lalolagi, o
le a se mea e mafai ona fai e se alii po
O se tamaitai e toatasi? Sa tuuina mai
e le Matai Lava Ia se tali. A o lumanai
ai Lona faalataina ma le Faasatauroga,
sa uuina ai e Maria le ao o Iesu i se
suauu taugata, sa tetee i ai Iuta le
Sekara i lenei faiga ma “muimui lea
i le fafine.””

Na fetalai atu Iesu:

“Se a le mea tou te faalavelave ai ia
te ia? O le mea lelei ua faia e ia. . . .

“Ua faia e ia le mea ua ia mafai ai.”®

“Ua faia e ia le mea ua ia mafai ai”!
O se faamatalaga mamana ma puupuu
lena! Sa fesiligia e se failipoti i se tasi
taimi Mother Teresa o Kalakata e uiga
i lana galuega faigata o le laveai o e
matitiva i lena aai. Fai mai a ia, pe a
fua i faamaumauga faafuainumera, e
matuai leai lava se mea o ia ausiaina.
Sa tali malosi lenei tamaitai faatinoiti
ma ofoofogia e faapea o lana galuega
e faatatau i le alofa, ae le o fuainumera.
E ui i le toatele naua o tagata e le oo
i ai lana fesoasoani, ae sa ia fai mai
e mafai ona ia tausia le poloaiga o le
alofa i le Atua ma tuaoi i le auauna atu
ia i latou e 0o i ai lana fesoasoani ma
SO0 se punaoa na te maua. “O le mea
o tatou faia o se mea noa ma ua na o
se matiua i le sami,” sa ia fai mai ai i se
tasi taimi. “Ae afai tatou te le faia, o le
a faaitiitia le sami i lena mataua e tasi e



le 0 iai”® Ma le faanoanoa, na faaiuina
e le failipoti e faapea o le FaaKerisiano
ua manino lava e le o se taumafaiga e
fua i fuainumera. Sa ia mafaufau afai o
le a tele le olioli i le lagi i se tagata aga-
sala e toatasi ua salamo nai lo le ivase-
fulu iva e le 0 manaomia ona salamo,
ona foliga mai lea e le o popole tele le
Atua i ni pasene.?

E faapefea la ona tatou “faia le mea
ua tatou mafai”?

Mo se tasi mea, € pei ona a0ao
mai le Tupu o Peniamina, e mafai ona
tatou tuu le limau’u i a tatou tupe po o
punaoa ona ua tatou vaai atu i tagata
matitiva ma faapea ua latou aumaia lo
latou malaia i o latou lava luga. Atonu
o nisi ua oo i faafitauli ona o i latou
lava ae tatou te le o fajia uma ea lea
lava mea e tasi? Pe le o le mafuaaga
ea lena na fesili ai lenei taitai agaalofa,
“Pe le o i tatou uma ea o ni tagata
aisi?”!! Tatou te le o tagi uma atu ea
mo se fesoasoani ma se faamoemoe
ma ni tali i tatalo? Tatou te le o aioi
atu ea mo le faamagaloina o mea sese
ua tatou faia ma faafitauli ua tatou
faatupuina? Tatou te le o aioi atu ea
ina ia totogiina e le alofatunoa o tatou
vaivaiga, ma ia manumalo le alofa
mutimutivale i le faamasinoga tonu i
o tatou tulaga? Leitioa foi a fai mai le
Tupu o Peniamina ua tatou maua le
faamagaloga o a tatou agasala e ala i
le aioi atu i le Atua, o 1€ tali mai ma le
agaalofa, ae tatou te faatumauina le
faamagaloina o a tatou agasala e ala i
le tali atu ma le agaalofa i e matitiva o
loo aioi mai ia i tatou.'?

E le gata i le faatinoina o le alofa
mutimutivale mo i latou, e tatau
foi ona tatou tatalo mo i latou e le
tagolima. O se vaega o sa Sorama, o
e sa manatu o latou uso e “eleelea”
ma o ni “otaota,”—o faaupuga na
faatusitusiga paia—sa tutuli i fafo
mai o latou fale e tatalo ai “ona o
le matua-tua o o latou ofu.” Fai mai

Mamona, o e “matitiva e faatatau i
mea o le lalolagi; ma . . . matitiva foi i
le loto”*—o tulaga ia e lua e toeitiiti
lava O faatasi i taimi uma. Sa finau atu
soa faifeautalai o Alema ma Amoleka
mo tagata ofu eleelea ia na teenaina
ma le le tonu e ala i le tau atu ia i
latou e faapea, po o a lava avanoa ua
aveesea e isi mai ia i latou, e mafai
lava ona latou tatalo e le aunoa—i o
latou fanua ma i o latou fale, i o latou
aiga ma i o latou loto."

Ae, i lenei lava vaega o e na tutuli
i fafo, sa fai atu i ai Amoleka, “A uma
ona [outou tatalo], afai ffou te] liliu ese
e ua le tagolima, ma e ua le lavalava,
ma le asiasi atu i e ua mamai ma
puapuagatia, ma le faasoa atu a outou
mea, pe afai ua i ai ia te Joutou] [ni
meay, ia i latou o e ua tutu le tago-
lima—ou te fai atu ia te oufou, . . . ua
le aoga lau tatalo, ma ua leai se mea e
te maua mai ai, ma ua tusa [outou] o
ni tagata pepelo o e ua faafitia le faa-
tuatua.”® O se faamanatu mamana lea
pe tatou te mauoa pe matitiva, e tatau
ona tatou ‘fai le mea ua tatou mafai”
pe a i ai nisi e le tagolima

Ia, ina nei tuuaia au i le fautuaina
atu o ni polokalama le mo’i faaleaga-
fesootai i le lalolagi po o le faamaonia
o le aisi tupe i magaala e avea o se
pisinisi lelei, ou te faamautinoa atu
ia te outou o lou faamamaluina o
mataupu faavae o le galue malosi, ola

faasoasoa, ola faalagolago o le tagata
ia te ia lava, ma le naunautai e malosi
e pei lava o soo se alii po o tamaitai
0 loo soifua. O loo faamoemoeina i
tatou i taimi uma ina ia tatou fesoa-
soani ia i tatou lava ae tatou te lei saili
atu se fesoasoani mai isi. Ma le isi, ou
te le iloa tonu pe o le a se tulaga e
tatau ona outou faataunuu ai a outou
matafaioi ia i latou o e e le fesoasoani
pe ua le mafai ona fesoasoani ia i
latou lava. Ae ou te iloa o loo silafia

e le Atua, ma o le a Ia fesoasoani

ma taiala outou i ni galuega agaalofa
faalesoo pe afai o outou mananao ma
le lotofuatiaifo ma tatalo ma saili mo
ni auala e tausi ai se poloaiga ua Ia
tuuina mai pea lava pea ia i tatou.

O le a outou iloaina o loo ou
talanoa atu iinei i manaoga faigata i
totonu o malo ia e le na o tagata o le
Ekalesia e faatatau i ai. Ae o le mea e
lelei ai o le ala a le Alii e fesoasoani ai
i o tatou lava tagata e faigofie: o tagata
uma o e malolosi faaletino e tatau ona
usitaia le tulafono o le anapogi. Sa
tusia e Isaia:

“E le o lenei ea le anapogi ou te
lotoiai?. ..

“Ona ia tofitofi au mea e ‘aiile ua
fia ‘ai, ia au mai i lou fale e ua mati-
tiva ma faasauaina? a e iloa le ua le
lavalava e te faaofuina o ia, . . . ? [ia €]
tatala fusi o le amo, ma . . . tuuina atu
ia faasaoloto e ua faasauaina . . . "¢

Ou te molimau atu i vavega, faale-
agaga ma faaletino, lea € 0o mai ia i
latou o e ola i le tulafono o le anapogi.
Ou te molimau atu i vavega ia na oo
mai ia te au. E moni, e pei ona tusia e
Isaia, sa ou tagi atu i le anapogi e sili
atu ma le faa-tasi, ma sa tali moni mai
lava le Atua, “O A'u lenei.”’ Ia faataua
lena avanoa paia tai masina, ma ia
limafoai i lau taulaga anapogi ma isi
foai agaalofa, faaleacaoga, ma faifeau-
talai pe a talafeagai ai ma tulaga. Ou te
folafola atu o le a agalelei le Atua ia te
outou, ma i latou o e maua le too-
maga ona o outou ma o le a faaamuia
i lou igoa e faavavau. Na silia ma le
tolu-kuata miliona tagata o le Ekalesia
na maua le fesoasoani i le tausaga
ua tea e ala atu i taulaga anapogi na
faatautaia e epikopo ma peresitene o
Aualofa tuuto. Ua matua toatele lava le
Au Paia 0 Aso e Gata Ai loto faafetai.

Uso e ma tuafafine, o sea tautalaga
e manaomia ai lo’u faailoa atu o faa-
manuiaga e lei galueaiina, e maua fua,
ma e le muta i lo'u olaga, e faaletino
ma le faaleagaga. Faapei foi o outou,

sa ou popole i mea tautupe i nisi
taimi, ae ou te lei mativa lava, pe ou te
iloa pe faapei lagona o le mativa. Ma
le isi mea, ou te leiloa uma ni mafua-
aga ua tele ai le eseesega o tulaga o
le fananau mai, soifua maloloina, o
avanoa i aoga ma tamaoaiga iinei i le
olaga faitino, ae pe a ou vaai i mana-
oga o le toatele, ua ou iloa ai “pe ana
leai le alofatunoa o le Atua, semanu
ou te le i ai i lenei tulaga.”'® Ua iloa
foi e ui atonu e le o0 au o se leoleo o
lo’u uso, ae o au o le uso o lo’u uso,
ma “[ona] ua tele [mea] ua ou maua,
[e tatau foi ona] ‘ou foai [atu].”?®

I lena tulaga, ou te tuuina atu ai
se faamamaluga patino ia Peresitene
Thomas Spencer Monson. Ua faama-
nuiaina au i le fegalegaleai ai ma lenei
tamalii mo le 47 tausaga, ma o le ata o
ia o le a ou faatauaina pea seia ou oti
o le taimi na lele ai mai lena Siamani
Sasae ua faatamaia le tamaoaiga e foi
atu i le fale i ona seevae tosotoso ona
e le gata sa ia foai atu lona suti lona
lua ma isi ona ofutino ae o seevae na
talai mai i ona vae sa see ai. “E matua

matagofie i luga o mauga [ma le faa-
totosoina i totonu o le malaevaalele]
o vae o le [e au] mai le tala lelei, o le
logologo mai le manuia.”* E sili atu i
SO0 se tagata ua ou iloa, o Peresitene
Monson na te “faia lava e le aunoa
mea uma e mafai ona ia faia,” mo
tina ua oti a latou tane ma i latou ua
matuaoti, o [e] matitiva ma mafatia.

I se faaaliga i le 1831 i le Perofeta o
Tosefa Samita, sa fetalai mai ai le Alii o
le a i ai se aso o le a vaai ai e matitiva i
le 0o mai o le malo o le Atua e laveai i
latou “i le mana ma le mamalu tele.”
Tau ina ia tatou fesoasoani e faatau-
nuu lena valoaga e ala i le oo maiile
mana ma le mamalu o le avea ai o i
tatou ma tagata o le Ekalesia moni a
Iesu Keriso e fai le mea tatou te mafaia
e laveai soo se tasi tatou te mafaia mai
le mativa o loo nofopologa ai i latou
ma olopalaina ai le tele o a latou miti,
ou te tatalo atu ai i le suafa alofa muti-
mutivale o Iesu Keriso, amene. Bl

FAAMATALAGA

. Luka 4:18.

. Mataio 8:20.

. 2 Nifae 2:14; 3 Nifae 9:15.

. Isaia 3:14-15.

. Faataoto 14:31; 21:13.

. Mataupu Faavae ma Feagaiga 38:35.

. Tagai Mareko 14:3-5; tagai foi i le Mataio

26:6-9; Toane 12:3-5.

. Mareko 14:6, 8; faaopoopo le faamamafa.
. Mother Teresa o Calcutta, My Life for the
Poor, ed. José Luis Gonzilez-Balado ma

Janet N. Playfoot (1985), 20.

10. Tagai Malcolm Muggeridge, Something
Beautiful for God (1986), 28-29, 118-19;
tagai foi i le Luka 15:7.

11. Mosaea 4:19.

12. Tagai Mosaea 4:11-12, 20, 26.

13. Alema 32:2-3.

14. Tagai Alema 34:17-27.

15. Alema 34:28; faaopoopo le faamamafa.

16. Isaia 58:6-7.

17. Isaia 58:9.

18. Faamaoniaina o John Bradford; tagai The
Writings of John Bradford, ed. Aubrey
Townsend (1853), xliii.

19. “Ona Ua Maua Tele,” Viiga, nu. 124.
© Harper San Francisco.

20. Isaia 52:7.

21. Mataupu Faavae ma Feagaiga 56:18; tagai
foi i le fuaiupu 19.

N AV RN =

o 0



Saunia e L. Tom Perry
O le Korama a Aposetolo e Toasefululua

O le talalelei a lesu Keriso lea e maua ai lenei faavae lea e
mafai ona tatou maua ai i ona luga le filemu tumau ma
fausia ai iunite faaleaiga e faavavau.

la tatou malaga i le olaga e i

ai lava vaitau o taimi lelei ma

taimi leaga. E tofu lava ia taimi
ma ni luitau eseese. O le auala tatou
te a0ao ai e fetuutuunai i suiga ia e oo
mai e faalagolago lea i le faavae o loo
tatou fausia ai i luga. O le talalelei a
lo tatou Alii ma le Faaola o loo maua
ai se faavae mautinoa ma mausali. O
loo fausia lea i fasi mea laiti a o tatou
mauaina le malamalama e uiga i le
fuafuaga e faavavau a le Alii mo Lana

fanau. O le Faaola o le Faiaoga Sili lea.

Tatou te mulimuli ia te Ia.

O loo molimau mai tusitusiga paia
ia te [a ma tuuina mai se faataitaiga
o le amiotonu atoatoa mo i tatou e
mulimuli ai. Na ou faasoa atu i le au
paia o le Ekalesia i se konafesi talu ai
0 loo ia te au ni api o tusigamanatu
ia sa faamaumau ai e lo'u tina mea sa
ia faaaogaina e saunia ai ana lesona
o le Aualofa. E tutusa lelei le aoga o
ia manatu i aso nei € pei ona saiaii
na aso. O se tasi o0 ia mea o se upusii
na tusia i le 1908 e Charles Edward

Jefferson e faatatau i uiga o Iesu
Keriso. E faitauina:

“O le avea ma se Kerisiano o le
faamemelo lea ia Iesu ma le faamaoni
ma le naunau tele lea tatou te tuu atu
ai lo tatou ola atoa ia te Ia a o tatou
taumafai ia avea e faapei o ia.

“. .. E mafai ona tatou iloaina o ia e
ala i upu na ia fetalaia, e ala i galuega
sa ia faia, ma e ala foi i mea na te lei
fetalaia. E mafai ona tatou iloaina o ia
e ala foi i uunaiga na te faia muamua
iana uo ma le lona lua i ana paaga,
ma le lona tolu i tagata na latou soifua
faatasi i lona vaitaimi. . . .

“O se tasi o ia vaaiga o le seneturi
lona luasefulu o le le faamalieina [ma
faafitauli. . . .

“... O loo alaga mai le lalolagi mo
se mea, ae latou te le iloa poole a
lena mea. Ua oo mai le tamaoaiga; . . .
[ma] va faatumulia le lalolagi i mea . . .
fou e fatufatua’i e tomai ma le poto,
ae. . . tatou te le o malolo [lava], 1€
faamalieina, [ma] 1€ mautonu.. . . [Afai
tatou te susu’e] le Feagaiga Fou [e

faafeiloai i tatou e upu nei], ‘O mai ia
te au ma o le a ou avatu ia te outou le
malologa, o au o le areto o le ola, 0 au
o le Malamalama o le lalolagi, Afai e
fia inu se tasi, ina sau ia ia te au e inu
ai, ou te avatu ia te outou Lo’u filemu,
e maua e Outou le mana, Tou te olioli
foi’” (The Character of Jesus [1908], 7,
11, 15-16).

E mamanuina se vaega o alii ma
tamaitai e i latou o loo vagaia i latou
ma filifili latou te nonofo faatasi. O
e foi latou te tepa taulai atu i ai ma
taumafai e faataitai i ai e mamanuina
ai foi o latou uiga. O Iesu o le Faataita-
iga sili. Ua na o le pau lava le auala e
maua ai le filemu tumau o le tepa atu
lea ia te Ia ma ola ai.

O le a se mea e uiga ia Iesu e sili
ona taua tatou te suesue i ai?

O le au tusitala o le Feagaiga Fou

...saleipopole lava i le tulaga
faaletino o [Iesu], o laei sa Ia laeiina,
po o fale sa afio ai o Ia. . . . Sa soifua
mai o ia i se faatanoa vao, sa galue
i se fale kamuta, sa a0ao atu mo le
tolu tausaga, ona maliu ai lea i luga
O se satauro. . . . Sa tusiaina le Fea-
gaiga Fou e ni tagata sa naunau . . .
e faatumau lo latou taulaiga ia te [Ia]”
(The Character of Jesus, 21-22) faatasi
ai ma se faamautinoaga o Ia lava o le
Alo o le Atua, le Faaola ma le Togiola
o le lalolagi.

O se tasi o faataoto a le Faaola,
ou te talitonu e faatatau tonu i o tatou
nei aso.

O loo i ai i le Mataio mataupu 13,
tatou te faitau ai:

“Ua momoe tagata, ona alu ane ai
lea o le ua ita mai ia te ia, ua na lulu-
ina le titania i totonu o le saito, ona
alu ese ai lea i lona ala.

“Ua totogo ae le saito, ma fua mai,
ona iloa ai lea o le titania.

“Ona o mai ai lea o auauna a le
matai o le aiga, ua faapea maij ia te ia,
Le alii e, e le o le saito lelei ea na e

luluina i lou fanua? O lenei, pe naifea
nei titania?

“Ona fai atu ai lea o ia ia te i latou,
ua fai lenei mea e se tagata ua ita mai.
Ona fai mai lea o auauna ia te ia, E te
finagalo ea matou te o atu e veleese-
ina ia mea?

“A ua fai atu ia, Aua; ina ne’i outou
liai ma le saito pe a outou vele ese le
titania.

“Tuu ia, ia tupu lua pea seia oo i le
seleselega, a 00 atu i ona po e selesele
ai, ou te fai atu ai i e selesele, Ia outou
muai faapotopoto mai le titania, ma
outou fusia i fusi e susunu ai, a o le
saito, tou te faaputuina lea i lo’u fale
saito” (fuaiupu 25-30).

O lena fili tuai o tagata uma ua ia
mauaina le anoanoai o togafiti ua ia
mafai ona mafaufau i ai e faasalalau
solo ai le titania. Ua ia maua ni auala
euluatuaieoolavaile paiaoo
tatou lava fale. O auala leaga ma
faalelalolagi ua matua salalau solo lea
ua foliga mai ua leai se auala moni e
veleeseina ai. Ua oo mai i fesootaiga
eseese ma 00 mai ai i masini ua tatou
atiaeina tatou te aoao ai ma faafiafia
ai i tatou. Ua matua ola faatasi ma feti-
inai le saito ma le titania. E tatau i se
tausifanua o loo puleaina le fanua,

i lona malosi atoa, ona faafaileleina lea
saito lelei ma ia matua malosi lava ma
matagofie ia le mafai ai e le titania ona
faatosinaina i le vaai po o le faalogo.
Ua faamanuiaina lava i tatou o tagata
o le Ekalesia a le Alii i le mauaina o le
talalelei faapelepele a lo tatou Alii ma
le Faaola e avea ma se faavae e mafai
ona tatou fausia ai i luga o tatou olaga.

Mai le Tusi a Mamona i le 2 Nifae
tatou te faitau ai: “Aua faauta, ou te toe
fai atu ia te outou afai tou te ulu atu i
le ala, ma maua le Agaga Paia, o le a
faaali mai e ia ia te outou mea uma e
tatau ona outou faia” (2 Nifae 32:5).

E le tatau lava ona tatou faataga-
ina leo o le lalolagi e puleaina ma

lofituina ai lena leo filemu ma itiiti.

Ua lapataiina ma le mautinoa i
tatou e uiga i mea e tutupuia ole a
tatou fetaiai i o tatou aso. O lo tatou
luitau o le auala tatou te saunia ai mo
mea o le a tutupu ia na fetalaiiai le
Alii o le a mautinoa lava e 0o mai.

E toatele i latou i lo tatou lalolagi
popolevale ua malamalama o le faama-
lepeina o le aiga ua na o le faanoanoa
ma le leai o se faamoemoe na te aumaia
i se lalolagi pagatia. I le avea ai ma
tagata o le Ekalesia, ua i ai ia i tatou le
tiutetauave e faasao ma puipuia le aiga
o se iunite faavae o le malo ma le faa-
vavau. Ua lapataiina ma muai lapataiina
i tatou e perofeta e uiga i taunuuga lé
maalofia ma faataumaoi o tulaga faa-
tauaina faaleaiga ua faatamaiaina.

A o faaauau pea ona mataituina i
tatou e le lalolagi, tau ina ia tatou mau-
tinoa o a tatou faataitaiga o le a faatu-
mauina ma lagolagoina ai le fuafuaga
na mamanuina e le Alii mo Lana fanau
iinei i le olaga faaletino. O aocaoga
aupito silisili 0 a0caoga uma e tatau ona
faia i faataitaiga amiotonu. E tatau ona

avea o tatou aiga ma ni nofoaga paia
ina ia mafai ai ona tetee atu i malosiaga
o le lalolagi. Manatua o le faamanuiaga
aupito silisili a le Alii e oo mai ma ua
tuuina mai i aiga amiotonu.

E tatau ona tatou faaauau pea e
iloilo ma le totoa la tatou faatinoga
o ni matua. O le aoaoga aupito sili
ona mamana e mafai ona maua e se
tamaitiiti e sau mai lona tama ma le
tina e popole ma amiotonu. Ia tatou
tagai muamua lava i le matafaioi a le
tina. Faalogo i le upusii lenei mai ia
Peresitene Gordon B. Hinckley:

“O tamaitai latou te fatuina le fale
e avea ma aiga e sili atu lona sao i
le malo nai lo i latou e faatonuina ni
autau tetele pe tutu o ni taitai o faa-
lapotopotoga lelei. O ai na te mafaia
ona tuu se tau i luga o se faatosinaga
a se tina i lana fanau, se tina matua
iana fanau, po o tamaitai o aiga ma
tuafafine i o latou aiga lautele?

“E le mafai ona tatou amata fuatiaina
pe faatusatusa le faatosinaga a tamai-
tai 0 e, i a latou lava auala, e fausia se
olaga mausali faaleaiga ma faafailele se
lelei tumau o le tupulaga o le lumanai.
O faaiuga e faia e tamaitai o lenei tupu-
laga o le a faavavau o latou taunuuga.
Ou te fia faapea atu o tina o aso nei e
leai so latou lava avanoa sili atu ma e
leai se isi luitau ogaoga atu i lo le faia
0 mea uma latou te mafaja e faamalosia
ai le [aigal” (Standing for Something:

10 Neglected Virtues That Will Heal Our
Hearts and Homes [2000], 152).

Ia sei o tatou tagai i le matafaioi a
se tama e faia i o tatou olaga:

E tuuina atu e tama ia faamanuiaga
ma faatino ia sauniga paia mo le la
fanau. O le a avea nei mea ma ni mea
faaleagaga taua i o latou olaga.

E aafia patino lava tama i le taitaiina
o tatalo faaleaiga, faitauina o tusitusiga
paia i aso uma, ma afiafi faaleaiga i
Vvaiaso taitasi.

E fausia e tama ni tu masani



faaleaiga e ala i le faaaofiaaioiaile
fesoasoani atu i le fuafuaina o malaga
ma tafaoga faaleaiga ia o le a aafia
uma ai tagata o le aiga. O manatuaga
o nei taimi faapitoa e faatasitasi ai o le
a le galo lava i le la fanau.

E faataunuu e tama faatalanoaga fai
0o taitoatasi ma le la fanau ma aoao i
latou i mataupu faavae o le talalelei.

E a0ao e tama ia atalii ma afafine
ile taua o le galue ma fesoasoani ia i
latou e faamautu ni sini taua i o latou
lava olaga.

E fai e tama se faataitaiga o auau-
naga faamaoni i le talalelei.

Faamolemole ia manatua, o lou
valaauga paia o se tama i Isaraelu—lou
valaauga sili ona taua i le olaga nei ma
le faavavau atoa—o se valaauga lea e
le mafai ona faamaloloina mai ai oe.

I le tele o tausaga talu ai i konafesi
faalesiteki, na matou faaalia ai se ata e
faamanino ai le autu o le savali matou
te tuuina atu. I le gasologa o le tausaga,
a o matou femalagaai solo i le Ekalesia
i a matou asiasiga atofaina mo konafesi
faalesiteki, sa 0o ai ina matou masani
tele i mea o loo i ai i le ata. Sa toetoe
lava a mafai ona matou taulotoina atoa.
Sa tumau pea le savali i lo'u mafaufau i
nei mau tausaga e tele. O le ata sa faa-
matalaupu ai Peresitene Harold B. Lee
ma ia faamatalaina ai se mea na tupu
ile aiga o lona afafine. Ma e faapenei
lona faamatalaina:

I se tasi afiafi sa taumafai ai ma le
naunautai le tina o le aiga e faamaea
le tuufaguina o ni fualaau aina sua-
malie. Mulimuli ane ua sauni tamaiti e
momoe ma ua toafilemu mea uma; sa
tonu ia te ia e faamaea le tuufaguina
o fualaau aina suamalie. A o0 amata
ona ia fisiina ma aveese vaega leaga o
fualaau aina suamalie, na o mai tama
laiti i le umukuka ma fai mai va sauni
i laua mo le la lotu moe.

I le le manao ai e faalavelave atu, sa
vave fai atu ai le tina i tama, “E a pe a

fai na o oulua le lua tatalo i le po nei
ae sei galue pea Tina e fai ia fualaau
aina suamalie?”

O le alii matua o atalii nei e toalua
sa musu e alu ese ma fai mai, “Ole a le
mea e sili ona taua, tatalo po o fualaau
aina?” (Tagai Aoaoga a Peresitene o le
Ekalesia: Harold B. Lee [2000], 143—44.)

O nisi taimi tatou te oo ai i ni tulaga
ia tatou te maua ai le avanoa e a0ao
ai i tamaiti se lesona lea o le a i ai se
aafiaga tumau i o latou olaga talavou.
Ioe, e sili atu lava le taua o tatalo nai lo
fualaau aina. O se matua faamanuiaina
e le tatau lava ona pisi tele e pue mai
lena taimi i se olaga o se tamaitiiti lea
e mafai ona aoaoina ai se lesona taua.

O lo'u talitonuga maumaututu lava
e leai ma se taimi i lou olaga i le ano-
anoai o tausaga o le olaga ua sili ona
manaomia ai e fanau a lo tatou Tama i
le Lagi le faatosinaga taiala a ni matua
faamaoni ma tuuto i lo le taimi nei. Ua
ia i tatou se talatuu tautupu o matua e
lafoaia toetoe lava o mea uma latou te
maua ina ia maua ai se nofoaga e mafai
ai ona latou tausia a latou fanau ile
faatuatua ma le lototele ina ia mafai ai
e le tupulaga e s0so00 ai ona mauaina
avanoa sili atu nai lo o avanoa na latou

maua. E tatau ona tatou mauaina i
totonu o i tatou lava lea agaga nau-
nautai lava e tasi ma faatoilalo ia luitau
tatou te fetaiai i le agaga lava e tasi o le
ositaulaga. E tatau ona tatou totoina i
tupulaga o le lumanai se faalagolagoga
sili atu ona malosi i a0aoga a lo tatou
Alii ma le Faaola.

“Ma o lenei, ou atalii e, ia manatua,
ia manatua o luga lava o le papa o lo
tatou Togiola, o le o Keriso lea, le Alo
o le Atua, e ao ina oulua atinae ai lo
oulua faavae; ina ia pe a auina mai e
le tiapolo ana matagi malolosi, ioe, ana
ufanafana i le asiosio, ioe, pe a pesi
mai ia te oulua ana vatoa uma ma lana
afa malosi, o le a leai sona mana i luga
o oulua e toso ifo ai oulua ilaloile
to o le pagatia ma le malaia e le gata,
ona o le papa lea ua oulua atinae ai i
luga, o le faavae mautinoa lea, o se faa-
vae lea afai e atiae ai tagata e le mafai
lava ona pauu i latou” (Helamana 5:12).

O le talalelei a Iesu Keriso lea e
maua ai lenei faavae lea e mafai ona
tatou maua ai i ona luga le filemu
tumau ma fausia ai iunite faaleaiga e
faavavau. Ou te molimau atu ai i lenei
mea i le suafa o lo tatou Alii ma le
Faaola, o Iesu Keriso, amene. Bl

Saunia e Elder Quentin L. Cook
O le Korama a Aposetolo e Toasefululua

“Tetee atu i le leaga ae filifili i le lelei” (Isaia 7:15).

u uso pele, o lo'u manao i

lenei afiafi ia faasoa atu nisi o

fautuaga e uiga i faaiuga ma
filifiliga.

A o0 avea au ma se loia talavou i le
Talafatai o San Francisco, sa faia e lo
matou ofisa ni galuega faaloia mo le
kamupani na gaosiina le polokalama
faapitoa a le TV o le Charlie Brown
mo aso malolo.! Sa oo ina ou fiafia ia
Charles Schulz ma lana fatufatuga—
Peanuts, faatasi ai ma Charlie Brown,
Lucy, Snoopy, ma isi tagata lelei.

O se tasi o tala ou te fiafia i aiile ata
komi lea sa aofia ai Lusi. E pei ona ou
manatuaina, sa taaalo le au peisipolo
a Charlie Brown i se taaloga taua—Sa
taalo Lusi i le itutaumatau o le malae,
ma sa ta atu se polo maualuga i le pito
o loo i ai. Sa tofu uma tulaga e tolu ma
tagata o au o loo faatalitali ai, ma o le ta
mulimuli foi lea o le taamilosaga lona
iva. A sapoia e Lusi le polo, o le a malo
lana au. A pa’u ia Lusi le polo, o le a
malo le isi au.

E pei lava e na o ata komi e tupu ai,
sa siomia e le au atoa ia Lusi a o sauni
e sapo le polo. Sa mafaufau Lusi, “A ou
sapoina le polo, o le a avea au ma toa;
ae a leai, o le a avea au ma se moa.”

Sa pa’u mai le polo i lalo, ma a o
vaavaai atu ma le naunautai lana au,
sa pa’u ia Lusi le polo. Sa togi i lalo e

Charlie Brown le ufilima sapo polo i le
le fiafia. Ona tepa atu lea o Lusi i lana
au, ma tuu ona lima i lona gutu, ma
fai atu, “E faapefea ona outou faamoe-
moe ou te sapoina le polo a o lea ou
te popole i aiaiga a le tatou atunuu i le
va ma isi atunuu i fafo?”

O se tasi lea o le tele o polo na
pa’u ia Lusi i le aluga o tausaga, ma sa
i ai lava sana ‘alofaga fou i taimi uma.?
E ui sa malie i taimi uma, ae o ‘alofaga
a Lusi sa faamaonia ai lona toilalo;
ma o ni mafuaaga le moni ia mo lona
toilalo e sapo le polo.

I le taimi o le galuega a Peresitene
Thomas S. Monson, na te aoao atu
ai lava e faapea o faaiuga e fuafua
ai le taunuuga.’ I lena lagona, o la’'u
fautuaga i le po nei o le aloese lea mai
s00 se ‘alofaga e taumafai ai e faama-
onia se mea sese lea e taofia ai i tatou
mai le faia o ni faaiuga amiotonu,
aemaise lava pe a faatatau i a tatou
auaunaga ia Iesu Keriso. Ia Isaia o loo
aoaoina ai i tatou, e tatau ona tatou
“tetee atu i le leaga, ae filifili i le lelei.”

Ou te talitonu e matuai taua lava i
O tatou aso, i taimi ua matua tafilisau-
noa ai Satani i loto o tagata i le tele o
auala fou ma taufaavalea, ia faia ai ma
le faaeteete a tatou filifiliga ma faaiuga,
ia ogatusa ma sini ma faamoemoega
ia ua tatou tautino atu tatou te ola ai. E

manaomia lo tatou tuuto atoa i polo-
aiga ma le usiusitai a’ia’i i feagaiga paia.
A tatou faatagaina ni ‘alofaga e taofia i
tatou mai faaeega paia o le malumalu,
agavaa mo misiona, ma faaipoipoga i
le malumaluy, o le a matua faatamaiaina
lava [i tatou] e nei ‘alofaga.’

E tautino mai nisi tagata talavou o a
latou sini o le faaipoipo i le malumalu,
ae le tafafao faamasani ma ni tagata
0 loo agavaa i le malumalu. O le mea
moni, o nisi e le taitai tafafao faama-
sani! Outou na alii nofofua, o le umi e
te nofofua ai, i le mavae ai o se taimi
talafeagai ma le matua, o le tele foi
lena o lou fiafia i le le faaipoipo. Ae o
le mea moni e tatau ona e le fiafia i le
le faaipoipo! Faamolemole ia “auai ma
le naunautai”® i gaoioiga faaleagaga
ma faaagafesootai e tutusa ma lau sini



o se faaipoipoga i le malumalu.

O nisi e tolopo le faaipoipoga seia
maea le a’oga ma maua se galuega.
E ui e taliaina lenei mea i le lalolagi
atoa, ae o lenei mafaufauga e le o faa-
alia ai le faatuatua, e le ogatusa ma le
fautuaga a perofeta o aso nei, ma e le
tutusa foi ma le acaoga faavae atoa.

Talu ai nei sa ou feiloai ai i se alii
talavou lelei. O ana sini o le alu i se
misiona, ia aotauina, faaipoipo i le
malumalu, ma ia maua se aiga fiafia
ma faamaoni. Sa ou fiafia tele i ana
sini. Ae i nisi 0 a ma talanoaga, sa
manino mai ai 0 ana amio ma filifiliga
sa ia faia sa lei ogatusa ma ana sini. Sa
ou lagonaina lona manao faamaoni
e alu i se misiona ma sa aloese mai
agasala matuia ia o le a taofia ai o ia
mai se misiona, ae 0 ana amioga i aso

uma sa lei saunia ai o ia mo luitau
faaletino, faalelagona, faaleagafesoo-
tai, faaleatamai, ma faaleagaga o le
a la fetaiai.” Sa lei a0a0 o ia e galue
malosi. Sa lei manatu mamafa o ia i
le 2’0oga po o le seminare. Sa ia auai i
le lotu, ae sa ia lei faitauina le Tusi a
Mamona. Sa ia faaaluina se taimi tele
i taaloga vitio ma le initoneti. Sa foliga
mai na ia manatu o le tau na ona
alu i lana misiona o le a lava lea. Alii
talavou, faamolemole ia toetuuto atu i
amioga agavaa ma sauniuniga faama-
oni e avea ai ma sui o lo tatou Alii ma
Faaola, o Iesu Keriso.

O lo’u popolega e le na o faaiuga
ia e iloa ai le itu tatou te agai i ai,
ae faapena foi faaiuga ia e tele na
faavasegaina ai o tatou olaga—faaiuga
masani 0 aso uma ia tatou te faaalu ai
le tele o lo tatou taimi. I nei tulaga, e
manaomia ai lo tatou faamamafaina
o le lotopulea, paleni, aemaise lava le
poto. E taua le aloese mai le fai ‘alo-
faga ae fai ni filifiliga sili ona lelei.

O se faataitaiga lelei o le manaomia
o le loto pulea, paleni, ma le poto o le
faaaogaina lea o le Initoneti. E mafai
ona faaaogaina e faia ai galuega faafai-
feautalai, e fesoasoani ai i tiutetauave
faaleperisitua, ia saili ia tuaa pele mo
sauniga paia o le malumalu, ma ano-
anoai o isi mea. E tele lava le gafatia
mo le lelei. Ua tatou iloa foi e mafai
ona auina atu ai le tele o mea leaga,
e aofia ai ponokalafi, uiga mataga i
luga o ala o fesootaiga,® ma talanoaga
faalilolilo. E mafai foi ona oo ai i faiga
ma manatu faavalevalea. E pei ona
aoao mai ma le mamana e Brother
Randall L. Ridd i le konafesi aoao talu
ai, a o talanoa e uiga i le Initoneti, “E
mafai ona saisaitia ai oe i le anoanoai
o mea e leai se taua lea e ma’'umau ai
lou taimi ma faaitiitia ai lou gafatia (e
fai mea lelei).”®

E le na o luga o le Initoneti e maua
ai mea faalavefau ma mea faafeagai o

le amiotonu; o loo i ai i soo se mea.

E le na o le autalavou o aafia ai ae

o i tatou uma. O loo tatou ola i se
lalolagi ua matua malomaloa lava.'

O loo siomia i tatou e faaaliga le muta
0 “mea faafiafia ma taaloga” faapea ai
ma olaga le mama ma soonafai. O nei
amioga o loo faailoa i le tele o ala o
faasalalauga o ni amioga masani.

Sa lapataia talu ai nei ma le faa-
eteete e Elder David A. Bednar le au
paia ina ia faamaoni i le faaaogaina o
ala o faasalalauga faaleagafesootai.!!
O se taitai lauiloa faimafaufauga, o
Arthur C. Brooks, sa faamamafaina
le manatu lenei. Na ia matauina pe a
faaaogaina ala o faasalalauga faale-
agafesootai, tatou te faia se mausa o
le faasalalauina o faamatalaga fiafia
0 o tatou olaga ae le o taimi faigata
ile aoga po o le galuega. Ua tatou
faaali atu se olaga le atoa—o nisi taimi
i se auala e faafoliga mai e atoatoa.
Tatou te faaali atu lea olaga, ona tatou
matamata lea i “olaga toetoe lava a
faafoliga atoa o a [tatou] uo i luga o
ala o faasalalauga faaleagafesootai.”
Na taua e Brooks, “E faapefea ona e le
maua ai se lagona leaga i le faaalu ai o
se vaega o lou taimi e faafoliga ai e te
fiafia nai lo le mea moni o e i ai, ae o
le isi vaega o lou taimi e te matamata
ai i le fiafia tele o isiilo oe.” !

O nisi taimi e pei tatou te lagonaina
ai le lofituina i le faavalevalea e leai se
aoga, o mea faalavefau e leai se uiga,
ma finauga faifai pea. Pe a tatou faaiti-
itia le malomaloa ma vailiili mea o loo
siomia ai i tatou, o loo i ai sina mea o
le a fesoasoani ia i tatou i la tatou sai-
liga e faavavau e agai atu i a tatou sini
amiotonu. Sa tali mai ma le atamai se
tasi tama i lana fanau i a latou talosaga
e tele ia auai i nei mea faalavefau. Sa
faigofie lava lana fesili ia i latou, “Pe
o le a avea ai outou ma ni tagata lelei
atu i na mea?”

Pe a tatou faia ni ‘alofaga mo ni

filifiliga sese, tetele pe laiti, ia e le
ogatusa ma le talalelei toefuataiina, o
le a tatou maumaua faamanuiaga ma
puipuiga tatou te manaomiaina ma
tele ina saisaitia ai i le agasala pe leiloa
foi lo tatou auala e o ai.

O loo ou popole patino lava i le
faavalevalea'® ma le faananau atu “i
soo se mea fou lava.” I le Ekalesia
tatou te uunaia ai ma viia ai le upu-
moni ma le malamalama o ituaiga
uma. Ae a tuueseese le aganuu, mala-
malama, ma tu masani o agafesootai
mai le fuafuaga o le fiafia a le Atua
ma le matafaioi taua a Iesu Keriso, o
le a i ai se tulaga masofa le maalofia
o malo."*I o tatou aso, e ui lava i mea
tulaga ese ua ausia i le tele o nofoaga,
aemaise lava i mea tau saienisi ma
fesootaiga, ae o tulaga faatauaina autu
ua faavaivaia ma o le fiafiaga lautele
ma le tulaga manuia ua faaitiitia.

Ina ua valaaulia le Aposetolo o
Paulo e lauga atu i luga o le Mauga
0 Areopako i Atenai, sa ia iloa ai nisi
o tautinoga lava ia e tasi o le atamai
ma le leai o se poto moni lea o loo
maua i aso nei.’” I le Galuega tatou te
faitau ai i lenei tala: “Aua va leai se isi
mea ua faia e tagata Atenai uma atoa
ma tagata ese e aumau ai, na ona tala
atu ma faalogo mai sina tala faatoa
iloa.”*® O le faamamafa a Paulo o le
Toetu o Iesu Keriso. Ina ua iloa e le
motu o tagata le natura faalelotu o
lana savali, sa faatauemu nisi ia te ia;
o isi sa vave ona le amanaiaina o ia

ma fai mai, “Matou te toe faalogo atu
ia te oe i lena upu.”" Sa tuua e Paulo
ia Atenai e aunoa ma le faamanuia-
ina. Sa tusia e Dean Frederic Farrar

e uiga i lenei asiasiga: “I Atenai na te
lei faatuina ai se lotu, i Atenai na te lei
tusia ai se tusi, ma i Atenai, e tele na ia
pasia ona tuaoi, ae na te lei toe tuvae
lava i ai”®®

Ou te talitonu o le savali musuia a
Elder Dallin H. Oaks i le tuueseeseina
o le “lelei, lelei atu, lelei silisili” ua
maua ai se auala aoga e iloilo ai fili-
filiga ma mea e faamuamua.” O le tele
o filifiliga e le masani ona leaga, ae a
alu uma ai lo tatou taimi ma taofia ai i
tatou mai filifiliga silisili ona lelei, ona
avea loa lea ma filifiliga matautia.

E oo lava i taumafaiga taua e
manaomia lava ona iloiloina ina ia
mafai ai ona fuafua pe ono avea ma
mea faalavefau i sini silisili ona lelei.
Sa i ai sa’u talanoaga e le galo ma
lo’u tama a o ou talavou. Sa lei lava
lona talitonu sa taulai atu le autalavou
pe o saunia foi mo ni sini taua mo
se taimi umi—e pei o galuega ma le
tausiaina o aiga.

O suesuega anoa ma sauniuniga
mo poto masani faalegaluega sa i ai
lava i taimi uma i le pito i luga o mea
e faamuamua fautuaina a lo'u tama. Sa
ia taliaina o gaoioiga faatulagaina i fafo
atu o taimi o le aoga, e pei o finauga
tau mataupu faaleaoaoga ma tofiga
faataitai o le aoga atonu e i ai se fesoo-
taiga tuusao ma nisi 0 a’u sini taua. Sa

lei popole tele o ia i le tele o le taimi sa
ou faaaluina e auai ai i taaloga lakapi,
paseketipolo, peisipolo, ma taaloga
taamoe. Sa ia iloa o taaloga afeleti e
mafai ona fausia ai le malosi, onosai,
ma le galulue faatasi ae sa fautuaina
masalo o le punouai i se taaloga se tasi
mo se taimi puupuu atu atonu e sili
atu. I lona manatu, e lelei taaloga ae le
o le mea silisili lea mo au. Sa ia popole
o nisi taaloga sa faatatau i le fausiaina
o se tagata lauiloa i le lotoifale po o le
ta’'uta’ua ae afaina ai sini mo se taimi
umi e sili atu ona taua.

Ona o lenei aafiaga na ou maua,
o se tasi o mafuaaga ou te fiafia aiile
tala ia Lusi lea e taalo peisipolo ona i
le manatu o lo’u tama e tatau ona ou
suesueina aiaiga faaleva i fafo ae aua
le popole pe o le a ou sapoina se polo.
E tatau ona ou faamanino atu sa fiafia
lo’u tina i taaloga. Na o le pau le taimi e
ono misia ai e lo’u tina sa’u taaloga pe
afai lea o taofia o ia i le falemai.

Sa ou filifili e mulimuli i le fautuaga
a lo’'u tama ae aua le taalo i taaloga
a le kolisi. Ona faailoa mailea e le
matou faiaoga o le au lakapi a le aoga
maualuga ia te au o loo fia manao le
faiaoga o le au lakapi a Stanford matou
te fai ‘aiga faatasi ma Merlina Olsen. O
outou na e laiti atonu tou te le iloaina
Merlin. O ia o se tagata pu’e malosi ia
Amerika atoa i le au lakapi a le Aoga
Maualuga a Logan lea sa ou taalo ai i
le laina i tua ma le puipuiga, sapo polo
ma momo’e atu i le laina sikoa. A o i
ai i aoga maualuga, sa tele au lakapi
malolosi i le malo atoa na taumafai e
faatauanau Merlin e taalo mo latou au.
I le kolisi sa manumalo ai o ia i le Ipu
a Outland o le tama numera tasi o le
laina i totonu i le malo atoa. Mulimuli
ane sa avea Merlin ma alii lona tolu sa
piki e taalo i se au o le Liki Lakapi a le
Malo (NFL) ma taalo ai ma le ofoofo-
gia i liki faapolofesa sosoo e 14 (Pro
Bowls). Sa ofi atu o ia i le Lisi o Tagata



Tautaua o Polofesa o le Lakapi i le 1982
(Hall of Fame).*®

O le ‘aiga o le aoauli ma le faiaoga
a Stanford sa faia i le faleaiga o le
Bluebird i Logan, Iuta. Ina ua uma
ona ma faatalofa, na te lei pupula sao
mai lava ia te au. Sa ia talanoa sa’o
atu ia Merlin ae le amanaia mai au. I
le faaiuga o le ‘aiga, mo le taimi mua-
mua, sa ia faliu mai ai ia te au, ae sa
lei manatuaina e ia lo’u igoa. Ona ia
faailoa atu lea ia Merlin, “Afai e te fili-
filia Stanford ma manao e aumai lau
uo, o loo lava ona togi ma atonu lava
e mafai ona fetuunai. Sa faamautu
mai e lenei aafiaga ia te au e tatau

lava ona ou mulimuli i le fautuaga
atamai a lo’u tama.

O lo’u faanaunautaiga o le le

faavaivaia o le auai i taaloga po o le
faaaogaina o le Initoneti po o isi gaoi-
oiga taua e fiafia i ai tagata talavou.
O ituaiga na o gaoioiga € manaomia
ai le loto pulea, paleni, ma le poto. A
faaaoga ma le atamai, e faamauoaina
ai o tatou olaga.

Peitai, ou te uunaia tagata uma,
talavou ma matutua, e iloilo ai sini
ma faamoemoega ma tauivi e faaaoga
se loto pulea tele. O a tatou amioga
ma filifiliga i aso taitasi e tatau ona
ogatusa ma a tatou sini. E manaomia

ona tatou aloese mai ‘alofaga ma mea
faalavefau. E matuai taua lava le faia o
filifiliga e ogatusa ma a tatou feagaiga
e auauna atu ia Iesu Keriso i le amio-
tonu.?! E le tatau ona tatou tepa ese,
pe pa’u foi le polo i soo se mafuaaga.

O le olaga nei o le taimi lea e
saunia ai e feiloai ma le Atua.?? O
i tatou o ni tagata fiafia ma olioli.
Tatou te talisapaia se lagona lelei ma
malie ma faatauaina taimi paganoa
e faatasitasi ai ma uo ma aiga. Ae e
manaomia ona tatou iloaina o loo i ai
se faamoemoega taua lea e tatau ona
avea ma faavae o le auala tatou te ola
ai atoa ai ma a tatou filifiliga uma. O
mea faalavefau ma ‘alofaga e faata-
pulaaina le alualu i luma e faamanua
loto, ae a latou faaitiitia le faatuatua ia
Iesu Keriso ma Lana Ekalesia, o le a
nutimomoia ai loto.

O la’u tatalo i le avea ai ma totino
0 e umia le perisitua, o le a tatou faia
ia ogatusa a tatou amioga ma faamoe-
moega malualii lea e manaomia mai
ia i latou o loo auauna atu i le Matai.
E tatau ona tatou manatua i mea uma
o le “totoa i le molimau ia Iesu” o le
tofotofoga sili lea e tuueseese ai tagata
i le malo selesitila ma le malo teresi-
tila.?? Tatou te mananao ia maua i le
itu selesitila o lena vaevaega. I le avea
ai ma se tasi o Ana Aposetolo, ou te
molimau atu ai ma le naunautai i le
moni o le Togiola ma le paia o Iesu
Keriso, lo tatou Faaola. I le suafa o
Iesu Keriso, amene. ll

Saunia e Elder Craig C. Christensen
O le Au Peresitene o Fitugafulu

O le iloaina mo i tatou lava e moni le talalelei toefuataiina a
lesu Keriso, e mafai ona avea ma se tasi o aafiaga silisili ma

matua olioli i le olaga.

ou uso pele, o loo uunaia pea i

tatou e ala i le faataitaiga patino

ma le auaunaga faaleperisitua
a Peresitene Thomas S. Monson. Talu
ai nei, sa fesiligia ai nisi o tiakono, “O
le a se mea e sili ona e faamemelo i ai
€ uiga ia Peresitene Monson?” Sa ta’'ua
e se tasi tiakono le auala na avatu ai e
Peresitene Monson, a o laitiiti, ni ana
meataalo i se uo e le tagolima. O le isi
sa ta’'ua le auala na tausia ai e Peresi-
tene Monson le toatele o tina ua oti a
latou tane i lana uarota. O le lona tolu
sa ta’ua le valaauina o ia 0 se Apose-
tolo a o laitiiti lava ma ua faamanuiaina
ai le toatele o tagata i le lalolagi atoa.
Ona fai mai lea o se tasi o alii talavou,
“O le mea e sili ona faamemelo i ai e
uiga ia Peresitene Monson o le malosi
0 lana molimau.”

E moni, ua tatou lagonaina uma le
molimau faapitoa a lo tatou perofeta
e uiga i le Faaola o Iesu Keriso ma
lana tautinoga ia mulimuli e le aunoa
i musumusuga a le Agaga. O aafiaga
taitasi na ia faasoa mai, ua valaaulia
ai i tatou e Peresitene Monson ina ia
ola atoatoa atili i le talalelei ma ia saili
ma faamalosia a tatou lava molimau
patino. Manatua lana saunoaga mai

lenei pulelaa i ni nai konafesi ua
mavae: “Ina ia mafai ona tatou malo-
losi ma tetee atu i malosiaga uma o
loo tosoina ai i tatou i le itu sese . . .,
e tatau ona i ai ni a tatou lava moli-
mau. Pe ua e 12 pe 112—po o soo se
mea lava i le va—e mafai ona e iloaina

mo oe lava ia o le talalelei a Iesu
»1

Keriso e moni.
E ui o lau savali i lenei po e faata-

tau ia i latou o e va taulalata atu i le 12

nai lo le 112, ae o0 mataupu faavae ou

te faasoa atu e faatatau i tagata uma.

I le tali atu i le saunoaga a Peresitene

Monson, ou te fesili atu ai: Pe o tatou

iloa ea mo i tatou lava e moni le talalelei
a Iesu Keriso? Pe mafai ea ona tatou fai
atu ma le mautinoa o tatou e ana moni
lava a tatou molimau? Ou te toe fia siiina
mai le saunoaga a Peresitene Monson:
“Ou te folafola atu o se molimau malosi
0 lo tatou Faaola ma Lana talalelei o le

a ... puipuia oe mai le agasala ma le
amioleaga o siomiaina oe. . . . Afai e te
lei maua lava se molimau o nei mea, ia
e faia mea e tatau ai ina ia maua ai se
molimau. E taua mo oe le i ai o sau lava
molimau, aua o molimau a isi e faatapu-
laa lona aoga mo oe.”?

Ua Ou lloa Nei Mea Mo Au Lava la

O le iloaina mo i tatou lava e moni
le talalelei toefuataiina a Iesu Keriso,

e mafai ona avea ma se tasi o aafiaga
silisili ma matua olioli i le olaga.
Atonu e tatau ona tatou amata i le
faalagolago atu i molimau a isi—i le
faapea atu, e pei ona sa faia e autau
totoa talavou, “Matou te le masalosalo
lava sa mautinoa lena mea e o matou
tina.”® O se nofoaga lelei lea e amata
ai, ae e tatau ona tatou fausia mai iina.
Ina ia malosi i le ola ai i le talalelei, e
leai se isi mea e sili ona taua nai lo le
mauaina ma le faamalosia o a tatou
lava molimau. E tatau ona tatou fola-
fola atu, e pei o Alema, “ua ou iloa nei
mea mo au lava ia.”*

“Ma o le a so outou manatu e
faapefea ona ou iloa lo latou moni?” sa
faaauau le tala a Alema. “Faauta, ou te
fai atu ia te outou sa faailoa mai i latou
ia te au e ala i le Agaga Paia o le Atua.
Faauta, sa ou anapogi ma tatalo i aso
e tele ina ia mafai ona ou iloa nei mea
mo au lava ia. Ma o lenei ua ou iloa
mo au lava ia ua moni nei mea.”>

Ou Te Fia Vaai i Mea sa Vaai i ai Lo’ Tama
E pei 0 Alema, sa iloa foi e Nifae le
mea moni mo ia lava. Ina ua uma ona
faalogo atu i lona tama o tautala i le
tele o ona aafiaga faaleagaga, sa manao



Nifae ia iloa mea na iloa e lona tama.
O se tulaga na sili atu nai lo le na o se
fiailoa—o se mea sa ia galala e fiaai ma
fiainu i ai. E ui sa “talavou lava” o ia ae
sa ia te ia “le naunau tele e fia iloa mea-
lilo a le Atua.”® Sa ia naunau ia “vaai,
ma faalogo, ma iloa e uiga i ia mea, ile
mana o le Agaga Paija.”’

A o “mafaufau loloto [Nifae] i [lona]
loto,” sa aveina atu o ia “i le Agaga . . .
i se mauga maualuga lava,” lea na fesi-
ligia ai o ia, “O le a le mea ua e manao
iai?” O lana tali e faigofie: “Ou te fia
vaai i mea sa vaai i ai lo’u tama.”® Ona
o lona loto talitonu ma ana taumafaiga
maelega, sa faamanuiaina ai Nifae i
se aafiaga ofoofogia. Sa ia maua se
molimau o le soifua mai, soifuaga,
ma le Faasatauroga o le Faaola o Iesu
Keriso lea o le a 0o mai; sa ia vaai i
le 0o mai o le Tusi a Mamona ma le
Toefuataiga o le talalelei i aso e gata
ai—o taunuuga uma ia o lona mana-
oga faamaoni ia iloa mo ia lava ia.?

O nei aafiaga patino ma le Alii na
saunia ai Nifae mo faigata ma luitau o
le a vave ona feagai ma ia. O i latou
na mafai ai ona ia tu malosi e oo lava
ina ua tauivi isi tagata o lona aiga. Na
mafai ona ia faia lenei mea ona sa ia
aoaoina mo ia lava ma na ia iloaina
mo ia lava. Na faamanuiaina i le i ai o
lona ia lava molimau.

Ina Ole Atu la i le Atua

Faapei foi o Nifae, sa “talavou lava”
foi le Perofeta o Iosefa Samita ina ua
“faaosoina [lona] mafaufau e mana-
tunatu mamafa” e uiga i mea moni faa-
leagaga. Mo Iosefa, sa avea o se taimi
o le “tele naua [0] le faanunununu,” o
le siomiaina i savali feteenai ma le le
mautonu e uiga i lotu. Sa ia fia iloa po
o fea lotu ua sa’o.'® Faapei foi o Nifae,
sa “talavou lava” foi le Perofeta o
Iosefa Samita ina ua “faaosoina [lona]
mafaufau e manatunatu mamafa”
e uiga i mea moni faaleagaga. Mo

Iosefa, sa avea o se taimi o le “tele
naua [o] le faanunununu,” o le siomia-
ina i savali feteenai ma le le mautonu
e uiga i lotu. Sa ia fia iloa po o fea lotu
ua sa’0.”!! sa ia galue ai mo ia lava ma
maua ai se tali. I se taesao matagofie

o le tautotogo i le 1820, sa ulu atu ai

0 ia i le togavao ma tootuli i le tatalo.
Ona o lona faatuatua ma ona sa i aile
galuega faapitoa a le Atua mo ia e fai,
sa maua ai e Iosefa se faaaliga mamalu
e uiga i le Atua le Tama ma Lona Alo,
o Iesu Keriso, ma iloa ai mo ia lava le
mea e tatau ona ia faia.

O e vaaia i aafiaga o Iosefa se
mamanu e mafai ona e faaaogaina e
maua ai pe faamalosia ai lau oe lava
molimau? Sa faatagaina e Iosefa ia
tusitusiga paia ia ulufia lona loto. Sa
ia mafaufau loloto i ai ma faaaogaina
ilona lava tulaga. Ona ia galue lea i le
mea sa ia aoaoina. O le taunuuga, o le
Uluai Faaaliga mamalu lea—ma mea
uma na sosoo mai ai. O lenei Ekalesia
sa faavae moni lava i luga o se mata-
upu faavae e mafai e soo se tasi—e
aofia ai se tamaitiiti fai faatoaga e 14
tausaga—ona “ole atu i le Atua” ma
maua se tali o ana tatalo.

O Le A La Le Molimau?

E masani ona tatou faalogo i tagata
o le Ekalesia o fai mai o a latou
molimau i le talalelei o se mea e sili
ona taua ia i latou. O se meaalofa

paia mai le Atua lea e oo mai ia i
tatou e ala i le mana o le Agaga Paia.
O se faamautinoaga toafimalie ma le
maluelue tatou te mauaina pe a tatou
suesue, tatalo, ma ola i le talalelei.

O le lagona lea e molimau mai e le
Agaga Paia i o tatou agaga o mea o
tatou aoaoina ma faia e sa’o.

O nisi tagata e talanoa i se molimau
e peisea’i o se ki o se moli—a le o
kiina pe o tapeina foi; aleoleiaio
se molimau, po o le leai foi. O le mea
moni, o se molimau e pei lava o se
laau lea e pasia le tele o laasaga o le
tuputupu ae ma le atiaeina. O nisi o
laau sili ona maualuluga i le lalolagi
0 loo maua i le Paka Faavaomalo o le
Redwood i sisifo o le Iunaite Setete.

A e tu i vae o nei laau tetele, e ese

le ofoofogia o le mafaufau atu o nei
laau taitasi na tutupu mai se tamai fatu
laau. E faapena foi i a tatou molimau.
E ui e amata i se aafiaga faaleagaga se
tasi, latou te tuputupu ae ma atiae i le
aluga o taimi e ala i le tausia pea ma
aafiaga faaleagaga masani.

E le o se mea e faateia ai la, ina ua
faamatala mai e le perofeta o Alema le
auala e atiae ai se molimau, sa ia tala-
noa mai e uiga i se fatu na tuputupu
ae e avea o se laau. “Afai e te tuu ane
se avanoa,” sa ia fai mai ai, “e mafai
ona toto ai o se fatu i lou loto, faauta,
afai o se fatu moni, po o se fatu lelei,
afai e te le tiaia i fafo i lou le talitonu,

Cape Town, Aferika i Saute

...0le aamata ona malena ae i
totonu o lou fatafata; ma pe a e lagona
ia faalogona o le malena ae, o le a
amata ona e faj ifo ia te oe lava—Ua
tatau ona lelei lenei fatu, pe ua lelei le
afioga, ona ua amata ona faalauteleina
ai lo’u agaga; ioe, ua amata ona faa-
malamalama ai lo’'u malamalamaaga,
ioe, ua amata ona suamalie ia te au.”*?

O le auala lea e masani ona amata
ai se molimau: o ni lagona paia, faa-
gaeetia, ma mautinoa lea e faaalia mai
ia i tatou e moni le afioga a le Atua.
Peitai, po o le a lava le matagofie o
nei lagona, ua na o se amataga. O lau
galuega ina ia tupu lau molimau e lei
maea—e pei lava foi o le totoina o se
laau redwood pe a feosofi ae ni ona
tamai laau mai le palapala. Afai tatou
te le amanaia pe tuulafoai nei uluai
musumusuga faaleagaga, afai tatou
te le tausia i latou e ala i le faaauau
pea ona suesue i tusitusiga paia ma
tatalo ma e ala i le saili atili i aafiaga
ma le Agaga, o le a mouese atu o
tatou lagona ma faavaivaia ai a tatou
molimau.

E pei ona faauiga ai e Alema: “Afai
e te tuulafoai i le laau, ma le manatu
i ai mo lona tausiga, faauta ole a le
mauaa; ma pe a 0o mai le vevela o le
la ma mu ai, talu ai ona ua leai ni ona
aa, o le a mamae, ma o le a e liaina i
luga ma lafo i fafo.” "

I le tele o tulaga, o le a tuputupu ae

a tatou molimau i le auala lava e tasi
lea e tuputupu ae ai se laau: e faaso-
losolo, ma tau le iloa, o se taunuuga
0 a tatou tausiga faifaipea ma tauma-
faiga filiga. “Ae afai tou te tausia le
afioga,” sa folafola mai Alema, “ioe,
tausi le laau ina ua amata ona ola mai,
i lo outou faatuatua ma le filiga tele,
ma le onosai, ma tepa taulai i luma i
lona fua, o le a mauaa; ma faauta o
le a avea ma laau e puna ae i le ola
tumau-faavavau.” !4

O Le Taimi Lenei; O Le Aso Lenei

Na amata lau lava molimau a o ou
suesue ma mafaufau loloto i aoaoga
0 loo maua i le Tusi a Mamona. A o
ou tootuli i lalo e ole atu i le Atua i se
tatalo faamaualalo, sa molimau mai e
le Agaga Paia i lou agaga o le mea sa
ou faitauina e moni. O lenei tautinoga
amata sa 0o ai ina avea ma a’u moli-
mau e uiga i le tele o isi upumoni o le
talalelei, e pei ona acao mai Peresi-
tene Monson: “Pe a tatou iloa le moni
o le Tusi a Mamona, ona tatou iloa foi
lea o Iosefa Samita o se perofeta moni
ma sa ia vaai i le Atua le Tama ma
Lona Alo, o Iesu Keriso. Ona tatou iloa
foi lea ua toefuataiina mai le talalelei
iaso nei e gata ai e ala mai ia Iosefa
Samita—e aofia ai le toefuataiga o le
Perisitua Arona ma le Mekisateko.”*
Talu mai lena aso, sa ou mauaina le
tele o aafiaga paia faatasi ma le Agaga

Paia lea na faamautinoa mai ia te au
o Iesu Keriso o le Faaola o le lalolagi
ma e moni Lana talalelei toefuataiina.
Faatasi ai ma Alema, e mafai ona ou
fai atu ma le mautinoa ua ou iloa nei
mea mo au lava ia.

Au uo talavou e, o le taimi lenei ma
le aso lenei e a0ao ai pe faamautu ai
mo outou lava le moni o le talalelei.
Ua tofu i tatou ma se galuega taua e
fai. Ina ia faataunuuina lena galuega,
ma ia puipuia mai uunaiga a le lalolagi
ia ua matua salalau solo, e tatau ona
tatou maua le faatuatua o Alema,
Nifae, ma le taulealea o Iosefa Samita
ina ia maua ma atiaeina sau oe lava
molimau.

E pei o le tiakono talavou lea na ou
ta’ua muamua, ou te faamemelo foi
ia Peresitene Monson ona o le malosi
o lana molimau. E pei lava o se laau
redwood tele, sa tuputupu ae foi le
molimau a Peresitene Monson ma
atiaeina i le aluga o taimi. E mafai ona
tatou iloaina mo i tatou lava, e pei o
Peresitene Monson, o Iesu Keriso o lo
tatou Faaola ma le Togiola o le lalolagi,
o losefa Samita o le perofeta o le Toe-
fuataiga, e aofia ai le toefuataiina o le
perisitua a le Atua. O loo tatou tauave-
ina lena perisitua paia. Tau ina ia tatou
2020 i nei mea ma iloaina mo i tatou
lava ia o lau tatalo faamaulalo lea i le
suafa paia o Iesu Keriso, amene. l

Saunia e Epikopo Dean M. Davies
Fesoasoani Lua i le Au Epikopo Pulefaamalumalu

I le avea ai ma soo o le Faaola, ua ia i tatou se tiutetauave
Jaaletagata lava ia e tausi i e matitiva ma e le tagolima.

u uso pele, ou te fiafia i le

perisitua, ma ou te fiafia e

faatasi ma outou. Ou te matua
faafetai ua mafai ona tatou auauna
faatasi i lenei galuega tele.

Ua tatou ola i taimi ofoofogia. O
le alualu i luma faavavega i vailaau
faafomai, faasaienisi, ma tekinolosi
ua faaleleia atili ai olaga mo le toatele
o tagata. Ae o loo i ai foi se faama-
oniga o le mafatiaga ma le le fiafia
tele o tagata. E faaopoopo atu i taua
ma tala o taua, se faateleina o faala-
velave faalenatura—e aofia ai lologa,
mu, mafuie, ma faamai—o loo aafia
ai ia soifua o le faitau miliona i le
lalolagi atoa.

O loo nofouta ma mataala taitai o le
Ekalesia e faatatau i le soifua manuia o
fanau a le Atua i soo se nofoaga. Po o le
a lava le taimi ma le nofoaga e mafai ai,
e tuuina atu lava punaoa o faalavelave
faafuasei a le Ekalesia e tali atu ai ia i
latou o e le tagolima. Mo se faataitaiga,
ia Novema ua tea, sa taia ai le atu motu
o Filipaina i le Afa fulifao o Haiyan.

O se afa fulifao tele o le vaega 5
sili ona malosi, sa matuai ogaoga ai
faatafunaga ma mafatiaga o Haiyan.
Sa faatamaia atoa aai; na maumau le
tele o soifua; e faitau miliona fale sa
matuai faaleagaina pe na faatamaiaina;
ma sa motusia auaunaga autu e pei o
vai, alavai, ma le eletise.

Sa tuuina atu punaoa a le Ekalesia
i le vaveao po ina ua mavae lenei faa-
lavelave. Sa tutufaatasi tagata o le Eka-
lesia o0 loo aumau i Filipaina e laveai
o latou uso ma tuafafine i le sauniaina
0 meaai, vai, lavalava, ma pusa o mea
faamama mo tagata o le ekalesia faa-
pea ma e e le auai i le ekalesia.

Na avea falelotu a le Ekalesia ma
nofoaga o le malutaga mo le fia afe o
tagata ua leai ni fale. I lalo o le taitaiga
a le Au Peresitene o le Eria ma taitai
perisitua o le lotoifale, o le toatele na
leiloloa mea uma, sa faia ni iloiloga
e fuafua ai tulaga ma le saogalemu o
tagata uma o le ekalesia. Na fatuina
ma faagaoioia ni fuafuaga musuia ina
ia fesoasoani e toefuatai tagata i tulaga
talafeagai e ola ai ma le ola faalago-
lago o le tagata ia te ia lava.

Sa saunia punaoa faigofie e fesoa-
soani ai i tagata o le Ekalesia e toe
fausia o latou fale laupapa ma aiga.

E lei tuuina atu lenei mea e aunoa ma
se faamoemoega e toe taui mai ai. Sa
faia ni aoaoga mo tagata o le ekalesia

O anafea ma o fea e saunia ai se

punaoa mo faalavelave faafuasei
faigofie, o le Ekalesia e tali atu ia i
latou e manaomia le fesoasoani. Po
o le a lava le taimi ma le nofoaga e
mafai ai, e tuuina atu lava punaoa o
faalavelave faafuasei a le Ekalesia e
tali atu di ia i latou o e le tagolima.

ma faatino ni galuega manaomia mo i
latou lava ma sosoo ai ma isi.

O se tasi o faamanuiaga na maua
mai ai, a o atiaeina tagata i tomai fa-
akamuta, palama, ma isi tomai faufale,
sa mafai ona latou maua ni avanoa
faigaluega lelei i nuu lata ane ma sa
amata ai ona toe fausia ia nuu ma
alalafaga.

O le tausiga o € matitiva ma é lé
tagolima o se aoaoga faavae autu o le
talalelei ma o se elemene taua i le ata
o le faaolataga e faavavau.

A o lei faataunuuina Lana galuega
faaletino, sa fetalai mai Ieova e ala i
Lana perofeta: “Aua e le aunoa ona
iaiile nuu o le tagata mativa; o le
mea lea ou te fai atu ai ia te oe, o loo
faapea atu, Ia e matua faamafola atu
lou lima i lou uso, le ua tigaina, ma le
ua mativa e ia te oe i lou nuu.”?

I lo tatou vaitaimi, o le tausiga o
e matitiva ma e le tagolima o se tasi
lea o tiutetautave e fa a le Ekalesia
ua tofia mai le lagi e fesoasoani atu i
tagata taitoatasi ma aiga ina ia agavaa
ai mo le faaeaga.?

O le tausiga o e matitiva ma e le
tagolima e mafaufauina o se faaolataga
faaletino ma le faaleagaga. E aofia ai le
auaunaga a tagata taitoatasi o le Eka-
lesia a o latou tausia patino e matitiva
ma e le tagolima, faapea foi ma uelefea
aloaia a le Ekalesia, lea e faatautaia e
ala atu i le pule o le perisitua.

O se vaega autu o le fuafuaga a le
Alii mo le tausiga o e matitiva ma e le
tagolima o le tulafono lea o le anapogi
“Ua faavaeina e le Alii se tulafono o le
anapogi ma taulaga anapogi e faama-
nuiaina ai Lona nuu ma tuuina atu ai
se auala mo i latou e auvauna atu ai ia
i latou e le tagolima.”?

I le avea ai ma soo o le Faaola, ua
ia i tatou se tiutetauave faaletagata lava
ia e tausi i e matitiva ma e le tago-
lima. E fesoasoani tagata faamaoni o
le Ekalesia i soo se nofoaga e alaile

anapogi i masina taitasi—e le ‘ai ma
inu mo le 24 itula—ona foai atu lea i
le Ekalesia se taulaga anapogi tautupe
e tutusa ma le tau o meaai lea semanu
latou te taumafaina.

E tatau ona mafaufau ma le agaga
tatalo i upu a Isaia ma ia acaoina i
totonu o aiga uma:

“E le o le nei ea le anapogi ou te
loto i ai? Ina ia tatalaina fusi [o] le amio
leaga, e tatala fusi o le amo, e tuuina
atu ia saoloto e ua faasauaina, ma ia
outou gausia amo uma lava?

“E le o lenei ea, ona ia tofitofi au
mea e ‘ai i le ua fia ‘ai, ia au mai i
lou fale e ua matitiva ma faasauaina;
a e iloa le ua le lavalava e te faaofu-
ina o ia, aua foi e te lafi ia i latou o
lou lava aiga?”4

Sa faaauau pea Isaia ma lisiina mai
ia faamanuiaga matagofie na folafolaina
e le Alii ia i latou o e usiusitai i le tula-
fono o le anapogi. Ua ia faapea mai:

“Ona gafoa mai ai lea o lou mala-
malama e pei o le tafa o ata, e taalise
ona tupu mai foi o lou malolo; e alu
atu foi lau amiotonu i ou luma, e
muliau mai le pupula o Ieova ia te oe.

“Ona e valaau lea, a e tali mai
Ieova, e te alaga atu, a e fetalai mai
oia, O 2'u lenei. . . .

“Afai foi e te alofa atu i le ua fiaai,
ma e fafaga ia maona o le ua tiga; ona
alu ae lea o lou malamalama i le pouli-
uli ma lou pogisa e pei o le pauli ia:

“E taitaiina foi oe e le aunoa e
Ieova; e faamalie foi o ia ia te oe pe
a oge vai.”’

Sa saunoa mai Peresitene Harold B.
Lee e faatatau i lenei mau: “O faama-
nuiaga matagofie lea e oo mai [mai le
anapogil ua uma ona faamaninoina mai
i tisipenisione uma, ma i lenei mau o
loo fetalai mai le Alii ia i tatou e ala mai
i lenei perofeta maoae le mafuaaga ua
i ai le anapogi, ma faamanuiaga e oo
mai i le anapogi. . . . Afai e te sailiili . . .
ile mataupu e S8 oletusialsaiaole a

e maua ni mafuaaga pe aisea na fina-
galo ai le Alii ia tatou totogi ia taulaga
anapogi, ma pe aisea ua ia finagalo ai
ia tatou anapopogi. O le agavaa o le a
mafai ai ona tatou valaau atu ma mafai
ai ona tali mai le Alii. E mafai ona tatou
tagi atu i le Alii ma o le a Ia fetalai mai,
‘O A'u lenei.”

Sa faaopoopo mai Peresitene Lee:
“Tatou te fia 0o ea i se tulaga tatou te
valaau atu ai ae le tali mai o ia? Tatou te
fetagisi i o tatou mafatiaga ae le faatasi
ma o ia ia i tatou? Ou te manatu ua
tatau nei ona tatou mafaufau i nei mea
faavae ona o le a i ai ia ituaiga aso i le
lumanai, lea o le a tatou manaomia atili
ai ni faamanuiga a le Alii, pe a sasaa
mai faamasinoga e aunoa ma le suia i
luga o le lalolagi atoa.”®

Sa faasoa mai e lo tatou perofeta
pele, o Peresitene Thomas S. Monson,
lana molimau e uiga i mataupu faavae
nei—o se molimau na pogai mai se
aafiaga faaletagata lava ia. Sa ia saunoa
mai: “E leai se tagata o le Ekalesia o e
na fesoasoani ia i latou e le tagolima
na faagaloina pe sa’i i le mea na tupu.
O le galue malosi, magafagafa, ola faa-
lagolago o le tagata ia te ia lava, ma le
fefaasoaa’i ma i isi e le fou ia i tatou.””

Uso e, o tagata o Le Ekalesia a
Iesu Keriso o le Au Paia 0 Aso e
Gata Ai o ni tagata osi-feagaiga ma
tausi-poloaiga. Ou te le 0 manatua
se tulafono, se poloaiga, lea, afai e
tausia ma le faamaoni, e sili atu ona
faigofie le tausiga ma aumaia ai le tele
o faamanuiaga nai lo le tulafono o le
anapogi. A tatou anapopogi ma foai
atu se taulaga anapogi faamaoni, ua
tatou foai atu i le faleteuoloa a le Alii
mea semanu tatou te faaaluina i le tau
o meaai. E le manaomia le faia o ni
osigataulaga tautupe e sili atu ma le
tupe masani e faaaluina. I le taimi lava
lea e tasi, ua folafola mai ai ia i tatou
ni faamanuiaga ofoofogia e pei ona
taua muamua.



O le tulafono o le anapogi e faa-
tatau i tagata uma o le Ekalesia. E oo
lava i fanau laiti e mafai ona aoaoina
ia anapopogi, e amata i se ‘aiga se tasi
ona sosoo lea ma le lua, pe a mafai
ona latou malamalama ma tausia
faaletino le tulafono o le anapogi. Ua
tatau i tane ma ava, tagata nofofua, au-
talavou, ma tamaiti ona amata le ana-
pogi i le talalo, tuu atu le faafetai mo
faamanuiaga i o latou olaga a o saili
i faamanuiaga a le Alii ma maua le
malosi i le taimi o le anapogi. E maea
le faataunuuina atoatoa o le tulafono
o le anapogi pe a tuu atu le taulaga
anapogi i le sui o le Alii, le epikopo.

Epikopo, o outou e taitaia le
uelefea i le uvarota. Ua i ai ia te outou
se tiute paia o le saili atu ma tausi
ia tagata matitiva. Faatasi ai ma le
lagolagosua a le peresitene o le Au-
alofa ma taitai o korama o le Perisi-
tua Mekisateko, o la outou sini o le
fesoasoani lea i tagata o le ekalesia
ia latou fesoasoani ia i latou lava ma
ia avea ma tagata e ola faalagolago i
latou ia i latou lava. O outou e tausia
ia manaoga faaletino ma faaleagaga
o tagata e ala i le faaaogaina ma le
faaeteete o taulaga anapogi e avea ma
se fesoasoaniga mo se taimi 1€ tumau
ma o se punaoa faaopoopo ua foaiina
mai e aiga lautele ma nuu. A o outou
faaaogaina ma le agaga tatalo ia ki o
le perisitua ma le iloatino o mea pe
a fesoasoani atu i e matitiva ma e le
tagolima, o le a e iloa ai o le faaaoga
sa’o o le taulaga anapogi ua faamoe-
moe e tausi ai ia ola, ae le o le sitaili o
le olaga [e fia manao i ai].

Peresitene o korama a le Perisitua
Arona, o outou o loo umiaina ki ma
ua i ai le mana e galulue ai i sauniga
i fafo. Tou te galulue ma le epikopo
ma faatonu uso o le korama e faata-
tau i o latou tiute i le perisitua ma i le
sailia o tagata o le Ekalesia e tuu atu i
ai le avanoa e foai mai ai i le anapogi.

A o faalautele e outou o umia le
Perisitua Arona o outou tiutetauave
faaleperisitua ma avatu lenei avanoa i
tagata uma o le Ekalesia, o le a outou
faafaigofieina e le aunoa avanoa mo
faamanuiaga folafolaina o le anapogi
mo i latou o e atonu e sili ona manao-
miaina. O le a outou molimauina o le
agaga o le tausiga o e matitiva ma e le
tagolima o loo i ai le mana e faama-
lulu ai loto ua faamaaaina ma faama-
nuiaina olaga o i latou o e atonu e le
auai soo i le Lotu.

Sa saunoa mai Peresitene Monson,
“O epikopo o loo faatulagaina a latou
korama o le Perisitua Arona ina ia
auai i le aoina mai o taulaga anapogi o
le a faamanuiaina atili i lenei tiutetau-
ave paia.”®

Epikopo, manatua e eseese tulaga i
le tasi eria i le isi ma eseese foi mai lea
atunuu i lea atunuu. Atonu o le asiasi
atu o uso o le korama o le Perisitua
Arona i aiga e le talafeagai i le eria o
loo e nofo ai. Peitai, matou te valaaulia
outou ina ia iloilo ma le agaga tatalo le
fautuaga a le perofeta ma saili musu-
musuga i auala talafeagai e mafai ai e
le Au Perisitua Arona i la outou uarota
ona faalauteleina lo latou perisitua i le
aoina o taulaga anapogi.

I le mataupu e 27 o le 3 Nifae, sa
fesili ai le Alii toetu, “O a ituaiga o
tagata e tatau ona outou i ai?” Sa Ia tali
mai, “E pei lava o A’'u nei.”® A o tatou

tauaveina i o tatou lava luga le suafa

o Keriso ma taumafai e mulimuli ia te
Ia, o le a tatou mauaina Ona foliga i o
tatou mata ma avea atili e faapei o Ia. O
le tausiga o e matitiva ma e le tagolima
0 se vaega e lemavavaeeseina mai le
galuega a le Faaola. O mea uma lava ia
sa Ia faia. Sa aapa mai o Ia i tagata uma
ma siitia i tatou i luga. Aua e avegofie
la’u amo, o la’u avega foi e mama ia.
Ou te valaau atu ia i tatou uma ina ia
avea atili e faapei o le Faaola i le tau-
siga 0 e matitiva ma e le tagolima, e ala
ile tausia ma le faamaoni o le tulafono
o le anapogi, ma e ala i le foai atu o se
taulaga anapogi loto foai. Ou te moli-
mau atu ma le faamaulalo o le tausiga
ma le faamaoni o e matitiva ma e le
tagolima o se faatusa lena o le matua
faaleagaga ma o le 2 manuia uma ai le
tagata foai ma le tagata e taliaina. I le
suafa paia o Iesu Keriso, amene. l

Saunia e Peresitene Dieter F. Uchtdorf
Fesoasoani Lua i le Au Peresitene Sili

E tatau ona tatou tuu ese lo tatou faamaualuga, aveese
lo tatou faasausili, ae ia lotomaualalo ma fesili atu,

“Le Alii e, 0 au ea?”

le po mulimuli o lo tatou

Faaola pele i le olaga faaletino,

o le afiafi lea a o lumanai ai
Lona ofoina atu o ia e fai ma togiola
mo tagata uma. A o Ia tofitofi le areto
faatasi ma Ona soo, sa Ia fetalai atu i
se mea masalo sa faatumulia ai o latou
loto i le te’i tele ma se faanoanoaga
matuitui. “E faalataina a’u e so outou,”
sa [a tau atu ai ia i latou.

Sa lei fesiligia e le au soo le moni
0 le mea na Ia fetalai ai. Pe sa latou
fetilofai solo foi, ma tusitusilima i se
tasi, ma fesili, “O ia ea?”

Ae, “sa latou matua tiga ai, ua latou
taitasi ma fai mai ia te ia, Le Alii e,

o au ea?”!

Ou te mafaufau lava po o le a se
mea e fai e i tatou taitoatasi pe afai e
fai mai e le Faaola lena fesili. Pe o le
a tatou autilotilo atu ea ia i latou i o
tatou talaane ma faapea ifo i o tatou
loto, atonu o loo fetalai o Ia e uiga
ia Uso Ioane. Sa ou masalomia lava
o ia,” po o le “Ua ou fiafia lava o loo
faatasi mai Uso Brown. E moomia
ona ia faafofoga i le savali lenei”? Pe
o le a tatou pei ea 0 na soo anamua,
o le a tatou mafaufau ifo ia i tatou
lava ma fesili i lena fesili matuitui:
“O au ea?”

I nei upu faigofie, “Le Alii e, 0 au
ea?” o loo taoto ai le amataga o le

poto ma le ala i le liuaina faaletagata
lava ia ma le suiga tumau.

O Se Faataoto o Makerita (Dandelions)

Sa i ai se alii sa fiafia lava e sava-
livali solo i afiafi i le latou nuu. Sa
patino lava lona tulimatai atu e savali
ma pasia le fale o lona tuaoi. E tausia
lava e lenei tuaoi lona laufanua ma
le matagofie atoa, e fuga i taimi uma
ia fugalaau, e ola lauusiusi ma paolo
laau. Sa manino lava na faia e le tuaoi
ia taumafaiga uma ia maua ai se laufa-
nua matagofie.

Ae i se tasi aso a o savali atu le alii
lea ma pasia le fale o lona tuaoi, sa ia
matauina i le ogatotonu o lona laufa-
nua matagofie se makerita se tasi telé
lava lanusamasama.

Sa faateia ai o ia aua sa le fetaui
lava lona tu ai iina. Aisea na le vele-
esea ai e lona tuaoi? Sa le mafai ea ona
ia iloaina? Na te le iloaina ea e mafai
e le makerita ona fua mai ni ona fatu
ia e mafai ona ola mai ai le tele o isi
makerita?

O le makerita tutasi lea na matua
faalavelave lava ia te ia, ma sa ia
manao ai e fai i ai se mea. Pe tatau
ea ona ia veleeseina? Pe fana i se
fanavao? Masalo a alu o ia faalilolilo i
le po e mafai ona ia seiesea e aunoa
ma le iloa.

O ia manatu na tumu atoa ai lona
mafaufau a o ia savali atu i lona lava
fale. Sa ia ulu atu i lona fale e aunoa
ma se tepa atu i lona lava lumafale—
lea sa ufitia uma i le faitau selau o
makerita lanu sasama.

O Utupoto ma Fasilaau

Pe o faamanatu mai e lenei tala ia i
tatou se fetalaiga a le Faaola?

“Se a le mea e te vaai atu ai i si fasi
laau i le mata o lou uso, ae te le iloa e
oe le utupoto i lou lava mata? . . .

“...Ia e muai tiai le utupoto i lou
lava mata, ona e iloa lelei ai lea e
eueseina atu le fasi laau i le mata o
lou uso.”?

O lenei mataupu o utupoto ma fasi
laau e foliga mai e fesootai lelei ma
lo tatou 1& mafai ona vaai manino ia
i tatou lava. Ou te le o mautinoa pe
aisea e mafai ai ona tatou iloa lelei ma
fautua atu ni vaifofo i faafitauli o isi
tagata, ae e tele lava ina faigata ona
tatou vaaia o tatou lava faafitauli.

I nai tausaga ua mavae sa i ai se
tala fou e uiga i se alii sa talitonu afai
na te niniina ona foliga i le sua o le
tipolo, o le a le mafai ona vaaia o ia
iluga o mea pueata. O lea sa ia nini
ai ona foliga atoa i le sua o le tipolo,
ma alu atu ma gaoia ni faletupe se
lua. E lei leva lava ae molia o ia ina ua
faasalalauina lona ata i luga o talafou



i lena afiafi. Ina va faaali atu e leoleo

i le alii lea ata vitio o ona foliga mai
mea pueata nana, sa ofo lava o ia. “Ae
sa nini o’u foliga i le sua o le tipolo!” o
lana tetee atu lea.’

Ina ua faalogo i ai se saienitisi i
le Tunivesite o Cornell i lenei tala, sa
maofa o ia i le matuai le iloaina lava e
se tagata o lona lava ia faavalevalea. Ina
ia suesueina pe o se faafitauli lautele
lenei mea, sa valaaulia ai e ni tagata
suesue se toalua ni tamaiti aoga o le
kolisi e auai i se faasologa o suesuega
e uiga i tomai eseese o le olaga ona
fesili atu lea ia i latou e fua pe faape’i
a latou taumafaiga. O tamaiti aoga na
sili ona maualalo togi, o tagata ia na
pito i maualalo le maoti o le iloiloina o
a latou lava faatinoga—o nisi o i latou
ia sa fuaina a latou togi e faalimaina le
maualuga atu nai lo le mea moni sa i ai
a latou lava togi.*

O lenei suesuega sa toe faia foi i le
tele o auala, ma faamautu ai pea lava
pea lea lava faaiuga e tasi: o le toatele
o i tatou e faigata tele ona vaai ia i
tatou lava i lo tatou tulaga moni o loo i
ai, ma e oo foi lava i tagata faamanuia-
ina latou te faamaualuga lava i a latou
lava taumafaiga ae manatu faatauvaa i
taumafaiga a isi tagata.

Atonu e le taua tele pe a faamaua-
luga i le lelei tele o lo tatou aveina o
se taavale po o le mamao foi e mafai
ona tatou taina ai se polo i le taaga
polo. Ae a amata ona tatou talitonu e
sili atu a tatou taumafaiga i le fale, i le
galuega, ma i le lotu nai lo mea moni
o loo tatou faia, ona faatauasoina loa
lea o i tatou i faamanuiaga ma avanoa
e faaleleia ai i tatou lava i ni auala taua
ma loloto.

Vaega o Loo [Tatou] Tauaso ai
Faaleagaga

E i ai sa’u uo sa masani ona nofo
i se uarota sa i ai ni faamaumauga
faafuainumera sili ona maualuluga i

le Ekalesia—sa maualuga le auai, sa
maualuga le aofai o faiaoga o aiga

€ asiasi, sa amio lelei i taimi uma le
fanau Peraimeri, o ‘aiga a le uarota e
aofia ai ni meaai mananaia sa seasea
toulu i luga o le fola o le falelotu, ma
ou te manatu sa leai ma ni finauga i
taimi o taaloga a le Ekalesia.

Sa mulimuli ane valaauina la’u uo
ma lona toalua i se misiona. Ina ua la
foi mai i le tolu tausaga mulimuli ane,
sa faateia lenei ulugalii i lo la iloaina i
le taimi na la malaga ese ai e faamisi-
ona, sa tetea ia ulugalii.

E ui sa faailoa mai e le uarota foliga
uma o le faatuatua ma le malosi, ae
sa i ai lava se mea le manuia sa tupu
i totonu o o latou loto ma olaga o
tagata o le au paia. Ma o le mea e
faapopoleina ai ona o lenei tulaga e le
fuatasi [i se uarota]. O ia mea matautia
ma lé talafeagai e tupu soo lava pe
a 0 ese mai tagata o le Ekalesia mai
mataupu faavae o le talalelei. Atonu e
foliga mai i fafo o ni soo o Iesu Keriso,
ae o totonu o o latou loto ua mamao
lava mai lo latou Faaola ma Ana
aoaoga. Ua latou faasolosolo lava ona
liliu ese mai mea a le Agaga ma agai
atu i mea a le lalolagi.

O e umia le perisitua ma le agavaa
ua amata ona fai ifo ia i latou lava, o le
Ekalesia o se mea lelei lea mo tamaitai
ma tamaiti ae le mo i latou. Pe ua faa-
talitonuina foi nisi o a latou fuafuaga

pisi po o tulaga uiga ese ua talafeauga
ai le tuusaoloto o i latou mai faatinoga
faaleaso o le tuuto ma auaunaga ia o
le a taofia ai i latou mai le latalata atu i
le Agaga. I lenei vaitau o le fai ‘alofaga
ma le manatu faapito o le tagata ia

te ia lava, ua faigofie ai lava ona tele
auala e faia ai ‘alofaga i le le faalatalata
soo atu i le Atua i le tatalo, faatalale
ile suesueina o tusitusiga paia, lé fia
auai i sauniga faale-Ekalesia ma afiafi
faaleaiga, po o le totogiina o sefuluai
ma taulaga ma le faamaoni.

Ou uso pele, e mafai ea ona outou
tagai i totonu o o outou loto faamole-
mole ma fai le fesili faigofie lenei: “Le
Alii e, 0 au ea?”

Ua e alu ese ea—e o0 lava i sina
vaega itiiti—mai “le . . . talalelei a
le Atua manuia, ua tuuina [atu] ia te
[0€e]”?¢ Pe o outou faatagaina “le atua
o le lalolagi nei” e faapogisa o outou
mafaufau “i le malamalama o le tala
lelei i le mamalu o Keriso”?”

Au uo pele, ou uso pele, fesili ifo ia
te outou lava. “O fea le mea e sili ona
taua ia te au?”

Pe o pupi ea lou loto i mea o lenei
lalolagi, pe o taulai atu ma le filiga i
aoaoga a Iesu Keriso? “Aua o le mea
oiailo outou oa, € i ai atoa foi ma o
outou loto.”8

Pe o afio le Agagaole Atuaio
outou loto? Pe o0 mauaa ea outou i
le alofa o le Atua ma o outou uso a

tagata? O lava ea so outou taimi ma
mafaufauga fatufatua’i o tuuto atu i

le aumaia o le fiafia i a outou faaipo-
ipoga ma aiga? O tuu atu ea lo outou
malosi i le sini silisili o le malamalama
ma le ola ai i le “lautele, ma le umi, ma
le loloto, ma le maualuga”® o le talale-
lei toefuataiina a Iesu Keriso?

Uso e, afai o lo outou manao sili ia
atiae uiga FaaKeriso o le “faatuatua,
amiomama, poto, faautauta, onosai,
agalelei faaleuso, amio-atua, alofa
mama, lotomaualalo, [ma le auauna
atu],”*° o le a faia e le Tama Faalelagi
outou e avea ma se meafaigaluega
i Ona aao mo le olataga o agaga e
toatele."

O Le Olaga Suesueina

Uso e, e leai ma se tasi o i tatou e
fia tautino atu pe a tatou se ese mai le
ala sa’o. E tele lava ina tatou taumafai
e aloese mai le tagai totoa i o tatou
loto ma faailoa o tatou lava vaivaiga,
lé atoatoa, ma mea e fefefe ai. O lea,
a tatou suesueina o tatou olaga, tatou
te vaavaai lava i o tatou lava manatu
faaletagata, o ‘alofaga, ma tala tatou te
faamatala ia i tatou lava ina ia faama-
onia ai o tatou manatu ma amioga 1é
agavaa.

Ae o le mafai ona tatou vaai
manino ia i tatou lava e taua lea i
lo tatou tuputupu ae faaleagaga ma
le tulaga manuia. Afai e tumau pea
le natiaina o o tatou vaivaiga ma lé
atoatoa, ona le mafai lea e le mana
togiola a le Faaola ona faamaloloina
na vaivaiga ma avea i latou ma malo-
siaga.’? O le mea e faanoanoa ai, o lo
tatou le iloaina o o tatou lava vaivaiga

faaletagata o le a tatou tauaso ai foi

e iloa le gafatia paia o loo naunau lo
tatou Tama e faafaileleina i totonu o i
tatou taitoatasi.

E mafai faapefea la ona tatou faa-
susulu atu le malamalama mama o le
upumoni a le Atua i o tatou agaga ma
iloa ai i tatou lava e pei ona Ia silafia
i tatou?

E mafai ona ou fautua atu, o tusi-
tusiga paia ma lauga e tuuina atu i le
konafesi a0ao o se faaata aoga lea e
mafai ona tatou tilotilo i ai mo le sue-
sueina o i tatou lava.

A e faalogo pe faitau foi i upu a
perofeta anamua ma aso nei, ia aua
ne’i e mafaufau faapea o upu ia o loo
faatatau i se isi tagata ae fai le fesili
faigofie: “Le Alii e, 0 au ea?”

E tatau ona tatou faalatalata atu
i lo tatou Tama e Faavavau i le loto
momomo ma ni mafaufau e aoao
gofie. E tatau ona tatou loto e aoao
ma sui. Ma e tele naua mea tatou te
mauaina e ala i le tuuto atu e ola i le
olaga lea e finagalo i ai lo tatou Tama
Faalelagi mo i tatou.

O ilatou e /e o fia mananao e aoao
ma suia e masalo lava o le a le acao
ma suia ma e foliga mai o le a amata
ona tuufesili pe faamata o i ai se aoga
o le Ekalesia ia i latou.

Ae o i latou e mananao ia siitia ma
agai i luma, o i latou o e aoao e uiga i
le Faaola ma mananao ia faapei o Ia, o
i latou o e faalotomaualalaloina i latou
lava e pei o se tamaitiiti ma saili ia
faaogatusa o latou manatu ma amioga
ma le finagalo o lo tatou Tama i le
Lagi—o le a latou lagonaina le vavega
o le Togiola a le Faaola. O le a latou

lagonaina ma le mautinoa le Agaga
ofoofogia o le Atua. O le a latou tofo

i le olioli 1é mafaamatalaina o le fua o
se loto agamalu ma agamaualalo. O le
a faamanuiaina i latou i se manao ma
se loto pulea ia avea ma soo moni o
Iesu Keriso.

O Le Mana o le Lelei

I le gasologa o lo’u olaga, sa ou
maua ai le avanoa e soosoo tauau
ai ma nisi o alii ma tamaitai sili ona
atamamai ma popoto i lenei lalolagi.
A o o'u talavou, sa faagaeetia lava au e
i latou o e atamamai, talenia, faama-
nuiaina, ma viia e le lalolagi. Ae i le
aluga o tausaga, ua ou iloa ai ua sili
atu le faagaeetiaina o au e i latou o
tagata lelei ma faamanuiaina o é lelei
moni lava ma faamaoni.

Pe le o le uiga atoa ea lena o le
talalelei ma lona aoga mo i tatou? O
le tala fiafia lea, ma e fesoasoani ia i
tatou ia avea ma tagata lelei.

O upu a le Aposetolo o Iakopo e
faatatau ia i tatou i aso nei:

“E tetee atu le Atua i e faamaua-
luluga, a e foai mai le alofa tunoa i e
faamaulalo. . . .

“Ina faamaulalo ia [outou] i luma
o le Alii, ona faamaualugaina lea o
outou e ia.”?

Uso e, e tatau ona tatou tuu ese
lo tatou faamaualuga, aveese lo tatou
faasausili, ae ia lotomaualalo ma fesili
atu, “Le Alii e, 0 au ea?”

Ma afai o le tali a le Alii o le “Toe,
lo’u atalii e, o loo i ai mea e tatau
ona e faaleleia, o mea e mafai ona ou
fesoasoani atu ai ia te oe e faatoilalo,”
ou te tatalo o le a tatou taliaina lenei
tali, iloaina ma le lotomaualalo a tatou
agasala ma vaivaiga, ma suia o tatou
ala e ala i le avea ma ni tane lelei atu,
o ni tama lelei atu, ma ni atalii lelei
atu. Tau ina ia tatou saili atu e amata
i lenei taimi ma lo tatou malosi atoa
e savavali ai ma le mausali i le ala



faamanuiaina a le Faaola—aua o le
manino o la tatou vaai ia i tatou lava o
le amataga lea o le poto.

A tatou faia lea mea, o le a taitai i
tatou e lo tatou Atua agalelei; o le a
“faamalolosia [i tatou], ma faamanuia-
ina mai luga.”

Au uo pele, o se laasaga muamua
lava i lenei ala ofoofogia ma faamalie-
loto o le avea ma soo moni e amata i
lo tatou fai atu o le fesili faigofie:

“Le Alii e, 0 au ea?”

Ou te molimau atu ai i lenei mea ma
tuu atu lau faamanuiaga ia te outou, i le
suafa o Iesu Keriso, amene. ll

Saunia e Peresitene Henry B. Eyring
Feasoasoani Muamua i le Au Peresitene Sili

[ le sauniuniga faaleperisitua, o le “faaali mai ia te au” e sili
ona taulia nai lo le “ta’u mai ia te au.”

u te faafetai i le faatasi ai ma

le au perisitua a le Atua, o

loo salalau ai i le salafa o le
lalolagi. Ou te faafetai mo lo outou
faatuatua, o a outou auaunaga, ma a
outou tatalo.

O lau savali i lenei po e faatatau i
le Perisitua Arona. E mo i tatou uma
foi o e fesoasoani i le faataunuuina o
folafolaga a le Alii mo i latou o e umia
le mea ua faamatalaina i le mau o le
“perisitua maualalo.”! Ua ta’ua foi o
le perisitua sauniuni. O le sauniuniga
faamamaluina lena lea o le a ou tala-
noa atu ai i lenei po.

O le fuafuaga a le Alii mo Lana
galuega ua tumu i sauniuniga. Sa Ia
saunia le lalolagi ina ia tatou oo ai i
tofotofoga ma avanoa o le olaga fai-
tino. A o tatou i ai iinei, o loo tatou i ai
ile mea ua ta’ua e tusitusiga paia o se
“olaga sauniuni.”?

Sa faamatalaina e le perofeta o
Alema le taua tele o lena sauniuniga
mo le ola e faavavau, lea e mafai ona
tatou ola faavavau ai i ni aiga faatasi
ma le Atua le Tama ma Iesu Keriso.

Sa Ia faamatala mai le manaomia o
se sauniuniga i le auala lenei: “Ma ua
tatou vaai ua oo mai le oti i le fanauga
uma tagata, ioe, le oti lea na tautala
i ai Amoleka, o le oti lea faaletino; e
ui ilea sa i ai se avanoa na tuu mai i
le tagata e mafai ai ona ia salamo; o

lea ua avea ai le olaga lenei ma tulaga
nofovaavaai; o se taimi e saunia ai e
fetaiai ma le Atua; o se taimi e saunia
ai mo lena olaga e le gata, lea na ma
tautatala atu ai, lea pe a mavae atu le
toetutu mai o e ua oti.”?

E pei ona tuuina mai ia i tatou
le taimi tatou te feola ai i le olaga
faaletino ina ia saunia e feiloai ai ma
le Atua, o le taimi ua tuuina mai foi
ia i tatou e auauna atu ai i le Perisitua
Arona o se avanoa lea tatou te saunia
ai ina ia aoao i le auala e tuu atu ai se

fesoasoani taua i isi. E pei lava foi ona
tuu mai e le Alii le fesoasoani tatou te
manaomia e manumalo ai i tofotofoga
o le olaga faitino, ua Ia auina mai foi
ia i tatou le fesoasoani i la tatou sauni-
uniga mo le perisitua.

O lau savali e mo i latou 0 e na
auina mai e le Alii e fesoasoani ia
saunia faapea foi ma i latou o e umia
le Perisitua Arona. Ou te tautala atu i
tama. Ou te tautala atu i epikopo. Ma
ou te tautala atu ia i latou o le Perisi-
tua Mekisateko o e ua faatuatuaina e
avea ma soa ma faiaoga o alii talavou
0 e 0 iai i sauniuniga mo le perisitua.

Ou te tautala i le mamalu ma le
loto faafetai mo le toatele o o outou
i le salafa o le lalolagi faapea ma e
maimoa mai i se isi taimi.

O le a ou faatalale pe afai ou te le
talanoa atu e uiga i se peresitene o le
paranesi ma se epikopo a o o’u tala-
vou. Sa avea au ma se tiakono i le 12
O tausaga i se tamai paranesi i le itu i
sasae o le Tunaite Setete. Sa toalaiti tele
le paranesi lea sa na o i maua ai ma
lou uso matua € na umia le Perisitua
Arona seia 0o ina valaaulia e lou tama,
lea sa avea ma peresitene o le para-
nesi, se alii e le matua tele ina ia auai
i le Ekalesia.

Sa maua e le tagata fou liliu mai le
Perisitua Arona ma, faatasi ai ma se
valaauga e leoleoina le Au Perisitua
Arona. Ou te manatua pea e pei o
ananafi. Ou te manatua lau matago-
fie o laau o le tautoulu a 0 matou o
faatasi ma lena tagata fou liliu mai ma
lou uso e faia se mea mo se tina ua
oti lana tane. Ou te le manatua po o
le a le galuega fesoasoani, ae ou te

manatua le lagonaina o le faatasi mai
o le mana o le perisitua i le faia o le
mea lea sa ou iloa mulimuli ane na
poloai mai le Alii e tatau ia i tatou uma
ona faia ina ia faamagalo ai a tatou
agasala ma saunia ai e va’ai ia te Ia.

A o ou toe manatuaina lena mea
i le taimi nei, ou te lagona le faafetai
mo se peresitene o le paranesi lea
sa valaauina se tagata fou liliu mai e
fesoasoani i le Alii e saunia ni tama
se toalua o le a avea i se aso ma ni
epikopo e poloaiina e tausia & matitiva
ma € le tagolima ma ia pulefaamalu-
malu foi i le perisitua sauniuni.

Sa avea pea au o se tiakono i le
taimi na siitia atu ai lo matou aiga i se
uarota telé i Iuta. O se taimi muamua
lea sa ou lagonaina ai le mana o se
korama atoa i le Perisitua Arona. O le
mea moni, o le taimi muamua lea faa-
to’a ou vaai ai i se korama. Ma muli-
muli ane o se taimi muamua foi lea sa
ou lagona ai le mana ma faamanuiaga
a se epikopo a o pulefaamalumalu ai i
se korama a ositaulaga.

Sa valaauina au e le epikopo e
avea ma ona fesoasoani muamua i le
korama a ositaulaga. Ou te manatua
o ia lava e aoaoina le korama—po o
le a lava lona pisi faatasi ai ma isi alii
talenia o e sa mafai ona ia valaauina
e a0ao i matou. Na ia faatulagaina
nofoa i le potuaoga i se li'o. Sa fai mai
o ia ou te saofai i le isi nofoa i lona itu
taumatau.

Sa mafai ona ou tilotilo i luga atu
o lona tauau a o ia aoao mai. Sa fai
ma ia tilotilo mai i lalo i pepa na taina
lelei i le laau lomitusi o loo i totonu
o se tamai faila pa’'u mamoe i luga

o ona vae faapea ma tusitusiga paia
tuai va faailogaina lea sa ia tatalaina i
luga o le isi tulivae. Ou te manatuaina
le fiafia i lona toe faamatalaina o tala
o le lototoa mai le tusi a Tanielu ma
lana molimau i le Faaola, le Alii o Iesu
Keriso.

O le 2 ou manatua pea le ala na
valaauina ai e le Alii ni soa na filifilia
ma le faaeteete mo e umia le perisitua
sauniuni.

Sa iaiilo’u epikopo ni fesoasoani
malolosi, ma mo ni mafuaaga ou te
lei malamalama i ai i lena taimi, sa sili
atu ma le faatasi ona ia valaau mai ia
te au i le telefoni i le fale ma fai mai,
“Hal, ou te manaomia oe ta te O 0 se
soa e fai ni asiasiga.” E faatasi ona ia
ave au i se fale o se tina ua oti lana
tane sa nofotoatasi ma sa leai ni meaai
i totonu o le fale. A o ma toe foi atu i
le fale, sa ia faatu lana taavale, tatala
ana tusitusiga paia, ma tau mai ia te au
le mafuaaga na te tausia ai lena tina
nofotoatasi e peisea’iuana oia eiai
le mana e le gata e tausia ai ia lava ae,
i se taimi i le lumanai, o le a ia mafai
ona fesoasoani atu i isi.

O le isi asiasiga sa faia i se alii ua
leva ona le toe sau i le Lotu. Sa valaau-
lia o ia e lou epikopo e toe foi mai e
faatasi ma le Au Paia. Sa ou lagonaina
le alofa o lo’u epikopo mo se tasi sa
foliga mai o ia o se fili e le alofagia ma
faatautee.

O se isi mea na tupu sa ma asia
ai se aiga lea sa auina mai ni teineiti
se toalua e o laua matua inupia e
faafetaui i maua i le faitotoa. Sa fai mai
teineiti i le va o le faitotoa valavala o
loo tofafa lo la tina ma lo la tama. Sa
talanoa atu pea i ai le epikopo, ataata
ma viia lo la lelei ma lo la totoa, lea na
foliga mai ia te au e 10 minute pe sili
atu. A o ma savavali ese mai le fale, sa
ia fai mai ma le lemu, “O se asiasiga
lelei lena asiasiaga. O le a le galo lava
i la teineiti laiti na ta o mai.”



E lua ni faamanuiaga e mafai ona
tuuina atu e se soa perisitua sinia, o
le faatuatuaina ma se faataitaiga o le
alofa. Sa ou vaaia lena mea ina ua
tuuina mai i lo’u atalii se soa o faiaoga
0 aiga lea sa tele naua ni ona aafiaga
faaleperisitua nai lo ia. O lana soa
sinia na faalua ona avea ma peresitene
o le misiona ma sa auauna atu i isi
tofiga faaletaitai.

Aelateleiasiasiatuisetasioala
aiga ua tofia i ai, sa talosaga lena taitai
perisitua atamai ina ia asiasi muamua
mai i lo’u atalii i lo matou fale. Sa la
faatagaina au e faalogologo. Sa ia
amata i se tatalo, ole atu mo se fesoa-
soani. Ona ia fai mai lea o se mea
faapenei i lou atalii: “Ou te manatu
e tatau ona ta 2020 atua se lesona o
le a faalogo i ai lenei aiga e pei o se
valaau ia salamo. Ou te manatu o le
a latou 1é faalogo lelei mai ia te au.
Ou te manatu e sili atu ona latou fia
faalogo i le savali mai ia te oe. O le a
sou lagona i lena mea?”

Ou te manatua le fefe tele na i ai
i mata o lo’u atalii. Ou te lagona pea
le fiafia i lena taimi ina uva talia e lo’u
atalii le faatuatuaina.

E le 0 se mea na tupu fua le tuufaa-
tasia e le epikopo o lena soa. Sa auala
atu i se sauniuniga toto’a faapea sa iloa
e le soa sinia lagona o lena aiga lea o le
a la aocaoina. Sa auala mai i se musu-
musuga lona lagonaina o le tuu atu o le
avanoa, e faatuatuaina ai se talavou e le
lava le poto masani e valaau atu i fanau
matutua atu a le Atua ia salamo ma o
mai i le saogalemu.

Ou te le iloa le taunuuga o le la
asiasiga, ae ou te iloa i le avea ai ma
se epikopo, o sé umia le Perisitua
Mekisateko, faatasi ai ma le Alii, sa
sauniaina se tamaitiiti ia avea ma se
alii perisitua ma se epikopo i se aso.

O lenei, o ia ituaiga tala o le faama-
nuiaina i sauniuniga o le perisitua e
te masani ai mai mea sa e vaaiiaima

mea ua e oo iaiilou lava olaga. Ua
outou silafia ma avea ma nei ituaiga
epikopo, soa, ma matua. Ua outou
vaai i le aao o le Alii i a outou sauni-
uniga mo tiute faaleperisitua ia ua Ia
silafia o0 loo taoto mai i o outou luma.

Ua tofu i tatou uma i le perisitua
ma se matafaioi e fesoasoani i le Alii e
saunia isi. E i ai nisi mea e mafai ona
tatou faia e sili atu ona taua. O le a sili
atu ona mamana a tatou faataitaiga o
le ola ai i le a0aoga faavae nai lo le
faaaogaina o upu tatou te aoao atu ai
le acaoga faavae.

O le tulaga sili ona taua i la tatou
auaunaga faaleperisitua o le valaaulia
lea o tagata ia o mai ia Keriso e ala i
le faatuatua, salamo, papatisoga, ma
le mauaina o le Agaga Paia. Sa tuuina
mai e Peresitene Thomas S Monson,
mo se faataitaiga, ni lauga ina ia faaga-
epuina ai loto i na aoaoga faavae uma.
Ae o le mea va ou iloa e uiga i mea sa
na faia ma tagata ma faifeautalai ma
uo a le Fkalesia a o pulefaamalumalu
ai i le misiona a Toronto ua uunaia ai
au ia faatino.

I sauniuniga faaleperisitua, o le
“faaali mai ia te au” e sili ona taulia nai
lo le “ta’u mai ia te au.”

r
?

O le mafuaaga lena ua matua taua
ai lava ia tusitusiga paia i le sauniaina
o i tatou i le perisitua. Ua faatumulia
i faataitaiga. Ou te lagona e peisea’i o
ou vaai atu ia Alema o mulimuli i le
faatonuga a le agelu ona toe faananati
mai lea e aoao atu tagata amioleaga
i Amonaea o e na teenaina o ia.*

E mafai ona ou lagona le malulu i
totonu o le sela o le falepuipui ina ua
fetalai atu le Atua i le Perofeta o losefa
ina ia lototele o loo leoleoina o ia.
Faatasi ai ma na ata faatusitusiga paia i
le mafaufau, e mafai ai ona tatou sau-
nia ai ina ia tumau i la tatou auaunaga
pe a foliga mai e faigata.

E mafai e se tama po o se epikopo
PO 0 se soa sinia a faiaoga o aiga o 1é
faaalia lona faatuatuaina o se talavou e
umia le perisitua ona suia lona olaga.
Sa talosagaina lo’u tama i se tasi taimi
e se uso o le Korama a Aposetolo
e Toasefululua ina ia tusia se tamai
faamatalaga i mataupu faasaienisi ma
faalelotu. O lo’u tama o se saienitisi
ma sé umia ma le faamaoni le perisi-
tua. Ae ou te manatua pea le taimi sa
ia tuuina mai ai ia te au le pepa sa ia
tusia ma fai mai, “Ia, ae ou te lei auina
atua lenei pepa i le Toasefululua, ou te

1

manao e te faitau i ai. O le a e iloaina

pe o s2’0.” E 32 tausaga e matua ai o ia
ia te au, ma e lemafuatiaina lona poto
ma lona atamai tele.

O loo faamalosia pea au i lena
faatuatuaina mai se tama maoae ma se
alii perisitua. Sa ou iloa o lona faatua-
tuaina sa lei faapea na i ai ia te au ae o
le Atua e mafai ma o le a tau mai ia te
au le mea moni. E mafai e outou na o
soa ua lava le poto masani ona faama-
nuiaina se talavou o umia le perisitua i
sauniuniga i soo se taimi lava e mafai
ona e faaali atu ai ia te ia lena ituaiga
o faatuatuaina. O le a fesoasoani ia te
ia ina ia faatuatuaina lagona filemu o
musumusuga mo ia lava pe a 0o mai
a o ia faaee atu ona lima i se aso e
faamauina se faamanuiaga o se tama-
itiiti na fai mai fomai o le a oti. O lena
faatuatuaina na silia ma le faatasi ona
fesoasoani ia te au.

O le faamanuiaina o i tatou i le sau-
niaina o isi i le perisitua o le a oo mai
i ni vaega i le tele o lo tatou alolofa ia
i latou. E matua moni lava lena mea
pe afai e tatau ona tatou faasa’oina i
latou. Mafaufau i se taimi e faia ai e se
tasi e umia le Perisitua Arona, atonu
i le laulau o le faamanatuga, se mea
sese i le faataunuuina o se sauniga.

O se tulaga ogaoga tele lena. O nisi
taimi e manaomia ai e le mea sese se
faasa’oga i luma o tagata lautele faatasi
ai ma se avanoa e ono tupu ai le le
fiafia, o se lagona o le maasiasi po o le
teenaina.

O le a outou manatuaina le fau-
tuaga a le Alii: “E aoai atu i taimi e
tatau ai ma le maatiati, pe a uunaia ai
e le Agaga Paia; ma ona faaali atu ai
lea pe a mavae, o se alofa faateleina ia
te ia 0 le na e aoaiina, nei manatu o ia
ia te oe o sona fili.”°

O le upu faateleina e i ai se uiga
faapitoa i le sauniaina o € umia le
perisitua pe 2 manaomia le faasa’oina
o i latou. O loo fautua mai e le upu
se faateleina o se alofa ua leva ona
iaiiina. O le “faaali atu” e faatatau i
le faateleina [o le alofa]. O outou o &
saunia i latou e umia le perisitua o le a
mautinoa lava le vaaia o i latou o faia
ni mea sese. Ae latou te lei mauaina
se aoaiga mai ia te oe, atonu e tatau
ona latou muai lagonaina lou alofa i le
amataga ma faaauau ai lava. Atonu sa
latou lagonaina lou viia faamaoni o i
latou ae latou te lei taliaina lau aoaiga.

E faamamaluina e le Alii Lava Ia i
latou o le perisitua maualalo o é faa-
mamaluina o latou gafatia ma lo latou
taua ia te Ia. Faafofoga i upu nei, sa
fetalaia e Ioane le Papatiso ina ua toe-
fuatai mai le Perisitua Arona: “I luga o
oulua o’u uso a auauna e, i le suafa o
le Mesia, ou te faaee atu i ai le Perisi-
tua o Arona, ua umia ki o le auaunaga
a agelu, ma o le talalelei o le salamo,
ma o le papatisoga i le faatofuina mo
le faamagaloina o agasala; ma o le a le
toe aveesea lava lenei perisitua mai le
lalolagi, seia toe osia e atalii o Levi se
taulaga i le Alii i le amiotonu.””

O le Perisitua Arona o se faaopo-
opoga lea i le Perisitua Mekisateko.®
I le avea ai ma peresitene o perisitua
uma, e pulefaamalumalu ai foi le
Peresitene o le Ekalesia i le perisitua
sauniuni. O ana savali i le aluga o tau-
saga e uiga i le 6 e laveai mai e fetaui
tonu lava ma le poloaiga ina ia avatu
le talalelei o le salamo ma le papati-
soga i olaga o isi.

E fefautuaai soo ia korama a tiakono,
a0a0, ma ositaulaga ina ia tosina atu
tagata uma o le korama i le Alii. E tofia
€ au peresitene ia tagata ina ia aapa atu
ma le faatuatua ma le alofa. E tufatufa
atu e tiakono le faamanatuga ma le
migao ma le faatuatua faapea ole a
lagona e tagata o le ekalesia le aafiaga o
le Togiola ma naunau e tausia poloaiga
a 0 latou aai ma feinu i na faatusa paia.

E tatalo faatasi a0ao ma ositaulaga
ma a latou soa ina ia taitoatasi ma faa-
taunuuina le tiute o le leoleoina o le
Ekalesia, e lea tagata ma lea tagata. Ma
e tatalo faatasi na soa a o latou aoao
i manaoga ma faamoemoega o ulu
0 aiga. A o latou faia lea mea, o loo
sauniaina i latou mo le aso tele o le a
latou pulefaamalumalu ai o se tama, i
le faatuatua, i so latou lava aiga.

Ou te molimau atu o tagata uma
o e auauna faatasi i le perisitua o loo
sauniaina se nuu mo le afio mai o
le Alii i Lana Ekalesia. O loo soifua
le Atua le Tama. Ou te iloa—ou te
iloa—o Iesu o le Keriso ma e alofa o
Ia ia i tatou. O Peresitene Thomas S.
Monson o le perofeta soifua a le Alii.
Ou te molimau atu ai i le suafa paia o
Iesu Keriso, amene. ll
FAAMATALAGA

1. Mataupu Faavae ma Feagaiga 84:26, 30;

107:14.

2. Alema 42:10, 13.

3. Alema 12:24.

4. Tagai Alema 8:14-18.

5. Tagai Mataupu Faavae ma Feagaiga 122:9.
6. Mataupu Faavae ma Feagaiga 121:43.

7. Mataupu Faavae ma Feagaiga 13:1.
8. Tagai Mataupu Faavae ma Feagaiga 107:14.






suigqoy "9 uuk] SaID0g Sassi|) uasuajsiiy) *) Bior) saukoyy °r piowpry Wos||pH 7 piouog uoyhop) Asupyp 1 pupgsny “y piouoy
- L

]5]%

NINAvONLid O IN3LISIAId NV 310

uasIapuy 7 8N UOSIBJOISHY) PpoL “( 300) "] Uyuang Iupag °y pinng puDjjoy "y Aetyer SA|DY " Hoqoy

uosjoN |y [[essny

&

vNIN1Ndisvol 1 01013S0dV V YWVIOX 311 0

DN 1UDOSDOS3 auajisa1ay DWDAYY IUDOSDOSB
Jopin 4 1aji] uosuoyy °S souwoy | BunAy -q Ausy

171S IN3LISTIId NV 31 0



aUayIsaI8
ag 17 piaog

DAWDAYY 1UDOSDOSA4
uosqig |y Aun

DN 1UDOSDOS8Y
1Y _Ec

aUajisalag
WoxIp “W Aiwasoy

SUBNBIS " UDef

DAWDNYY 1UDOSDOS3

E n . .,__

710z pdoyO

D] 1UDOSDOS3
$9A38Y °S DPUT]

auayisalag
uojing y opu

DAWIDAYY 1UDOSDOSB

DN 1UDOSDOS3Y
suaydals m_eS

Houloyy 4 [ieN

aU}isaIay
uosIns() ] aluuog

DALIDNY 1UDOSDOS?, D] (UDOSDOSB
aIuO|Y  [0i0) Jupking "9 uinaq

-
e

aUayisalag
IS0) "y oL

DALDNY 1UDOSDOS?
Jauub] S uyof

NOAVIVL IV 1¥IWIV¥3d v401vnv NOAVIVL IVLIVWYL VS YOOV
OVOV IV1IVL Aoy
D] 1UDOSDOS34 odoxd3 DAWDAYY 1UDOSDOS3
SOINDQ W UDSQ  UOSUSABIS JAIDG  gssD) pjpigg

uosip A Auny

uosulp "Wy adusie]  1azimys “y Alobaig M_Us%_y_t__s_ sz

ouIDyY “g Sowo  Zautoyy 3 0By wpoyy 9 1o

n

oY w3 )

uaIMDT "y Ao
b4

Jaypoy ° Auq

UOJIUIDY °S UIAGY

yun4 °q Apuny 11504 " Aojpoig  sayAq [ Ayjown)

-

uospin) 'y @onig  Weuuag y [opuoy  1BbAoy nploy  uesiapuy ‘M pIojiM

(pjedoyp|oDDY DBOJOSDDY 2| 1)

NINAVONLid v VN1 YWVION 31 0

DIBHR Y 9507 4oL ) UOr [aoupiy

UOSJaIN 'H JuBlg  UBSJAIN PIoyig 'S

hopog "y sojin)

uspjog [aHoisty)
¥

DJS0) Wy Y oipnop) amEE_ou *] 9)UBIMD]

NTYWNIVYWVViIInd
0odOoMidiNv 310

pimg Bios) 7°qopao))  sojioqez 3y aflor  ojysowog oyynzoy Buogy (wog) Buoy 1y)  Buuyp “q HOXS  [loppoM Joydoisuy) M SOUIA T 0DSDUDIY  DJANZUBJDA Ojauty  DPaYf) "y UDAf
- - -

MOUS “J UMD WS W ydasor  poomBury °| [soupiyy sodalg ‘g (nng  supyieg “Q Auoyuy  uosiDag K UAGY

€[3]2

DIWDY [ SOWD[  MOI9 )G ) Za|Dzuog  Jajop
>

punjuay "9 8joq Ould °3 [a0joy 1pnd  unjy
&

e___umae_ Mpu3  JoBuigayy Bior 01Dy i uosuyof '] jalung

Buog ‘p Jag

fog *) iaqoy unung "y uiney sokoy 8 ulwoluag If SILINY "y punIga]

osuo|y 1 8s0f  SIDYAPIY "y SOIDYY

|1IDADG OPIDNP]  DJOQD[D4 "y ANDUUT  SUDAT § piAD( agng piomp3

%00) °q i) ayinp) "y tog o) UMy uoo,  Uopin) y i) uamog sm_;__;m Japog 2;2_ plouty °g ukniayy uiapyy ° u|

(pjedpyojpppy DBOjOSDD] B 1)

NINAVONLId V VAWVNW VYWVYIOM 310



Ata na pueina mai le agavale
pito i luga e faasolo i le tau-
matavu o tagata o le ekalesia
ma faifeauvtalai i Alexandria,
Virginia, ISA; Johannesburg,
Aferika i Saute; Cuauhtemoc,
Mekisiko; Saipani, Atu Mari-
ana i Matu; Peachiree Corners,
Georgia, ISA; Canoas, Pasila;
San Lorenzo, Parakuei; Verona,
Wisconsin, ISA; ma Waterford
Aialani.




Saunia e Peresitene Thomas S. Monson

Tatou te tepa atu i le lagi mo lena lagona lemafaatoilaloina
o le taitaiga, ina ia tatou fuafua ma mulimuli atu i se auala

atamai ma le tatau.

SO €, ua tatou potopoto o se

tino tele o le perisitua, iinei i le

Maota Autu mo Konafesi faapea
ai ma nofoaga i le lalolagi atoa. Ua
faamamaluina lava au ma faamauala-
loina i lo’u tiutetauave e talanoaina ni
nai manatu ma outou. Ou te tatalo mo
le Agaga o le Alii ia faatasi mai ia te au
a o ou lauga atu.

I le fitusefulu-lima tausaga talu ai,
ile aso 4 Fepuari, 1939, i Hamburg,
Siamani, sa faamanatuina ai se aso
malolo i le malo. I le taimi o lauga
faagauloto, o motu o tagata fiafia,
ma le taina o vii o le malo, sa faatofu
atu ai i le sami e auala atu i le Vaitafe
o Elbe le vaatau fou o Bismarck. O
lenei vaa sili ona malosi ua opeopea,
0 se masini ma se talita mata’ina ma
ofoofogia. O lona fausaga sa manao-
mia ai ni mamanu o ata se 57,000
mo fana sautualua tetele e pei o ni
fogafale e 380 milimita, e faatonutonu
e masini alu mamao. Sa iaiile vaa
ni faataamilosaga faaeletise e 28,000
maila (45,000 km). O lona mamafa
e silia ma le 35,000 tane atoa ai ma
uamea talita sa maua ai le saogalemu
tele. Sa mamalu ona foliga, ma matua
telé naua lona tino, ofoofogia ana

auupega, sa manatu ai o lenei vaa telé
ma malosi o le a le goto lava.

O le taimi atofaina a Bismarck mo
lona taunuuga na oo mai i le silia ma
le lua tausaga mulimuli ane, i le aso
24 0 Me, 1941, ina ua fetaua’i vaatau
sili ona malolosi o le Neivi a Pereta-
nia, le Prince of Wales ma le Hood,
ma le Bismarck ma le vaatau laitiiti
a Siamani, le Prinz Eugen. Na o le
lima lava minute ae faatamaia e le
Bismarck le Hood ma goto ifo ai i le

taele o Atelani faatasi ai ma le auvaa
atoa vagana ai alii e toatolu mai le
silia ma le 1,400. O le isi vaatau a
Peretania, le Prince of Wales, sa matua
faaleagaina lava ma sola ese ai.

I le isi tolu aso mulimuli na sosoo
ai, sa osofaia pea lava pea le Bismarck
e vaatau ma le fuavaalele tau a Pereta-
nia. Sa taulai faatasi atu uma le malosi
o vaatau e lima a Peretania, vaalele tau
e lua, vaatau laiti e 11, ma isi vaa-
tau e 21 i se taumafaiga e faagoto le
Bismarck malosi.

I le taimi o nei taua, sa na o ni nai
mea laiti o fafo o le Bismarck na faale-
againa e roketi na tafana atu. Pe sa 1é
goto ea la? Ona fana atu lea o se roketi
tele ma lavea lelei ai loa, lea na mau
ai le foeuli o le Bismarck. Sa 1é aoga
taumafaiga e toe faaleleia. Faatasi ai ma
fana ua sauni e faapa ma le autau ua
sauni foi, sa na o sina faataali’oli’o teisi
lava na mafai e le Bismarck ona uli i
ai. Sa le mafai foi ona maua se fesoa-
soani mai le fuavaalele tau malosi a
Siamani. Sa le mafai e le Bismarck ona
00 atu i le saogalemu o lona uafu. Ae
sa le mafai uma [e le fuavaalele tau ma
le uafu] ona tuuina atu le malutaga sa
manaomia, aua ua le o toe gafatia e le

Bismarck ona uli i se alavaa fuafuaina.
Leai se foeuli, leai se fesoasoani, leai se
uafu. Sa tulalata atu i le i'uga. Sa tafana
atu pea e Peretania ma faaleagaina ai

le vaa Siamani ma goto ifo ai le vaa

sa manatu lava e le mafaatama’iaina.

O galu matelaina o Atelana na ta atu
muamua i ona itu ma folo ifo ai le mita-
mitaga o le neivi a Siamani i lona ta’ele.
Ma mou atu ai le Bismarck.!

E pei foi o le Bismarck, o i tatou
taitoatasi o se vavega o le enisinia.
Peitai, o lo tatou foafoaga, sa le faa-
tapulaaina i le atamai o le tagata. E
mafai e le tagata ona fau ni masini sili
ona faigata ae le mafai ona latou tuu
atu i ai se ola pe tuu atu ia i latou ni
mana e filifili ai ma fai ai ni faaiuga. O
meaalofa faalelagi nei, ua na o le Atua
e faaeeina maia.

E pei foi o le foeuli taua tele o se
vaa, uso €, ua tuuina mai ia i tatou se
auala e fuafua ai le itu tatou te malaga

iai. O le moli o le ava a le Alii o loo
susulu mai i tagata uma a o tatou
folau ai i vasa o le olaga. O lo tatou
faamoemoega ia uli i se auala sa’o e
agai atu i la tatou sini manaomia—Ie
malo selesitila o le Atua. O se tagata e
aunoa ma se faamoemoega e pei lava
0 se vaa e aunoa ma se foeuli, ua le
faamoemoeina e taunuu i lona uafu
saogalemu. E 0o mai ia i tatou le faa-
iloilo: faailoga lou auala e te malaga
ai, sauni loa e folau, faatutonu lau
foeuli, ma amata folau loa.

E pei ona 00 i ai le vaatau malosi o
le Bismarck, e faapena foi i le tagata.
O le taavale o le afi ma le malolosi o
pe’ape’a e matua 1€ aoga lava pe a leai
se lagona o le taitaiga, lea e faaaoga-
ina le malosi, lea e taitaia le malosi o
loo maua mai le foeuli, lea e le iloa
atu, e matua laitiiti lava lona tino, ae
€ matua taua tele lona aoga.

Ua saunia e lo tatou Tama le la,
masina, ma fetu—o aniva faalelagi ia
e taiala ai tagata folau o é folau atu i
atuvasa. Ia i tatou, a o tatou savavali ai
ile ala o le olaga, ua Ia saunia se faa-
fanua manino ma faasino mai le ala e
agai atu i lo tatou taunuuga manaomia.
Ua Ia lapatai mai: ia faaeteete i avala
‘alo, auala lamatia, ma mailei. E le tatau
ona faaseseina i tatou e i latou e tai-
taiseseina i tatou, i latou o e popoto e
faatosina mai le agasala o loo tauvalaau
mai iima o. Ae, tatou te tutl ma tatalo;
tatou te faalogo i lena leo filemu ma
itiiti lea e fetalai mai i le taele o o tatou
agaga i le valaaulia malt a le Matai,
“Sau, mulimuli mai ia te au.”?

Aeolooiaifoiilatouoéele
faalogo, o € e le usiusitai, o € e fiafia
i latou e savavali i se ala e fai lava e i
latou ia. E tele lava la ina faatoilaloina
i latou e faaosoosoga o loo siomia ai
i tatou uma ma mea ia e mafai ona
foliga faatosina mai.

I le avea ai ma é tauaveina le
perisitua, ua tuuina i tatou i luga o

le fogaeleele i taimi faigata. Ua tatou
ola i se lalolagi faigata faatasi ma au o
feteenaiga o loo maua i soo se mea.
O faiga faaupufai ua faaleagaina ai

le malosi o malo, o taitai faaloloto

ua uumau le pule, ma vaega o malo
ua foliga mai ua faatoilaloina pea, 1é
maua ni avanoa ma tuua ai i se lagona
o le toilalopopo. O filosofia a tagata
ua tatagi pea i o tatou taliga, ma le
agasala o loo siomia ai pea i tatou.

O lo tatou tiutetauave o le ola
agavaa lea mo faamanuiaga uma ua
faapolopoloina e lo tatou Tama i le
Lagi mo i tatou. Po o fea lava tatou te
0 i ai, tatou te 6 ma ave lo tatou perisi-
tua faatasi ma i tatou. O tatou tutu ea i
ni nofoaga paia? Faamolemole, ae e te
lei tuua oe lava ia ma lou perisitua i se
tulaga lamatia e ala i lou alu i nofoaga
po o le auai i ni gaoioiga e le agavaa
mo oe po o lena perisitua, ia tu ma
toe mafaufau tasi lava i taunuuga.

O itatou o e va faauuina i le
perisitua a le Atua e mafai ona faia
se eseesega. A tatou faatumauina lo
tatou mama faaletagata lava ia ma
faamamalu lo tatou perisitua, e avea
i tatou ma faataitaiga amiotonu mo
isi e mulimuli i ai. Sa apoapoai mai
le Aposetolo o Paulo, “Ia fai oe ma
faaa’oa’o i e faatuatua, i le upu, ma le
amio, ma le alofa, ma le loto, ma le
faatuatua, ma le le gaoia.”? Sa ia tusia
foi e tatau i soo o Keriso ona avea ma
€ “e faamalamalama a'i le lalolagi.”* O
le faaalia o se faataitaiga o le amiotonu
e mafai ona fesoasoani lea e faateleina
le malamalama i se lalolagi pogisa.

E toatele outou e manatuaina Pere-
sitene N. Eldon Tanner, o le sa auauna
atu o se fesoasoani i Peresitene e toafa
o le Ekalesia. Sa ia tuuina mai se faa-
taitaiga mausali o le amiotonu i lana
matata faalegaluega, i le taimi o tautua
ai i le malo o Kanata, ma le taimi a o
avea ma se Aposetolo a Iesu Keriso.
Sa ia tuu mai ia i tatou lenei fautuaga



musuia: “E leai se mea na te aumaia
le olioli tele ma le manuia i lo le ola
ai e tusa ma aoaoga o le talalelei. Ia
avea ma se faataitaiga; ia avea ma se
faatosinaga mo le lelei.”

Sa ia faaauau lana saunoaga: “O i
tatou uma taitoatasi na muai faauuina
mo se galuega i le avea ai ma se au-
auna filifilia [a le Atua] o e uva Ia silafia
ua agavaa e faaee mai i ai le perisitua
ma le mana e galulue ai i lona suafa.
[a manatua i taimi uma o loo tulimatai
atu tagata ia te oe mo le taitaiga ma
o loo e faatosinaina olaga o tagata
taitoatasi a 1é mo le lelei, o le leaga,
le faatosinaga lea o le a lagonaina e
augatupulaga i le lumanai.”’

O loo faamalosia i tatou e le upu-
moni e faapea o le malosiaga silisili
lava i le lalolagi i aso nei o le mana o
le Atua pe a galue e ala mai i le tagata.
Ina ia folau ma le saogalemu i vasa o
le olaga faitino, tatou te manaomiaina
le taiala mai o lena Tagata Folau e Faa-
vavau—Ile Ieova Sili. Tatou te aapa atu,
tatou te aapa i luga ina ia maua ai le
fesoasoaniga faalelagi.

O se faataitaiga lauiloa o se tagata
sa lei aapa atu i luga o Kaino, le atalii
o Atamu ma Eva. E mamana ona
gafatia ae vaivai le loto, sa faatagaina
ai e Kaino le faaloloto, lotovale, le
usiusitai, ma na oo lava i le fasioti
tagata e mau ai le foeuli faaletagata
lea semanu e ono taiala o ia i le sao-
galemu ma le faaeaga. O le sailia o
mea a le lalolagi e sili atu i lo mea
a le lagi, na pa’u ai Kaino.

I se isi taimi ma i se tupu amio-
leaga, sa tofotofoina ai se auauna a le
Atua. Sa fesoasoani i ai le musumu-
suga a le lagi, sa faaliliu ai e Tanielu
mo le tupu ia tusitusiga na i luga o le
pa puipui. E tusa ai ma taui na ofo atu
ia te ia—e aofia ai se ofutalaloa, se
asoa auro, ma se pule faalemalo—sa
fai atu ai Tanielu, “Tuu ai pea ia te oe
au mea alofa, ia e avatu i se tasi au

taui.”® Sa tele le oa ma le pule na ofo
atu ia Tanielu, o taui na fai ma faatusa
o mea a le lalolagi ae le o mea a le
Atua. Sa teena e Tanielu ma tumau i le
faamaoni.

Mulimuli ane, ina ua tapuai atu Tani-
eluile Atua e ui lava i se tulafono na
folafola atu ai le faasaina o lea mea, sa
lafo ai 0 ia i le lua o leona. Ua faama-
tala mai ia i tatou e le tala i le Tusi Paia
0 le taeao na sosoo ai, sa “aveina a’e
Tanielu ai le lua, ua le afaina lava o ia,
aua na ia faatuatua i[le] . . . God.”” I se
taimi tele o le mafatia, o le naunautaiga
o Tanielu e uli i se ala mausali sa gauai
atu i le puipuiga faalelagi ma sa maua
ai se malutaga o le saogalemu. O sea
puipuiga ma le saogalemu e mafai foi
ona avea ma a tatou, a o tatou uli atu
foi i lena lava ala mausali e agai atu ilo
tatou aiga e faavavau.

O le taimi o le talafaasolopito, e
pei o se oneone o le fagutioata faitau
itula, ua faailoga ai le auala o le taimi.
O tagata fou e faatumuina vaitau o
le olaga. O faafitauli o o tatou aso ua
matuai taufaamatau mai lava i o tatou
luma. I le talafaasolopito atoa lava o le
lalolagi, o loo galue ai pea Satani ma
le le faavaivai mo le faafanoga o soo
o le Faaola. Afai tatou te lolo atu i ana
faatosinaga, o le a—pei foi [i tatou] o
le vaatau malosi o le Bismarck—o le
a maumauina lena foeuli lea e mafai
ona taijala ai i tatou i le saogalemu. E
ui lava e siosiomia i tatou e le atamai o
mea faaonapo nei e faia e tagata, ae ia
tatou tepa atu i le lagi mo lena lagona
lemafaatoilaloina o le taitaiga, ina ia

mafai ai ona tatou fuafua ma mulimuli
i se auala atamai ma tatau. O le a le
tuua lava e lo tatou Tama Faalelagi a
tatou aioiga faamaoni e le taliina. A
tatou saili atu i le fesoasoaniga faale-
lagi, o le tatou foeuli, o le a le pei o le
Bismarck, o le a le toilalo lava.

A o tatou amatalia a tatou malaga
taitoatasi, tau ina ia tatou folau ma le
saogalemu i vasa o le olaga. Ia tatou
maua le lototele o Tanielu, ina ia mafai
ai ona tatou tumau ma le faamaoni ma
le faatuatua e ui lava i le agasala ma
faaosoosoga o loo siomia ai i tatou.

Ia matuai loloto ma malolosi a tatou
molimau e pei o Iakopo, le uso o
Nifae, o 1€, ina ua fetaiai ma 1€ na saili
i auala uma e mafai ai ona faatamaia
lona faatuatua, sa ia tautino mai, “sa le
mafai ai ona luluina o a’u.”®

Faatasi ai ma le foeuli o le faatuatua
0 loo taialaina ai lo tatou ala, uso €, o
le a tatou maua foi lo tatou ala ma le
saogalemu—Ie aiga i le Atua, e mau
ai faatasi ma Ia e faavavau. Faamoe-
moe o le a avea lena ala mo i tatou
taitoatasi, ou te tatalo ai i le suafa paia
o Iesu Keriso, lo tatou Faaola ma le
Togiola, amene. l

Saunia e Peresitene Henry B. Eyring
Fesoasoani Muamua i le Au Peresitene Sili

O faaiuga faaletagata ma manatu faautauta o le a lé lava e
maua ai tali i fesili e aupito sili ona taua i le olaga. Tatou te
manaomia faaaliga mai le Atua.

lo’u faamoemoe mo i tatou

i le aso ia mafai ona tatou

lagona uma le alofa ma le
malamalama mai le Atua. E toatele o
loo faafofoga mai i le as6 o é o lagona
se mana’o faanatinati mo lena faama-
nuiaga o le faaaliga faaletagata lava ia
mai lo tatou Tama Faalelagi alofa.

Mo peresitene o misiona, atonu e
avea ma se tatalo faatauanau le iloaina
pe faapefea ona uunaia se faifeautalai
0 loo tauivi. Mo se tama po o se tina
o1 aiise nofoaga o le lagolagi na
faatamaiaina e le taua, o le a avea ma
se mana’o naunautai e iloa pe siitia
atu lo latou aiga i le saogalemu pe faa-
mautu ai pea i le mea o i ai. E faitau
selau peresitene o siteki ma epikopo
o loo tatalo i le as6 ina ia iloa le auala
e fesoasoani ai i le Alii e laveai se
mamoe ua leiloa. Ae mo se perofeta, o
le iloaina lea o le mea e finagalo le Alii
ia te ia e saunoa atu ai i le Ekalesia ma
i se lalolagi ua vavao.

Tatou te iloa uma o faaiuga faale-
tagata ma manatu faautauta o le a 1é
lava e maua ai tali i fesili e aupito sili
ona taua i le olaga. Tatou te manaomia
faaaliga mai le Atua. Ma e le na o se
tasi se faaaliga o le a tatou manaomia-
ina i taimi e atuatuvale ai, ae tatou te

manaomia se tafe mai faafouina faifai
pea [o faaaliga]. Tatou te le manaomia
na o se emo se tasi o le malamalama
ma le mafanafana, ae tatou te manao-
mia faamanuiaga faifai pea o fesoota-
iga ma le Atua.

O le i ai o le Ekalesia i le taimi
nei na pogai mai i se alii talavou i le
iloaina sa moni. Na iloa e le taulealea
o Tosefa sa le’i mafai ona ia iloa mo ia
lava po o le fea o ekalesia e auai atu i
ai. O lea na ia ole atu ai i le Atua e pei
ona ta’u atu ia te ia e le tusi a Iakopo e
mafai ona ia faia. Na faaali mai le Atua
le Tama ma Lona Alo Pele i le togavao.
Na Laua taliina le fesili lea na sili atu
ma le mana o Iosefa e malamalama ai.

E le gata ina sa valaauina o ia e le
Atua e faatuina le Ekalesia moni a Iesu
Keriso, ae o le Ekalesia na toefuatai
mai i ai le mana e talosaga ai le Agaga
Paia ina ia mafai ona faaauau pea
faaaliga mai le Atua.

Na faamatalaina e Peresitene
Boyd K. Packer lena faailoga e iloa ai
le Ekalesia moni i le auala lenei: “Ua
faaauau pea ona tuuina mai faaaliga i
le Ekalesia: o loo mauaina e le pero-
feta mo le Ekalesia; ae o le peresitene
mo lana siteki, lana misiona, po o lana
korama; o loo maua e le epikopo mo

lana uarota; o loo maua e le tama mo
lona aiga; faapea ai foi ona maua e
tagata taitoatasi mo ia lava.”!

O lena faagasologa matagofie o
faaaliga e amataina, faaiuina, ma faa-
auau pea pe a tatou mauaina faaaliga
faaletagata lava ia. Sei o tatou avea
Nifae le sili, le atalii o Liae, ma o tatou
faataitaiga. Na faia e lona tama se miti.
O nisi o le aiga o Nifae na manatu o le
miti a Liae o se faamaoniga o le faale-
tonu o le mafaufau. O le miti na aofia
ai se poloaiga mai le Atua mo atalii o
Liae e faataunuu le tulaga lamatia tele
o le toe foi atu i Ierusalema mo papa-
tusi ia o loo i ai le afioga a le Atua
ina ia mafai ona latou avea i latou i
lo latou faigamalaga i le laueleele na
folafolaina.

E masani ona tatou sii maia le
folafolaga lototoa a Nifae ina ua faa-
tonuina i latou e lona tama e toe foi i
Ierusalema. Ua outou silafia ia upu: “O
le a ou alu ma fai mea ua poloaiina e
le Alii.”2

Ina ua faafofoga Liae o tautala Nifae
ina upu, ua tau mai e tusitusiga paia €
faapea na “fiafia tele [o ia].”® Na fiafia o
ia aua sa ia iloa na faamanuiaina Nifae
i le faaaliga na faamaonia ai o le miti
a lona tama o se fesootaiga moni lava
mai le Atua. Sa le’i faapea atu Nifae,
“O le a ou alu ma fai mea ua poloai-
ina ai au e lou tama.” Nai lo lena sa ia
faapea atu, “O le a ou alu ma fai mea
ua poloaiina e le Alii.”

Mai i 0 outou aafiaga i o outou lava
aiga, ua outou iloa ai foi le mafuaaga
na “fiafia tele” ai Liae. O lona olioli na
00 mai mai le iloaina na maua e Nifae
faaaliga e faamaonia ai.

E toatele matua ua faatulagaina ni
tulafono faaleaiga mo le taimi e toe foi
mai ai se tamaitiiti talavou i le aiga i
le po. Ae mafaufau i le olioli pe a iloa
e matua, e pei ona iloaina e se tasi o
matua i ni nai vaiaso talu ai, e faapea
0 se tamaitiiti na faatoa alu ese ma le



aiga [ma nofo na o ia), e le gata na ia
faatulagaina se taimi mo ia lava e tatau
ai ona foi i le fale ae na tausia foi le
Sapati e pei ona sa aoaoina ai o ia i le
aiga. O faaaliga a se matua e i ai sona
aafiaga tumau i faaaliga patino o loo
faaauau pea i se tamaitiiti.

Masalo pe na malamalama lou tina
i lena mataupu faavae o faaaliga. A o
avea au ma se alii talavou, ou te tapu-
nia ma le lemu tele le faitotoa i tua pe
a ou tuai atu i le fale i le afiafi. E ao
ona ou pasia le potu moe o lou tina
ina ia 0o atu ai i lou potu. E ui i lou
tolotolo filemu, o le taimi lava ou te
00 atu ai i lona faitotoa e le’i tapunia
atoa, ou te faalogoina ma le lemu lou
igoa, “Hal, sau i totonu mo sina taimi.”

Ou te alu i totonu ma nofo i le pito
o lona moega. E pogisa le potu. Afai

na e faafofoga i ai, e te manatu sa avea
na o se talanoaga faaleuo e uiga i le
olaga. Ae e 0o mai i lenei aso, e mafai
ona ou manatua ma le manino mea
na ia ta’u maia faatasi ai ma le mana e
tasi ou te lagonaina pe a ou faitau i le
pepa o lou faamanuiaga faapeteriaka.
Ou te le'i iloaina le mea na ia
talosaga i ai i le tatalo a o ia faatalitali
mo au i na po. Ou te manatu atonu na
avea o se vaega mo lou saogalemu.
Ae ou te mautinoa na ia tatalo i le
ala e tasi e tatalo ai se peteriaka a o
lei tuuina atu e ia se faamanuiaga. E
tatalo o ia ina ia 0o atu ana upu o ni
afioga a le Atua i lé e taliaina, ae le o
ni ana upu. O tatalo a lou tina mo lena
faamanuiaga sa taliina i ou luga. O loo
iaioiaile lalolagi o agaga ma ua silia
nei ma le 40 tausaga. Ou te mautinoa

ua ia fiafia tele ua faamanuiaina a’u
aua na ou iloaina poloaiga a le Atua

i mea na ia tau maia ia te au. Ma ua
ou taumafai e alu ma faia e pei ona ia
faamoemoeina o le a ou faia.

Ua ou vaaia lena lava vavega e
tasi o faaaliga faifai pea i peresitene
o siteki ma epikopo i le Ekalesia. Ma,
e pei ona moni foi i faaaliga i taitai
faaleaiga, e faatoa taua le faaaliga
pe afai e taitai atu tagata ina ia maua
faaaliga e faamaonia ai o le finagalo
lea o le Atua.

Sa ou vaaia lena vavega o faaaliga
ina ua mavae le faatamaiaga o le
malepe o le Faatanoavai Tele o Teton i
Idaho i le 1976. E toatele outou e sila-
fiaina le tala o le mea na tupu. Ae o le
faataitaiga o faaaliga faifai pea lea na
mauaina e se peresitene o se siteki e

mafai ona faamanuiaina ai i tatou uma
iaso o1iluma atu.

Na aveesea le faitau afe o tagata i
le mavae ai o le faatamaiaina o o latou
fale. Na nafa se peresitene o le siteki,
o se faifaatoaga, i le lotoifale ma le
taitaiga o taumafaiga laveai. Na ou i
ai i totonu o se potuaoga a le Kolisi o
Ricks i ni nai aso talu le faalavelave.
Sa taunuu atu se taitai mai le mataga-
luega a le malo mo faalavelave. O ia
ma ona alii ofisa lagolago na o mai i
le potu tele lea na faapotopoto ai e le
peresitene o le siteki ia epikopo ma e
00 lava i nisi o faafeagaiga o isi tapu-
aiga i le lotoifale. Sa ou i ai iina aua o
le toatele o tagata na sao mai na tausia
ma faanonofo i le lotoa o le kolisi lea
sa avea ai au ma peresitene.

Ina ua amata le fonotaga, na tu i luga
le sui mai le malo mo faalavelave ma
amata ona saunoa atu ma le leo malosi
i mea e manaomia ona fai. Ina ua maea
ona ia lisiina galuega taitasi e lima pe
ono na ia fa mai na taua, na tali atu ma
le leo lemu le peresitene o le siteki, “Ua
uma ona matou faia mea na.”

I le mavae ai o ni nai minute, na
faapea atu le alii mai le malo mo faa-
lavelave, “Ou te manatu o le a ou nofo
i lalo ma vaavaai mo sina taimi.” Ona
faalogologo lea o ia ma ana ofisa lago-
lago a o lipoti atu e epikopo ma pere-
sitene o korama mea na latou faia. Na
latou faamatalaina le taitaiga na latou
maua ma mulimuli i ai mai i o latou
taitai. Na latou talanoa e uiga i mea na
musuia i latou e fai a o latou faatau-
nuuina faatonuga e saili ia maua aiga
ma fesoasoani atu ia i latou. Sa leva le
afiafi. Na latou vaivai tele e faaali atu le
tele o lagona faamomoiloto sei vagana
ai lo latou alolofa mo tagata.

Na tuu atu e le peresitene o le
siteki ni nai faatonuga mulimuli i
epikopo, ona ia faasilasila atu lea o se
taimi mo le isi fonotaga faalelipoti i le
taeao po e sosoo ai.

O le taeao na sosoo ai na taunuu
ai le taitai o le vaega faalemalo i le
20 minute a o lei amataina le fono-
taga faalelipoti ma galuega faatino sa
faatulagaina. Sa ou tu latalata ane. Na
ou faalogo atu o ia musumusu atu i
le peresitene o le siteki, “Peresitene, o
le a se mea e te finagalo matou te faia
ma la’u vaega?”

O le mea na vaaia e lena alii uva ou
vaaia foi i le tele o taimi o le faanoa-
noa ma le tofotofoina i le lalolagi atoa.
Na sa’o lava Peresitene Packer. E 0o
mai faaaliga faifai pea i peresitene o
siteki ina ia siitia ai i latou i luga a’e o
lo latou poto ma tomai. Ma, e le gata
ilena, e tuuina atu e le Atua ia i latou
ua taitaia e le peresitene se molimau
e faamaonia ai o ana poloaiga e mai
le Atua e ala mai i le Agaga Paia i se
tagata le atoatoa.

Ua faamanuiaina au e valaauina
e mulimuli i taitai musuia i le tele o
taimi o lou olaga. A o avea ma se alii
talavou, na valaauina au e avea ma
fesoasoani i le peresitene o le korama
a toeaina. Na mulimuli ane avea au ma
se fesoasoani i peresitene o itu e toa-
lua, ma i se Epikopo Pulefaamalumalu
o le Ekalesia, o se uso o le Korama
a Aposetolo e Toasefululua, ma o se
fesoasoani i Peresitene e toalua o le
Ekalesia. Ua ou vaai i faaaliga ua tuu-
ina atu ia i latou ma faamaonia atu i &
e mulimuli ia i latou.

O lena faaaliga patino o le taliaina,
lea tatou te mananao uma i ai, e le fai-
gofie ona maua, pe faigofie foi ona oo
mai e pei ona ole atu ai. Na tuuina mai
e le Alii taiala nei ina ia fesoasoani ia i
tatou i le mauaina o ia ituaiga o moli-
mau mai le Atua. O se taiala mo soo
se tasi o sailia faaaliga faaletagata lava
ia e pei ona tatau ai ia i tatou uma.

“Ia tuu foi lou loto ia tumu i le alofa
mama i tagata uma, ma i le auaiga o
le faatuatua, ma ia tuu le amiomama
e teuteuina ai ou mafaufauga e le au-
noa; ona solo malosi ai lea o lou loto-
tele i luma o le Atua; ma o le a to ifo i
luga o lou agaga le mataupu faavae o
le perisitua e pei o le sau mai le lagi.

“O le a avea le Agaga Paia ma au
soa e le aunoa.”*

O le savali ua ou maua mai lena
[mau] e mo i tatou uma. Aua nei e
manatu mama i lagona o le alofa e te
mauaina mo le perofeta a le Atua. Po
o fea lava ou te alu i ai i le Ekalesia,
po o ai lava le perofeta i lena taimi, o
le a fesili mai tagata o le ekalesia, “Pe
a e taunuu i le laumua o le Ekalesia,

e mafai ona e ta’u atu i le perofeta lo
matou alolofa tele mo ia?”

E sili atu lena mea nai lo le faa-
memelo atu i se tagata tautaua po o
lagona tatou te mauaina i nisi taimi
ona o lo tatou faamemelo fua i tagata
lauiloa. O se meaalofa mai le Atua.
Faatasi ai ma lena [meaalofa] ole a e
mauaina ma le faigofie le meaalofa o
le faaaliga e faamaonia [ai se polo-
aiga] pe a ia saunoa atu i lona tofiga
o le perofeta a le Alii. O le alofa e
te lagonaina o le alofa leauaiaiile
Alii mo soo se tasi ua avea ma Ona
fofoga.

E le faigofie le lagonaina pea o lena
mea aua e masani ona talosaga le Alii
i Ana perofeta e tuuina atu le fautuaga
lea e faigata mo tagata ona taliaina.

O le a taumafai le fili o o tatou agaga
e taitai atu i tatou ia faatausuai ma



masalosalo i le valaauga o le perofeta
mai le Atua.

Ua ou vaai i le auala e mafai ai e
le Agaga Paia ona musuia se loto ua
faamaluluina ina ia puipuia se soo
lotomaualalo o Iesu Keriso i faaaliga e
faamaonia ai.

Na auina atu a’u e le perofeta ina
ia tuuina atu le mana paia o faamauga
iluga o se alii i se aai laitiiti mamao
lava. E na o le perofeta a le Atua o loo
i ai ki e filifili ai le tagata e mauaina le
mana paia lea na tuuina atu e le Alii
ia Peteru, le Aposetolo sinia. Na ou
mauaina lena lava mana e tasi o faa-
mauga, ae ua na o le faatonuga lava a
le Peresitene o le Ekalesia e mafai ai
ona ou tuuina atu i se isi tagata.

O lea, i se potu o se falesa e
mamao mai Sate Leki, na ou tuu ai
ou lima i luga o le ulu o lenei alii na
filifilia e le perofeta ina ia mauaina le
mana faamau. O ona aao na faaalia
ai ni faailoga o le olaga atoa o le

galueaiina o le eleele mo se tupe itiiti.

Sa alala lona faletua faatinoiti i ona
talaane. Na ia faaalia foi ni faailoga o
tausaga o le galue malosi faatasi ma
si ana tane.

Na ou tau atu upu na tuuina mai e
le perofeta: “I lalo o le pule faamatuu
ma le tiutetauave mai,” ona sosoo ai
lea ma suafa o le perofeta, “o 1é o loo
umiaina ki uma o le perisitua i luga o
le lalolagi i lenei taimi, ou te faaee atu
ai le mana o faamauga i luga,” ma ou
tuuina atu le suafa o le tagata ma le
igoa o le malumalu o le a ia auauna
atu ai o se faifaamauga.

Na tafe ifo loimata i ona alafau. Na
ou vaaia le tagi foi o lona faletua. Na
ou faatalitali mo i laua ina ia toe maua
le toamalie. Na tu i luga le faletua ma
savali maj ia te au. Na ia tepa mai i
luga ona faapea mai lea ma le atuatu-
vale, ua ia fiafia ae ua ia faanoanoa foi.
Sa ia faapea mai sa ia fiafia tele e alu
i le malumalu faatasi ma lona toalua,
ae o le taimi nei ua ia lagona e le tatau
ona ia alu faatasi ma ia aua ua filifilia o
ia e le Atua mo se faatuatuaga mamalu
ma paia. Ona ia faapea mai lea o ona
lagona o le le agavaa e avea ma ana
soa i le malumalu na oo mai ona e le
mafai ona ia faitau pe tusitusi foi.

Na ou faamautinoa atu ia te ia o le
a faamamaluina lona toalua i lona auai
atu faatasi ma ia i le malumalu ona o
lona mana maoae faaleagaga. Faatasi
ai ma sina ou malamalama teisi i lana
gagana, na ou tau atu ai ia te ia na faa-
ali mai e le Atua ia te ia ni mea e sili
atu nai lo o aoaoga uma faalelalolagi.

Sa ia iloa e ala i le meaalofa o le
Agaga na tuuina maiaie le Atua e ala i
Lana perofeta se faatuatuaga faalelagi i
le tane na ia alofa i ai. Sa ia iloaina mo
ia lava o ki e tuuina atu ai lena mana
faamau na umiaina e se tamalii na te
le’i vaai muamua lava i ai ma iloaina
patino, o le perofeta soifua a le Atua.
Sa ia iloaina, e aunoa ma le tauina atu
ia te ia e se molimau ola, na tatalo le
perofeta e uiga i le suafa o lana tane. Sa
ia iloaina mo ia lava na tali mai le Atua.

Sa ia iloa foi o sauniga o le a
faatinoina e lana tane o le a fusifusia
ai tagata mo le faavavau i le malo

selesitila. Na faamautinoa atu i lona
mafaufau ma le loto o le folafolaga na
faia e le Alii ia Peteru o loo faaauau
pea i le Ekalesia: “O se mea foi e te
fusifusia i le lalolagi, e fusifusia foi lea
ile lagi”® Sa ia iloaina lena mea mo ia
lava, e ala i faaaliga, mai le Atua.

Se’i o tatou toe foi atu i la tatou
vaega amata. “O loo faaauau pea
faaaliga i le Ekalesia: o loo maua e le
perofeta faaaliga mo le Ekalesia; o le
peresitene mo lana siteki, lana misi-
ona, po o lana korama; o loo maua e
le epikopo mo lana uarota; o le tama
mo lona aiga; faapea foi le tagata mo
ia lava.”®

Ou te tuuina atu lau molimau e
moni. E faafofoga le Tama Faalelagi i
a outou tatalo. E alofa o Ia ia te outou.
Na te silafia o o outou igoa. O Iesu
o le Keriso, o le Alo o le Atua, ma lo
tatou Togiola. E alofa o Ia ia te outou
e sili atu i lo outou tomai e malama-
lama ai.

E sasaa mai e le Alii faaaliga, e ala
ile Agaga Paia, i luga o Ana fanau. E
fetalai o Ia i Lana perofeta i le fogaele-
ele, i le taimi nei o Thomas S. Monson.
Ou te molimau atu o loo ia umiaina
ma faaaogaina ki uma o le perisitua i
le lalolagi.

A o e faafofoga i lenei konafesi i
saunoaga a i latou ua valaauina e le
Atua e saunoa atu mo Ia, ou te tatalo
ina ia e maua le faaaliga e faamaonia
ai o loo e manaomia ona toe maua
lou auala i luga o le faigamalaga i le
aiga, ina ia mau faatasi ma Ia i totonu
o se aiga ua faamauina e faavavau. I le
suafa paia o Iesu Keriso, amene. l

Saunia e Elder Russell M. Nelson
O le Korama a Aposetolo e Toasefululua

O lo tatou lagolagoina o perofeta o se tautinoga patino lea
o le a tatou faia le mea sili tatou te mafaia e tausi ai a latou

Jaamuamua faaperofeta.

eresitene Eyring matou te faafetai
atu mo lau savali anoa ma musuia.
Ou uso e ma tuafafine pele, matou
te faafetai atu mo lo outou faatuatua
ma le tuuto. O ananafi, sa valaau-
lia ai tatou taitoatasi ia lagolagoina
Thomas S. Monson o le perofeta a le
Alii ma o le Peresitene o le Ekalesia a
le Alii. Ma e tatou te pepese soo lava i
le, “Ia viia oe le Atua, mo le perofeta.”*
Pe o tatou malamalama ea i le uiga
o lena mea? Mafaufau i le avanoa ua
tuu mai e le Alii ia i tatou e lagolago
ai Lana perofeta, o ana fautuaga o le
a mama, tonu, e le uunaia e soo se
lagona faaletagata, ma e moni atoatoa!

E faapefea ona tatou lagolagoina
moni lava se perofeta? Ae lei taitai
avea o ia ma Peresitene o le Ekalesia,
sa faamalamalama mai ai e Peresitene
Iosefa F. Samita e faapea, “O se tiute
taua ua tuuina mai i luga o le Au Paia
.. . e lagolago taitai o le Ekalesia, i le
faia lea e le gata i le sii ae o lima, o se
faailoga faigofie, faapea foi i galuega
ma le upumoni.”?

Ou te manatua lelei la’u “galuega”
sili ona tupito e lagolago ai se pero-
feta. I le avea ai ma se fomai faalesoi-
fua maloloina ma se fomai tipitipi o
le fatu, sa ou maua ai se tiutetauave e
faatino se taotoga o le fatu o Peresi-
tene Spencer W. Kimball i le 1972,a o

avea o ia ma Peresitene Lagolago o le
Korama a Aposetolo e Toasefululua.
Sa ia manaomia se taotoga sili ona
faigata. Ae sa leai so’u poto masani i le
faia o se taotoga faapena i se gasegase
e 77 tausaga le matua i le faaletonu o
le fatu. Ou te lei fautuaina le taotoga
ma o lea sa faailoa atu ai ia Peresitene
Kimball ma le Au Peresitene Sili. Ae,
i le faatuatua, sa filifili ai Peresitene
Kimball e faia pea lona taotoga, ona sa
fautuaina ai e le Au Peresitene Sili. Ua
faaalia i lena mea le auala sa ia lagola-
goina ai ona taitai! Ma o lana faaiuga
sa ou popole tele ail

E faafetai ai i le Alii, sa manuia le
taotoga. Ina ua toe tata le fatu o Pere-
sitene Kimball, sa tatad ma se malosi
tele! I lena lava taimi, sa ou maua ai
se molimau manino mai le Agaga e
faapea o lenei tamalii o le a i ai se aso
e avea ai ma Peresitene o le Ekalesia!®

Ua outou silafia le taunuuga. E na
o le 20 masina mulimuli ane, ae avea
Peresitene Kimball ma Peresitene o le
Ekalesia. Ma sa ia tuuina mai se taita-
iga lototoa ma le lototele mo le tele o
tausaga.

Talu mai lena taimi ua tatou
lagolagoina ai Peresitene Ezra
Taft Benson, Howard W. Hunter,
Gordon B. Hinckley, ma o le taimi nei
o Thomas S. Monson o ni Peresitene o

le Ekalesia. O ni perofeta moni lava!

Ou uso e ma tuafafine pele, afai
e i ai se mea na faia e le Toefuata-
iga, na ia olopalaina le talitonuga ua
leva e faapea ua le toe fetalai mai le
Atua i Lana fanau. E leai se mea o
toe mamao mai le upumoni. E tu se
perofeta e taitai le Ekalesia a le Atua
i tisipenisione uma, mai ia Atamu
e 00 mai i aso nei.* E molimau mai
Perofeta ia Iesu Keriso—e uiga i Lona
paia ma Lana misiona ma auaunaga i
le lalolagi.’ Tatou te faamamaluina le
Perofeta o Iosefa Samita o le pero-
feta o lenei tisipenisione mulimuli.
Ma tatou te faamamaluina foi tamalii
taitasi na sosoo mai ai o ni Peresitene
o le Ekalesia.

A tatou lagolagoina perofeta ma isi
taitai,® tatou te tausia le tulafono o le
finagalo autasi, aua na fetalai le Alii,
“O le a le tuuina atu i soo se tasi e alu
e talai atu la’u talalelei, pe ati a’e la’u
ekalesia, vagana ai ua faauuina o ia
e se tasi ua i ai le pule, ma ua lauiloa
i le ekalesia ua ia te ia le pule ma ua
faauuina ojaile ala e tatau aie ao o
le ekalesia.””




O lenei mea tatou te maua ai o ni
tagata o le Ekalesia a le Alii, le mau-
tinoa ma le faatuatua a o tatou tauivi
e tausi le poloaiga faatusitusiga paia
e faalogo i le siufofoga o le Alii® pe a
oo mai e ala i le leo 0 Ana auauna, o
perofeta.’ O taitai uma i le Ekalesia a
le Alii e valaauina e le pule tatau ai. E
leai se perofeta po o soo se taitai i lenei
Ekalesia, i lena tulaga, na ia valaauina o
ia lava. E leai ma se perofeta ua filifilia
faapalota. Na faamanino mai e le Alii
lena mea ina ua Ia fetalai mai, “Ua le
filifilia a’u e outou, a ua filifili outou
e a’u, ma faauuina outou.”'® Tatou te
le “palotaina” ia taitai o le Ekalesia i
s00 se tulaga lava. Ae tatou te maua le
avanoa e lagolagoina ai i latou.

Oalaale Aliieese maiialaa
tagata. O ala a tagata e aveesea tagata
mai ofisa ma pisinisi pe a latou matu-
tua pe ua le toe mafaia foi se mea. Ae
oalaatagataeleaveamaoleale
avea lava ma ala a le Alii. O lo tatou
lagolagoina o perofeta o se tautinoga
patino lea o le a tatou faia le mea sili
tatou te mafaia e tausi ai a latou faa-
muamua faaperofeta. O la tatou lago-
lago o se faailoga faapei o se tautoga
lea tatou te faamamaluina ai lo latou
valaauga o se perofeta ina ia faamaoni
ma [ia iloa] o loo noatia ai i tatou.

E luasefulu-ono tausaga a o lei avea
0 ia ma Peresitene o le Ekalesia, a o
valaauina ia Elder Siaosi Alapati Samita,
sa ia saunoa ai: “O le matafaioi tatou
te faia pe a sii ae o tatou lima . . . 0 se
matafaioi e sili ona paia. E le faapea o
le a tatou o atu gugu ai i o tatou ala ma
le naunau o le a taitaiina e le perofeta
a le Alii lenei galuega, ae o lona uiga
... 0 le a tatou lagolagoina o ia; o le a
tatou tatalo mo ia; o le a tatou puipuia
lona igoa lelei, ma o le a tatou tauma-
fai e faatino ana faatonuga e pei ona
taitaiina ai o ia e le Alii.”"

O loo taitaia e le Alii soifua Lana
Ekalesia ola!'? E faaali mai e le Alii

Lona finagalo mo le Ekalesia i Lana
perofeta. O ananafi, ina ua maea

ona valaaulia i tatou e lagolagoina
Thomas S. Monson o le Peresitene o le
Ekalesia, sa tatou maua foi le avanoa
e lagolagoina ai o ia, o fesoasoani

i le Au Peresitene Sili, ma uso o le
Korama a Aposetolo e Toasefululua o
ni perofeta, tagatavaai, ma talifaaaliga.
Mafaufau i lena mea! Tatou te lagola-
goina tamalii e 15 o ni perofeta a le
Atua! Ua latou umiaina ki uma o le
perisitua ua faaee mai i luga o tagata i
lenei tisipenisione.

O le valaauina o tamaliie 15 i le
valaauga paia faaaposetolo ua tuuina
mai ai se puipuiga tele mo i tatou o
tagata o le Ekalesia. Aisea? Ona o faa-
iuga a nei taitai e tatau ona autasi.”® E
mafai ona e mafaufauina le manaomia
e le Agaga ona musuia tamalii e 15 ia
maua ai le autasi? O nei tamalii e 15 e
eseese uma o latou tulaga faaleaoaoga
ma faalegaluega, faatasi ai ma manatu
eseese e uiga i le tele o mea. Talitonu
mail O nei tamalii e 15—o perofeta,
tagatavaai, ma talifaaaliga—latou te
silafia le finagalo o le Alii pe a ausia
le autasi! Ua tuuto lava i latou ia vaaia
o le a faia moni lava le finagalo o le
Alii. O le tatalo a le Alii o loo i ai le
mamanu mo nei tamalii taitoatasi e 15
pe a latou tatalo: “Ia faia lou finagalo i
le lalolagi e pei ona faia i le lagi.” "

E pulefaamalumalu le Aposetolo e
sili ona umi i le tofi o le Aposetolo.”
O le faatulagaga o le umiile tofi e
masani lava ona oo ai tamalii matutua

i le tofi o le Peresitene o le Ekalesia.'¢
E maua ai le le motusiaina, lava o le
poto masani, aafiaga, ma sauniuniga e
tele, e pei ona taiala ai e le Alii.

O le Ekalesia i nei ona aso ua faa-
tulagaina e le Alii lava Ia. Ua Ia faatu-
lagaina se faiga ofoofogia o le pulega
lea e le motusia ai i latou e faasolo i
tofiga ma e o loo saunia e faatumu
ia tofiga pe a avanoa. O lena faatula-
gaga e maua ai le taitaiga faaperofeta
e oo foi pe a 0 mai faatasi le matua
0 tausaga ma gasegase le maalofia
ma le le gafatiaina.’” Ua anoanoai foi
aiaiga ma puipuiga ina ia le mafai ai
e se tasi ona taitaiseseina le Ekalesia.
E aoao pea lava pea taitai sinia ina
ia 0o mai lena aso ua latou saunia e
nofo i aufono sili ona maualuluga.
Latou te aoao i le auala e faalogo ai i
le siufofoga o le Alii e ala i musumu-
suga a le Agaga.

A o auauna ai o le Fesoasoani Mua-
mua ia Peresitene Ezra Taft Benson,

o le sa pulapula lagoto lona soifua
faaletino, sa faamalamalama mai ai e
Peresitene Gordon B. Hinckley:

“Ua i ai i mataupu ma ala faatutu-
ina ua faia e le Alii mo le taitaiga o
Lana ekalesia ni fuafuaga mo tulaga
faapenei. Etaua...onaleiaiole
masalosalo po o le popole e uiga i le
taitaiga o le Ekalesia, ma le faaaogaina
o meaalofa faaperofeta, e aofia ai le
aia i musumusuga ma faaaliga i le tai-
taiga o le galuega ma polokalama o le
Ekalesia, pe a gasegase le Peresitene
pe ua le mafai ona ia galue atoatoa.

“O le Au Peresitene Sili ma le Au-
fono a Aposetolo e Toasefululua, ua
tofia ma faauuina e umia ki o le peri-
situa, ua i ai le pule ma le tiute e taitai
ai le Ekalesia, ma faia ai ona sauniga,
ma faamalamalama ona mataupu, ma
faatuina ma faamautuina ona aoaoga.”

Sa faaauau pea le saunoaga a Pere-
sitene Hinckley:

“A gasegase le Peresitene pe ua le
mafai ona ia galue atoatoa i tiute uma
o lona tofi, o ona fesoasoani faatasi
e toalua, o le Korama lena a le Au
Peresitene Sili. O i laua e faia galuega
0 aso taitasi a le Au Peresitene Sili. . . .

“. .. Ae 0 s00 se mataupu mamafa
0 aiaiga, tulafono, polokalama, po o
mataupu, e iloiloina ma le agaga tatalo
faatasi e le Au Peresitene Sili ma le
Toasefululua.”*®

I le tausaga ua tea, ina ua ausia e
Peresitene Monson le matati'a o le 5
tausaga o le auaunaga o se Peresitene
o le Ekalesia, sa ia toe manatunatu
ai ilona 50 tausaga o le auaunaga

faaaposetolo ma faia ai le saunoaga
lenei: “E 0o mai lava aafiaga le lelei o
le matua ia i tatou uma. Peitai, tatou

te tuufaatasi o tatou leo ma le Tupu

o Peniamina, lea na fai mai, . . . ‘Ua

pei lava 2’u o outou, e 00 i ai vaivaiga
eseese uma o le tino ma le mafaufau;
peitai ua filifilia a’u . . . ma faapaiaina e
lo'u tama, . . . ma sa tausia ma faasao-
ina e lona mana le mafaatusalia, e au-
auna atu ia te outou ma le manatu atoa,
mafaufau, ma le malosi atoa ua tuu mai
e le Alii ia te a’v’ (Mosaea 2:11).”

Sa faaauau pea le saunoaga a Pere-
sitene Monson: “E ui i soo se luitau o
le soifua maloloina e ono 0o mai ia
i tatou, e ui i soo se vaivaiga i le tino
po o le mafaufau, tatou te auauna
pea i le mea sili tatou te mafaia i lo
tatou tomai. Ou te faamautinoa atu
ia te outou o le Ekalesia o loo saoga-
lemu lona taitaiga. O le faatulagaga
ua faatulagaina mo le aufono a le Au
Peresitene Sili ma le Korama a [Apo-
setolo] e Toasefululua ua faamautinoa

ai [ia i tatou] o le a i ai pea i taimi uma
le saogalemu o lona taitaiga ma po o
le a lava se mea e ono 0o mai, € leai
ma se mea e ono popole ai pe fefe ai.
O lo tatou Faaola, o Iesu Keriso, le o
loo tatou mulimuli i ai, le o loo tatou
tapuai i ai, ma le o loo tatou auauna
iai, oloo1iaipea ile taitaiga [0 le
Ekalesia].” ¥

Peresitene Monson, matou te faafe-
tai atu mo na upumoni! Ma e matou
te faafetai atu mo lou soifuaga atoa
o faataitaiga ma auaunaga tuuto. Ou
te fia fai ma sui o tagata o le Ekalesia
i le lalolagi atoa i lo matou faailoaga
autasi ma le faamaoni o le loto faa-
fetai mo oe. Matou te faamamaluina
oe! Matou te alolofa ia te oe! Matou
te lagolagoina oe, e le na o le siilima
ae ma o matou loto atoa ma tauma-
faiga faapaiaina. I le lotomaualalo
ma le faatauanau, “le perofeta pele e,
ia talosia”!? I le suafa o Iesu Keriso,
amene. B

umi o lena vaitaimi mai le fa aso i le tolu
ma le afa tausaga.

16. E moni, e lei faaaogaina lena mamanu
i le valaauga o Iosefa Samita, lea sa
muai faauuina e avea ma perofeta o le
Toefuataiga ma le uluai Peresitene o le
Ekalesia (tagai 2 Nifae 3:6-22; tagai foi
Aperaamo 3:22-23).

17. Ua tatou silafia e mafai ona valaauina soo
se tasi o i tatou e le Alii Lava Ia e toe foi atu
ile aiga i soo se taimi e finagalo i ai o Ia.

18. Gordon B. Hinckley, “O Le Atua o Loo i le
Ao o Lenei Ekalesia,” Liahona, Tulai 1994,
72-73; tagai foi Gordon B. Hinckley, “He
Slumbers Not, nor Sleeps,” Ensign, May
1983, 6.

19. “Message from President Thomas S.
Monson,” Church News, Feb. 3, 2013, 9.

20. “Le Perofeta Pele e,” Viiga, nu. 11.

Saunia e Carol F. McConkie
Fesoasoani Muamua i le Au Peresitene
Aoaco o Tamaitai Talavou

Ina ia ogatasi ma_faamoemoega paia o le lagi, tatou te
lagolagoina le perofeta ma filifili e ola e tusa ma ana upu.

alofa lo tatou Tama i le Lagi i
Ana fanau uma ma e finagalo ia
latou iloa ma malamalama i Lana
fuafuaga o le fiafia. O le mea lea, ua Ia
valaauina ai perofeta, o i latou ua faa-
uuina i le pule ma le mana e galulue
ile suafa o le Atua mo le faaolataga
o Lana fanau. O i latou o avefeau o
le amiotonu, o molimau a Iesu Keriso
ma le mana e le 'u o Lana Togiola.
Latou te umia ki o le malo o le Atua i
le lalolagi ma faatagaina le faatinoga o
sauniga faaola.
I le Ekalesia moni a le Alii, “e 1é
sili atu lava i le toatasi 1€ e i luga o le
lalolagi e faaee atu i ai lenei mana ma
ki o le perisitua.”! Tatou te lagolagoina
Peresitene Thomas S. Monson o lo
tatou perofeta, tagatavaai, ma talifaa-
aliga. Na te faaali mai le afioga a le Alii
e taiala ma taitaia ai la tatou Ekalesia
atoa. E pei ona faamalamalama mai
e Peresitene J. Reuben Clark Jr., “O le
Peresitene o le Ekalesia . . . e toatasi o
loo i ai le aia tatau e maua ai faaaliga
mo le Ekalesia.”?
E faatatau ai i le perofeta soifua,
ua poloaiina ai e le Alii tagata o Lana
Ekalesia:
“Ia outou uai atu i ana upu uma ma
poloaiga o le a ia tuu atu ia te outou

e pei ona maua e ia, ma savavali i le
paia atoa i o’u luma;

“Ona o lana upu ia outou talia, e
pei lava ua mai i lo’u lava gutu, i le
onosai ma le faatuatua atoa.

“Ona o le faia o neimea o le a le
manumalo ai faitotoa o seoli ia
te outou.”?

Ina ia ogatasi ma faamoemoega paia
o le lagi, tatou te lagolagoina le pero-
feta ma filifili e ola e tusa ma ana upu.

Tatou te lagolagoina foi fesoasoani
o Peresitene Monson ma le Korama a
Aposetolo e Toasefululua o ni pero-
feta, tagatavaai, ma talifaaaliga. “Latou
te maua le aia tatau, le mana, ma le
pule e folafola atu ai le mafaufau ma
le finagalo [o le Alii] . .. ,eala...i
le Peresitene o le Ekalesia.”* Latou te
saunoa atu i le suafa o Keriso. Latou te
vavalo atu i le suafa o Keriso. Latou te
faia mea uma i le suafa o Iesu Keriso.
I a latou upu tatou te faalogoina ai le
siufofoga o le Alii ma e tatou te lagona
ai le alofa o le Faaola. “Ma o soo se
mea o le a latou tautala atu ai pe a
uunaia ai e le Agaga Paia, o tusitusiga
paia ia, . . . ma o le mana lea o le Atua
mo le olataga.”® Ua fetalai le Alii lava
Ia: “Pe i lo™u lava leo po o i le leo o a’u
auauna, ua tutusa lava.”®

Tatou te faafetai mo se ekalesia
“ua atiina ae i luga o le faavae o le au
aposetolo, atoa ma le au perofeta, o le
maa tulimanu o Iesu Keriso lava lea.””
O le fale o le Alii o se fale o le maopo-
opo, ma e le mafai ona faaseseina ai
i tatou po o fea e saili i ai mo ni tali i
a tatou fesili pe le mautonu ai foi po
o le a le leo e mulimuli i ai. Tatou te
le manaomia ona “felafoaiina e pei o
peau, ma feaveaiina i matagi uma lava
o mataupu.”® E faaali mai e le Atua
Lana afioga e ala mai i Ana auauna
faauuina, “ina ia faaatoatoaina ai le au
paia, latou te fai ai galuega a auauna,
ia atiina ae ai le tino o Keriso: seia
tatou 0o atu o i tatou uma lava ma le
loto gatasi i le faatuatua ma le iloa lelei
o le Alo o le Atua.”® Pe a tatou filifili
e ola e tusa ai ma upu a perofeta, ua
tatou i ai i luga o le ala o feagaiga lea
e tau atu i le atoatoaga e faavavau.

Mai i se tina nofofua o loo tauivi
ia sao mai se vaitau o le oge, ua tatou
a0ao ai i le uiga o le lagolagoina o
se perofeta. Na faatonuina e le Alii le
perofeta o Elia e alu i Sarefata, lea o le
a ia maua ai se tina ua oti lana tane o

1€ ua poloaiina e le Atua e lagolagoina
o ia. A o latalata atu Elia i le aai, na ia
Vaaia o) ia o) aoina ni faﬁe Na ia valaau
se ipu, so’u inu ai.”*°

“Ua alu 0 ia e au mai ai, ona [toe]
valaau ai lea o ia ia te ia, ua faapea
atu, Se’i e au mai i lou lima se fasi
areto ma’u.

“Ona tali mai lea o ia, O loo soifua
Ieova lou Atua, e leai se potoi areto
ia te au, ua na o le luutaga o falaoa i
le kate, ma sina suauu itiiti i le fagu:
faauta, ua ou fai nei ni fafie se lua ina ia
ou alu, ma tunu ai ma maua ma si a’u
tama tane, ma te aai ai, ona ma oti lea.”

Ona tali atu lea o Elia, “Aua e te
fefe; alu ia, ina e faia le mea na e fai
mai ai; a e muamua, ona e fai se po-
toi areto itiiti ma’u, ma au mai ai ia te
au; e mulimuli ane ona e faia lea ma
oulua ma lau tama tane.”

Vaai faalemafaufau mo se taimi i
le faigata o le mea na talosaga ai le
perofeta i se tina matelaina ina ia faia.
E moni lava, na mafai lava e le Atua
Lava Ia ona saunia meaai taumafa mo
Lana auauna faamaoni. Ae, i le galue

ai i le suafa o le Alii, na faia ai e Elia
e pei ona poloaiina ai, o le fai atu lea
i se afafine faapelepele o le Atua e
ositaulaga mea na ia te ia ina ia mafai
ona lagolagoina ai le perofeta.

Ae na folafola atu foi e Elia se
faamanuiaga mo le usiusitai: “Aua ua
faapea ona fetalai mai o Ieova le Atua
o Isaraelu, E le uma le kate falaoa, e le
faaitiitia le suauu i le fagu.”'* Na tuu-
ina atu e le Alii i le fafine ua oti lana
tane le avanoa e filifili ai e talitonu ma
usiusitai i upu a le perofeta.

I se lalolagi ua faamata’uina i se
oge o le amiotonu ma le matelaina
faaleagaga, ua poloaiina ai tatou e
lagolago le perofeta. A o tatou usi-
usitai, lagolagoina, ma faamautu upu
faaperofeta, tatou te molimauina le i
ai ia i tatou o le faatuatua e gauai atu
ai ma le lotomaualalo i le finagalo, le
poto, ma le taimi a le Alii.

Tatou te faalogo i upu faaperofeta
e tusa lava pe foliga mai e leai sona
uiga, le talafeagai, ma faigata. E tusa ai
ma tulaga faatonuina o le lalolagi, o le
mulimuli i le perofeta e ono inosiaina,
1€ sa’o i manatu faaupufai, po o le 1é
taliaina faaleagafesootai. Ae o le muli-
muli i le perofeta e sa’o i taimi uma
lava . “Aua e pei ona sili ona maualuga
o le lagi i le lalolagi, ua faapea ona
sili ona maualuga o o’u ala i o outou
ala, ma o’u manatu e sili i o outou
manatu.”®® “Ia e faatuatua ia Ieova ma
lou loto atoa; a e aua le faalagolago i
lou lava atamai.”*4

E faamamalu ma fiafia le Alii ia i
latou o e o le a faalogo i le taitaiga faa-
perofeta. Mo le fafine ua oti lana tane i
Sarefata, o le usiusitai ia Elia na faasao-
ina ai lona ola ma mulimuli ane le ola
o lona atalii. E pei ona folafola mai e le
perofeta, “ua latou aai ai, o ia, ma Elia,
ma lona aiga, ua tele aso . . . e tusa ma
le afioga a Ieova na fai atu ai Elia.”"

O le Alii “e foai ia i latou o e faa-
tuatua ia te Ia.”® O upu a perofeta e



pei o le manai i o tatou agaga. A tatou
aai ai, e faamanuiaina i tatou, puipuia,
ma tausia uma ai le faaletino ma le
faaleagaga. A tatou aai i a latou upu, o
le a tatou a0ao i le auvala e omai ai ia
Keriso ma ola ai.

Na tusia e Elder Bruce R. McConkie
e faapea, e ala i perofeta “e faaali mai i
ai e le Alii upumoni o le faaolataga; . . .
le faaolataga o loo i totonu o Keriso;
ma e na te iloiloina . . . le ala e taitai atu
ile ola e faavavau. . . . I vaitau uma: e
tuuina mai ai e le Alii i ona tagata le tai-
taiga latou te manaomia i lena taimi o
o latou faigata ma tulaga lamatia. Ma e
moni lava i le lumanai, o le a i ai taimi
o le a leai lava se mea sei vagana ai le
poto o le Atua, e to ifo mai le lagi ma
fofogaina e perofeta, o le a mafai ona
faasaoina ai ona tagata.”"’

Mo au, o upu a perofeta na a0ao mai
e lau faiaoga o le Lora na ou maua ai se
vaaiga mamao e tatau ona foliga i ai se
sootaga o le faaipoipoga i le feagaiga.

O upu a perofeta na tuuina mai ia te au
le faatuatua ma le faamoemoe lea na
mafai ona ou sauniuni i ai ma maua ai
se aiga fiafia. O le suesue pea i a0aoga a
perofeta, 0 anamua ma aso nei, na lago-
lagoina ai au i tausaga o le malosi ma le
tele o tausaga o le vaivai o le fanauina,
aoaoina, ma le faafaileleina o fanau e
toafitu. O upu a perofeta i tusitusiga paia
ma upu na aoaoina mai i lenei pulelaa o
upu faamafanafana, alofa, malosi, ma le
fiafia o loo aoga ia i tatou uma.

A tatou faalogo i upu a perofeta,
tatou te fausia o tatou aiga ma o tatou
olaga i luga o se faavae mautu e faava-
vau, “o le papa o lo tatou Togiola, o le
o Keriso lea, le Alo o le Atua, . . . ina ia
pe a auina mai e le tiapolo ana matagi
malolosi, ioe, ana ufanafana i le asiosio,
ioe, pe a pesi mai ia te oulua ana uatoa
uma ma lana afa malosi, o le a leai
sona mana i luga o oulua e toso ifo ai
ouluailalo...ileto o le pagatia ma le
malaia e le gata.”'®

E i ai sa tatou filifiliga. E mafai ona
tatou filifili ia 1€ amanaiaina, manatu
faatauvaa i ai, le ano i ai, pe fouvale
foi i afioga a Keriso ua saunoa i ai Ana
auauna faauuina. Ae ua aoao mai le
Faaola e faapea o i latou o e faia ia
mea o le a vavaeese mai Lona nuu o
le feagaiga.”

A o tatou faitau ma suesue ma le
agaga tatalo i upu paia faaperofeta ma
le faatuatua ia Keriso, ma le manatu
moni, o le a fetalai mai le Agaga Paia
i upumoni i o tatou mafaufau ma loto.
Ou te faamoemoe o le a tatala o tatou
taliga ina ia faalogo, o tatou loto ina
ia malamalama, ma o tatou mafaufau
ina ia mafai ona tatala mai mealilo a le
Atua i la tatou vaai.®®

Ou te molimau atu o Iosefa Samita
o se perofeta na valaauina e le Atua
e toefuatai le talalelei a Iesu Keriso
ma Lana perisitua i le lalolagi. Ma ou
te molimau atu e ala ia Peresitene
Monson, o loo taitaia ai i tatou e se
perofeta moni a le Atua i le aso. Tau
ina ia tatou filifili e tutu faatasi ma pero-
feta ma ola e tusa ma a latou upu seia
00 ina tatou lotogatasi i le faatuatua,
faamamaina ia Keriso, ma faatumulia i
le malamalama o le Alo o le Atua.Ile
suafa paia o Iesu Keriso, amene. l

Saunia e Elder Robert D. Hales
O le Korama a Aposetolo e Toasefululua

O le Atua ma Keriso o Laua moni lava o se Tama ma se
Atalii—o ni tagata taitoatasi mavaevae ma eseese ua
tuufaatasia atoa i lo La faamoemoega.

le tele o tausaga ua mavae, sa ou

maua ai se avanoa € suesue ai i

molimau faaiu a perofeta i tisipenisi-
one taitasi. Sa latou tuuina mai uma se
tautinoga mamana e uiga i le Atua le
Tama ma Lona Alo, o Iesu Keriso.

A o ou faitauina nei molimau—ma
le tele o isi molimau faapena i le aluga
0 tausaga—na ootia lava au i le lagona
o le loloto o le alofa o le Tama Faalelagi
i Lona Alo ulumatua ma le auala ua
faaalia ai e Iesu Lona alofa e ala i Lona
usiusitai i le finagalo o Lona Tama. Ou
te molimau atu a tatou faia le mea e
talafeagai e iloa ai i Laua ma iloa ai lo La
alolofa mo le tasi ma le isi o le a tatou
maua “le meaalofa silisili 0 meaalofa
uma a le Atua”—le ola e faavavau.! Aua
“o le ola e faavavau foi lenei ia latou iloa
oe le Atua moni e toatasi, atoa ma le ua
€ auina mai o Iesu Keriso lea.”?

E mafai faapefea ona avea lenei
meaalofa ma au meaalofa? E oo mai e

ala i se mataupu o faaaliga faaletagata
lava ia, lea ua uma ona tautalagia ma
aoaoina i lenei taeao.

E te manatua le taimi muamua na e
iloa ai o0 loo i ai se Atua ma mafai ona
lagonaina Lona alofa? A o ou tamaitiiti,
sa masani ona ou sioa atu i fetu o le
lagi ma mafaufau loloto ma lagona-
ina Lona afio ai. Sa faageetia au i le
matamata atu i le matagofie ofoofogia
o foafoaga a le Atua—mai lava i iniseti
ninii € 0o atu i laau uumi i luga. A o
ou iloaina le matagofie o lenei lalolagi,
sa ou iloaina e alofa le Tama Faalelagi
ia te au. Sa ou iloa 0 au o Sona atalii
moni faaleagaga ma o i tatou uma o
atalii ma afafine o le Atua.

Na faapefea ona ou iloa lenei mea?
atonu tou te fesili ai. O loo a0ao mai
tusitusiga paia, “I ni isi ua tuuina mai i
ai e le Agaga Paia ia latou iloa o Iesu
Keriso o le Alo o le Atua, ma . . . i
ni isi ua tuuina mai i ai ia talitonu ia

latou upu, ina ia mafai ona latou maua
o le ola e faavavau pe afai latou te
faamaoni pea.”® Mai la’u lava vaai, e

le faapea o le uiga o lenei mea o le a
faavavau ai lava ona faalagolago nisi
tagata i molimau a isi.

Sa tuputupu ae la’u lava ia moli-
mau a 0 ou 2020 e uiga i le Tama
Faalelagi ma le Faaola mai aoaoga ma
molimau a ou matua, faiaoga, tusitu-
siga paia—lea na ou faitauina ma le
filiga—aemaise lava le Agaga Paia. A
ou faaaogaina le faatuatua ma usiusitai
i poloaiga, e molimau mai le Agaga
Paia 0 mea sa ou aoaoina e moni. O le
auala lenei sa ou iloa ai mo au lava ia.

I lenei faagasologa, o le saili atu mo
faaaliga faaletagata lava ia, o le ki lea.
Ua valaaulia e Nifae i tatou taitoatasi:
ia “taumamafa fiafia i afioga a Keriso;
aua faauta, o afioga a Keriso o le a tau
mai ai ia te outou mea uma e tatau
ona outou faja.”*

A olei 0o ilo'u valu tausaga, sa
ou suesue ai ia iloa atili e uiga i le
papatisoga. Sa ou faitau i tusitusiga
paia ma tatalo. Sa ou aoao o le a ou
mauaina le meaalofa o le Agaga Paia

\




pe a faamauina au. Sa amata foi ona
ou malamalama o le Atua ma Keriso

o Laua moni lava o se Tama ma se
Atalii—o ni tagata taitoatasi mavaevae
ma eseese ua tuufaatasia atoa i lo La
faamoemoega. “Tatou [te] alolofa ia te
[i Laua], aua na [La] muai alofa mai ia te
i tatou.”® Ma sa ou matauina pea lava
pea le auala na La alolofa ai i le tasi ma
le isi ma galulue faatasi ai mo lo tatou
lelei. Faafofoga i nisi o nai mau e tele o
loo aoao mai ai lenei upumoni:

A 0 a0ao mai e uiga i le muai
olaga, sa faasino atu le Tama Faale-
lagi ia Iesu Keriso o “lo’u Atalii Pele,

o le o la’u Pele ma la’u Filifilia mai le
amataga.”® A o foafoaina e le Tama le
lalolagi, sa Ia faia e ala i [Lona Atalii €]
Toatasi na Fanaua”.’

Sa ta’u atu i le tina o Iesu, o Maria,
o le a ia fanauina “le Alo o le Silisili
ese.”® Ma a o talavou Iesu, na Ia tau
atu i Lona tina e “tatau ona i ai [o Ia]

i le fale o [Lona] Tama.”® I ni tausaga
mulimuli ane, ina ua papatisoina le
Faaola, sa fetalai mai le Tama Faalelagi
mai le lagi, e faapea, “O lou Atalii pele
lena, ua ou fiafia lava ia te ia.”!°

Ina ia aoao Ona soo e tatalo, sa
fetalai ai Tesu i upu nei:

“Lo matou Tama e, o i le lagi, ia
paia lou suafa.

“Ia 00 mai lou malo. Ia faia lou
finagalo i le lalolagi e pei ona faia i le
lagi” !

Sa Ia aoao atu ia Nikotemo, “Aua ua
faapea lava ona alofa mai o le Atua i
le lalolagi, ua ia au mai ai lona Atalii e
toatasi.”'* Ma sa Ia faamalamalama atu
Ana vavega i le fetalai atu, “E le mafai
e le Atalii ona fai o se mea na o ia
lava; a 0 mea na te vaai atu i le Tama
o faia, o mea foi o faia e ia, o loo faia
foi ia lava mea e le Atalii.”*?

A o tulalata atu i le itula o le
Togiola, sa tatalo ai Iesu, ua faa-
pea atu: “Lo’u Tama e, ua 0o mai le
aso. . .. Ua ou tuu atu le viiga ia te

oe i le lalolagi; ua ou faaumaina le
galuega na e tuuina mai ia te au ou te
faia.”'* Ona oo lea ina a2 0 mamafatu
a tatou agasala i Ona luga, sa Ia aioi
ai, “Lo’u Tama e, afai e mafai, ia ave
ese lenei ipu ia te au; a e aua le faia
lo’u loto, a o lou finagalo.”*> I Ona toe
taimi lava i luga o le satauro, sa tatalo
ai lesu, “Lo’u Tama e, ia e faamaga-
loina atu ia te i latou; aua ua latou le
iloa le mea ua latou faia” ona alaga ai
loa lea, “Lo’u Tama e, ou te tuuina atu
lo’'u nei agaga i ou aao0.”*

Ona Ia asiasi atu lea i agaga o i
latou o e ua maliliu, i le lalolagi o
agaga, e tuu atu ia i “latou le mana e
tutulai mai ai, pe a mavae lona toetu
mai i le oti, e ulu atu i le malo o lona
Tama.”"” Ina ua mavae le Toetu o
le Faaola, sa Ia faaali atu ia Maria le
Makatala, ma fetalai atu, “Ou te alu a’e
ilo’u Tama ma [lo] outou Tama.”®

Inauvaafioatuolaitagataile
konetineta o Amerika, sa faailoa atu e
Lona Tama o Ia ma fetalai atu, “Faauta
i lou Atalii Pele, o le ua ou fiafia lava
iai, o le ua ou faamamaluina ai lou
igoa.”* Ina ua afio ifo Iesu i tagata i le
malumalu, sa Ia faailoa atu o Ia lava, e
faapea: “Faauta, o Au o Iesu Keriso. . . .
ua Ou . . . faamamaluina lou Tama i

lou aveina i ou luga o agasala a le lalo-
lagi”* Ina ua Ia a0ao mai Lana aoaoga
faavae, sa Ia faamalamalama mai:

“O le mataupu lea na tuu mai e le
Tama ia te au; ma ou te molimau atu
e uiga i le Tama, ma e molimau mai le
Tama e uiga ia te au.”*!

“Emoni . ..oleTama maau
ua tasi.”*

O mafai ona tatou vaaia se
mamanu i nei mau o loo molimau
mai i le Tama ma le Alo o ni tagata
taitoatasi ma mavaevae? Ae faapefea la
ona tasii Laua? E le faapea o Laua o se
tagata e tasi ae ona o i Laua ua autasi
i le faamoemoe, ma ua tuuto faatasi
ia “aumaia le tino ola pea ma le ola
faavavau o le tagata.”®

O Iesu o se Atua, ae o loo faaauau
pea ona Ia tuueseina o Ia Lava o se
tagata toatasi e ese mai [Lona Tama] e
ala i le tatalo atu i Lona Tama ma fetalai
atu o loo Ia faia le finagalo o Lona
Tama. I le taimi o Lana galuega i sa
Nifae, sa Ia aioi atu ai, “Le Tama €, ou
te le tatalo mo le lalolagi, ae mo i latou
ua e tuuina mai ia te au mai le lalo-
lagi, . . . ina ia mafai ona ou i ai i totonu
o 1ilatou e pei ona i ai oe, le Tama, i
totonu ia te au, ina ia tasi i tatou, ina ia
faamamaluina au ia i latou.”!

A mafaufau atu i lenei tulaga, e
le o faateia i tatou i le amata ai o le
Toefuataiga o le talalelei i le faaaliga
0 ni tagata faamamaluina se toalua ae
le toatasi. I lea lava Uluai Faaaliga, sa
molimau mai ai le Perofeta o Iosefa
Samita: “Sa fetalai mai le tasi o i laua ia
te au, ma fofoga mai ia te au i lo’u igoa
ma fetalai mai, a’o tusi ane i le tasi—O
Lo’u Atalii Pele lenei. Faalogo ia te Ia.”>

O le perofeta talavou, sa alu atu i le
togavao e saili po o le fea o ekalesia
€ tatau ona ia auai, sa ia alu atu ma se
faatuatua e lé masalosalo, ma toefoi
mai ma se malamalama ma se moli-
mau o le Atua moni e toatasi ma Iesu
Keriso, lea na auina mai e le Atua. O
Iosefa e faapei foi o perofeta na mua-
mua atu ia te ia, sa avea i le taimi lena
ma se meafaigaluega mo le toefuatai-
ina mai i le lalolagi o le malamalama
lea e tau atu i le ola e faavavau.

E mafai foi ona e saili i lo tatou
Tama Faalelagi ma “lenei Iesu o le ua
[molimau] i ai le au perofeta ma apose-
tolo,”? i tusitusiga paia ma i lenei kona-
fesi aoao. A e saili atu mo se molimau
patino—lau oe faaaliga faaletagata lava
ia—o le a e iloaina ai ua saunia e le
Tama Faalelagi se auala faapitoa mo oe
ia iloa ai le upumoni mo oe lava ia: e
ala i le tagata lona tolu o le Aiga Atua,
0 se peresona o agaga lea ua tatou iloa-
ina o le Agaga Paia.

“Ma pe a outou maua nei mea,”—e
aofia ai ma mea ua ou faasoa atu ile
aso—“Ou te apoapoai atu ia te outou
ia outou ole atu i le Atua, le Tama
Faavavau, i le suafa o Iesu Keriso, pe
ua le moni ea nei mea; ma afai tou
te ole atu ma le loto faamaoni, ma
le manatu moni i ai, ma le faatuatua
ia Keriso, o le a ia faaali mai le moni
0 ia mea ia te outou, i le mana o le
Agaga Paia.

Ma o le mana o le Agaga Paia e
mafai ona outou iloa ai [ma le mauti-
noa] le moni o mea uma lava.”?’

Uso e ma tuafafine, ou te molimau
atu e finagalo le Tama Faalelagi ia i
tatou ia saili i lenei malamalama i le
taimi nei. O loo alaga mai le efuefu
ia upu a le perofeta o Helamana: “Ia
manatua, ia manatua o luga lava o le
papa o lo tatou Togiola, o Keriso lea,
le Alo o le Atua, e ao ina oulua atinae
ai lo oulua faavae . . . , o se faavae lea
afai e atiae ai tagata e le mafai lava
ona pauu i latou.”* E moni lava, o le a
tatou le toilalo ai.

O le faavae mautinoa o Iesu Keriso
lea. O Ia “o le Papa o le Lagi”® A
tatou fausia o tatou fale e faavae ia
te Ia, e to mai uaga o aso e gata ai, €
ono oo mai lologa, ma e ono to mai
matagi, ae o le a tatou le pauu lava. O
le a tatou le toilalo, aua o le a faavae o
tatou aiga ma auaiga i luga o Keriso.*

Ou te molimau atu o se fale faa-
pena, o “se fale o le mamalu.”®' O iina
tatou te faatasitasi ai e tatalo i lo tatou
Tama Faalelagi i le suafa o Iesu Keriso,
Lona Alo Pele. O iina tatou te vivii atu
ai ma avatu le faafetai ia i Laua. O iina
tatou te maua ai le Agaga Paia ma le
“folafolaga o le ola e faavavau [Na] te
tuu [mai ia i tatou], o le mamalu lava
lea o le malo selesitila.”3?

Ou te tuu atu la’u molimau faapitoa
o lo tatou Faaola, o Iesu Keriso lea,

o loo soifua o Ia, e alofa ma puipuia
i tatou e lo tatou Tama Faalelagi e
Faavavau, o loo i ai lo tatou perofeta
i lenei tisipenisione—o Peresitene
Thomas S. Monson—e taitaia ma
taialaina i tatou. O loo molimau mai
le Agaga Paia e moni lenei mea ia i
latou taitoatasi o e o atu ma saili le
malamalama. I le suafa o Iesu Keriso,
amene. B

O le Fitugafulu

Saunia e James J. Hamula

O le sauniga o le faamanatuga e manaomia ona paia atili
ma mamalu ia i tatou taitoatasi.

le tauafiafi o Ketesemane ma Kaleva-

rio, na faapotopoto faatasi ai e Iesu

Ana Aposetolo mo le taimi mulimuli
e tapuai. O le nofoaga o le afeafe
pitoaluga o se maota o se soo i Ierusa-
lema, ma o le vaitau o le Paseka.!

A o lei 0o mai ia i latou sa faia ai
le tausamaaga masani o le Paseka, lea
sa i ai le mamoe e osi ai le taulaga,
uaina, ma le areto le faafefeteina, o
faatusa ia o le faaolataga o Isaraelu
ua tuanai mai le pologa ma le oti* ma
o se togiola i le lumanai e le i iloa-
ina.? Ina ua faaiuiu le tausamaaga,
sa ave e lesu le areto, faamanuia ma
tofitofi,* ma tuu atu i Ana Aposetolo,
ma fetalai atu, “Ina tago ia, ina aai.”’
“O lo’u tino lenei, ua foaiina atu mo
outou; tou te faia le mea nei e fai ma
faamanatuga ia te au.”® I se tulaga
lava e tasi, na Ia ave le ipu uaina, ma
faamanuia i ai, ma tuu atu ia i latou
na vagaia o Ia, ma fetalai atu: “O lenei
ipu o le feagaiga fou lea i lo’u toto,””
“ua faamaligiina . . . e faamagalo ai
agasala.”® “Tou te faia le mea nei e fai
ma faamanatuga ia te au.”’

I lenei tulaga faatauvaa ae matua
loloto lava, sa faavaeina ai e Iesu se
sauniga fou mo le nuu o le feagaiga a
le Atua. O le a le toe faamasaaina se

toto 0 se manu pe aai i aano 0 manu
ma faamoemoe i se taulaga togiola a
se Keriso o le a i ai se aso e afio mai
ai.!% Ae, o faatusa o le tino mavaevae
ma le toto na faamaligiina o le Keriso
na afio mai o le a fetagofi i ai ma
taumafaina e fai ma faamanatuga o
Lana taulaga togiola.! O le auai ai i
lenei sauniga fou o le a faailoa atu ai i
tagata uma e taliaina ma le naunautai
ia Iesu o le Keriso folafolaina ma le
faanaunautaiga o le loto atoa e muli-
muli ia te Ta ma tausi i Ana poloaiga.

Ia i latou o le a faailogaina ma faatau-
taia o latou olaga [e tusa ma Ana polo-
aigal, o le a “laaloa” le oti faaleagaga ia
i latou, ma o le a faamautinoa atu i ai
le ola e faavavau.

I itula ma aso na sosoo ai, na ulu
atu ai Iesu i Ketesemane, sa avatu [o
Ia] i Kalevario, ma sa toetu manumalo
mai le tuugamau o Arimataia. Ina ua
mavae Lona afio a’e i le lagi mai ia i
latou, sa feiloai faatasi soo faamaoni o
Iesu i totonu ma fafo atu o Ierusalema
i le aso muamua o le vaiaso e “tofi-
tofi le areto”!* ma sa latou faia ma le
“tumau pea.”'® O le mea mautinoa, sa
le gata ina latou faia e manatua ai lo
latou Alii ua alu ese ae ia faailoa atu
ai foi le lotofaafetai ma le faatuatua i
Lana Togiola ofoofogia mo i latou.

O le mea iloa, ina ua asiasi atu Iesu
i Ona soo i Amerika, sa Ia faia foi le
faamanatuga ia i latou.!* I le faia o lea
mea, sa la fetalai ai: “Ia outou tausisi
e faia lenei mea e le aunoa”’® ma “o
le a avea lea o se molimau i le Tama
ua outou manatua pea au,”'® Sa toe
faapena foi i le amataga o le Toefua-
taiga, sa faia ai e le Alii le sauniga o le
faamanatuga, ma tuu mai faatonuga ia
i tatou e talitutusa lava ma faatonuga
na Ia tuu atu i Ona soo anamua."’

O le sauniga o le faamanatuga ua
ta’ua o se “tasi o sauniga aupito silisili
ona paia i le Ekalesia.”'® E manaomia
ona paia atili ma mamalu ia i tatou tai-
toatasi. Sa faia e Iesu Keriso lava Ia le
sauniga e faamanatu mai ai ia i tatou
le mea sa Ia faia e togiola ai i tatou ma
ia a0ao ai i tatou i le auala e mafai ai
ona faamanuiaina lo tatou faaaogaina
o Lana Togiola ma mafai ai ona toe
mau faatasi ma le Atua.

I le falaoa ua tofitofi ma vaevae,
tatou te faailoa atu ai o loo tatou
manatuaina le tino o Iesu Keriso—o se
tino na puapuagatia i tiga, mafatiaga,
ma faaosoosoga o soo se ituaiga,” o
se tino na tauaveina se avega mamafa

o le tiga lea na matua puna mai ai le
toto i pu afu uma,? O se tino na matua
sasaina ma le fatu na nutimomoia i le
faasatauroga.” Tatou te faailoa atu lo
tatou talitonuga o lena lava tino e tasi
na taatia ua maliu, sa toe faatuina i le
ola mai le tuugamau, e le toe 0o i ai se
ma’i, pala, po o le oti.”? Ma i lo tatou
aai ai i le falaoa, tatou te faailoa atu ai
e faapea, e pei foi o le tino o Keriso, o
le a faasaolotoina foi o tatou tino mai
noataga o le oti, ma toetutu manumalo
mai le tuugamau, ma toefuatai atu i o
tatou agaga e faavavau.?

I se tamai ipu vai lava, tatou te
faailoa atu ai tatou te manatuaina le
toto o Iesu na faamaligiina ma mafa-
tiaga faaleagaga na Ia onosaia mo
tagata uma. Tatou te manatua ai le
tiga na mafua ai ona puna tele mai le
toto na maligi i Ketesemane.?* Tatou
te manatua ai le sauaina ma le sasaina
na Ia onosaia mai ia i latou na faapa-
gotaina o [a.” Tatou te manatua ai le
toto na Ia faamaligiina mai i Ona lima,
vae, ma le itu a o i ai i Kalevario.?* Ma e
tatou te manatua ai Ona lava Ia manatu
i Ona puapuaga: “O le 4 le tetele o le
tiga e te le iloa, o le 2 le malosi e te le
iloa, ioe, o le 2 le faigata ona onosaia
e te le iloa.”% I lo tatou inuina o le vai,
tatou te faamamaluina ai Lona toto ma
puapuaga na togiola ai a tatou agasala
ma o le a Ia totogi a tatou agasala pe a
tatou opogi ma taliaina mataupu faavae
ma sauniga o Lana talalelei.

O lea, i le falaoa ma le vai, ua
faamanatu mai ai ia i tatou le Togiola-
ina e Keriso o i tatou mai le oti ma le
agasala. O le faatulagaga o le falaoa
e muamua ae lona lua le vai [i le
faamanatuga] e taua. O le taumafa i le
falaoa, ua faamanatu mai ai ia i tatou
lo tatou lava toetutu i le taimi muli-
muli, lea e aofia ai le sili atu i lo le na
o se toefuataiga o le tino ma le agaga.
E ala i le mana o le Toetu, o le a toe
foi atu ai i tatou uma i le afioaga o le

Atua.?® O lena tulaga ua tatou fetaiai ai
ma se fesili taua o o tatou olaga. O le
fesili taua o loo feagai ma i tatou uma
e le faapea pe o le a tatou ola ea, ae o
ai o le a tatou ola faatasi pe a mavae
le oti. E ui o le a toefoi atu i tatou uma
taitoatasi i le afioaga o le Atua, ae e le
0 i tatou uma o le a mau faatasi ma Ia.

Ona o lo tatou olaga faaletino,
tatou te eleelea uma ai lava i le agasala
ma le solitulafono.? O le a i ai o tatou
mafaufauga, upu, ma galuega ole a
le mama.* I se aotelega, o le a tatou
eleelea. Ma o taunuuga o le eleelea
i le afioaga o le Atua, sa faamanino
atoatoa mai e Iesu: “E leai se mea
le mama e mafai ona mau . . .1iona
luma.”3' Na matuai manino lena mea
moni ia Alema le Itiiti lea na fetaiai
ma se agelu paia, sa matua mafatia,
faanoanoa, ma tiga i lona le mama lea
na ia manao ai ia “tinei i le agaga ma
le tino, ina ia le aumaia ai o [ia] e tu i
luma o [le] Atua.”?*

Ile feinu ai i le vai o le faamana-
tuga, ua aoaoina ai i tatou i le auala e
mafai ai ona faamamaina i tatou mai
le agasala ma le solitulafono ma mafai
aionatuilumaoleAtua.Ealaile
faamaligiina o Lona toto & sala, sa

faamalie ai e Tesu Keriso ia manaoga

o le faamasinotonu mo agasala uma
ma solitulafono. Ona Ia ofo mai lea e
faamama i tatou pe afai e lava lo tatou
faatuatua ia te Ia e salamo ai; talia uma
sauniga ma feagaiga o le faaolataga, lea
e amata i le papatisoga; ma le taliaina o
le Agaga Paia. O lo tatou mauaina o le
Agaga Paia, e faamamaina ma faapaia-
ina ai i tatou. Sa matua faamanino mai
e Iesu lenei aoaoga faavae:

“E leai se mea le mama e mafai
ona ulu atu i le malo [0 le Atua]; . . . e
leai se mea e ulu atu i lona malologa
vagana ai i latou o e ua faamamaina o
latou ofu i lou toto. . . .

“O lenei o le poloaiga lenei: Ta
salamo, outou tuluiga uma o le lalo-
lagi, ma o mai ia te au ma ia papatiso
ilou igoa, ina ia faapaiaina outou i le
taliaina o le Agaga Paia, ina ia outou
tutu ma le le pona i ou luma i le aso
gataaga.”®

O le mataupu lenei a Keriso.>* A
tatou taliaina lenei aoaoga faavae ma
faatautaia o tatou olaga e faatatau i ai,
e fufuluina moni lava i tatou i le toto o
Keriso ma mama ai.*®

E ala atu i tatalo o le faamanatuga,
ua tatou faailoa atu lo tatou taliaina
o lenei acaoga faavae a Keriso ma lo
tatou tautinoga e ola e faatatau i ai. [
la tatou aioiga i le Atua lo tatou Tama
Faavavau, ua tatou tautino atu ai o le
a tatou “manatua pea” Lona Alo pele.
Muamua, tatou te molimau atu lo tatou
“naunautaiga” e manatuaina. Ona tatou
molimau atu lea tatou te manatuaina.
O le faia o lea mea, ua tatou faia ai ni
tautinoga e faaaoga le faatuatua ia Iesu
Keriso ma Lona Togiolaina o i tatou
mai le oti ma le agasala.

Tatou te tautino atu foi o le a tatou
“tausia ana poloaiga.” O se tautinoga
faamaoni foi lea ia salamo. Afai o o
tatou mafaufauga, upu, po o0 amioga
ua le tusa ai ma le mea sa tatau ona i ai
i aso ua tuanai, ia tatou toe tuuto atu i



tatou lava ina ia faaogatusa atili o tatou
olaga ma Lona soifuaga i aso o lumanai.

E s0s00 ai, tatou te tautino atu foi ua
tatou “loto e ave i o [tatou] luga le suafa
o [le] Alo.”* O se tautinoga faamaoni
lea e gauai atu ai i tatou lava i Lana
pule ma faia Lana galuega, lea e aofia
ai lo tatou mauaina mo i tatou lava o
sauniga faaola uma ma feagaiga.’’

A tatou tuuto atu i tatou lava i nei
mataupu faavae, ua folafola mai ia i
tatou i tatalo o le faamanatuga o le
a tatou “maua lona Agaga e faatasi
ma i [tatou].”* O le toe faafouina o
le Agaga o se tasi lea o faamanuiaga
silisili, ona o le Agaga o le suilea e
faamamaina ma faapaiaina i tatou mai
le agasala ma le solitulafono.®

Uso e ma tuafafine, o le mea sili
ona taua na tupu i le olaga nei ma le
faavavau o le Togiola a Iesu Keriso. O
Ia o le na faataunuuina le Togiola sa
aumaia ia i tatou le sauniga o le faa-
manatuga e fesoasoani ai ia i tatou e
le gata ia manatua ai ae ia tatou maua
ai foi faamanuiaga o lenei faatinoga
silisili o le alofatunoa. O le auai soo
ma le naunautai i lenei sauniga paia e
fesoasoani lea ia i tatou ia faaauau pea
ona taliaina ma ola i le acaoga faavae
a Keriso pe a mavae le papatisoga
ma tulitulimatagau ai ma faamaea le
faagasologa o le faapaiaina. O le mea
moni, o le sauniga o le faamanatuga
ua fesoasoani ia i tatou ia tumau ai ma
le faamaoni seia 0o i le iuga ma maua

ai le atoatoa o le Tama i le ala lava e
tasi na maua ai e Iesu, o le alofatunoa
mo le alofatunoa.®

Ou te molimau atu o le mana o
Iesu Keriso e togiola ai i tatou uma
mai le oti ma le agasala ma o le mana
0 sauniga o Lana perisitua, e aofia ai le
faamanatuga, o le saunia lea o i tatou
ia “vaai i fofoga o le Atua, le Tama
lava, ma ola.”*! Tau ina ia tatou maua-
ina le faamanatuga i le vaiaso fou, ma
vaiaso taitasi € sosoo ai, i se manaoga
loloto atu ma se faamoemoega sili atu
ona naunautai, ou te tatalo ai i le suafa
o Iesu Keriso, amene. l

Savunia e Peresitene Thomas S. Monson

A tatou tepataulai atu ia lesu o lo tatou Faataitaiga ma a
tatou mulimuli i Ona tulagaao, e mafai ona tatou toe foi atu
ma le saogalemu i lo tatou Tama Faalelagi.

u uso e ma tuafafine pele, ua

faamaualaloina lava au a o ou

tu atu ai i o outou luma i lenei
taeao. Ou te talosagaina lo outou faa-
tuatua ma tatalo mo au a o ou faasoa
atu ia te outou la’u savali

Sa tatou amatalia uma se malaga
matagofie ma le taua ina ua tatou tuua
le lalolagi 0 agaga ma ulufale mai i
lenei laasaga luitauina ua ta’ua o le
olaga faaletino. O faamoemoega autu
o lo tatou ola ai i luga o le fogaeleele o
le mauaina lea o se tino 0 aano ma ivi,
ia 00 i se aafiaga lea e na o le valavala
lava ma o tatou matua faalelagi e mafai
ai, ma iloa ai pe tatou te tausia ia polo-
aiga. I le tusi a Aperaamo, mataupu
e 3 tatou te faitau ai: “Ma o le a tatou
tofotofoina ai i latou, e vaai pe latou te
faia mea uma o soo se mea e poloaiina
ai i latou e le Alii lo latou Atua.”!

Ina ua tatou o mai i le lalolagi, sa
tatou aumaia faatasi ma i tatou lena
meaalofa maoae mai le Atua—o lo
tatou faitalia. Ua anoanoai auala ua
faamanuiaina ai i tatou e filifili mo i
tatou lava. O i ua tatou aoao ai mai
manaoga faigata o aafiaga faaletagata
lava ia. Tatou te iloatino le va o le lelei
ma le leaga. Tatou te iloa le eseesega

o le oona ma le suamalie. Ua tatou
iloa o faaiuga e iloa ai le taunuuga.
Ou te mautinoa lava sa tatou tuua
lo tatou Tama ma se manao faaga-
eetiaina ia toefoi atu ia te Ia, ina ia
mafai ai ona tatou maua le faaeaga na
Ia fuafuaina mo i tatou ma lea tatou
te matua mananao ai lava. E ui ua
tuua i tatou ia saili ma mulimuli i lena
ala lea o le a toe taitai atu ai i tatou
ilo tatou Tama i le Lagi, ae Na te lei
auina maia i tatou iinei € aunoa ma se
taitaiga ma se taiala. Ae, ua Ia tuuina
mai ia i tatou ni meafaigaluega tatou te
manaomiaina, ae o le a Ia fesoasoani
mai ia i tatou pe a tatou saili atu i Lana
fesoasoaniga ma taumafai e fai mea
uma i lo tatou malosi e tumau ai e 0o i
le iuga ma maua ai le ola e faavavau.
Ina ia fesoasoani e taiala i tatou, ua
ia i tatou afioga a le Atua ma Lona Alo
0 loo maua i totonu o a tatou tusi-
tusiga paia. Ua tatou maua fautuaga
ma aoaoga a perofeta a le Atua. O le
mea sili ona taua, ua sauniaina mo i
tatou se faataitaiga atoatoa e mulimuli
i ai—o le faataitaiga a lo tatou Alii
ma le Faaola, o Iesu Keriso—ma ua
faatonuina i tatou ia mulimuli i lena
faataitaiga. Na fetalai le Faaola lava Ia:

“Sau, mulimuli mai ia te au.”* “O galu-
ega na outou vaai na ou faia o mea ia
tou te faia foi.”? Sa Ia faia le fesili, “O a
ituaiga o tagata e tatau ona outou i ai?”
Ona Ia tali lea, “E moni ou te fai atu ia
te outou, e pei lava 0 au nei.”* “Sa Ia
fai le ala ma taitai mai.”>

A tatou tepataulai atu ia Iesu o lo
tatou Faataitaiga ma a tatou mulimuli
i Ona tulagaao, e mafai ona tatou toe
foi atu ma le saogalemu i lo tatou
Tama Faalelagi e mau faatasi ma Ia
e faavavau. Sa saunoa le perofeta o
Nifae, “Vagana ai ua tumau le tagata
sei 00 i le iuga, i le mulimuli lea i le
faataitaiga a le Alo o le Atua soifua, e
le mafai ona faaolaina o ia.”®

O se tasi tamaitai, o taimi uma na
te faamatalaina ai ni aafiaga na ia oo i
ai i ana asiasiga i le Nuu Paia, e alaga
ai lava, “Sa ou savali i le mea na savali
ai Iesu!”

Sa 0o oia i le nuu sa soifua ma
a0ao atu ai [esu. Masalo sa ia tu i luga
O se papa sa tu muamua ai o Ia pe
matamata atu foi i se atumauga na
silasila i ai Iesu. O ia lava aafiaga, sa
faagaeetia ai o ia; ae o le savali patino
ile mea sa savali ai lesu e itiiti sona
taua i lo le savali e pei ona Ia savali.

O le faataitaiga o Ana amioga ma
mulimuli i Ana faataitaiga e matuai
taua lava nai lo le taumafai e toe sue-
sue toega o alasavali na Ia savalia i le
olaga faaletino.

Ina va tuu atu e Iesu i se alii mauoa
patino le valaaulia, “Sau mulimuli mai
ia te au,”” Sa lei faamoemoe moni o Ia
ia taumulimuli atu le alii mauoa ia te
Ia i luga o0 mauga ma lalo o vanu o le
atunuu.

E le manaomia ona tatou savavali
i matafaga o Kalilaia po o atumauga
o Iutaia e savali ai i mea na savali
ai Iesu. E mafai e i tatou uma ona
savavali i le ala na Ia savali ai pe a
tatou manatua pea Ana fetalaiga, pe a
faatumulia e Lona Agaga o tatou loto,



ma Ana aoaoga e taialaina ai o tatou
olaga, ma pe a tatou filifili e mulimuli
ia te Ia a o tatou faimalaga i le olaga
faaletino. E faamalamalamaina e Ana
faataitaiga le ala. Sa Ia fetalai, “O au
nei le ala, ma le upu moni, ma le ola.”®

A o tatou suesueina le ala na savali
ai Iesu, o le a tatou iloa ai sa oo foi o Ia
ile anoanoai o luitau lava e tasi ia o loo
tatou feagai ai i tatou lava i le olaga.

Mo se faataitaiga, sa savalia e Iesu
lealaolelefiafia. Euisaooolaile
tele o le le fiafia, ae o se tasi 0 mea sa
sili ona faamomoiloto lea sa faaalia i
Lana auega i lerusalema a o faamaea-
ina Lana galuega i nofoaga faitele. Sa
teenaina e le fanauga a Isaraelu le sao-
galemu o le apaau o le puipuiga lea sa
Ia ofoina atu ia i latou. A o Ia silasila
atu i le aai lea o le a le pine ae tuula-
foaiina i le faafanoga, sa lofituina o Ia
i lagona ootia o le faavauvau tele. I le
tiga tele sa Ia alaga ai, “Terusalema e,
Ierusalema e, o le fasioti perofeta, ma
fetogi i maa € na aauina atu ia te oe;
ua tele lava o’u manao e faapotopoto i
lau fanau, e pei o le moa ona ofaofatai
ilana toloai i lalo i ona apaau, a e le
mafafai outou!”?

Sa savalia e Iesu le ala o faaoso-
osoga. O Lusifelo, lena leaga e toatasi,
na faapotopotoina lona malosi silisili,
o0 ana pepelo faatauanau, ma faaoso-
0s0 o Ia 0 1é na anapogi mo le 40 aso
ma le 40 po. Sa lei gauai atu i ai Iesu,
ae, sa Ia teenaina faaosoosoga taitasi.
O Lana fetalaiga faatofa: “Alu ese ia oe
Satani.”*

Sa savalia e Iesu le ala o le tiga.
Mafaufau i Ketesemane, le nofoaga sa
“puapuaga [ai] o ia . . . [ma] lona afu
foi ua pei o ‘alu’alu toto ua pa’u ifo i le
eleele.”! Ma e leai se tasi e mafai ona
faagaloina Ona mafatiaga i luga o le
satauro tiga.

O le a savalia e i tatou taitoatasi
le ala o le le fiafia, masalo ona o se
avanoa ua maumau, o se pule ua

faaaoga sese, o ni filifiliga a sé pele,
po o se filifiliga e faia e i tatou lava. O
le a avea foi le ala o faaosoosoga ma
ala o tagata taitoatasi. Tatou te faitau i
le vaega 29 o le Mataupu Faavae ma
Feagaiga: “Ma e ao ina faaosoosoina e
le tiapolo le fanauga a tagata, [a leai] e
le mafai ona avea i latou ma pule ia te
i latou lava.”*?

E faapena foi ona tatou savavali i le
ala o le tiga. I le avea ai ma ni auauna,
e le mafai ona tatou faamoemoeina
nisi mea e sili atu nai lo mea na oo ile
Matai, o le na tuua le olaga nei ina ua
mavae le tiga tele ma puapuaga.

Peitai, e ui lava o le a tatou maua-
ina i luga o lo tatou ala le faanoanoa
matuitui, e mafai foi ona tatou maua-
ina le fiafia tele.

E mafai foi ona tatou savavali faa-
tasi ma Iesu i le ala o le usiusitai. O le
a le faigofie i taimi uma, ae ia avea ma
a tatou anavatau le tofi na tuuina mai
e Samuelu: “Faauta, o le faalogo e sili
lea i le taulaga, ma le usiusitai e sili lea
ile ga’o o le mamoe po’a.”* Ia tatou
manatua o le taunuuga faaiu o le le
usiusitai o le nofopologa ma le oti, ae
o le taui o le usiusitai o le saolotoga
ma le ola e faavavau.

E pei o Iesu, e mafai ona tatou
savavali i le ala o le auauna atu. E pei
o se sulu malamalama o le agalelei,

o le soifuaga lea o Iesu a o Ia auauna
atu i tagata. Sa Ia aumaia le malosi i
vae o pipili, le pupula i mata o tauaso,
le faalogo i taliga o e logonoa.

Sa savalia e Iesu le ala o le tatalo.
Sa Ia a0ao mai i tatou i le ala e tatalo
ai e ala i le tuuina mai ia i tatou o le
tatalo matagofie ua tatou iloa o le
Tatalo a le Alii. Ma o ai se e galo ia te
ia Lana tatalo i Ketesemane: “Aua le
faia lo’u loto, a o lou finagalo.”?

O isi faatonuga ua tuuina mai ia i
tatou e le Faaola ua tatou taulimaina,
0 loo maua i tusitusiga paia. I Lana
lauga i luga o le Mauga, ua Ia tau mai
ai ia i tatou ia alofa mutimutivale, ia
lotomaualalo, ia amiotonu, ia loto
mama, ia avea ma € faatupuina le
filemu. Ua Ia faatonuina i tatou ia tutu
atu ma le totoa mo o tatou talitonuga,
e tusa lava pe tauemuina ma sauaina
i tatou. Ua Ia faatonuina i tatou ia faa-
susulu atu lo tatou malamalama ina ia
mafai ona vaaia e isi ma mananao ai
e vivii atu i lo tatou Tama i le Lagi. Ua
Ia aoaoina i tatou ia amio mama i o
tatou mafaufauga ma a tatou amioga.
Ua Ia tau mai ia i tatou e sili atu lava
le taua o le faaputuina o oa i le lagi i
lo oa i le lalolagi.’®

O Ana faataoto o loo aoao maiile
mana ma le pule. I le tala i le Sama-
ria agalelei, ua Ia aoao ai i tatou ia
alolofa atu ma auauna atu i o tatou
tuaoi.'® I Lana faataoto i taleni, ua Ia
a0ao0 mai ai i tatou ia faaleleia i tatou
lava ma ia tauivi mo le atoatoa.'” I le
faataoto o le mamoe na se, ua Ia faa-
tonuina ai i tatou ia 6 atu e laveai mai
ilatou o € ua tuua le ala ma ua leiloa
lo latou ala.'®

A o tatou taumafai e tuu Keriso i
le totonugalemu o o tatou olaga e ala
ile aoaoina o Ana afioga, e alaile
mulimuli i Ana aocaoga, ma e ala ile
savavali i Ona ala, ua Ia folafola mai e
faasoa mai ia i tatou le ola e faavavau
lea na Ta maliu ai ia maua. E leai se isi
taunuuga e maualuga atu i lo lenei,
ia tatau ona tatou filifili e talia Lana
aoaiga ma avea ma Ona soo ma faia
Lana galuega i o tatou olaga atoa. E
leai se isi lava mea, leai se isi lava fili-
filiga tatou te faia, e mafai ai ona avea
i tatou ma tagata e sili atu i lo le tagata
e mafai ona Ia faia e avea ai i tatou.

A o ou mafaufau ia i latou 0 é o
loo taumafai moni lava e mulimuli i
le faataitaiga a le Faaola ma & o loo
savavali i Lona ala, e vave lava ona
ou mafaufau ia Gustav ma Margarete

Wacker—o nisi e toalua o tagata sili
ona faapei o Keriso ua ou iloaina.
O i laua o ni tagatanuu o Siamani sa
malaga atu i Kanata i sasae, ma sa
ou feiloai i ai a 0 ou auauna atu o
se peresitene o se misiona iina. Sa
faigaluega Uso Wacker o se tagata oti
ulu. E ui sa tapulaa a la tupe maua, ae
sa la faasoa atu pea a laua mea uma e
maua. Sa lei faamanuiaina i laua i se
fanau, ae sa laua faafaileleina uma é
na ulu atu i lo la fale. O alii ma tamai-
tai aoaoina ma sili ona atamamai sa
saili atu i nei auauna a le Atua faatau-
vaa e le’i aotauina ma faitaulia lo latou
lava manuia pe afai sa mafai ona latou
faaaluina se itula e faatasi ai ma i laua.
O o la foliga vaaia masani o aso
uma, sa tau panupanu le nanu ma sa
fai si faigata ona malamalama i ai, ma

sa faatauvaa lava si o la fale. Sa lei o la
umiaina se taavale po o se televise, pe
na faia soo se mea lea e masani ona
gauai atu i ai le lalolagi. Ae sa asa atu
pea e € faatuatua se ala i lo la fale ina
ia mafai ona latou tofo i le agaga sa i
ai iina. O lo la fale o se lagi i le lalo-
lagi, ma o le agaga na la faasusulu atu
o se filemu a’ia’i ma le agalelei.

E mafai foi ona tatou mauaina lena
agaga ma e mafai ona faasoa atu i le
lalolagi a o tatou savavali i le ala o lo
tatou Faaola ma mulimuli i Lana faatai-
taiga atoatoa.

Tatou te faitau i le Faataoto i le
apoapoaiga, “Ia mafaufau i le ala o ou
vae.” ! A tatou faia, o le a tatou maua
le faatuatua, e oo lava i le manao, e
savavali i le ala lea na savalia e Iesu.
O le a leai so tatou masalosalo o loo
tatou i ai i luga o le ala lea e finagalo
lo tatou Tama ia tatou mulimuli i ai. O
le faataitaiga a le Faaola ua tatou maua
ai se mamanu mo mea uma tatou te
faia, ma o Ana afioga ua maua ai se
taiala lemafaatoilaloina. O Lana ala o
le a taitai atu ai i tatou ma le saoga-
lemu i le aiga. Ia avea lenei mea ma
o tatou faamanuiaga, ou te tatalo ai,

i le suafa o Iesu Keriso, le ou te alofa
i ai, le ou te auauna i ai, ma le ou te
molimau atu ai, amene. l

SAUNIGA | LE AFIAFI O LE ASO SA | 5 Oketopa, 2014

Afai tatou te faatumauina la tatou taulaiga i le Alii, ua
folafola mai ia i tatou se faamanuiaga e le mafaatusaliaina.

alu ai nei, sa ave ai e sa’u uo sona

atalii i se folauga i lalo i le Vaitafe

o Kolorato e 0so atu i le itu tatafe
o le afu o Cataract Canyon, i le itu i
saute o Iuta. Ua lauiloa le itu tatafe
lea i lona sou ma le aave e 14 maila
(23 km) le umi lea e mafai lava ona
matuai lamatia.

I sauniuniga mo lea folauga
mata’ina, sa la iloiloina ai ma le toto’a
le uepisaite a le National Park Service,
lea o loo i ai faamatalaga taua e uiga
i sauniuniga a le tagata lava ia atoa ai
ma tulaga lamatia masani e 1& mailoa.

I le amataga o le malaga, sa faa-
malamalama atu i ai e se tasi o taiala
atamai ni faatonuga taua mo le saoga-
lemu, sa faamamafaina ai ni tulafono
se tolu ia o le a faamautinoa ai le
saogalemu o le malaga i vaega tatafe
ma sou. “Tulafono muamua: nofo i
totonu o le vaa! Tulafono lona lua: ia
fai se ofufaaola i taimi uma! Tulafono
lona tolu: ia pipiimau uma lima e lua
i taimi uma!” Ona ia faapea mai lea,
faatasi ai ma nisi faamamafa faaopo-
opo, “Ae o le mea sili 0 mea uma, ia
manatua le tulafono muamua: nofo i
totonu o le vaa!”

Saunia e Elder M. Russell Ballard

O le Korama a Aposetolo e Toasefululua

O lenei folauga ua faamanatu mai ai
ia te au la tatou malaga faaletino. O le
toatele o i tatou e 0o i vaitau i o tatou
olaga tatou te talisapaia ai le mala ma
le filemu o le olaga. I isi taimi, tatou
te fetaiai ai ma le tatafe o le vailea e
faatusatusa atu i le sou o loo i ai i le afu
e 14 maila le umi i Cataract Canyon—o
luitau e mafai ona aofia ai faafitauli
o le soifua maloloina faaletino ma
faalemafaufau, o le maliu o sé pele, o
miti ma faamoemoega 1€ taulau, ma—
mo nisi—e 00 lava i se faafitauli o le

faatuatua pe a fetaiai ma faafitauli o le
olaga, fesili, ma masalosaloga.

Ua saunia e le Alii i Lona agalelei se
fesoasoani, e aofia ai se vaa, ni sapalai
taua e pei o ofufaaola, ma ni tagata
tajala atamamai latou te tuuina mai
le taitaiga ma faatonuga mo le saoga-
lemu e fesoasoani ai ia i tatou ia sao
atu i lo tatou vaitafe o le olaga e tau

atu i lo tatou taunuuga mulimuli.

Sei o tatou mafaufau i le tulafono
muamua: “nofo i totonu o le vaa”!

Sa masani lava ona faaaoga e Pere- _
sitene Polika Taga “le Vaa Tuai o Siona” |} g“ '
e fai ma faatusa o Le Ekalesia a Iesu ol 3 |
Keriso o le Au Paia 0Aso e Gata Ai.

Sa ia saunoa i se tasi taimi: “Ua
tatou i ai i le ogatotonu o le vasa. A oo
mai faafitauli, ma e faapei ona faapea
mai seila, ua ia galue ma le malosi. ‘O
le a ou le nofo iinei, ua fai mai ai se
tasi; ‘Ou te le talitonu o le “Vaa lenei o
Siona”. ‘Ae o loo tatou i ai i le ogato-
tonu o le vasa.’ ‘Ou te le popole, ou te
le nofo iinei’ Ua tatala le peleue, ona
ia 0so lea i lalo. Mata e le malemo o
ia? loe. E faapena i latou o e o ese mai
lenei Ekalesia. O le ‘Vaa Tuai o Siona,
e a0 ona tatou nonofo ai.”!

I se isi taimi, sa saunoa atu ai Pere-
sitene Taga e faapea o loo popole foi
0 ia i tagata ua leiloa lo latou ala ina
ua faamanuiaina i latou—a o lelei lena
o le olaga: “O le taimi o le malg, pe a
folau atu le vaa tuai o Siona i se sau
mald, [ma] pe a filemu mea uma i luga
o le vaa, e fia o atu ai nisi 0 uso i tamai
vaa laiti e fai sina . . . ‘au’au, ma o nisi e
malelelmo ai, o isi e se ese atu, ae o isi
e toe foi mai i luga o le vaa. Sei o tatou
nonofo pea i le vaa tuai o le a ia avatua
i tatou ma le [saogalemu] i le uafu; e le
manaomia ona e popole.”?

Ma le mea mulimuli, sa faamanatu
mai e Peresitene Iaga i le Au Paia:

“O loo tatou i ai i luga o le vaa tuai o
Siona. . .. 0 loo i ai le [Atua] i le foeuli,
ma ole aiailavaiina. ... O loo lelei
mea uma, pepese Aleluia; aua o loo
iinei le Alii. Na te faatonu mai, taiala ma
taitai. Afai o le a i ai le talitonuga atoa

o tagata i lo latou Atua, ma 1é lafoaia a
latou feagaiga, po o lo latou Atua, o le
a Ia taitai i tatou i le ala sa’0.”3

E tusa ai ma luitau o loo tatou fea-
gai ai i aso nei, e faapefea ona tatou
nonofo i luga o le Vaa Tuai o Siona?

O le auala lenei. E manaomia ona
tatou lagonaina se liuaina faifai pea e
ala i le faateleina o lo tatou faatuatua
ia Iesu Keriso ma lo tatou faamaoni i
Lana talalelei i o tatou olaga atoa—e
le na o le faatasi, ae ia faifai soo. Sa
fesili Alema, “Ma o lenei faauta, ou te
fai atu ia te outou, ou uso e, afai ua oo
ia te outou se liuga o le loto, ma afai
ua outou lagona le fia pepese i le pese
o le alofa togiola, ou te fia fesili atu, e
mafai ea ona outou lagonaina nei?”*

O tagata tajala atamamai o aso
nei e mafai ona faatatau i aposetolo
ma perofeta o le Ekalesia ma taitai
perisitua musuia ma taitai o ausilali i le
lotoifale. Latou te fesoasoani ia i tatou
ia taunuu ma le saogalemu i lo tatou
taunuuga faaiu.

Talu ai nei sa ou lauga ai i le
semina mo peresitene fou o misiona
ma fautuaina nei taitai:

“Ia faatumau le taulaiga a le misi-

ona i taitai o le Ekalesia. . . .Ole alé
mafai lava . . . ona matou taitaiseseina
[outou].

“Ma a outou aoao atu a outou faife-
autalai ia faataulai mai la latou vaai ia
i tatou o taitai, aoao i latou ia aua lava
nei mulimuli atu ia i latou e manatu e
sili atu lo latou iloa i le auala e taitai ai
mataupu a le Ekalesiailole . .. Tama
Faalelagi ma le Alii o Iesu Keriso” e ala
i taitai perisitua o loo i ai ki e pulefaa-
malumalu ai.

“Ua ou iloaina i lau galuega o i
latou e faasolo ina leiloloa [ma] fenu-
miai e masani lava o i latou ia e tele
ina . .. galo ia i latou a saunoa loa le Au
Peresitene Sili ma le Korama a Apose-
tolo e Toasefululua i se leo autasi, o le
siufofoga lava lea o le Alii mo lena taimi.
Ua faamanatu mai e le Alii ia i tatou, ‘Pe
ilo'ulava leo po oile leo o0 a'u auauna,
ua tutusa lava’ [MF&F 1:38].°

I se isi faaupuga, latou te tuua le
Vaa Tuai o Siona—Ilatou te pauu ese;
latou te liliuese. O le mea e faanoanoa
ai, e tele lava ina latou oo i taunuuga
mo se taimi puupuu ma mulimuli ane
ai 00 i taunuuga sa lei faamoemoeina
mo se taimi umi, e le gata mo i latou
lava ae faapena foi mo o latou aiga.

O o tatou taitai faale-Fkalesia i
le lotoifale, e pei foi i latou o tagata
taiala atamamai, sa aoaoina e aafiaga
o le olaga; sa aotauina ma fautuaina e
aposetolo ma perofeta ma isi taitai o le
Ekalesia; ae o le mea sili ona taua, sa
aoaoina patino e le Alii Lava Ia.

I se tasi taimi i lenei tausaga, sa ou
lauga ai i le autalavou matutua o le
Ekalesia i le faasalalauga o le faigalotu
a le OAE ia Me. Sa ou fai atu:

“Ua ou faalogo e manatu nisi tagata
e le iloa e taitai o le Ekalesia le mea
moni o loo tutupu i le lalolagi. O le
mea e galo ia i latou, o i matou o alii
ma tamaitai ua lava le poto masani,
ma ua matou ola i le tele o nofoaga
ma galulue faatasi ma le tele o tagata
mai tulaga eseese. O a matou tofiga
faale-Ekalesia o i ai nei matou te
malaga ai i le lalolagi atoa, lea matou
te feiloai ai ma taitai faaupufai, faale-
lotu, faapisinisi, ma taitai o galuega
alofa i le lalolagi. E ui ina matou asiasi
atu i le Maota Paepae i Uosigitone
D.C. faapea ai ma taitai o malo [ma
isi lotu] i le lalolagi atoa, ae ua matou
asiasi atu foi i [aiga ma tagata] sili ona
limavaivai i le lalolagi. . . .

“A outou mafaufau loloto i o matou



olaga ma auaunaga, o le a outou
ioeina lava ua matou vaaia ma tofo i
le lalolagi i auala ua oo foi i ai isi. O
le a outou iloaina e tele atu mea o loo
tutupu ua matou vaaia i le lalolagi i lo
le toatele o isi tagata. . . .

“ ..0Olooiaisemeaeuigaile
atamai o le tagata toatasi ma le atamai
tuufaatasi o [taitai o le Ekalesia] ia e
tatau ona outou maua ai sina mafana-
fana. Ua matou oo uma i ai, e aofia ai
taunuuga o tulafono ma aiaiga faavae
eseese faalemalo, faanoanoaga, faa-
lavelave, ma maliu i o tatou lava aiga.
E le o tavavaeeseina i matou mai i o
outou olaga.”®

Faatasi ai ma le tulafono muamua
e pei ona ou faaaogaina, ia manatua
le tulafono lona lua ma le tolu: ia faia
se ofufaaola i taimi uma, ma pipiimau
uma lima e lua. O fetalaiga a le Alii, o
loo maua i tusitusiga paia ma aoaoga
a aposetolo ma perofeta, ua Latou
aumaia se fautuaga ma le taitaiga e
faapea, a mulimulitaia, o le a avea
o se ofufaaola faaleagaga ma o le a
fesoasoani ia i tatou ia iloa ai le auala
e pipiimau ai i lima uma e lua.

E manaomia ona avea i tatou e faa-
pei o atalii 0 Mosaea o e na “malolosi i
le malamalama o le upumoni.” E mafai
ona tatou avea ma ni alii ma ni tamai-
tai “mafaufau lelei” E na o le pau le
mea e mafai ai ona ausiaina lenei mea
o lo tatou “suesue [lea] i tusitusiga paia
ma le filiga, ina ia [tatou] iloa le afioga
ale Atua.””

I le suesueina ai o tusitusiga paia
ma upu a aposetolo ma perofeta ua
mavae ma onapo nei, e tatau ai ona
tatou taulai atu i le suesueina, ola ai,
ma le fiafia i le aoaoga faavae a Keriso.

E faaopoopo atu i le atiaeina o
mausa o le faitauina o tusitusiga paia
a le tagata lava ia, e manaomia ai ona
tatou avea e pei o atalii 0 Mosaea ma
tuu atu i tatou lava “i le tatalo tele ma
anapogi.”®

E foliga mai o mea nei e le faigofie
ona fuatiaina e matua taua lava. Ia
faatumau le taulaiga i nei mea faigofie
ma aloese mai mea faalavefau.

E pei ona ou iloaina tagata e le o
nonofo i totonu o le vaama e le o
pipiimau foi o latou lima uma e lua i
taimi o tofotofoga ma faafitauli po o
e foi e le o nonofo i totonu o le vaa i
taimi o le mala o le tai, ua ou matau-
ina ai foi o le toatele o i latou ua le
o toe i ai so latou taulaiga i upumoni
autu o le talalelei—o mafuaaga na
ala ai ona latou auai i le Ekalesia i le
taimi muamua lava, o mafuaaga na
latou tumau ai i le tuuto atoatoa ma le
toaaga e ola i tulaga faatonuina o le
talalelei faapea ai ma le faamanuiaina
0 isi e ala atu i auaunaga tuuto ma faa-
paiaina, ma auala ua i ai le Ekalesia i o
latou olaga “o se nofoaga o le tausiga
faaleagaga ma le tuputupu ae.”’

Sa a0ao mai e Iosefa Samita lenei
upumoni autu: “O mataupu faavae
autu o la tatou tapuaiga o le molimau
a aposetolo ma perofeta e faatatau ia
Iesu Keriso, ‘e faapea na maliu o ia,
sa tanumia, ma toetu mai i le aso tolu,
ma afio ae i luga i le lagi;’ ma o isi mea
ua na o ni faaopoopoga i nei mea, lea
e faatatau i la tatou tapuaiga.”'°

"-1

Afaj tatou te faatumauina la tatou
taulaiga i le Alii, ua folafola mai ia i
tatou se faamanuiaga e le mafaatusa-
liaina: “O le mea lea, e tatau ai ona
outou fetaomi atu i luma ma le tumau
ia Keriso, ma se susulu atoatoa o le
faamoemoe, ma le alofa i le Atua ma
tagata uma. O le mea lea, afai tou te
fetaomi atu i luma, ma taumamafa fia-
fia i le afioga a Keriso, ma tumau e oo
i le iuga, faauta, ua faapea ona fetalai
mai o le Tama: O le a outou maua le
ola e faavavau.”!!

O nisi taimi e amata ai ona taulai
atu tagata faamaoni o le Au Paia o Aso
e Gata Ai ma tagata sailiili faamaoni
i “mea faaopoopo” i lo o mataupu
faavae autu. O lona uiga, e faa0sooso i
tatou e Satani ia faalavelaveina lo tatou
taulai atu i le savali faigofie ma manino
o le talalelei toefuataiina. O e ua faa-
lavefauina e tele lava ina le toe aai ma
feinu i le faamanatuga ona ua latou
taulai atu, pe ua naunau atoa, i ni faiga
masani po O ni aoaoga e itiiti se taua.

O isi atonu e taulai atu i fesili ma
masalosaloga o loo latou lagonaina.
Ioe, o le i ai o ni fesili ma le lagonaina
o le masalosalo o loo ogatusa lea ma le
avea ai ma se soo tuuto. Talu ai nei, sa
ta’ua ai e le Aufono a le Au Peresitene
Sili ma le Korama a Aposetolo e Toa-
sefululua e faapea: “Matou te malama-
lama mai lea taimi i lea taimi, o le a i ai
pea ni fesili i tagata o le Ekalesia e uiga
i aoaoga faavae, talafaasolopito, po o
faiga masani a le Ekalesia. O loo sao-
loto pea tagata o le Ekalesia i taimi uma
e fai mai ai na fesili ma saili atu ma le
naunautai i se malamalama sili atu.”*?

Manatua, sa i ai ni fesili a Iosefa
Samita lava ia lea na amata ai le Toefua-
taiga. Sa avea o ia ma se tagata suesue
ma, € pei 0 Aperaamo, sa ia mauaina ni
tali i fesili sili ona taua o le olaga.

O fesili taua e taulai atu i le mea e
sili ona taua—Ile fuafuaga a le Tama
Faalelagi ma le Togiola a le Faaola. O

la tatou sailiga e tatau ona taitai atu ai
i tatou e avea ma ni soo agalelei, aga-
malu, agaalofa, lotofaamagalo, onosai,
ma tuuto. E pei ona a0ao mai Paulo, e
tatau ona tatou loto e “fesui i a [tatou]
avega e ave, ma ia faapea ona [tatou]
faia le tulafono a Keriso.”!?

O le tauave e le tasi o le avega a le
isi e aofia ai le fesoasoani atu, lago-
lagosua, ma le malamalama i tagata
uma, e aofia ai € mamai, o é vaivai, o
€ matitiva i la le agaga ma la le tino,

0 & suesue ma € atuatuvale, faapea ai
foi ma isi soo o le au paia—e aofia ai
taitai o le Ekalesia ua valaauina e le
Alii e auauna atu mo se vaitau.

Uso e ma tuafafine, nonofo i totonu
o le vaa, faaaoga o outou ofufaaola,
ma pipiimau i lima uma e lua. Aloese
mai mea faalavefau! Ma afai e i ai se
tasi 0 outou e pa’u ese mai le vaa, o le
a matou saili ia te oe, maua oe, auauna
atu ia te oe, ma toso mai oe ma le
saogalemu i luga o le Vaa Tuai o Siona,
lea o loo i ai le Atua lo tatou Tama ma
le Alii o Iesu Keriso i le foeulima o le a
taialaina i tatou i le ala sa’o, ou te moli-
mau atu ai ma le faamaulalo i le suafa
o Iesu Keriso, amene. ll

Saunia e Elder Richard G. Scott

O le Korama a Aposetolo e Toasefululua

E ui i le tele o luitau le lelei tatou te oo i ai i le olaga, ae e
tatau lava ona tatou faaavanoaina se taimi e matua faaaoga

ai lo tatou faatuatua.

o iai Atamu ma Eva i le Faa-

toaga i Etena, 0 mea uma sa

la manaomia e tausi ai o laua
manaoga i aso taitasi sa foai tele atu
ia i laua. Sa leai ni o laua faafitauli,
luitau, po o tiga. Talu ai la te lei 0o i ni
taimi faigata, sa leiloa e i laua e mafai
ona la maua le fiafia. La te lei lagona-
ina lava le fesouaiga, o lea sa le lagona
ai le filemu.

Sa mulimuli ane solia e Atamu ma
Eva le poloaiga e aua ne’i ‘aia le fua o
le laau e iloa ai le lelei ma le leaga. O le
faia o lea mea sa lei toe tumau ai i laua
ile tulaga o le ta’'umamaina. Sa amata
ona la tofo i mataupu faavae o le faa-
feagai o mea. Sa amata ona laua fetaiai
ma ma’i ia sa vaivai ai lo la soifua
maloloina. Sa amata ona la lagonaina le
faanoanoa faapea foi ma le olioli.

O le ‘aiina e Atamu ma Eva o le
fua faasaina, na oo mai ai le malama-
lama o le lelei ma le leaga i le lalolagi.

O le la filifiliga ua mafai ai e i tatou
taitoatasi ona o mai i lenei lalolagi ina
ia faaosoosoina ma tofotofoina.' Ua
faamanuiaina i tatou i le faitalia, o lo
tatou tomai lea e faia ai faaiuga ma tali
atu mo na faaiuga. O le Pa’G na mafai
ai ona tatou lagona i o tatou olaga le
fiafia ma le faanoanoa. Ua mafai ona
tatou malamalama i le filemu ona ua
tatou lagonaina le fesouaiga.?

Na silafia e lo tatou Tama o i le
Lagi o le a tupu lenei mea ia i tatou.
O se vaega uma lava o Lana fuafu-
aga atoatoa o le fiafia. Sa Ia saunia se
ala i le soifuaga o Lona Alo usiusitai
atoatoa, o Iesu Keriso, lo tatou Faaola,
mo Lana Togiola ina ia manumalo i
faafitauli uma tatou te ono oo iaiile
olaga faaletino.

Ua tatou ola i taimi faigata. E
le manaomia lo™u lisiina atu o faa-
pogai uma o le leaga i le lalolagi. E
le manaomia le faamatalaina uma



o luitau ma lototiga ia e avea ma
se vaega o le olaga faaletino. Tatou
te taufai iloa lelei uma 0 tatou lava
tauiviga ma faaosoosoga, tiga ma
faanoanoaga.

Sa aoaoina i tatou i le muai olaga e
faapea o lo tatou faamoemoega i le o
mai iinei o le faaosoosoina, tofotofo-
ina, ma faalauteleina.? Sa tatou iloa o
le a tatou fetaiai ma mea leaga a le fili.
Atonu o nisi taimi tatou te lagona ai lo
tatou iloaina o le tele o mea € lelei nai
lo mea lelei. Sa a0a0 mai le perofeta o
Liae, “Ona e ao lava ina i ai se faafea-
gai 0 mea uma.”® E ui i le tele o luitau
le lelei tatou te oo i ai i le olaga, ae
e tatau lava ona tatou faaavanoaina
se taimi e matua faaaoga ai lo tatou
faatuatua. O se faatinoga faapena e
valaaulia ai le mana mautinoa ua tumu
i le faatuatua o le Togiola a Iesu Keriso
i o tatou olaga.

Ua tuuina maij e lo tatou Tama o
ile Lagi ia i tatou ni meafaigaluega
e fesoasoani ia i tatou ina ia 0 mai ia
Keriso ma faaaoga le faatuatua i Lana
Togiola. Afai ae avea ia meafaigaluega
ma ni mausa autu, o le a latou saunia
se auala sili ona faigofie e saili ai le
filemu i taimi o luitau o le olaga faale-
tino. O le aso ua ou filifili ai e talanoa
atu i meafaigaluega nei e fa. A ou tala-
noa atu, mafaufau e iloilo lou faaaoga-
ina patino o meafaigaluega taitasi, ona
saili lea o le taitaiga a le Alii e fuafua
ai pe mafai faapefea ona e faaaogaina
lelei atu ia meafaigaluega taitasi.

Tatalo

O le meafaigaluega muamua o le
tatalo. Filifili e talanoa soo ma lou
Tama o i le Lagi. Fai se taimi i aso uma
e faasoa atu ai ou manatu ma lagona
ia te Ia. Tau atu ia te Ia mea uma o loo
e atugalu ai. E naunau o Ia i mea e sili
ona taua faapea foi ma vaega masani
o lou olaga. Faasoa atu ia te [a ou
lagona uma ma aafiaga.

Talu ai Na te faamamaluina lou fai-
talia, o le a le faamalosia ai lava oe e
le Tama o i le Lagi e te tatalo atu ia te
Ia. Ae a e faaaogaina lena faitalia ma
faaaofia o Ia i vaega uma o lou olaga i
aso taitasi, o le a amata ona tumu lou
loto i le filemu, filemu faafiafiaina. O
lena filemu o le a e taulai atu aii au
tauiviga mai se vaaiga e faavavau. O
le a fesoasoani ia te oe e pulea ai na
luitau mai se vaaiga e faavavau.

Matua, fesoasoani e puipui malu a
outou fanau e ala i le faaauupegaina
o1ilatouile taecao ma le po i le mana
o le tatalo faaleaiga. O loo osofaia pea
le fanau i aso uma i mea leaga o le
tuinanau, manaolasi, faamaualuga, ma
le anoanoai o isi amioga ua tumu i le
agasala. Puipui a outou fanau mai faa-
tosinaga o aso uma a le lalolagi e ala i
le faamalolosia o i latou i faamanuiaga
mamana ia e maua mai i tatalo faa-
leaiga. O tatalo faaleaiga e tatau ona
avea o se faamuamua e le fetuunaia i
o outou olaga i aso uma.

Suesue i Tusitusiga Paia

O le meafaigaluega lona lua o le
suesue i afioga a le Atua i tusitusiga
paia ma upu a perofeta soifua. Tatou
te talanoa atu i le Atua e ala i le tatalo.
E masani lava ona Ia toe fesootai mai
ia itatou e ala i Ana afioga tusitusia.

Ina ia iloaina pe faape’i le faalogoina
ma le lagonaina o le siufofoga o le
Lagi, faitau i Ana afioga, suesue i tusi-
tusiga paia, ma mafaufau loloto i ai.>
Fai ia avea i latou ma se vaega taua o
lou olaga i aso uma. Afai e te manao
ilau fanau ia iloa, malamalama, ma
faatino ai uunaiga a le Agaga, e tatau
ona e suesue i tusitusiga paia faatasi
ma i latou.

Aua nei gauai atu i pepelo a Satani
faapea e leai sou taimi e suesue ai i
tusitusiga paia. Filifili e faaalu se taimi
e suesue ai. O le taumamafa i afioga a
le Atua i aso taitasi e sili atu le taua nai
lo le moe, a’oga, faigaluega, ata o le
tv, taaloga vitio, po o faasalalauga faa-
agafesootai. Atonu e manaomia ona e
toe faatulagaina au mea e faamuamua
ia maua ai se taimi mo le suesueina o
le afioga a le atua. Afai o le tulaga lea,
ia fai loa!

E anoanoai folafolaga faaperofeta
i faamanuiaga o le suesue i tusitusiga
paia i aso uma.’

Ou te faaopoopo atu lau molimau
i lenei folafolaga: afai e te tuuto atu
lou lava taimi faapea ma lou aiga i aso
uma, e suesue ai le afioga a le Atua,
ole aiaile filemu i lou olaga. O lena
filemu e le sau mai le lalolagi i fafo.

O le a sau mai totonu o lou fale, mai
totonu o lou aiga, mai totonu o lou

lava loto. O le a avea o se meaalofa a
le Agaga. O le a susulu atu mai ia te
oe e faatosina ai isi i le lalolagi o sio-
miaina oe. O le a e faia se mea matua
taua lava e faaopoopo atu i le filemu
faateleina i le lalolagi.

Ou te le folafola atu o le a muta le i
ai o luitau i lou olaga. Manatua a o i ai
Atamu ma Eva i le faatoaga, sa la sao-
loto mai luitau, ae sa le mafai ona tofo i
le fiafia, olioli, ma le filemu.” O luitau o
se vaega taua o le olaga faaletino. O le
suesue soo i tusitusiga paia i aso uma,
o le a e maua ai le filemu i fesouaiga o
siomiaina oe ma le malosi e tetee atu ai
i faaosoosoga. O le a e atiaeina le faa-
tuatua malosi i le alofatunoa o le Atua
ma iloa e ala atu i le Togiola a Iesu
Keriso o le a lelei ai mea uma e tusa ai
ma le taimi a le Atua.

Afiafi Faaleaiga
A o e galue ai e faamalosia lou

aiga ma atiae le filemu, ia manatua le
meafaigaluega lona tolu lenei: afiafi
faaleaiga i vaiaso uma. Ia faaeteete e
aua ne'i faia a outou afiafi faaleaiga o
se mea e faatoa fai pe a le pisi le aso.
Fuafua lelei o le po o le Aso Gafua o
le a i ai faatasi lou aiga i le fale mo le

Cuauhtémoc, Mekisiko

afiafi. Aua nei faatagaina manaoga o
galuega, taaloga, gaoioiga faaopoopo,
meaaoga, po 0 soo se isi lava mea ia
sili atu le taua nai lo le taimi e te faa-
aluina e faatasi ai i le fale ma lou aiga.
O le faatulagaga o lou afiafi e le
taua tele e pei o le taimi e faaaluina
ai. E tatau ona aoao atu le talalelei i le
tulaga aloaia ma le faasamasamanoa.
Fai ia avea o se aafiaga anoa mo tagata
taitasi o le aiga. O le afiafi faaleaiga
0 se taimi taua lea e molimau atu ai
i se siosiomaga saogalemu; e a0ao
ai tomai faafaiaoga, fuafuaina ma le
faatulagaga o mea; e faamalolosia ai
sootaga faaleaiga; e atiae ai tu masani
faaleaiga; e talanoa ai le tasi i le isi;
ma le mea sili ona taua, ia maua ai se
taimi matagofie e faatasitasi ail
I le konafesi ia Aperila ua tea, sa tau-
tino malosi mai ai Sister Linda S. Reeves
faapea: “E tatau ona ou molimau atu
i faamanuiaga o le suesue i tusitusiga
paia i aso uma, ma tatalo, ma afiafi
faaleaiga faalevaiaso. O faatinoga tonu
ia e fesoasoani i le aveesea o le popole,
ma tuu mai ai le taitaiga i o tatou olaga,
ma faaopoopo atu se puipuiga i o tatou
aiga.”® O Sister Reeves o se tamaitai
atamai tele. Ou te uunaia malosi outou

ina ia maua sa oe lava molimau e uiga i
nei mausa taua e tolu.

Audi i le Malumalu

O le meafaigaluega lona fa, o le o
i le malumalu. Ua tatou iloa uma lava
e leai se isi nofoaga sili ona filemu i
lenei lalolagi nai lo totonu o malumalu
o le Atua. Afai e leai sau pepa faataga
o le malumalu, ia agavaa nei e maua-
ina. Afai e maua sau pepa faataga,
ia faaaoga so00.’ Faatulaga se taimi
masani e te alu ai i le malumalu. Aua
ne’i faatagaina se tasi po o soo se mea
e taofia oe mai lou i ai iina.

A o eiaiile malumaly, faalogo i
upu o sauniga, mafaufau loloto i ai,
tatalo e uiga i ai, ma saili ia malama-
lama i o latou uiga. O le malumalu
o se tasi o nofoaga silisili e malama-
lama ai i le mana o le Togiola a Iesu
Keriso. Saili mo Iz iina. Manatua e
anoanoai isi faamanuiaga e oo mai i
le tuuina atu o igoa o lou lava aiga i le
malumalu.

O nei meafaigaluega e fa o ni
mausa taua ia mo le faamalosia o lou
olaga i le mana o le Togiola a Iesu
Keriso. Manatua o lo tatou Faaola o
le Alii o le Filemu. O le filemu i lenei
olaga faaletino e sau mai Lana taulaga
togiola. Pe a tatou tatalo e le aunoa
ile taecao ma le po, suesue a tatou
tusitusiga paia i aso uma, fai afiafi
faaleaiga faalevaiaso, ma auai soo i le
malumalu, o loo tatou tali atu ma le
naunautai i Lana valaaulia ia “o mai ia
te Ia.” O le tele lava o lo tatou atiaeina
o nei mausa, o le faatele foi lea ona
naunau Satani e faatiga i tatou, ae o le
faaitiitia lena o lona tomai e faia ai. E
ala i le faaaogaina o nei meafaigalu-
ega, tatou te faaaoga ai lo tatou faitalia
e talia ai meaalofa atoatoa o Lana
taulaga togiola.

Ou te le o fautua atu o le a mouese
atu ia faigata uma o le olaga pe a outou
faia nei mea. Na tatou o mai tonu lava



i le olaga faaletino ina ia tuputupu
ae mai tofotofoga ma faaosoosoga. E
fesoasoani luitau ia i tatou ia avea ai e

faapei o lo tatou Tama o i le Lagi, ma o
le Togiola a Iesu Keriso ua mafai ai ona

tatou onosaia nei luitau.'® Ou te moli-
mau atu pe a tatou o mai ma le nau-
nautai ia te Ia, o le a mafai ona tatou
onosaia faaosoosoga uma, lototiga

uma, luitau uma e fetaiai ma i tatou, i le

suafa o Iesu Keriso, amene. ll

FAAMATALAGA
1. Tagai Mose 5:11.
2. Tagai Mose 4-5.
3. Tagai Aperaamo 3:25.
4. 2 Nifae 2:11.
5. Tagai Mataupu Faavae ma Feagaiga 18:30;
tagai foi fuaiupu 34-35.
6. O nisi faataitaiga e aofia ai:

Sa saunoa mai Peresitene Thomas S.
Monson: “A o tatou faitau ma mafaufau
loloto i tusitusiga paia, o le a tatou
lagonaina ia musumusuga malu o le Agaga
i o tatou agaga. E mafai ona tatou maua
ai ni tali i a tatou fesili. Tatou te iloa ai
faamanuiaga e oo mai e ala i le tausiaina
0 poloaiga a le Atua. Tatou te maua ai se

molimau maumaututu e uiga i lo tatou Tama

Faalelagi ma lo tatou Faaola, o Iesu Keriso,
faapea ai ma lo La alolofa mo i tatou. Pe a
tuufaatasia ia suesuega i tusitusiga paia ma
a tatou tatalo, o le a mafai ai ona tatou iloa
ma le mautinoa e moni le talalelei a Iesu
Keriso. . . . A tatou manatuaina le tatalo ma
faaalu se taimi e faitau ai tusitusiga paia, o
le a matua faamanuiaina atili o tatou olaga
ma o le a faamamaina a tatou avega” (“E
Le Tuua Lava Na O i Tatou,” Liahona, Nov.
2013, 122).

Sa saunoa Peresitene Gordon B.
Hinckley: “Ou te folafola atu ia te outou
e aunoa ma le faatuai, afai o le a tausia e
outou taitoatasi lenei polokalama faigofie,
e tusa lava pe ua faafia ona e faitauina le
Tusi a Mamona, ae o le a 00 mai i totonu
o outou olaga ma totonu o o outou aiga se
fuafaatatau faaopoopo o le Agaga o le Alii,
o se folafolaga mausali ina ia savavali i le
usiusitai i Ana poloaiga, ma se molimau
malosi atu e uiga ile monioleiaiole
Alo o le Atua” (“O Se Molimau Moni ma
Faamaoni,” Liahona, Aok. 2005, 6).

Sa saunoa Peresitene Howard W. Hunter:

“E matua faamanuiaina aiga pe a aumai
e tama ma tina atamamai a latou fanau
ma faitau faatasi ma i latou mai itulau o
potutusi o tusitusiga paia, ona talanoaina
saoloto lea o tala ma manatu matagofie e
tusa ma le malamalama o tagata uma. O

talavou ma tamaiti laiti e tele lava ina i ai

ni malamalamaaga ofoofogia ma e fiafia i
tusi faalelotu” (“Reading the Scriptures,”
Ensign, Nov. 1979, 64).

Na saunoa Peresitene Ezra Taft Benson:
“Ua masani ona tatou faaalu le tele o le
malosi e taumafai ia faateleina le faia o
gaoioiga i a tatou siteki. Ua tatou galulue
maelega ia alu i luga le pasene o i latou
e auai i sauniga faamanatuga. Ua tatou
galulue ia maua se pasene maualuga o o
tatou alii talavou e o i ni misiona. Ua tatou
taumafai ia toatele le numera o i latou e
faaipoipo i le malumalu. O ni taumafaiga
lelei uma lava ja taumafaiga ma taua i le
tuputupu ae o le malo o le Atua. Peitai, afai
e faatofuina e le aunoa e tagata taitoatasi i
latou ma o latou lava aiga i tusitusiga paia,
ma faia s00, o le a tupu fua lava ona oo mai
isi mea. O le a faateleina molimau. O le a
faamalosia tautinoga. O le a faamalosiauina
aiga. O le a maua faaaliga patino” (“O Le
Mana o le Afioga,” Liahona, Tulai 1986, 71).

Sa tautino mai e Peresitene Spencer W.
Kimball: “Ua ou iloaina a ou manatu
faatalale i le ma fesootaiga ma le e paia, ma
a 00 ina foliga mai e le o faafofoga mai le
Atua ma leai se siufofoga paia o fetalai mai,
o lona uiga ua ou matua mamao, mamao
ese lava. Afai ou te faatofuina au lava i
tusitusiga paia, ona vaapiapi ai lea o le va
ma toe foi mai le faaleagaga. E faateleina
ai lo’u alofa ia i latou e tatau ona ou alofa
iai ma lo’u loto atoa ma le mafaufau atoa
ma le malosi atoa, ma o le faateleina o lo’u
alofa ia i latou, e faigofie ai ona ou tumauia
latou apoapoaiga” (Aoaoga a Peresitene o le
Ekalesia: Spencer W. Kimball [2006], 77-78).

Sa saunoa Peresitene Marion G. Romney:
“Ou te lagona afai, e faitauina e matua i
totonu o tatou aiga le Tusi a Mamona ma le
agaga tatalo ma ia faia soo, pe na o i laua pe
faatasi ma le fanau, o le a oo mai le agaga
o lena tusi sili e amata faatumulia ai o tatou
fale ma i latou uma o e o nonofo ai i totonu.
O le a faateleina le agaga o le migao, o le a
tuputupu ae le fefaaaloaloai ma le popole
o le tasiile isi. O le a aluese le agaga o le
finau. O le a fautuaina e matua a latou fanau
ile alofa ma le poto sili. O le a sili ona tali
atu ma gauai atu le fanau i fautuaga a o
latou matua. O le a faateleina le amiotonu.
O le a faateleina le faatuatua, faamoemoe,

ma le alofa—le alofa mama o Keriso—i o
tatou aiga ma olaga, ma aumaia ai filemu,
olioli, ma le fiafia” (“The Book of Mormon,”
Ensign, May 1980, 67).

Na saunoa Peresitene Boyd K. Packer: “O
mataupu autu moni, ua malamalama i ai, e
suia ai uiga ma amioga. O le suesueina o
mataupu autu o le talalelei o le a vave ona
faaleleia ai le amio nai lo se suesuega o le
amio lea o le a faaleleia ai le amio” (“Aua le
Fefe,” Liahona, Me 2004, 79).

Sa saunoa Elder David A. Bednar: “O
tatalo faaleaiga taitasi, 0 mataupu taitasi
0 suesuega o tusitusiga paia, ma afiafi
faaleaiga taitasi e tofu ma se tosi po o se
aafiaga i o tatou agaga. E le mafai ona
foliga faatosinaloto tele pe manatua pea
se tasi mea i le isi. Ae pei lava ona paleni
ia tosi lanu samasama ma le lanu auro ma
maua maij ai se faiva alofilima matagafoie
naua, o le mea la lea, o lo tatou faia pea e
le aunoa o nai mea iti faigofie, e mafai ona
tulai mai ai taunuuga faaleagaga maoae”
(“Ia Matua Maelega ma Mataufau i le Aiga,”
Liahona, Nov. 2009, 19-20).

7. Tagai 2 Nifae 2:13.
8. Linda S. Reeves, “Puipuiga mai Ponokalafi

—o se Aiga e Taulai Atu ia Keriso,”
Liahona, Me 2014, 16-17.

. Na saunoa Peresitene Howard W. Hunter:

“I le agaga lena, ou te valaau atu aiile

Au Paia o Aso e Gata Al ia tepa taulaiile
malumalu o le Alii o se faatusa tele lea o lo
outou auai i lana Ekalesia. O le moomooga
sili lava o lo’u loto, ia agavaa tagata uma

o le Ekalesia e ulu atu i le malumalu. O le
a fiafia le Alii pe a agavaa tagata matutua
uma o le Ekalesia—ma tauaveina—se pepa
faataga o le malumalu. O mea e ao ina
tatou faia tatou te agavaa ai mo se pepa
faataga o le malumalu, o0 mea moni lava

ia e mautinoa ai le fiafia o le tagata lava

ia ma aiga. Ia avea i tatou ma tagata-auai
ile malumalu. Ulu soo atu i le malumalu

e tusa ma avanoa e te maua. Ia tautau se
ata o le malumalu i o outou fale e mafai
ona vaai i ai a outou fanau. A’'oa’o atu ia

i latou faamoemoega o le maota o le Alii.
Faatonu i latou e fuafua mai lo latou laiti

e ulu atu i ai ma ia agavaa tumau mo lena
faamanuiaga” (“O Mea Silisili Ese Lava ma
le Aoga,” Liahona, Nov. 1994, 9).

10. Tagai 2 Nifae 2:2.

O le Fitugafulu

Saunia e Elder Carlos A. Godoy

Afai e faaauau pea ona tatou ola e pei ona tatou ola ai, mata
o le a faataunuuina faamanuiaga ua folafolaina?

se faamanuiaga le avea ma

se vaega o lenei taimi maoae

faasolopito lea ua mafai ai
e failauga o le konafesi aoao ona
lauga atu i a latou lava gagana. O le
taimi mulimuli na ou lauga ai, sa ou
popole i la’u tautala faaPeretania. O
le taimi lenei, ou te popole e uiga i le
saoasaoa o lau tautala faaPotukale—
ia aua ne’i vave atu le tautala nai lo
tusiga i luga o le lau.

Ua tatou oo uma pe o le a oo i
ni taimi o faaiuga taua i o tatou
olaga. Pe tatau ona ou tuliloaina le
galuega lea po o le galuega le la?

Pe tatau ea ona ou auauna atu i se
misiona? O le tagata sa’o ea lenei ou
te faaipoipo i ai?

O nisi taimi o suiga laiti i le ala 0 o
tatou olaga e mafai ona i ai taunuuga
taua i le lumanai. Ua saunoa mai Pere-
sitene Dieter F. Uchtdorf: “I le gaso-
loga o tausaga i le auauna ai i le Alii
...,ua ou aoaoina ai le eseesega i le
va o le fiafia ma le faanoanoa i tagata
taitoatasi, ulugalii faaipoipo, ma aiga
e masani lava ona mafua i sina sese i
ni nai tikeri lava” (“Na o Ni Nai Tikeri
Lava,” Liahona, Me 2008, 58).

E faapefea ona tatou aloese mai nei
mea sese laiti pe a fuafua i ai?

O le a ou faaaogaina se aafiaga
patino e faamatala ai la’u savali.

I le faaiuga o le vaitau 1980, sa
nonofo ai lo matou aiga, o ma’'ua ma
lou toalua, o0 Monica, ma le toalua o le
ma fanau e toafa i Sdo Paulo, Pasila, sa
ou faigaluega ai mo se kamupani lelei,
na maea la’u aoga i le iunivesite, ma sa
lei leva ona faamalolo mai a’u o se epi-
kopo i la matou uarota. Sa lelei le olaga,
ma o mea uma na foliga mai na tulaga
lelei e pei ona tatau ai—seia 00 i se tasi

as0 ina ua sau se uo ua leva e asiasi mai.

I le faaiuga o lana asiasiga, na ia
faia ai se faamatalaga ma fai mai se
fesili na le mautonu ai ou talitonuga.
Sa ia fai mai, “Carlos, e foliga mai o
loo sologa lelei mea uma mo oe, lou
aiga, lau galuega, ma lau auaunaga i le
Ekalesia, ae—” ona sau lea o le fesili,
“afai e faaauau pea ona e soifua e pei
ona e soifua ai, mata e faataunuuina
faamanuiaga na folafola atu i lou faa-
manuiaga faapeteriaka?”

Ou te le’i mafaufau lava i lo’u faa-
manuiaga faapeteriaka i le ala lenei. Sa
ou faitauina mai lea taimi i lea taimi ae
sa aunoa ma se faamoemoe e tulima-
tai atu i faamanuiaga ua folafolaina
mai i le lumanai ma le iloiloina o le
auala o loo ou ola ai i le taimi nei.

I le mavae ai o lana asiasiga, sa ou
mafaufau i lo'u faamanuiaga faapete-
riaka, ma tuufesili, “Afai e faaauau pea
ona matou ola e pei ona matou ola
ai, mata o le a faataunuuina faamanu-
iaga ua folafola mai?” Ina ua mavae
ni mafaufauga loloto, sa ou lagona e
tatau ona faia ni suiga, aemaise lava i
la’u aoga ma le galuega.

Sa le’i avea o se faaiuga ile va o
le mea na sa’o ma sese, aeile vaole
mea na lelei ma mea na lelei atu, e pei
ona sa a0ao mai ai e Elder Dallin H.
Oaks: “A o tatou manatunatu i filifiliga
eseese, € tatau ona tatou manatua e
le lava le na ona lelei o se mea. O isi
filifiliga e lelei tele, ae o isi e silisili ona
lelei” (“Lelei, Lelei Tele, Lelei Silisili,”
Liahona, Nov. 2007, 104-5).

E mafai faapefea la ona tatou mau-
tinoa ua tatou faia le faaiuga silisili
ona lelei?

O nisi nei o0 mataupu faavae na ou
aoaoina.

Mataupu Faavae Muamua: E Manaomia
ona Tatou Mafaufau i a Tatou Filifiliga
faatasi ai ma le Taunuuga i le Mafaufau
O le faia o faaiuga ia e mafai ona i
ai se aafiaga i o tatou olaga ma olaga



o e tatou te alolofa i ai e aunoa ma
le mauaina o se vaaiga mamao
lautele o o latou taunuuga e mafai
ona aumaia ai nisi o tulaga lamatia.
Peitai, a tatou manatunatu i taunuuga
e mafai ona oo i ai nei faaiuga i le
lumanai, e mafai ona manino atili la
tatou vaai i le ala silisili ona lelei e ui
ai i le taimi nei.

O le malamalama po o ai i tatou,
aisea ua tatou i ai iinei, ma le mea ua
faamoemoe e le Alii mai ia i tatou i
lenei olaga o le a fesoasoani tatou te
maua ai se vaaiga mamao lautele tatou
te manaomiaina.

E mafai ona tatou maua ni faataita-
iga i totonu o tusitusiga paia e uiga i
le mauaina o se vaaiga mamao lautele
lea na aumaia ai se faamaninoga e
tusa ai ma le auala e ui ai.

Na talanoa faafesagai Mose ma
le Alii, ma acao e uiga i le ata o le
faaolataga, ma o lea na sili atu ai lona
malamalama i lana matafaioi o le avea
ma perofeta o le faapotopotoina o
Isaraelu.

“Ma sa fetalai mai le Atua ia Mose,
ua fai mai: Faauta, o A'u o le Alii le
Atua Malosi Aoao. . . .

“...Maolea Ou faaali atu ia te oe
galuega a o’u lima. . . .

“Ma ua ia te au se galuega mo oe,
Mose e, lo’u atalii” (Mose 1:3-4, 6).

Faatasi ai ma lenei malamalamaaga,
na mafai ai e Mose ona onosaia le tele
0 tausaga o puapuaga i le toafa ma le
toe taitai atu o Isaraelu i lona aiga.

O Liae, le perofeta o le Tusi a
Mamona, na faia se miti, ma i lana miti
na ia aoao ai i lana misiona e taitai
lona aiga i se nuu folafolaina.

“Ma sa 0o ina poloaiina e le Alii
lo’u tama, i se miti lava, e tatau ia te
ia ona ave lona aiga ma o ese atu
ile vao.

“...Masatuu e ia lona fale, ma le
fanua o lona tofi, ma ana auro, ma ana

ario, ma ana mea taua” (1 Nifae 2:2, 4).

Na tumau ma le faamaoni Liae i
lenei miti e ui lava i le faigata o fema-
lagaaiga ma le tuua o se olaga sologa
lelei i Ierusalema.

O le Perofeta o Iosefa Samita o se
tasi o faataitaiga sili. E ala i le tele o
faaaliga, e amata i le Muai Faaaliga, na
mafai ona ia faamaeaina lana misiona o
le toefuataiina o mea uma (tagai Iosefa
Samita—Talafaasolopito 1:1-26).

Ae a tatou? O le a le mea ua
faamoemoeina e le Alii mai ia i tatou
taitoatasi?

E le manaomia ona tatou vaai i se
agelu ina ia maua ai le malamalama.
Ua ia i tatou tusitusiga paia, malumalu,
o perofeta soifua, o tatou faamanuiaga
faapeteriaka, o taitai musuia, ma le
mea aupito i taua, o le aia e maua ai
faaaliga faaletagata lava ia e taiala ai a
tatou faaiuga.

Mataupu Faavae Lona Lua:
E Manaomia Ona Tatou Saunia Mo
Luitau O Le A Oo Mai

O auala sili ona lelei i le olaga e
seasea lava o ni auala sili ona faigofie.
E masani lava, o le faafeagai tonu lava.
E mafai ona tatou tagai i faataitaiga a
perofeta ia faatoa uma ona ou taua.

O Mose, Liae, ma losefa Samita sa
lei mauaina ni malaga faigofie e ui
lava i le faia o faaiuga sa’o.

Pe o tatou naunau ea e totogi le tau
mo a tatou faaiuga? Pe o tatou saunia
ea e tuua o tatou tulaga toafimalie ia
ausia ai se nofoaga sili atu?

I le toe ta’ua ai o le aafiaga o lo'u
faamanuiaga faapeteriaka, na ou

faia ai le faaiuga i lena taimi e tatau
ona ou saili se isi aoaoga faaopoopo
ma talosaga mo se sikolasipi mai se
iunivesite i Amerika. Afai e filifilia a'u,
o le a tatau ona ou tuua lau galu-
ega, faatau atu a matou mea uma,

ma malaga mai e aumau i le [unaite
Setete o se tagata aoga faasikolasipi
mo le lua tausaga.

O suega Igilisi ma suega ulufale
na avea ma luitau muamua e ao ona
faatoilaloina. Na alu ai tausaga uumi e
tolu o sauniuniga, sa tele ni “leai,” ma
ni nai, “atonu lava” a o lei taliaina au
i se iunivesite. Ou te manatua pea le
telefoni sa ou mauaina i le faaiuga o le
tausaga lona tolu mai le tagata e nafa
ma sikolasipi.

Na ia faapea mai, “Carlos, e i ai sa’'u
tala fiafia ma se tala le lelei mo oe. O
le tala fiafia, 0 oe o se tasi o sui tauva
e toatolu mulimuli va filifilia i lenei
tausaga.” Sa na o le tasi le avanoa
ilena taimi. “O le tala le lelei, o le
toalua o isi sui tauva o atalii a ni tagata
taua (VIP), ona sosoo ai lea ma oe.”

Na vave ona ou tali atu, “Ae o a’u
...02uo se atalii o le Atua.”

Ma le fiafia tele, sa le i fuafuaina i
pasene faalelalolagi, ma na taliaina ai
au i lena tausaga, i le 1992.

O i tatou o fanau a le Atua Silisili

Ese. O Ia o lo tatou Tama, e alofa o Ia
ia i tatou, ma o loo i ai Sana fuafuaga
mo i tatou. Tatou te le o i ai iinei i
lenei olaga ia tau na ona faamaumau
o tatou taimi, ia matutua, ma maliliu. E
finagalo le Atua ia tatou tuputupu a’e
ma ausia o tatou gafatia.

I le saunoaga a Peresitene Thomas S.
Monson: “O outou taitoatasi, nofofua pe
ua faaipoipo, po o le a lava le matua, ua
iaile avanoa e a0ao ma tuputupu ae ai.
Ia faalautele lou iloa faaleatamai ma faa-
leagaga, i le tulaga atoatoa o lou gafatia
faalelagi” (“O Le Malosiaga Maoae o le
Aualofa,” Liahona, Ian. 1998, 114).

Mataupu Faavae Lona Tolu: E Manaomia
ona Tatou Faasoa Atu Lenei Vaaiga
Mamao i Tagata Tatou Te Alolofa I Ai

Na faia e Liae le tele o taumafaiga
e fesoasoani ai ia Lamana ma Lemu-
elu ia malamalama i le taua o suiga
na latou faja. O le mea moni i lo laua
1€ opogiina o le miti a lo la tama na
mafua ai ona la muimui i le taimi o
le faigamalaga. O Nifae, i le isi itu, na
saili atu i le Alii ina ia vaai i mea na
vaaia e lona tama.

“Ma sa 0o ina ua uma ona faalogo
atu o 2’u o Nifae, i upu uma a lo’u

tama, e uigaimea savaaiiaioiai

se faaaliga vaaia, ...0a'u...saou
manao foi ia mafai ona vaai, ma faa-
logo, ma iloa e uiga i ia mea, i le mana
o le Agaga Paia” (1 Nifae 10:17).

Faatasi ai ma lenei faaaliga, sa le
gata ina mafai e Nifae ona faatoilalo ia
luitau o le malaga ae na taitai foi lona
aiga ina ua manaomia.

Pe a tatou filifili e ui i se auala faa-
pitoa, o le a aafia ai tagata tatou te alo-
lofa i ai, ma e oo lava i nisi o le a tatou
aafia atu ai i taunuuga o lea filifiliga.
le tulaga moni, e tatau ona latou vaaia
mea tatou te vaaia ma tausoa faatasi
o tatou talitonuga. E le o taimi uma e
tupu ai lenei mea, ae a tupu, o le a sili
atu ona faigofie le malaga.

I le aafiaga patino ua ou faapupula
atu, sa ou manaomia ai le lagolago a
lo’u toalua. Na laiti lava le ma fanau
ma na le tele se tala e fai mai, ae sa
taua le lagolago a lo’u toalua. Ou te
manatua i le taimi muamua, na ma
manaomia ai ma Monica le talanoaina
ma le toto’a o suiga i fuafuaga seia oo
ina ia lagonaina le mafanafana ma le
tuuto. O lenei miti na tausoa faatasi na
le gata ina mafua ai ona ia lagolagoina
le suiga ae ina ia avea foi ma se vaega
taua i lona tulaga manuia.

Ou te iloa 0 loo i ai se fuafuaga a le
Alii mo i tatou. Na te silafia i tatou. Na
te silafia le mea e silisili ona lelei mo
i tatou. E le faapea ua sologa lelei ni
mea ona lé tatau ai lea ona iloilo mai
lea taimi i lea taimi pe le’o i ai se isi
mea e sili atu. Afai e faaauau pea ona
tatou ola e pei ona tatou ola ai, mata
o le a faataunuuina faamanuiaga ua
folafolaina?

O loo soifua le Atua. O Ia o lo tatou
Tama. O loo soifua le Faaola o Iesu
Keriso, ma ou te iloa e ala i Lana tau-
laga togiola e mafai ai ona tatou maua
le malosi e faatoilalo ai o tatou luitau
iaso uma. I le suafa o Iesu Keriso,
amene. B



O le Fitugafulu

Saunia e Elder Allan F. Packer

O le galuega o talafaasolopito o aiga ma malumalu e tatau
ona avea ma se vaega masani o la tatou tapuaiga patino.

o avea au ma se Sikauti talavou

e 12 tausaga, sa ou mauaina se

meaalofa o se meafaigaluega
faaleSikauti sa ou manao lava i ai. O
se tamai toi ma sona ufi pa’u mamoe
mamafa! O le isi tolauapiga, sa matou
taunuu ua pogisa, susu ma maalilili
mai le mamafa o le kiona i le ala. Pau
lava le mea sa i lou mafaufau o le faia
o se afi tele o le tolauapiga. Sa ou alu
ilena lava taimi ma tata se laau sa
pa’t ilalo ila’u toi fou. A o ou tataina
le laau, sa ou ita ona e foliga mai e le
lelei tele i le taina o le laau. I lou ita

tele, sa ou matua taina ai ma le malosi.

Sa ou toe foi, ma le le fiafia, i le tolau-
apiga ma ni nai fasi fafie. O le mala-
malama o le afi a se isi tagata, sa ou

iloa ai le faafitauli. Ou te lei aveesea le
ufi o le toi. Ae ou te tau atu, sa matua

tipitipi ninii le ufi. O le lesona: sa ave-
esea mai lou mafaufau isi mea taua.

A o tatou galulue e agai atu i le faa-
eaga, e tatau ona tatou galulue i tulaga
manaomia uma ae aua nei faatosina-
ina i le taulai atu i se tulaga manaomia
e tasi pe lua po o nisi mea e le fesoo-
tai. O le sailia o le malo o le Atua e
taitai atu ai i le olioli ma le fiafia.! Afai
€ manaomia, e tatau ona tatou loto ina
ia sui. O faasa’oga laiti fai soo e itiiti le
tiga ma le faalavelave nai lo faasa’oga
tetele i o tatou olaga.

E lei leva atu, sa ma malaga ai ma
Sister Packer i le tele o atunuu ese.

Sa saunia a ma tusifolau ma isi pepa

malaga. Sa fai a ma tui, suesuega
faafomai, visa, ma oomi faailoga i
tusifolau. Ina ua ma taunuu, sa sue-
sueina a ma pepa malaga, ma ina ua
ausia mea manaomia uma, sa faataga i
maua e ulufale atu.

O le agavaa mo le faaeaga e pei
lava o le ulufale atu i se isi atunuu. E
tatau ona tatou mauaina taitoatasi a
tatou tusifolau faaleagaga. Tatou te le
Jfaatulagaina mea e manaomia, ae, e
tatau ona tatou ausiaina mea uma. O
le ata o le faaolataga o loo i ai uma
aoaoga faavae, tulafono, poloaiga, ma
sauniga € manaomia e tagata uma e
agavaa ai mo le faaeaga.? Ona mafai
lea “e ala i le Togiola a Keriso, . . . ona
faaolaina tagata uma.”? E fesoasoani
le Ekalesia ae e le mafai ona faia mo
i tatou. O le agavaa mo le faaeaga e
avea ma o se sini o le olaga atoa.

Sa faatulagaina e Keriso Lana
Ekalesia e fesoasoani ia i tatou. Ua Ia
valaauina ni tamalii e toa 15 ua tatou
lagolagoina o ni perofeta, tagata vaai,
ma talifaaaliga e taitai le Ekalesia ma
ia aoao atu tagata. O le Au Peresitene
Sili* ma le Korama a Aposetolo e
Toasefululua’® e tutusa lava le mana
ma le pule,® faatasi ai ma le Apose-
tolo sinia ua tofia o se Peresitene o
le Ekalesia. Ua valaauina Fitugafulu e
lagolagosua.” E lei faatulagaina e taitai
ni mea e manaomia mo le faaeaga. O
le Atua na faia! O nei taitai ua valaau-
ina e aoao atu, faamalamalama atu,
apoapoai atu, ma e oo lava i le lapatai
atu ina ia tatou tumau ai i le ala.®

E pei ona faamalamalama mai i le
tusitaulima o le Ekalesia: “I le faa-
taunuuina o lona faamoemoega e
fesoasoani i tagata taitoatasi ma aiga
ia agavaa mo le faaeaga, e taulai atu
le Ekalesia i tiutetauave ua tofia mai
le lagi. O nei tiutetauave e aofia ai le
fesoasoani i tagata o le ekalesia ia ola
i le talalelei a Iesu Keriso, faapoto-
potoina o Isaraelu e ala i le galuega

faafaifeautalai, tausiga o e matitiva ma e
le tagolima, ma faataunuuina le faaola-
taga o e ua maliliu e ala i le fausiaina o
malumalu ma le faatinoina o sauniga
sui mo i latou.”® O nei taulaiga e fa
atoa ai ma isi tulafono, poloaiga, ma
sauniga uma e manaomia ma e le faia i
ai se filifiliga. O le Togiola a Iesu Keriso
ma le faia o nei mea taitasi, o loo tatou
faaopoopo ai ia faailoga manaomia i o
tatou tusifolau faaleagaga.

I le faagasologa o lenei konafesi
ua aoaoina ai i tatou i suiga o le a
fesoasoani ia i tatou uma ina ia saunia
lelei ai.

O le aiga o le ogatotonu lea o le ata
o le faaolataga ma atonu o le mafua-
aga lea ua ta’ua ai o le “fuafuaga tele
o le fiafia.”*® Sa saunoa Peresitene
Boyd K. Packer, “O le taunuuga sili o
gaoioiga uma i le Ekalesia o le mafai
lea e se alii ma lana ava ma le la fanau
ona maua le fiafia i le aiga.”"!

Sa saunoa mai Peresitene Spencer W.
Kimball, “O lo tatou manuia, faa-
letagata lava ia ma i le avea ai o se
Ekalesia, o le a matua faalagolago lea
ile ala o loo tatou taulai atu ai ma le
faamaoni i le ola ai i le talalelei i le
aiga”'? O le galuega o malumalu ma
talafaasolopito o aiga o se vaega o le
ola ai i le talalelei i le aiga. E tatau ona
sili atu ona avea ma se gaoioiga faale-
aiga nai lo se gaoioiga faale-Ekalesia.

Ua i ai se faamamafa faafouina i
le galuega o talafaasolopito o aiga
ma le malumalu mai le Au Peresi-
tene Sili ma le Korama a Aposetolo e

Toasefululua.”® O lou tali atu i lenei
faamamafa o le a faateleina ai lou
olioli ma le fiafia faaletagata lava ia ma
faaleaiga.

Mai le Mataupu Faavae ma Fea-
gaiga ua tatou faitau ai: “Ua oo mai
lava le aso tele o le Alii. . . . O lea, ia
tatou osi atu, o se ekalesia ma se nuu,
ma se Au Paia o Aso e Gata Ai, se
taulaga i le Alii i le amiotonu; ma ia
tatou tuu atu i lona malumalu paia, . . .
se tusi ua i ai talafaamaumau o o tatou
tagata maliliu, lea o le a agavaa mo le
talia atoatoa.” 4

O lenei “tusi” o le a saunia e
faaaoga ai talafaamaumau o igoa ma
sauniga o loo i ai i utuofaamatalaga o
le FamilyTree a le Ekalesia.

O loo ou siakiina ma faaopoopo
i ai ia talafaamaumau i lenei utuo-
faamatalaga ona ou te manao i igoa
otagataumaoute alofaiaiiaiaiile
tusi. Ae a oe?

O loo ta’ua i le Mataupu Faavae ma
Feagaiga vaega 128 faapea, “Ona o i
tatou e aunoa ma [o tatou tuaa) e le
mafai ona faaatoatoaina; pe mafai foi
ona faaatoatoaina i latou e aunoa ma
i tatou.”?

O le talafaasolopito o aiga ua sili
atu nai lo gafa, tulafono, igoa, aso,
ma nofoaga. E sili atu nai lo le taulai
atu i mea ua tuanai. O le talafaaso-
lopito o aiga e aofia ai foi le taimi
lenei a o tatou fatuina o tatou lava
talafaasolopito. E aofia ai le lumanai
a o tatou mamanuina talafaasolopito
o le lumanai e ala i o tatou tuaa. O se

tina talavou, mo se faataitaiga, o loo
faasoaina mai ana tala faaleaiga ma ata
ma lana fanau o loo faia le galuega o
talafaasolopito faaleaiga.

O le aai ma feinu i le faamanatuga,
auai i sauniga, faitauina o tusitusiga
paia, ma faia tatalo faaletagata lava ia,
faia galuega o talafaasolopito o aiga
ma le malumalu e tatau ona avea ma
se vaega masani o la tatou tapuaiga
faaletagata lava ia. O le taliatu o a
tatou talavou ma isi i valaaulia faa-
perofeta e faagaeetia ma ua faama-
onia ai o lenei galuega e majfai ma e
tatau ona faia e tagata uma i soo se
vaitausaga.

E pei ona faamatalaina e Elder
Quentin L. Cook, “Ua tatou maua [nei]
le aoaoga faavae, o0 malumalu, ma
tekinolosi.” !¢ Ua sili atu ona faigofie le
faia o le galuega i le taimi nei ma ua
faatapulaaina i le na o se fuainumera
o tagata o e 0 loo avea lenei mea ma
se faamuamua. O le galuega e alu
ai pea le taimi ma osigataulaga, ae e
mafai e tagata uma ona faia, ma ua
faigofie atu pe a faatusatusa lea i ni nai
tausaga ua mavae.

Ina ia fesoasoani i tagata, ua ao
mai e le Ekalesia ni faamaumauga ma
saunia ni meafaigaluega ina ia mafai ai
ona faia le tele o le galuega i o tatou
lava aiga po o fale o uarota faapea ma
le malumalu. O le tele o faafitauli ua
aveesea. Po o a lava ni ou lagona ma
manatu sa i ai i le taimi ua tuanai, ua
ese nei la!

Peitai, e i ai se faafitauli e tasi e le
mafai e le Ekalesia ona aveesea. O
le faatuai lea ona faia e se tagata o le
galuega. Pau lava le mea e manaomia
o se faaiuga ma se taumafaiga laitiiti. E
le manaomia ai se taimi tele. Na o sina
taimi laitiiti lava i se tulaga faifai pea
o le a gaosia ai le fiafia i le galuega.
Fai le faaiuga ina ia faia se laa, ia a0ao
ma talosaga atu i isi e fesoasoani mai
ia te oe. O le a latou faia! O igoa e te



mauaina ma ave i le malumalu o le a
avea ma faamaumauga mo “le tusi.”"’

E oo lava i le faateleina naua o le
auai o tagata, ua tatou iloaina ua na o
ni nai tagata o le Ekalesia o loo auai e
le aunoa i le sailia ma le faia o sauniga
o le malumalu mo o latou aiga."”® O
lenei tulaga e manaomia ai se suiga i
mea tatou te faamuamuaina. Au’a nei
teenaina se suiga, ae ia talia! O suiga o
se vaega ia o le ala sili o le fiafia.

E manaomia le faia o lenei galuega,
e le mo le manuia o le Ekalesia ae mo
o tatou tagata ua maliliu ma mo i tatou
lava. E manaomia e i tatou ma o tatou
tuaa ua maliliu ni faailoga i o tatou
tusifolau faaleagaga.

O le “tuufaatasia”® o o tatou aiga i
augatupulaga e tele ua na o malumalu
e mafai ona faataunuu ai e ala i sauniga
faamau. E faigofie lava ona laasaga: na
o le sue o se igoa ma ave i le malumalu.
O le a mafai ona e fesoasoani atu i isi e
faia foi i le aluga o taimi.

Faatasi ai ma ni nai tuusaunoaga,

e mafai e tagata uma—tagata uma—
ona faia lenei mea!

O loo i ai ni faamanuiaga moni e
fesootai ma lenei galuega. E toatele
naua matua ma taitai o loo popole i
tulaga o le lalolagi o i ai nei ma aa-
fiaga i aiga ma le autalavou.

Sa folafola mai e Elder David A.
Bednar: “Ou te valaau atu i tupulaga
talavou o le Ekalesia ina ia a0ao ma ia
iloa le Agaga o Elia. . . . Ou te folafola
atu [o le a] puipuia oe mai le uunaiga
faateleina a le tiapolo. A outou auaiile
faatinoga ma outou fiafia i lenei galu-
ega paia, o le a malupuipuia outou i lo
outou talavou ma i o outou olaga.”*

Uso e ma tuafafine, ua oo mai le
taimi e aveese ai le ufi o a tatou tamai
toi ma 0 e galulue. E le tatau ona tatou
maumaua o tatou faaeaga po o o tatou
aiga mo mea e itiiti le taua.

O le galuega lenei a le Atua, ia
faia e tagata o le ekalesia ma tagata le

lolotu, talavou ma matutua, tane ma
fafine.

Ou te faamaea atu i le sii mai o le
fuaiupu muamua o le viiga 324, ma
suia le upu e tasi:

Tutulai mai, le [Au Paial a le Atua!

Lafoai mea e le aoga.

Tuu atu le loto, mafaufau, malosi ma
le agaga

Ia auauna atu i le Tupu o Tupu >

O Iesu Keriso o le Tupu! Ou te
molimau atu ai ia te Ia i le suafa o Iesu
Keriso, amene. H

O le Fitugafulu

Saunia e Elder Hugo E. Martinez

O le alofa ia lesu Keriso e tatau ona avea ma o tatou taiala pe
afai e tatau ona tatou mataala i manaoga o i latou e mafai
ona tatou _fesoasoani i ai i nisi auala.

Le Ekalesia a Iesu Keriso o le Au Paia
0 Aso e Gata Ai, ua tuuina mai ia i
tatou le avanoa ma le faamanuiaga
patino e auauna atu ai. I le taimi atoa
0 avea ai au o se tagata o le ekalesia,
ua ou auauna atu ai i le tele o auala. E
pei o le faamatalaga a Brother Udine
Falabella, le tama o Elder Enrique R.
Falabella, e masani ona fai mai, “O
lé auauna atu mo se mea, e lelei mo
se mea; o lé auauna atu i le leai o se
mea, e lelei mo le leai o se mea.” O
upu nei e tatau ona tatou taofia i o
tatou mafaufau ma o tatou loto.
Ao ou sailia le taitaiga i le taimi
0 lau auaunaga, sa ou maua ai le
toafimalie i le manatuaina e taulai atu
le Faaola i le tagata ma le aiga. O lona
alofa ma le gauai alofa atu i le tagata
ua a0ao0 ai au Na te silafiaina le taua
tele o fanau taitasi a le Tama Faalelagi
ma e taua mo i tatou le faamautinoa-
ina o loo auauna atu ma faamalosia
tagata taitasi i le talalelei a Iesu Keriso.
I tusitusiga paia ua tatou faitau ai:
“Ia manatua ua tele lava le taua o
agaga i le silafaga a le Atua. . . .
“Ma afai e faapea lua te galulue i o
oulua aso uma . . . ma aumai, nao se
agaga e toatasi ia te a'u, e matua tele

lava lo oulua olioli faatasi ma ia i le
malo o lo’'u Tama!”!

E taua tele agaga uma i le Atua, aua
0 i tatou o Ana fanau ma ua ia i tatou
le gafatia e avea ai faapei o Ia.?

O le alofa ia Iesu Keriso e tatau ona
avea ma o tatou taiala pe afai e tatau
ona tatou mataala i manaoga o i latou
e mafai ona tatou fesoasoani i ai i nisi

auala. O aoaoga a lo tatou Alii, o Iesu
Keriso, ua faaali mai ia i tatou le ala.
Ma o le auala lena na amata ai la tatou
auaunaga patino: ia illoa manaoga, ona
tausia lea 0 na manaoga. E pei ona
saunoa mai Sister Linda K. Burton,
peresitene aoao o le Aualofa, “Mua-
mua matau, ona auauna atu ai lea.”?

O Peresitene Thomas S. Monson
o se faataitaiga sili o lenei mataupu
faavae. Ia Ianuari 2005, sa ia pule-
faamalumalu ai i se konafesi a taitai
perisitua i Puerto Rico ae ona faataitaia
le auala sa tuuina atu ai le auaunaga
e le Faaola ma Ana auauna e ala i se
auaunaga patino. I le faaiuga o lena
fonotaga matagofie, sa amata faafeiloai
ai e Peresitene Monson ia taitai peri-
situa uma sa auai. Sa faafuasei, ona ia
matauina se tasi o i latou sa matamata

mai i mea uma mai se mea mamao, sa
tu ese mai na o ia.

Sa savali ese atu Peresitene Monson
mai le vaega, e agai atu i lena uso,
ma talanoa ia te ia. Faatasi ai ma ni
lagona, sa tau atu e José R. Zayas ia te
ia o se vavega lona agai atu ia te ia ma




o se tali i tatalo sa la faia ma lona toa-
lua, o Yolanda, ao lei faia le sauniga.
Sa ia tau atu ia Peresitene Monson sa
tulaga faaletonu lona afafine ma sa

ia te ia se tusi mai lona toalua sa ia
manao € tuu atu ia Peresitene Monson.
Sa tau atu e Brother Zayas i lona
toalua e faigata talu ai o le a pisi tele
Peresitene Monson. Sa faalogologo atu
Peresitene Monson i le tala ma fesili
atu mo le tusi, lea sa ia lauina lemu.
Ona ia tuuina lea i totonu o le taga o
lona suti ma fai atu ia Brother Zayas o
le a ia faataunuuina le la talosaga.

O lea auala, sa pai atu ai lo tatou
Alii, o Tesu Keriso i lena aiga, e ala atu
i Lana auauna. Ou te talitonu o afioga
a le Faaola i le faataoto o le Samaria
agalelei e faatatau ia i tatou: “Ina alu
ia, ma ia e faapea ona fai”4

I le aso 21 Setema, 1998, na taia ai
Puerto Rico e le Afa o Siaosi, ma faale-
aga ai le tele o mea. O Sister Martinez,
le ma fanau e toalima, ma au sa matou
sao mai lena afa tele ma o ona matagi
malolosi e ala i le nonofo i lo matou
fale. Peitai, e lua vaiaso sa leai ai se vai
ma le eletise.

Ina ua uma le matou sapalai vai, sa
faigata le aumaiga o nisi vai. E le galo
ia te au le uso lea na auauna mai ia i
matou e ala i le tuuina mai o lena vai
taua, ma e e le galo foi le auala alofa
na auauna mai ai foi ia tuafafine ia i
matou.

Sa sau German Colén i lo matou
fale ma se konateina palasitika lapoa
o vai i se pikiapu. Sa fai mai o ia, i
ana lava upu, “ou te iloa e i ai lau
fanau laiti 0 e manaomia le vai.” O
ni nai aso mulimuli ane, sa uta ai e
Brother Noel Mufioz ma Herminio
G6mez ni tane vai lapopoa e tolu i
luga o se loli. Sa faafuasei ona oo mai
i lo matou fale ma faatutumu uma
faguvai sa avanoa i vai inu, ma vala-
aulia foi o matou tuaoi e faatutumu a
latou faguvai.

Na taliina a matou tatalo e ala i

a latou auaunaga patino. Na atagia
i foliga 0 na uso e toatolu le alofa o
Iesu Keriso mo i tatou, ma o la latou
auaunaga—i nisi upu, la latou auau-
naga patino—na aumaia mea e sili
atu nai lo vai inu i o matou olaga. Mo
atalii po o afafine uma o le Atua, o le
iloaina o loo popole tagata ma tausia
lona soifua laulelei e taua tele.

Ou te molimau atu ia te outou e
silafia i tatou taitoatasi ma patino e
le Tama Faalelagi ma lo tatou Alii, o
Iesu Keriso. Mo lena mafuaaga, ua
La saunia ai mea tatou te manaomia
ina ia tatou maua le avanoa e ausia
ai o tatou gafatia faalelagi. I luga o
le ala, ua La tuuina i ai tagata o le a
fesoasoani ia i tatou. Ma, a o avea i
tatou ma meafaigaluega i Ona aao, o
le a mafai ona tatou auauna atu ma
fesoasoani ia i latou ua La faaali mai ia
i tatou i se faaaliga.

O lenei auala, ua aapa atu ai le Alii
o lesu Keriso i fanau uma a le Tama
Faalelagi. O le a aoina mai e le Leoleo
Mamoe Lelei Ana mamoe uma. O le a
Ia faia auauai ao latou faaaogaina lelei
la latou filifiliga tatau—pe a uma ona
faalogo i leo o0 Ana auauna ma talia la
latou auaunaga. O le a latou iloaina loa
Lona siufofoga, ma o le a latou mulimuli
ia te Ia. O sea auaunaga patino e taua i
le tausiga o feagaiga o le papatisoga.

E pei foi, o le avea ma se faataita-
iga lelei o se soo o Iesu Keriso o sa
tatou mataitusi sili lea o le faailoaina

atu ia i latou tatou te faasoa atu i ai
Lana talalelei. A tatalaina o tatou gutu
ma faasoa atu le talalelei toefuataiina
a Iesu Keriso, e avea i tatou ma “Ana
leoleo mamoe fesoasoani, ua tuu atu
i ai se tiute e fafaga lana lafu mamoe
ma tamai mamoe o Lana lafu”’; tatou
te avea ma “e vaivai ma e faatauvaa”®
“o fai faiva i tagata.”’

O la tatou auaunaga ma la tatou
galuega patino e le faatapulaainaie o
soifua i lenei lalolagi. E mafai foi ona
tatou faia le galuega mo e ua maliliu—
mo i latou o e o nonofo i le lalolagi o
agaga ma e, i le taimi o lo latou olaga
faitino, e lei maua le avanoa e talia ai
ia sauniga faaola a le talalelei a Iesu
Keriso. E mafai foi ona tatou tausia se
api talaaga ma tusi ai o tatou talafaa-
solopito o aiga ina ia liliu atu loto o
e soifua agai i e o soifua—faapea ma
loto o e o soifua i o latou tuaa. E faata-
tau lava i le fesootaiina o o tatou aiga,
i lea tupulaga i lea tupulaga, i sootaga
e faavavau. A tatou faia, e avea i tatou
ma “faaola i le mauga o Siona.”®

Ua tatou maua le avanoa faapitoa e
avea ai ma meafaigaluega i Ona aao.
E mafai ona avea ai i o tatou faaipo-
ipoga, tatou aiga, ma a tatou uo, ma o
tatou uso a tagata. O la tatou avau-
naga patino lena o ni soo moni a Iesu
Keriso.

“E faapotopotoina foi i ona luma o
nuu uma lava; ona tuueseeseina lea o
ilatou e ia, e pei o le leoleo mamoe
ona tuueseeseina 0 mamoe ma oti:

“Ona tuu ai lea e ia 0 mamoe i
lona itu taumatau, a o oti i lona itu
tauagavale.

“Ona faj atu ailea o le Tupuie o
ilona itu taumatau, o mai ia, o outou
ua faamanuiaina e lo’u Tama, ia fai
mo outou le tofi le malo ua saunia mo
outou ao lei faavaeina le lalolagi:

“Aua na ou fia ‘ai ona outou avane
ai lea ni mea ou te ‘ai ai; na ou fia inu,
ona outou avane ai lea ni vai ou te inu
ai, sa fai a’u ma tagata ese, ona outou
talia lea o a’u:

“Na ou le lavalava, ona outou faa-
ofuina lea o a’u; na ou ma’i, ona outou
asiasia mai lea o a’u; na ou i le fale
puipui, ona outou o ane ai lea ia te au.

“Onatalimaiaileaiateiaoe
amiotonu, e faapea mai, Le Alii e, o
anafea na matou iloa ai oe ua fia ‘ai,
ma matou fafagaina oe? Po o fia inu,
ma matou avane € te inu ai?

“O anafea foi na matou iloa ai oe o
le tagata ese, ma matou talia oe? Po o
le le lavalava, ma matou faaofuina oe?

“O anafea foi na matou iloa ai
oe ua ma’i, po o i le fale puipui, ma
matou o atu ai ia te oe?

“Ona tali atu ai lea o le Tupu, e
faapea atu ia te i latou, E moni, ou te
fai atu ia te outou, aua na faia e outou
ile tasi o e aupito itiiti 0 o’u uso nei, o
a’u lea na outou faia i ai.”®

Tau ina ia tatou faia faapea o la’u
tatalo lea i le suafa o Iesu Keriso,
amene. B

O le Fitugafulu

Saunia e Elder Larry S. Kacher

Illoilo a tatou filifiliga e ala i le fesili ifo ia i tatou lava i le fesill,
“Pe o totoina ma le mausali a’u faaiuga i le eleele lafulemu o

le talalelei a lesu Keriso?”

so e ma tuafafine, o faaiuga

tatou te faia i lenei olaga e

matuai aafia ai lava le ala i lo
tatou ola e faavavau. O loo i ai uma ni
malosiaga vaaia ma 1€ mavaaia o loo
faatosinaina ai a tatou filifiliga. Na ou
aoaoina le taua o lenei [mataupu faa-
vae] i se auala patino e tusa ma le lima
tausaga talu ai i se auala na semanu
ou te 0o ai i se taunuuga matautia.

Na matou malaga ma aiga ma uo
ile itu i saute o Omani. Na tonu ia i
matou e fai se malologa i luga o le
matafaga i le talafatai o le Vasa Initia.
E lei leva ona matou taunuu, ae fesili
mai le ma afafine e 16 tausaga le
matua, o Nellie, pe mafai ona ia aau
atu i le mea na ia manatu o se tama’i
motu oneone. O le matauina o le sou
ogalu,naoufaiatuaiiateiaolea
ou alu muamua, ma le manatu atonu
o loo i ai ni 2u aave matautia.

Ina uva mavae ona aau ai mo se
taimi puupuu, na ou valaau atu i lou
toalua e fesili i ai pe ua ou tai latalata
i le tama’i motu oneone. Na ia tali
mai, “Ua leva ona e pasiaina.” Ma le 1é
iloaina, na maileia a’u i se au aave! ma
toso faatopetope atu ai a’u i le sami i
fafo i le tua’au.

Sa ou 1é mautonu po o le a le mea
e fai. Na pau le mea na mafai ona ou
mafaufau i ai o le toe liliu mai ma aau
agai atu i le matafaga. O le mea sese
tonu lava lena sa fai. Sa ou lagona le vai-
vai. O malosiaga e sili atu ma lo’u malosi
na toso mamao atua a’u i le tua’au. O
le mea na atili ai ona leaga o le faatua-
tuaina e lo’u toalua o la’u faaiuga, ma ia
aau mai ai i le ala lava e tasi.

Uso e ma tuafafine, ou te manatu sa
telé lava se avanoa ou te 1€ ola ai ma,
ona o la’u faaiuga, semanu e ono oti ai
foi si ou toalua. Ina ua mavae se tau-
mafaiga tele ma le mea na ou talitonu
o se fesoasoaniga mai le lagi, sa tei ai
lava ua pa’i o ma vae i le oneone ma
mafai ai ona ma savavali saogalemu
atu i a ma uo ma lo ma afafine.

O loo i ai le tele o au fetafea’i i lenei
olaga faalelalolagi—o nisi e saogalemu
a o isi e leai. Na aocao mai Peresitene
Spencer W. Kimball e faapea o loo i
ai ni malosiaga malolosi i o tatou lava
olaga e pei 0 au 1é mavaaia o le vasa.?
O nei malosiaga e moni. E le tatau ona
tatou 1é amanaiaina i latou.

Se’i ou tau atu ia te outou se isi au,
0 se au paia, ua avea ma se faama-
nuiaga maoae i lo’u olaga. O a’u o se



tagata liliu mai i le Ekalesia. Ae ou te
le’i liliu mai, o le sini o lou olaga o le
faase’e aisa, o lea na ou siitia atu ai i
Europa ina ua maea le aoga maualuga
e faataunuu lena manaoga. I le mavae
ai o ni nai masina o mea na foliga mai
o se olaga atoatoa, na ou lagona ai e
tatau ona ou alu ese. I lena taimi, ou
te le’i malamalama i le mafuaaga o
lena lagona, ae na ou filifili e mulimuli
iai. Na ou i'u ane i Provo, Iuta, ma ni
nai uo lelei o e, e pei foi 0 au, sa le
auai i le ekalesia.

A oouiaiiProvo, na ou feiloai ai
i tagata o e na soifua i se olaga na telé
lona eseesega nai lo au. Sa ou tosina
atu ia i latou, e ui sa ou le iloaina le
mafuaaga. I le taimi muamua, na ou
teenaina nei lagona, ae na vave ona
ou maua se filemu ma le mafanafana
ou te le’i iloaina lava muamua. Na
amata ona ou taliaina se au e ese
ai—o0 se au na aumaia ia te au se
malamalamaaga o se Tama Faalelagi
alofa ma Lona Alo, o Iesu Keriso.

Sa papatisoina a'u ma a’'uuo ile
1972. O lenei au fou na ou filifilia e
mulimuli ai, o le talalelei a Iesu Keriso,
na maua ai le taitaiga ma le uiga moni
o lou olaga. Peitai, na i ai lava foi ma
ona luitau. Na fou mea uma ia te au.
Sa i ai taimi, na ou lagona ai ua leiloa
ma ua lé mautonu. O fesili ma luitau
na auala mai uma i uo ma aiga.

Sa i ai sa’u filifiliga e fai. O nisi 0 a
latou fesili na fatuina ai le masalosalo
ma le 1é mautonu. O se filifiliga sa
taua tele. O fea o le a ou liliu atu i ai
mo ni tali? Na toatele i latou na mana-
nao e faatalitonu au i mea sese o o’u
ala—"“0 au aave o le tud’au” na nau-
nau e toso ese atu au mai le au mala
na avea ma se punavai matagofie o
le fiafia. Na ou 2020 ma le manino
tele le mataupu faavae, o loo i ai le
“faafeagai o mea uma” ma le taua o
le faatinoina mo au lava ma aua nei
lafoai atu la’u faitalia i isi.?

Na ou fesili ifo ia te au, “Aisea o le
a ou fulitua ai i mea na aumaia ia te
au le tele o le mafanafana?” E pei ona
faamanatu atu e le Alii ia Oliva Kaotui,
“Ou te lei tautala atu ea le filemu i lou
mafaufau e uiga i le mataupu?”* Na
faapea uma lava lou aafiaga. O lea, na
ou liliu atu ai, faatasi ai ma le tuuto
tele, i se Tama Faalelagi alofa, i tusitu-
siga paia, ma i ni uo faatuatuaina.

Ae, sa i ai pea le tele o fesili sa le
mafai ona ou taliina. O le a faapefea
ona ou talanoaina le 1é mautonu na
latou fatuina? Nai lo le faatagaina o i
latou e faaumatia le filemu ma le fiafia
na oo mai i lou olaga, na ou filifili ai e
faagalo i latou mo sina taimi, ma faa-
tuatuaina le taimi a le Alii, o le a Ia faa-
ali mai mea uma. Na ou maua le filemu
i Lana fetalaiga i le Perofeta o Iosefa
Samita: “Faauta, o outou o ni fanau
laiti, ma e & mafai ona outou gafatia
mea uma i le taimi nei; e ao ina outou
tutupu a’e i le malosi faaleagaga ma i
le malamalama o le upumoni.”® Na ou
filifili ia aua ne’i lafoaia mea na ou iloa
e moni e ala i le mulimuli atu i se au lé
mailoa ma masalosalo—o se “au aave i
le tua’au” ua faamoemoeina. E pei ona
aoao mai e Peresitene N. Eldon Tanner,
na ou aoaoina “le tele o le atamai ma
le lelei atu mo tagata e talia ia upumoni
faigofie o le talalelei . . . ma talia e ala
ile faatuatuainameaianate...le
malamalama i ai.”°

Pe o le uiga ea o lenei mea ua leai
se avanoa mo se fesili faamaoni? Fesili i

le alii talavou o 1é na saili le toomaga i
se vao paia ma le manao ia iloa pe o le
fea o lotu uma e tatau ona auai ai. Uu
le Mataupu Faavae ma Feagaiga i lou
lima, ma iloa le tele o mea ua faaali mai
i lenei talafaamaumau paia ona o se
taunuuga o se sailiga faamaualalo mo
le upumoni. E pei ona maua e Iosefa,
“A e afai ua leai se poto i so outou, ina
ole atu ia i le Atua, [0 1€] foai tele mai

i tagata uma ma le le toe ta’uta’ua, . . .
ona foaiina mai ai lea ia te ia.”” E ala

i le faia o fesili faamaoni ma e ala i le
sailia o tali faalelagi, tatou te aoao ai
“fasifuaitau ma lea fasifuaitau, mataupu
i lea mataupu,”® a o tatou faateleina le
malamalama ma le poto.

Olefesilielée ole “Oiaiease
avanoa mo se fesili faamaoni?” ae
o le “O fea ou te liliu atu i ai mo le
upumoni pe a i ai ni fesili?” “Mata e
lava lou atamai e manatua ai mea ou
te iloaina e moni e ui lava i ni nai fesili
atonu o ia te a’'u?” Ou te molimau atu
o loo i se punavai paia—o Lé e silafia
mea uma—Ile gataaga mai le amataga.
O mea uma ua i ai i Ona luma.’ Ua
molimau mai tusitusiga paia Na te “lé
savali i ala faapiopio, . . . pe ese foi o
ia mai le mea na ia fetalai mai ai.” '

I lenei faigamalaga faaletino e le
tatau ona tatou mafaufau o a tatou
filifiliga e aafia ai na o i tatou lava.
Talu ai nei, na asiasi mai ai se alii
talavou i lou aiga. Na i ai se agaga
lelei ia te ia, ae na ou lagona e le o
auai atoatoa i gaoioiga a le Ekalesia.

Na ia tau mai ia te au na tausia o ia i
se aiga e faatotonugalemu i le talale-
lei seia 0o ina 1é faamaoni lona tama i
lo la va ma lona tina, lea na oo ai ina
tetea ma aafia uma ai loa ona tei ma
fesiligia ai le Ekalesia ma pauu ese ai.
Na mamafatu lou loto a o ou talanoa
ma lenei tama talavou, ua aafia ona

o filifiliga a lona tama, o loo ia tausia
i le taimi nei ni agaga faapelepele i
fafo atu o faamanuiaga o le talalelei a
Iesu Keriso.

O le isi alii ou te iloaina, na i ai se
taimi o lona olaga na avea ai ma tagata
faamaoni o le Ekalesia, na i ai ni fesili
e uiga i ni aoaoga faavae patino. Nai
lo le ole atu i le Tama Faalelagi mo
ni tali, na ia filifili e faalagolago atoa
i puna faalelalolagi mo le taitaiga. Na
liliu lona loto i le itu sese a o ia saili
i mea na foliga mai o viiga a tagata.
Atonu na faamalieina lona faamaua-
luga, a o le mea sili sa le tumau, ae sa
vavaeeseina o ia mai mana o le lagi.!!
Nai lo le mauaina o le upumoni, na
maumau atu ai lana molimau ae maua
mai ai le toatele o tagata o le aiga.

O nei alii e toalua na maileia i au
aave o le tua’au lé mavaaia ma aumai
ai le toatele faatasi ma i laua.

I le isi itu, ou te mafaufau ia LaRue
ma Louise Miller, o matua o lo’u
toalua, o € e ui sa le tele ni oa faale-
lalolagi, ae na filifili ina ia aoao atu
aoaoga faavae mama o le talalelei
toefuataiina i le la fanau ma ia soifua

106 O Le Liaghona

ai foi i aso uma o o laua olaga. E ala i
le faia o lea mea, ua la faamanuiaina
ai a laua fanau i fua o le talalelei ma le

faamoemoe o le ola e faavavau.

I lo latou aiga na latou atiina ae
ai se mamanu lea e faaaloalogia ai le
perisitua, lea na faateleina ai le alofa
ma le fealofani, ma le nofoaga na
taitaia ai e mataupu faavae o le tala-
lelei o latou olaga. Sa faaalia faatasi e
Louise ma LaRue le uiga o le soifua ai
i 0 latou olaga ua mamanuina ia Iesu
Keriso. Na mafai ona manino le vaai
a le la fanau i le au tonu o le olaga
lea e aumaia le filemu ma le fiafia.
Ma na latou filifili e tusa ai ma lena
[ala]. E pei ona sa a0ao mai e Peresi-
tene Kimball, “Afai e mafai ona tatou
fatuina . . . se au malosi, ma mausali
e tafe atu agai i a tatou sini o se olaga
amiotonu, e mafai ona aveina i tatou
ma a tatou fanau i luma e ui i matagi
o faigata, 1€ fiafia, [ma] faaosoosoga o
loo agi faasaga mai.”*?

E afaina ea a tatou filifiliga? E aafia
ai ea na o i tatou? Pe ua tatou faatu-
laga ea o tatou olaga ia mausali i le au
e faavavau o le talalelei toefuataiina?

Mai lea taimi i lea taimi, ou te
mafaufau ai lava se mea ou te fefe ai.
Ae a pe ana faapea ou te fai atu i lou
afafine, o Nellie, i lena aso ia Setema,
a o malolo i le matafaga o le Vasa Ini-
tia, “Toe, alu oe. Aau atu i lena tama’i
motu oneone.” Pe afai foi na ia muli-
muli atu i lau faataitaiga ma 1€ mafai ai

ona toe aau mai i tua [i le matafagal?
Ae a pe ana ou ola i le olaga ma le
iloaina o la’u faataitaiga na mafua ai
ona toso atu [lo’u toalua] e se au aave i
le tua’au i le sami, ma 1€ toe foi mai ai?

O taua ea au o loo tatou filifili
e mulimuli i ai? E afaina ea a tatou
faataitaiga?

Ua faamanuiaina i tatou e le Tama
Faalelagi i le meaalofa paia o le Agaga
Paia e taialaina a tatou filifiliga. Ua
Ia folafola mai ia i tatou ia musumu-
suga ma faaaliga a o tatou ola agavaa
e mauaina. Ou te valaaulia outou e
faaaoga lenei meaalofa paia ma iloilo
a tatou filifiliga e ala i le fesili ifo ia i
tatou lava i le fesili, “Pe o totoina ma le
mausali a’u faaiuga i le eleele lafulemu
o le talalelei a Iesu Keriso?” Ou te vala-
aulia outou e faia soo se fetuunaiga e
manaomia, pe itiiti pe tele, ia mauti-
noa ai faamanuiaga e faavavau o le
fuafuaga a le Tama Faalelagi mo outou
ma i latou tou te alolofa i ai.

Ou te molimau atu o Iesu Keriso o
lo tatou Faaola ma le Togiola. Ou te
molimau atu o feagaiga tatou te osia
ma Ia o ni feagaiga paia. E le tatau
lava ona tatou manatu faatauvaa i mea
paia.”® Tau ina ia tatou tumau ma le
faamaoni, ou te tatalo ai i le suafa o
Iesu Keriso, amene.

Saunia e Elder David A. Bednar

O le Korama a Aposetolo e Toasefululua

O Le Ekalesia a lesu Keriso o loo avea pea ma o le a avea pea

ma ekalesia faamisiona.

tuusao atu ma le patino la’u savali i

tagata taitoatasi e le o ni tagata o Le

Ekalesia a Iesu Keriso o le Au Paia
0 Aso e Gata Ai. O le a ou talanoaina
se fesili taua atonu o loo i ai i le toatele
o outou: “Aisea e naunau tele ai le Au
Paia 0 Aso e Gata Ai e tau mai ia te au
mea latou te talitonu i ai ma valaaulia
au e 2020 e uiga i la latou ekalesia?”

Ou te tatalo ia fesoasoani mai le

Agaga o le Alii ia te au ia fesootai
atu ma le mataalia, ma ia outou mala-
malama manino ai, i la’u tali i lenei
fesili taua.

O Se Tiute Paia

O soo tuuto o Iesu Keriso o loo
avea pea ma o le a avea pea ma faife-
autalai totoa ma filiga. O se faifeautalai
o se s00 o Keriso o le e molimau atu
e uiga ia te Ia i Lana matafaioi o le
Togiola ma folafola atu upumoni o
Lana talalelei.

O Le Ekalesia a Iesu Keriso o loo
avea pea ma o le a avea pea ma eka-
lesia faamisiona. Ua taliaina e tagata
taitoatasi o le Ekalesia a le Faaola le
matafaioi paia e fesoasoani i le faatau-
nuuina o le tiute paia ua tuuina mai
e le Alii i Ana Aposetolo, e pei ona
faamaumauina i le Feagaiga Fou:

“O lenei ia outou o atu e fai nuu
uma lava ma soo, ma papatiso atu ia
te i latou i le suafa o le Tama, ma le
Atalii, ma le Agaga Paia:

“Ia outou a0ao atu ia te i latou ia
tausi i mea uma ua ou fai atu ai ia te
outou; faauta foi, ou te ia te outou i
aso uma lava, e oo lava i le gataaga o
le lalolagi, Amene” (Mataio 28:19-20).

E matua mamafa lava i le Au Paia o
Aso e Gata Ai lenei tiutetauave e aoao

atu tagata uma i atunuu uma e uiga i
le Alii o Iesu Keriso ma Lana talalelei

toefuataiina. Matou te talitonu i le
Ekalesia lava e tasi lea na faavaeina e
le Faaola anamua lea ua toe faatuina i
luga o le lalolagi e Ia lava i aso e gata
ai. O aoaoga faavae, mataupu faavae,
pule o le perisitua, sauniga, ma fea-
gaiga o Lana talalelei o loo maua i aso
nei i Lana Ekalesia.

Matou te valaaulia oe ina ia auai
faatasi ma i matou i le lotu pe aoao
faatasi foi ma faifeautalai faamisiona,
matou te le o taumafai e faatau atu
se oloa. I le avea ai ma tagata o le Eka-
lesia, matou te le mauaina ni faailoga
po o ni togi faaponesi i se tauvaga faa-
leagaga. Matou te le o sailia ia tau lava
ina faateleina se aofaiga faafuainumera
o le Ekalesia. Ma le mea sili ona taua,
matou te le o taumafai e faamalosia oe
ia talitonu e pei ona matou talitonu. O
loo matou valaauliaina oe ia faafofoga
i upumoni toefuataiina o le talalelei a
Iesu Keriso ina ia e suesue, mafaufau
loloto, tatalo ma ia iloa mo oe lava ia
pe moni mea o loo matou faasoaina
atu ia te oe.

Atonu e tali mai nisi o outou, “Ae
ua ou talitonu ia Iesu ma mulimuli
i Ana aoaoga,” poole “Outele o
mautinoa pe o i ai moni lava se Atua.”
O a matou valaaulia ia te oe e le 0 se
taumafaiga ia faavaivaia ou tu masani
faalelotu po o aafiaga faaleolaga. Au-
mai uma mea ua e iloa e moni, lelei,
ma tauleleia—ma faataitai la matou
savali. E pei lava ona faailoa atu e Iesu
i Ona soo e toalua ia “o mai ia ina
matamata” (Ioane 1:39), o lea matou
te uunaia ai oe ia € susu mai ma vaai
pe faalauteleina ma faaoaina e le tala-
lelei toefuataiina a Iesu Keriso mea na
ua e talitonu i ai e moni.

O le mea moni, matou te lagonaina
se tiutetauave paia e momoli atu lenei
savali i malo uma, ituaiga, gagana,
ma nuu. Ma o le mea tonu lena o loo
matou faia i se malosiaga i le taimi
nei e silia ma le 88,000 faifeautalai

faamisiona o loo galulue i le silia ma
le 150 setete tumaoti i le lalolagi atoa.
O nei alii ma tamaitai ofoofogia o

loo fesoasoani atu i tagata o la tatou
Ekalesia e faataunuu le tiutetauave
patino na tofia mai le lagi lea e ao ai
ona folafola atu e i tatou taitoatasi le
talalelei e faavavau a Iesu Keriso (tagai
MF&F 68:1).

E Sili Atu Nai Lo se Tiute Faaleagaga

Ae o lo matou naunautaiga e
folafola atu lenei savali ua le na o se
taunuuga o se lagona o se tiute faale-
agaga. Ae, o lo matou manao ia faasoa
atu le talalelei toefuataiina a Iesu
Keriso ia te outou o se ata moni lea o
le taua o nei upumoni ia i matou. Ou
te talitonu e mafai ona ou faamatala-
ina sili le pogai matou te tuusao atu
ai e saili e faamalamalama o matou
talitonuga ia te oe e ala i se aafiaga sa
ma mauaina ma lo’u toalua i le tele
0 tausaga ua mavae faatasi ma o ma
atalii e toalua.

I se tasi afiafi sa ma tutu ai ma
Susana i talaane o se faamalama i lo
ma fale ma matamata atu i le toalua o
ma atalii o loo taaalo i fafo. I le taimi o
le la taaloga, sa manu’a ai le alii laitiiti
o le toa lua lea i se tamai faalavelave
laitiiti. Sa vave ona ma iloaina sa lei
tuga lona manuaga, ma sa tonu ai ia
i maua e le manaomia se fesoasoa-
niga vave. Sa ma mananao ia matau
ma vaavaai pe o le a aoga se tasi o a

matou talanoaga faaleaiga e uiga i le
agalelei faaleuso. O le mea na sosoo
ai sa mataina uma ma faagaeetiaina.

Sa faamafanafana e le uso matua
ma fesoasoani ma le faaeteete i le uso
laitiiti € aumai i le fale. Sa ma tutu ma
Susana e latalata i le umukuka ina
ia mafai ai ona ma vaaiatu poolea
le isi mea o le a sosoo ai, ma sa ma
sauni foi ma te vave faalavelave atu
iai pe afai o i ai nisi manuaga tuga
po o se faalavelave ogaoga foi e ono
tulai mai.

Sa toso mai e le uso matua se nofoa
ile paipa i le umukuka. Sa ia a’e i
luga o le nofoa, ma fesoasoani i lona
uso ia 0so i luga o le nofoa, ki le vai,
ma amata loa ona liligi i ai se vaega
tele o le fasimoli fufulu ipu i luga o le
lima ua maosia o lona uso laitiiti. Sa
ia faia le mea sili na te mafaia e fufulu
lemu ese ai le palapala. O uiga faaalia
o le uso laitiiti i lenei faiga ua na o le
faaaogaina o le gagana mai tusitusiga
paia e mafai ona faamatalaina tonu ai:
“Ma o le a i ai se pogai o le latou uio
ai, ma tagitu’i, ma tagiaue, ma lilivau ai
o latou nifo” (Mosaea 16:2). Ma sa uio
lena tamaitiiti!

Ina ua maea ona fufulu, sa faamago
ma le faaeteete le lima i se solo. Sa
iu ina uma le uio. Sa sosoo ai ma le
a’eiluga ole uso matua ile fata o le
umukuka, tatala se kapoti, ma maua
ai se kulimi fou fai manu’a. E ui sa le
tetele ni maosiosia i le lima o lona uso

laitiiti, ae sa toetoe lava uma atoa i ai
le kulimi fai manu’a i le lima atoa na
maosia. Sa lei toe i ai se uio, aua na
manino lava le fiafia o le uso laitiiti i
aafiaga malu o le kulimi e sili atu i lo
lona talisapaia o aafiaga o le fufuluina
i le fasimoli fufulu ipu.

Sa toefoi atu le uso matua i le
kapoti lea sa ia maua ai le kulimi
ma vaaia ai se tamai pusa fou o
fusi manu’a. Ona ia tatalaina lea ma
faapipii solo mea faapipii i luga ma
lalo o le lima o lona uso—mai lava le
tapulima e oo atu i le tulilima. Faatasi
ai ma le foiaina o le faalavelave, atoa
ai ma puka mai le fasimoli, kulimi,
ma fusi manu’a ua taatitia solo i le
umukuka, sa feosofi ese ai aualii laiti
nei mai le nofoa ma ni ataata ma ni
foliga fiafia.

O le mea na soso0 ai na tupu e sili
atu ona taua. Sa ao mai e le uso na
manua ia mea faapipii na totoe, ma le
kulimi lea ua toetoe lava a uma, ma
toe foi atu i fafo. Sa vave ona ia sailia
ana uo ma amata ona faakulimi ma
faapipii o latou lima. Sa ma maofa ma
Susana i le faamaoni, naunautai ma le
faananati o lona tali atu.

Aisea na faia ai e lena tamaitiiti le
mea na ia faia? Faamolemole matau
sa ia manao vave e aunoa ma le
tau mafaufau e tuu atu i ana uo le
mea lea e tasi sa fesoasoani ia te ia
ina ua ia manua. Sa lei tau uunaia,
luiina, faaosofia, pe faamalosi lena
tamaitiiti e faatino. O lona manao e
faasoa atu o le taunuuga masani lea
o se aafiaga patino sili ona aoga ma
faamanuiaina.

O le toatele o i tatou o tagata
matutua e faapena tonu foi o tatou
uiga pe a tatou maua se togafiti po o
se vailaau lea e faatoafilemu ai se tiga
ua leva ona tatou mafatia ai, pe tatou
te maua foi se fautuaga e mafai ai ona
tatou faafetaiaia luitau i le lototele atoa
ai ma le onosaia o mea ua le mautonu



ai. O le faasoa atu i isi tagata o mea

e aupito sili ona taua ia i tatou pe na
aoga foi ia i tatou o se mea ua masani
ai lava.

O lenei mamanu e tasi ua manino
faapitoa lava i tulaga o le taua sili faa-
leagaga ma taunuuga. Mo se faataita-
iga, o se tala i se voluma o tusitusiga
paia ua lauiloa o le Tusi a Mamona o
loo faamamafa ai se miti na maua e se
taitai perofeta anamua e igoa ia Liae.
O le vaega tutotonu o le miti a Liae o
le laau o le ola—o le faatusa lea o le
“alofa o le Atua” lea ua “silisili atu ona
manaomia i mea uma” ma “silisili ona
olioli i le agaga” (1 Nifae 11:22-23;
tagai foi 1 Nifae 8:12, 15).

Sa faamalamalama mai e Liae:

“Ma sa oo ina ou alu atu ma ai i
lona fua; ma sa ou iloa ua sili ona
suamalie, nai lo o mea uma sa ou tofo
muamua i ai. Ioe, ma sa ou vaai o le
fua o le laau ua pa’epa’e, ua sili atu
nai lo mea papa’e uma ua ou vaai i ai.

“Ma a’o ou ai le fua o le laau, sa
Jaatumulia lo’u agaga i le olioli tele;

o le mea lea, sa amata ai ona ou
manao ia aai ai foi lo'u aiga” (1 Nifae
8:11-12; faaopoopo le faamamafa).

O le faailoaga aupito silisili lava o
le alofa o le Atua mo Lana fanau, o
le galuega i la le tino, taulaga togiola,
ma le Toetu o le Alii o Iesu Keriso. O
le fua o le laau e mafai ona manatu i
ai o se faatusa mo faamanuiaga o le
Togiola a le Faaola.

O le tali vave atu a Liae e aiile fua
o le laau ma le lagonaina o le olioli
tele o se manao faateleina lea e faasoa
atu ma auauna atu i lona aiga. O lea, a
o ia liliu atu ia Keriso, sa ia liliu atu foi
iisiile alofa ma auauna atu i ai.

O le isi mea taua na tupu i le Tusi a
Mamona o loo faamatalaina ai le mea
na tupu i se alii e igoa ia Enosa ina ua
mavae ona faafofogaina ma tali mai le
Atua i lana tatalo sili ona naunautai ma
faatauanau.

Sa ia fai mai:

“Ma sa matelaina lo’u agaga; ma sa
ou tootuli i lalo i luma o lo’u Tufuga,
ma ou tagi atu ia te ia i le tatalo malosi
ma le faatauanau mo lo’u lava agaga;
ma sa ou tagi atu ia te ia i le aso atoa;
ioe, ma ina ua oo mai le po sa ou sii
maualuga a’e pea lou leo sa 0o ina oo
atu i le lagi.

“Ma sa 0o mai se siufofoga ia te
au, ua fetalai mai: Enosa e, ua faama-
galoina au agasala, ma o le a faamanu-
iaina oe.

“Ma o au o Enosa, sa ou iloa e le
mafai ona pepelo le Atua; o le mea
lea, sa tafi ese ai lo’u lagona o a’u
sese.

“Ma sa ou fai atu: Le Alii e, ua faa-
pefea ea ona faia lenei mea?

“Ma sa fetalai mai o ia ia te au; Ona
o lou faatuatua ia Keriso, o 1€ e te lei
faalogo lava pe na e vaai muamua i ai.
... O le mea lea, ina alu ia, ua faama-
maina oe i lou faatuatua.

“O lenei, sa 0o ina ua ou faalogo
atu i nei upu sa amata ona ou lagona
se naunauga mo le manuia o 0’'u uso,

o sa Nifae; o le mea lea, sa ou sasaa
atu ai lo'u agaga atoa i le Atua mo

i latou” (Enosa 1:4-9; faaopoopo le
faamamafa).

Ina ua liliu atu Enosa i le Alii “ma
le faamoemoe atoa o le loto” (2 Nifae
31:13), sa faateleina i le taimi foi lava
lena lona popole mo le manuia o lona
aiga, 0 uo, ma paaga.

O lesona tumau tatou te aoaoina
mai nei tala e lua o le taua lea o le
lagonaina i o tatou lava olaga patino
ia faamanuiaga o le Togiola a Iesu
Keriso e fai ma mea e manaomia mo
auaunaga faamaoni ma le naunautai
ia e sili atu i lo le tau “na ona faatino.
E pei foi o Liae, Enosa ma le ma atalii
laitiiti i le tala na ou faamatalaina, e
faapena foi tatou o tagata o Le Ekale-
sia a Iesu Keriso o le Au Paia o0 Aso e
Gata Ai e lagonaina le tiga e fesootai
ma mea faaleagaga ua le mautonu ai
ma le agasala. Tatou te lagonaina foi
le faamamaina, le filemu o le mafau-
fau, o le faamaloloina faaleagaga ma
le faafouina, atoa ai ma le taitaiga lea
e na o le aoaoina ma le ola i mataupu

”

faavae o le talalelei a le Faaola e
maua ai.

Ua maua i le Togiola a Iesu Keriso
le mana faamama e talafeagai e mama
ma paia ai, o le pulu pasama mala e
faamalolo ai ni manuaga faaleagaga
ma aveesea ai le tausalaina, faapea
ai ma le puipuiga lea e mafai ai ona
tatou faamaoni i taimi o le lelei ma
taimi o le leaga.

O Loo | Ai le Upumoni A'ia’i

Ia te outou o tagata o aiga ma uo
e le o ni tagata o Le Ekalesia a Iesu
Keriso o le Au Paia o Aso e Gata Ai,
ua ou taumafai e faamalamalama atu
mafuaaga autu ua avea ai matou ma
faifeautalai.

O loo i ai upumoni a’ia’i i se lalo-
lagi ua faateteleina ona faaleagaina
ma aveesea mataupu autu. I se aso
o lumanai, e “tootuli [ai] tulivae uma
lava” ma “ta’uta’u atu e laulaufaiva
uma lava o Iesu Keriso o le Alii lava ia,
ia iu ina viia ai le Atua le Tama” (Filipi
2:10-11). O Iesu le Keriso o Ia moni o
le Alo e Toatasi o le Tama Faavavau na
Fanaua. I le avea ai ma tagata o Lana
Ekalesia, tatou te molimau o loo soifua
o Ia ma ua toefuatai mai Lana Ekalesia
i lona atoatoa i nei aso e gata ai.

O valaaulia matou te tuu atu ia te
outou ia a0a0 ma faataitai la matou
savali o taunuuga o aafiaga lelei o le
talalelei a Tesu Keriso ua i ai i o matou
olaga. O nisi taimi atonu matou te faa-
fiufiu pe tuusao pe oo lava i le faifai
pea a matou taumafaiga. O lo matou
manao faigofie lava ia faasoa atu ia te
outou upumoni ia e matua silisili ona
taua ia i matou.

I le avea ai ma se tasi o Aposetolo
a le Alii, ma e faatasi ai ma le malosi
atoa o lo’u agaga, ou te molimau atu i
Lona paia ma le moni a’ia’i. Ma ou te
valaaulia outou ia “o mai ia ina mata-
mata” (Ioane 1:39), i le suafa paia o le
Alii o Iesu Keriso, amene. B

Saunia e Peresitene Thomas S. Monson

Ia tatou mafaufau loloto uma i upumoni ua tatou faalogo i
ai, ma magai ai ona fesoasoani ia i tatou ia avea atili ma ni

SO0 totoa.

u uso e ma tuafafine, ua tatou

lagonaina savali musuia i nei

aso mamalu e lua. Ua ootia
o tatou loto ma ua faateleina lo tatou
faatuatua a o tatou lagonaina le agaga
sa auai ma i tatou i nei sauniga o le
konafesi. A o tatou faaiuina, tatou te
faafetai i lo tatou Tama Faalelagi mo
Ana meaalofa e tele mo i tatou.

Ua siitia i tatou ma musuiaina i
musika matagofie na sauniaina i taimi
o sauniga. O tatalo sa fofogaina na
tatou latalata atili atu ai i le lagi.

Ou te fia faailoa atu se faafetai
loloto a le Ekalesia atoa i o tatou Uso

sa faamaloloina i lenei konafesi. O le

a matou misia i latou. O la latou sao
ile galuega a le Alii ua anoanoai tele
ma o le a lagonaina i augatupulaga i le
lumanai.

Tau ina ia tatou foi atu i o tatou aiga
ma se naunautaiga i o tatou loto ia lelei
atili i lo le mea sa tatou i ai le tuanai. Ia
tatou agalelei atili ma sili ona magafa-
gafa lelei. Ia tatou aapa atu ma le loto
fesoasoani, e le na o o tatou lava tagata
o le Ekalesia ae faapena foi ia i latou e
le o nisi o lo tatou faatuatuaga. A tatou
fegalegaleai ma i latou, ia tatou faaali
atu i ai lo tatou faaaloalo mo i latou.




O loo i ai i latou o loo tauivi i aso
uma ma luitau. Ia tatou faailoa atu ia i
latou lo tatou popole, faapea ai ma lo
tatou lima fesoasoani. A tatou popole
mo le tasi ma le isi, o le a faamanuia-
ina i tatou.

Ia tatou manatuaina tagata matutua
ma i latou ua nofofale ona o gasegase.
A tatou faaavanoa se taimi e asiasi atu
aiia i latou, o le a latou iloa e alofagi-
aina ma faatauaina i latou. Ia tatou
mulimuli i le poloaiga e “fesoasoani i
e vaivali, sii i luga lima ua tautau i lalo,
ma faamalosia tulivae vaivai.”!

Ia avea i tatou ma ni tagata faa-
maoni ma amiosa’o, o loo taumafai
e faia le mea sa’o i taimi uma ma i
tulaga uma. Ia avea i tatou ma ni soo
faamaoni o Keriso, o ni faataitaiga o le
amiotonu, ia avea ai ma “malamalama
o le lalolagi.”?

Ou uso e ma tuafafine, ou te faafe-
tai atu mo a outou tatalo mo a’u. Ua
faamalosia e na tatalo a’u ma siitia a’u
a o0 ou taumafai ma lo’u loto atoa ma
le malosi e fai le finagalo o le Atua ma
auauna atu ia te Ia ma auauna atu ia
te outou.

A tatou tuua lenei konafesi, ou te
talosagaina faamanuiaga o le lagii o
outou luga taitoatasi. Mo outou o loo
malaga ese mai i 0 outou aiga, tau ina
ia outou foi atu ma le saogalemu ma
maua o loo sologa lelei mea uma. Ia
tatou mafaufau loloto uma i upumoni
ua tatou faalogo i ai, ma mafai ai ona
fesoasoani ia i tatou ia avea atili ma ni
s00 totoa i lo le taimi na amatalia ai
lenei konafesi.

Seia tatou toe feiloai foi i le isi ono
masina, ou te talosagaina faamanuiaga
a le Alii i o outou luga, ma luga o i
tatou uma lava, ma ou te faia ai i Lona
suafa paia—o Iesu Keriso, lo tatou Alii
ma le Faaola—amene. l

FAAMATALAGA
1. Mataupu Faavae ma Feagaiga 81:5.
2. Filipi 2:15.

Savnia e Linda K. Burton
Peresitene Aoao o le Aualofa

Tau ina ia tatou saunia e agavaa e maua sauniga faaola
i lea mataua ma lea mataua ma tausia ma le loto atoa

feagaiga o i ai.

na ua toe foi mai le ma tama teine uii

ile fale i le maea ai o lona aso mua-

mua i le aoga, sa ou fesili atu, “Na a
mai le aoga?”

Na ia tali mai, “Na lelei lava.”

O le taeao na sosoo ai, ina ua ou
fafagua o ia mo le aoga, sa ia piilima
ma fai mai ma le mausali, “Ua uma ona
ou alu i le aoga!” E foliga mai sa ou le’i
saunia o ia pe faamalamalama atu o
lealuileaogaeleose meaenaole
faa-tasi ona tupu ae e faamoemoeina o
ia e alu ile aoga i aso e lima o le vaiaso
mo le tele, ma le tele o tausaga.

A o tatou mafaufau i le mataupu
faavae o le saunia, vaai faalemafau-
fau faatasi ma a’u i vaaiga nei. O loo
e nofo i totonu o le potu selesitila o
le malumalu ma matauina le tele o
tamaitai ma alii faaipoipo o taitai atu
ma le migao i totonu ma fafo a o latou
faatalitali e faaipoipoina mo le olaga
nei ma le faavavau atoa. E ulufale atu
se tamaitai faaipoipo i le potu selesi-
tila, o loo uulima ma lana manamea.
O loo ia laeiina se ofu faigofie o le
malumalu ae matagofie ma se ataata
toafimalie, filemu, ma agalelei i ona

foliga. O loo lelei le faiga o ona laei
ma foliga ae e leai se mea o faalave-
lave ia te ia. Ua ia alala i lona nofoa,
vaavaai solo, ona faafuasei lea ona
lofituina i lagona ootia. E foliga mai ua
maligi ona loimata ona o lona maofa
ma le migao mo le nofoaga o loo i ai
o0 ia faapea ai ma le sauniga paia o loo
faatalitali mai ia te ia ma si ana pele. O
ona uiga na faailoa mai aie peiola e
mafaufau, “Ou te matua faafetai i lo'u i
ai i totonu o le maota o le Alii i le aso,
ma sauni e amata se malaga e faava-
vau faatasi ma se soa pele e faavavau.”
E foliga mai ua saunia o ia mo le tele
0 mea nai lo na o se mea o le a tupu.
O se tamateine talavou aulelei a se
tasi o le ma fanau na ia tuua talu ai nei
se tusi mo au i luga o lou aluga lea o
loo faapea mai sona vaega: “O se tasi
0 mea ou te matauina pe a ou ulufale
atu i le malumalu o le agaga toafilemu,
ma le agaalofa o looiaiiina....E
mafai e tagata ona malaga atu i le
malumalu ina ia maua musumusuga.
E sa’o o ia. E mafai ona tatou maua
musumusuga ma faaaliga i totonu o le
malumalu—faapea ai foi ma le mana

e taulimaina ai faigata o le olaga. O le
mea o loo ia aoaoina e uiga i le malu-
malu a o ia auai pea i le avatuina o
igoa o lona lava aiga e fai papatisoga
ma faamauga i le malumalu o le a sau-
nia ai o ia e maua isi sauniga faaopo-
opo, o feagaiga, ma faamanuiaga o le
malumalu, mo ia lava ma i latou o loo
ile isi itu o le veli.

Sa aoao mai Elder Russell M.
Nelson, “A o saunia malumalu mo
tagata, € manaomia ona saunia €
tagata i latou lava mo le malumalu.”?

A o ou toe faitau e uiga ia Kapeteni
Moronae i le Tusi a Mamona, na toe
faamanatu mai ia te au o se tasi o mea
maoae na ausia e Moronae, o lona
sauniaina ma le mae’ae’a o sa Nifae e
tetee atu i le autau taufaamata’u a sa
Lamana. Na matuai lelei lava lona sau-
niaina o ona tagata lea tatou te faitau
ai e faapea: “Ae faauta, i le ofo tele [o
sa Lamanal, sa saunia [sa Nifae] mo i
latou, i se ala sa lei iloa lava.”?

O lena fasifuaitau, “saunia . . . i se
ala sa lei iloa lava,” na ou tosina moni
atu i ai.

E mafai faapefea ona tatou sau-
nia lelei atu mo faamanuiaga paia
o le malumalu? Na aoao mai le Alii,
“O lenei foi, o le a Ou tuu atu ia te
outou se ata i mea uma.”* Sei o tatou
mafaufau i se mamanu mai tusitusiga
paia e fesoasoani ai ia i tatou ia saunia
lelei. O sauniuniga a Moronae mo le
fili sa faia i le filiga faamaoni ma le
faifai pea, ma o lenei mamanu o le a
manaomia ai le mea lava e tasi.

Ou te fiafia pea i le faataoto mata-
gofie na faamatala e le Faaola e uiga i

taupou popoto e toalima ma taupou
vilea e toalima. E ui o lenei faataoto o
loo faatatau i le sauniaina mo le Afio
Mai Faalua o lo tatou Faaola, ae e mafai
foi ona tatou faatatauina i le sauniaina
mo faamanuiaga o le malumalu, lea

e mafai ona avea ma se taumafataga
faaleagaga mo i latou ua saunia lelei.

I le Mataio 25 tatou te faitau ai:

“O ia ona po e tusa ai le malo o
le lagi ma taupou e toasefulu, o e na
ave a latou lamepa, ma latou o atu e
faafetaiai i le faatoafaiava.

“Ua popoto le toalima o i latou, a e
valea le toalima. . . .

“O e popoto ua ave ni suauu i a
latou fagu faatasi ma a latou lamepa.

“Ua tuai mai le faatoafaiava, ona
taufaitulemomoe ai lea o i latou uma,
ua momoe lava.

“A ua oo i le tulua o po, ona sau
ai lea o le alaga, Faauta, ua sau le
faatoafaiava, ina o ia outou e faafetaiai
ia te ia.

“Ona tutu ai lea o ia taupou uma
lava, ma teuteu a latou lamepa.

“Ona fai atu aileaoevaleaie
popoto, au mai ni a outou suauu ma
matou; aua o le a mamate a matou
lamepa.

“A ua tali mai o e popoto, ua
faapea mai, ne’i le lava ia i matou ma
outou a e lelei ona outou o i e faatau
ma faatau mai ai ni a outou.

“Ua latou o e faatau, ona sau ai lea
o le faatoafaiava, o e ua saunia foi ua
latou ulufale atu faatasi ma ia i le tausa-
maaga, ona pupuni ai lea o le faitotoa.

“Mulimuli ane, ona o mai ai lea o
isi taupou, ua faapea mai, Le Alii e,

le alii e, ia e tatala atu le puipui mo i
matou.

“A ua tali atu o ia, va faapea atu, E
moni, ou te fai atu ia te outou, ou te le
iloa outou.”®

Ou te manatu e leai ma se tasi, ae-
maise lava i latou o e loto agamalu, e
le lagonaina le faanoanoa mo tamaitai
talavou valea ia. Ma o nisi o i tatou
e tau na ona fia faapea atu i isi, “E le
mafai 2 ona e faasoa maia ina ia fiafia
ai tagata uma?” Ae mafaufau iai. O le
tala lenei na faamatalaina e le Faaola,
ma o Ia lava na faaigoaina le toalima
o i latou “o e popoto” ma le isi toalima
“o e valea.”

A o tatou mafaufau i lenei faataoto
0 se mamanu mo sauniuniga faale-
malumalu, mafaufau i upu a se pero-
feta 0 aso e gata ai lea na a0ao mai e
faapea “o le suauu o sauniuniga faale-
agaga e le mafai ona faasoa atu.”® Sa
fesoasoani mai Peresitene Spencer W.
Kimball e faamanino le mafuaaga sa le
mafai ai ona faasoa atu e tamaitai tala-
vou “popoto” le suauu sa i ai i a latou
lamepa ia i latou o e “valea” ina ua ia
fai mai: “O le auai i sauniga faamana-
tuga e faaopoopo ai le suauu i a tatou
lamepa, i lea mataua ma lea mataua i
le gasologa o tausaga. O le anapogi,
tatalo faaleaiga, asiasiga faaleaiga,
puleaina o manaoga o le tino, talai atu
o le talalelei, suesueina o tusitusiga
paia—o faatinoga taitasi o le tuuto ma
le usiusitai o se mataua lea e faaopo-
opo mai i la tatou teugaoa. O galu-
ega o le agalelei, totogiina o taulaga
ma sefuluai, mafaufauga ma amioga
mama . . . —o nei foi mea e saofaga
ma le taua i le suauu ia e mafai ai ona
tatou toe utuina ai a tatou lamepa ua
tau le mumu i le vaelua po.””

O mafai ona outou iloaina le
mamanu o sauniuniga—Ilea mataua
ma lea mataua—Iea e mafai ona fesoa-
soani ia i tatou a o tatou mafaufau pe
faapefea ona tatou filiga atili i a tatou



sauniuniga € maua ai sauniga paia
mo i tatou lava ma isi? O a nisi mea iti
ma faatauvaa e mafai ona tatou faia

e faaopoopo ai ni mataua faaleagaga
ma pele o le suauu i a tatou lamepa o
sauniuniga?

Ua tatou aoao mai ia Elder
Richard G. Scott e faapea “o le agavaa
faaletagata lava ia o se mea taua lea e
manaomia ia olioli ai i faamanuiaga o
le malumalu. . . . O se tagata agavaa e
sili ona fatua’i mai i se olaga o filifiliga
sa’o e faifai pea ia e taulai atu i aoaoga
a le Matai.”® Ou te fiafia i le upu lea o
le faifai pea. Ina ia faifai pea o lona
uiga ia tumau, fai soo, ma faatua-
tuaina. O se faamatalaga sili lea o le
mataupu faavae o le agavaa!

Ua faamanatu mai ia i tatou e le
Bible Dictionary: “E na o le aiga e
mafai ona faatusatusa i ai le paia o
le malumalu.”® Mata o fetaui lena
faamatalaga i o tatou aiga po o fale
mautotogi? Sa sau se tamaitai talavou
lelei o la matou uvarota i lo matou fale
talu ai nei. O le iloaina o lona tuagane
ua faatoa foi mai i lana misiona, na ou
fesili ai ia te ia pe faape’i le toe foi mai
o lona tuagane i le aiga. Na ia faapea
mai, ua lelei lava, ae na te talosagaina
i nisi taimi pe mafai ona ki i lalo le
leo o musika. Na ia faapea mai, “Ae
e le o ni pese leaga!” Atonu e taua
mo i tatou le fai ma siaki i tatou lava
i lea taimi ma lea taimi ia mautinoa
ai o loo tatou sauniaina o tatou aiga
ma nofoaga e lagona ai le Agaga. A o
tatou sauniaina o tatou aiga e avea ma
nofoaga e afio ai le Agaga, o le a tatou
saunia foi ia lagona atili lo tatou i ai “i
le aiga” pe a tatou ulu atu i le maota o
le Alii.

A o tatou saunia i tatou lava ia
ulufale atu ma le agavaa i le malumalu
ma ia faamaoni i feagaiga o le malu-
malu, o le a auina mai e le Alii “faa-
manuiaga e tele”'’ i o tatou luga. Talu
ai nei na suia atoa ai e la’u uo lelei o

Bonnie Oscarson faaupuga o se mau
ina ua ia faapea mai, “O [I€] tele mea
€ manaomia mai ai, o le a sili atu foi
ona tele mea e tuuina atu i ai.”!! Ou te
ioe atoatoa i ai! Aua tatou te o maiile
malumalu ia maua faamanuiaga e faa-
vavau, € le tatau ona faateia ai i tatou
ona o se tulaga faatonuina maualuga
atu ua manaomia ina ia agavaa ai mo
na faamanuiaga. Na toe aoao mai
Elder Nelson: “Aua o le malumalu o
le maota o le Alii, o tulaga faatonuina
mo le ulufale atu i ai ua faatulagaina e
[le Alii]. E ulufale atu se tasi e avea ma
Ana malo faaaloalogia. O le umiaina
o se pepa faataga o le malumalu o
se avanoa le mafaatauina ma o se
faailoga faaletino lea o le usiusitai i le
Atua ma Ana perofeta.”'?

O tagata afeleti silisili ma tamaiti
aoga faafomai o le iunivesite e faaalu-
ina le tele o itula ma aso ma vaiaso ma

masina e oo lava i tausaga mo sauni-
uniga. O mataua o sauniuniga i aso
taitasi e manaomia mai ia i latou ina ia
ausia ai tulaga silisili. E faapena foi, o
i latou 0 e mananao ia agavaa mo le
faaeaga i le malo selesitila ua faamoe-
moeina ia ola i se tulaga maualuga atu
o le usiusitai lea e sau mai le ola aiile
tulafono o le usiusitai i lea aso ma lea
aso ma lea mataua ma lea mataua.

A tatou faaopoopo atu pea lava
pea ma le filiga le suauu, i lea mataua
ma lea mataua, i a tatou lamepa
faaleagaga, i le faia o nei mea iti ma
faatauvaa, e mafai ona tatou “teuteu
ma faamumu”*3 pea a tatou lamepa
i sauniuniga ofoofogia. O lo’u toalua
aulelei o se peresitene o se siteki, sa
ia saunoa talu ai nei e faapea e toetoe
lava a mafai ona ia iloaina i taimi
uma ua saunia se tagata ma agavaa
e ulu atu i le malumalu, ona “latou

te faasusuluina le potu” pe a latou o
mai e saili mo se pepa faataga o le
malumalu.

I le tatalo o le faapaiaga o le
Malumalu o Katelani, na ole atu ai le
Perofeta o Iosefa Samita i le Alii “ia
mafai e tagata uma e ulufale mai i le
faitotoa o le maota o le Alii ona lagona
lou mana, . . . ina ia latou tuputupu
a’e ia te oe, ma maua le atoatoaga o
le Agaga Paia, . . . ma saunia e maua
mea manaomia uma.”

O lau tatalo lea mo i tatou, o le
malaga atu i le malumalu o le a avea
ma mea e sili atu nai lo o se mea e
faa-tasi ona tupu. Tau ina ia tatou sau-
nia e agavaa e maua sauniga faaola i
lea mataua ma le mataua ma tausia ma
le loto atoa feagaiga o i ai. A tatou faia,
ou te iloa o le a tatou agavaa e maua
faamanuiaga folafolaina o le atoatoaga
o le Agaga Paia ma le mana o le Alii i
o tatou aiga ma olaga taitasi. I le suafa
o Iesu Keriso, amene.

Saunia e Jean A. Stevens
Fesoasoani Muamua i le Au Peresitene Aoao o le Percimeri

A o taulai atu afafine o le Atua i le malumalu ma i a latou
feagaiga paia, o le a mafai ona auina mai e le Atua
Jaamanuiaga i auala patino ma mamana.

so pele, ou te faafeiloai atu ia

te outou ma le alofa tele. I le

taimi nei, po o fea lava o e i ai
i le lalolagi, ou te faamoemoe o loo
e lagonaina le alofa o le Alii mo oe
lava ia ma molimau atu e le Agaga i
lou loto le savali lea na sei lagiina nei
e lenei aufaipese matagofie. Ou te
faaopoopo atu i ai la’'u foi molimau
i la latou [molimau]: Ou te iloa o loo
soifua lo’u Faaola ma e alofaoIaia i
tatou uma taitoatasi.

Ua tatou potopoto i lenei po o
ni afafine o le feagaiga a le Atua. O
o tatou tausaga, tulaga, ma uiga e
le mafai ona tuueseeseina ai i tatou
ona, o le mea sili ona taua, o Ia e ana
i tatou. Ua tatou osia se feagaiga ia
manatua pea Lona Alo i taimi uma.

O le mana o lena feagaiga e tasi sa
tamau i lo’u loto i le tolu vaiaso talu ai
a 0 ou auai i se sauniga o le papati-
soga. Sa i ai i o’u luma atu ni tamaiti
aulelei e toavalu sa saofafai fiafia ma
le migao ona o lea ua oo mai lo latou
aso faapitoa. Ae a 0 ou vaavaai atu i o
latou mata fiafia, sa ou lei vaai atu i ai
ua na o se vaega o tamaiti. Ae sa ou
vaai ia i latou i se tulaga ou te manatu
o le silasila foi lea a le Alii ia i latou—e

taitoatasi. Sa ou vaai ia Ema ma Sofia
ma Eni ma Lokeni ma Atena ma
Viliamu, ma Sofi ma Mika. O feagaiga
taitasi o le papatisoga e osia taitoatasi.
Sa laei papae uma, sa latou i ai iina—
ua saunia ma naunau ma o latou loto
atoa tai valu tausaga ia osia a latou
uluai feagaiga ma le Atua.

Ia toe tepa i tua ma manatua le aso
o lou lava papatisoga. Pe mata e te
manatuaina le tele o auiliiliga po o ni
nai vaega, taumafai ia lagona i le taimi




nei le taua o le feagaiga sa e osiaina.
I le mavae ai o le ta’uina o lou lava
igoa, sa faatofu ai oe i le vai ma sau

i fafo [mai le vai] o Sona afafine—o
se afafine o le feagaiga, o se tasi ua
loto e valaauina i le suafa o Lona Alo
ma folafola atu e mulimuli ia te Ia ma
tausi Ana poloaiga.

O feagaiga ma le Atua e fesoasoani
ia tatou iloa ai po o ai moni lava i
tatou. Latou te faafesootaia i tatou ia
te Ia i se auala patino lea tatou te 0o
ai ina lagonaina lo tatou taua i Lana
silafaga ma lo tatou nofoaga i Lona
malo. I se isi itu e le mafai ona tatou
malamalama atoatoa i ai, Na te silafia
ma alofa ia i tatou taitoatasi. Mafaufau
i ai—e tofu i tatou ma se nofoaga i
Lona finagalo. O Lona naunautaiga
lava ina ia tatou filifili le ala o le a toe
avatu ai i tatou i le aiga ia te Ia.

E pei ona manaomia ma taua e
faapei o le feagaiga o le papatisoga,
ua na o se amataga lava—o le faitotoa
leaetuuaiitatouilugaolealaile
ola e faavavau. I luma atu o la tatou
malaga o loo i ai feagaiga o le malu-
malu ia osia ma sauniga o le perisitua
ia mauaina. E pei ona faamanatu mai
e Elder David A. Bednar ia i tatou, “A
tatou tutu i vai o le papatisoga, tatou
te tepa taulai atu i le malumalu.”!

E le na o le osia o feagaiga ae o
le tausia foi ma le faamaoni o nei
feagaiga o le a saunia ai i tatou ina
ia maua le ola e faavavau. O lo tatou
faamoemoega lena, la tatou sini, ma lo
tatou olioli.

Sa ou molimauina mo au lava le
mana o feagaiga a 0 ou mataua ou
matua amiotonu, o e sa alolofa ma
ola i le talalelei. Sa ou maua le avanoa
e vaai totoa ai lava i lou tina pele i
faaiuga i aso taitasi o se afafine o le
feagaiga a le Atua. E oo lava i le taimi
a o teineitiiti o ia, sa atagia mai i ana
filifiliga mea na ia faamuamua ma faa-
iloa mai ai o ia 0 se soo moni o Iesu

Keriso. Ua ou vaai i le filemu, le mana,
ma le puipuiga lea na oo mai i lona
olaga a o ia osia ma tausia feagaiga
paia i lana faigamalaga. O lona olaga

i lenei lalolagi na atagia ai lona alofa
mo le Faaola ma lona naunau e muli-
muli ia te Ia. Ou te fia mulimuli lava i

lana faataitaiga.

O le olaga faatasi a ou matua na
amata i se auala uigaese. O le 1936. Sa
matua faamaoni le la tafaoga faama-
sani ma sa fuafua ai e faaipoipo ae
maua loa e lou tama se tusi na valaau-
ina ai o ia e auauna atu o se faifeauta-
lai faamisiona i Aferika i Saute. Fai mai
le tusi afai 0 agavaa o ia ma naunau
€ auauna atu, ia faafesootai atu lana
epikopo. E mafai ona e iloaina vave
sa matua ese lava le faagasologa o le
valaauina o se faifeautalai i na aso!

Sa faaali atu e Tama le tusi i lana
manamea, o Elena, ma sa la filifili ai
e aunoa ma le masalosalo o le a ia
auauna atu.

Mo le lua vaiaso a o lei aluese atu
0 ia, sa feiloai ai lava Tina ma Tama
i aso uma mo se ‘aiga o se tafaoga
iaoauli i Memory Grove e lata i le
taulaga o le Aai o Sate Leki. I se tasi
0 a la taumafataga, i le mavae ai o le
saili atu i se taitaiga e ala i le anapogi
ma le tatalo, sa tau atu ai e Tina i lana
pele o Claron afai o loo ia manao lava
iai, ole a ia faaipoipo atuiateia a o
lei aluese atu o ia. I le popofou o le
Ekalesia sa tuua ai i nisi taimi e alii o

latou taitoalua ma aiga i le fale pe a
valaauina i se galuega faafaifeautalai.
Sa faapena foi la lo’u tina ma lo'u
tama. Faatasi ai ma se faamaoniga mai
ona taitai perisitua, sa la filifili loa e
faaipoipo a o lei alu atu o ia mo lana
misiona.

I le Malumalu o Sate Leki, sa maua
ai e Tina ona faaeega paia, ona faia ai
loa lea o le la faaipoipoga mo le olaga
nei ma le faavavau atoa e Peresitene
Tavita O. MaKei. Sa faatauvaa lo la
amataga. Sa leai ni ata, leai se ofu faa-
ipoipo matagofie, leai ni fugalaau, leai
se ‘aiga e faamanatu ai le faaipoipoga.
O le la taulaiga manino lava o le malu-
malu ma 2 laua feagaiga. Mo i laua, o
feagaiga na sili atu i lo mea uma. I'le
mavae ai 0 aso e ono o le faaipoipoga
ma e faatasi ai ma se faamavaega o
loimata, na malaga atu ai lou tama mo
Aferika i Saute.

Ae o le la faaipoipoga na sili atu nai
lo le na o se alofa loloto na la mauaina
mo le tasi ma le isi. Sa la alolofa foi i
le Alii ma naunau ia auauna atu ia te
Ia. O feagaiga paia o le malumalu sa
la osia na aumaia ai ia i laua le malosi
ma le mana la te onosaia ai le lua
tausaga a o valavala ai. Sa ia i laua se
vaaiga e faavavau o le faamoemoega o
le olaga ma faamanuiaga folafolaina ia
e mulimuli atu ia i latou o e faamaoni
i a latou feagaiga. O nei faamanuiaga
uma na sili atu nai lo la osigataulaga
ma le nofo valavala i se taimi puupuu.

Las Pifias, Filipaina

E ui sa mautinoa lava e le o se
auala faigofie lea e amata ai se olaga
faaipoipo, ae na faamaonia o se auala
lelei lea e faataatia ai se faavae mo
se aiga e faavavau. A o faasolo maua
ia fanau, sa matou iloa le mea na sili
ona taua i o matou matua. O le la
alolofa mo le Alii ma le la tuuto le
femoumouai i le tausiga o feagaiga sa
la osia. E ui ua maliliu uma ou matua,
ae o le la mamanu o le amiotonu o
loo faamanuiaina ai pea o matou aiga.

O faataitaiga o o laua olaga o loo
faaalia mai i upu a Sister Linda K.
Burton: “O le auala sili e faamalosia ai
se aiga, i le taimi nei po o le lumanai,
o le tausia lea o feagaiga.”?

Sa lei muta ai o laua taimi o faigata
ma tofotofoga. I le tolu tausaga talu
ona toe foi mai Tama mai lana misi-
ona, na tau ai le Taua Lona Lua o le
Lalolagi, ma e pei o le toatele o isi, sa
auai o ia i le militeli. Sa ia aluese mai
lona aiga mo le isi fa tausaga a o ia
tautua ai i le neivi i luga o vaatau i le
Pasefika.

Sa avea ma se taimi faigata mo ou
matua le toe valavala ai. Ae mo lou
tina, 0 na aso o le tuuatoatasi, popole,
ma le le mautonu sa aofia ai foi ia
musumusuga a le Agaga lea na fetalai
e uiga i folafolaga e faavavau, e uiga i
le mafanafana ma le filemu i le lotolo-
toi o faigata.

E ui i ona luitau, sa ola lou tina i se
olaga faamanuiaina, na tumu i le fiafia,
olioli, alofa, ma le auauna atu. O lona

alofa mo le Faaola sa faaalia i le ala sa
ia soifua ai. Sa ia te ia se sootaga ofo-
ofogia ma le lagi ma se meaalofa ma
se gafatia e alofa atu ai ma faamanuia
tagata uma na vagaia o ia. O lona faa-
tuatua i le Atua ma le faamoemoe atu
i Ana folafolaga o loo atagia mai i upu
a Peresitene Thomas S. Monson e uiga
i le malumalu ina ua ia saunoa, “E leai
se osigataulaga e tele atu, leai se tau e
taugata tele, leai se faigata e mamafa
tele atu ina ia mafai ai ona maua na
faamanuiaga.”?

I vaitaimi eseese uma o lona olaga,
sa faamalosia ma faamanuiaina Tina
e ala i lona alofa i le Alii ma e ala i
feagaiga sa ia osia ma tausia ma le
faamaoni.

E le masalomia foi, o auiliiliga o
lau tala o le a ese i lo lana tala. Ae o
mataupu faavae mai lona olaga e faa-
tatau ia i tatou uma. A taulai atu afafine
o le Atua i le malumalu ma i a latou
feagaiga paia, o le a mafai ona auina
mai e le Atua faamanuiaga i ni auala
patino ma mamana. E pei o le faatai-
taiga a lo’u tina ia te au, o lau filifiliga
ina ia talitonu ma tausia feagaiga o le
a tuua ai se talatuu faamanuiaina o le
faatuatua mo i latou o le a mulimuli
mai ia te oe. O lea, uso pele, e mafai
faapefea ona tatou maua le mana ma
faamanuiaga o feagaiga o le malumalu?

O le a se mea e mafai ona tatou faia nei

ia saunia ai mo na faamanuiaga?
A o ou femalagaai ai, ua oo ai ina
ou iloa o loo i ai uso i vaitausaga uma,

i soo se tulaga, o o latou olaga ua
maua ai ni tali i nei fesili.

Sa ou feiloai ia Maria i se taimi puu-
puu ina ua mavae lona aso fanau lona
valu. E pei o le toatele o isi, sa fiafia
o ia i le faiga o talafaasolopito o aiga
ma sa saofaga atu le silia ma le 1,000
0 igoa mo galuega o le malumalu. O
loo saunia e Maria ia lava i le taimi nei
mo le faamanuiaga o le ulu atu i le
malumalu pe a atoa lona 12.

O Brianna e 13 ma e fiafia tele e fai
ia talafaasolopito o aiga ma galuega o
le malumalu. Ua ia taliaina le lui o le
malumalu a Elder Neil L. Andersen.?
Sa ia saunia le faitau selau o igoa mo
galuega o le malumalu ma, faatasi ai
ma ia lava, ua aofia ai ma lona aiga ma
uo i le faatinoina o papatisoga. I lenei
galuega paia, e le gata ua liliu atu le
loto o Brianna i ona tama faalelalolagi
ae faapena foi lona Tama Faalelagi.

E ui o Anfissa o se talavou matua
pisi ma o loo faigaluega ma aoga i se
iunivesite, ae na te taumafai lava ia
i ai se taimi e avai ai i le malumalu i
vaiaso taitasi. Na te sailia faaaliga ma
maua le filemu a o ia auauna atu i le
maota o le Alii.

O Katya, o se uso pele i Iukureini,
e fiafia tele i le malumalu. A o lei fau-
siaina le malumalu i Kyiv, sa ositaulaga
0 ia ma isi i lana paranesi e malaga
mo le 36 itula i luga o se pasi e auai




ai i le malumalu e faatasi i le tausaga i
Siamani. O nei Au Paia tuuto sa tatalo,
suesue i tusitusiga paia, pepese i viiga,
ma talatalanoa i le talalelei a o latou
faimalaga. Fai mai Katya ia te au, “E
oo ifo i le taimi matou te taunuu ai

i le malumalu, ua saunia i matou e
talia mea o le a tuuina mai e le Alii ia

i matou.”

Afai e a0 ona matou maua ia faa-
manuiaga uma ua tuuina mai ma le
agaalofa e le Atua, e tatau ona taitai
atu lo matou auala faalelalolagi i le
malumalu. O malumalu o se faailoaga
lea o le alofa o le Atua. Ua Ia valaau-
lia i tatou uma ia o mai, aoao ia te Ia,
lagona Lona alofa, ma maua sauniga
talafeagai o le perisitua mo le ola e
faavavau faatasi ma Ia. O feagaiga
taitasi e osia taitoatasi. O suiga tele
uma o le loto e taua lea i le Alii. Ma
o le suiga o lou lava loto o le a faia ai
se eseesega atoa ia te oe. Aua a tatou
o atu i Lona maota paia, e mafai ona
“faaauupegaina i tatou i [Lona] mana,
... [Lona] suafa . . .1iluga o i [tatou],
... [Lona] mamalu . . . e siosiomia i
[tatou], ma i ai i [Ana] agelu le tausiga
i o [tatou] luga.”’

Ou te faasoa atu ia te outou lau
molimau mautinoa o loo soifua lo
tatou Tama o i le Lagi alofa. O Lona
Alo Pele, o Iesu Keriso, ua faataunuu
ai faamoemoega uma, folafolaga uma,
ma faamanuiaga uma o le malumalu.
Tau ina ia tatou maua le faatuatua e
faalagolago ai ia te Ia ma Ana fea-
gaiga, ou te tatalo ai i le suafa o Iesu
Keriso, amene. ll

E tatau ona tatou tutu mausali i lo tatou faatuatua ma siitia
o tatou leo e folafola atu aoaoga faavae moni.

le po nei, ou te fia iloiloina ai

ni tiutetauave taua se lua ua ia

i tatou: muamua, o le faaopo-
opoina e le aunoa o le malamalama
ma le upumoni o le talalelei i o tatou
olaga, ma le lona lua, o le faasoaina
atu o lena malamalama ma le upu-
moni i isi.

O outou iloaina le taua tele o
outou? O outou taitoatasi uma—i le
taimi lenei—e taua ma manaomia i
le fuafuaga o le faaolataga a le Tama
Faalelagi. O loo i ai le tatou galuega e
fai. Ua tatou iloaina upumoni o le tala-
lelei toefuataiina. Pe ua tatou saunia
ea e puipuia na upumoni? E manao-
mia ona tatou ola ai; € manaomia ona

tatou faasoaina atu. E tatau ona tatou
tutu mausali i lo tatou faatuatua ma
siitia o tatou leo e folafola atu acaoga
faavae moni.

I le Liahona, o Setema 2014, ua
tusia ai e Elder M. Russell Ballard:
“Tatou te manaomia le tele o le uuna-
iga tulaga ese ma le faatuatua o tamai-
tai. Tatou te manaomia i latou e aoao
le acaoga faavae ma malamalama i
mea ua tatou talitonu i ai ina ia mafai
ona tuuina atu a latou molimau e uiga
i le moni o mea uma.”!

Uso e, ua outou faamalosia lo’u
faatuatua ia Iesu Keriso. Ua ou vaai i
a outou faataitaiga, faalogo i a outou
molimau, ma lagonaina lo outou




faatuatua mai Pasila i Botswana! Ua
outou maua le tomai e uunaia ai i
latou o loo siomiaina outou i soo se
mea tou te malaga i ai. Ua lagonaina e
tagata o loo siomiaina outou—mai i o
outou aiga i tagata fesootai i a outou
telefoni feaveai ma mai i a outou uo
iluga o ala o faasalalauga faaleaga-
fesootai ia i latou o loo nonofo i o
outou autafa i lenei po. Ou te ioe i le
saunoaga a Sister Harriet Uchtdorf, o
1€ na tusia, “O outou . . . o ni faataita-
iga malolosi ma le naunautai i se lalo-
lagi ua matua faapogisaina a o outou
faaali atu, e ala i le auala o loo outou
soifua ai i o outou olaga, e faapea o le
talalelei o se savali o le fiafia.”?

Sa ta’ua e Peresitene Thomas S.
Monson, “Afai e te manao e tuu atu le
malamalama i isi, e tatau ona e susulu
atu oe lava.”? E mafai faapefea ona
tatou faatumauina le mumau o lena
malamalama o le upumoni i totonu o
i tatou? O nisi taimi ou te lagona ai e
pei au o se matauila ua tau le muma.
E faapefea la ona tatou susulu atili atu?

Ua aoao mai tusitusiga paia, “O
le mea e mai i le Atua o le malama-
lama lea; ma o ia o 1é e mauaina le
malamalama, ma tumau pea i le Atua,
e mauaina le malamalama atili.”* E
tatau ona tatou tumau pea i le Atua e
pei ona taua e tusitusiga paia. E tatau
ona tatou o atu i le puna o le mala-
malama—i le Tama Faalelagi ma Iesu
Keriso ma tusitusiga paia. E mafai foi
ona tatou malaga atu i le malumalu,
ma le iloaina 0 mea uma o i totonu o
ona puipui e taulai atu ia Keriso ma
Lana taulaga togiola maoae.

Mafaufau i aafiaga o i ai i malumalu
i o latou siosiomaga. Latou te faama-
tagofieina totonu o aai; latou te susulu
mai i tumutumu o mauga. Aisea latou
te faamatagofieina ai [aailma susulu
mai? Aua e pei ona fai mai tusitu-
siga paia, “[E] susulu le upumoni,”®
ma ua i ai i malumalu upumoni ma

faamoemoega e faavavau, e faapena
foi outou.

I le 1877, sa saunoa ai Peresitene
George Q. Cannon e faapea, “O malu-
malu uma . . . e faaitiitia ai le mana o
Satani i le lalolagi.”® Ou te talitonu po
o fea lava e fausia ai se malumalu i
le lalolagi, na te tuleia i tua le pogisa.
O le faamoemoega o le malumalu o
le avauna atu i tagata ma tuuina atu i
fanau uma a le Tama Faalelagi le tomai
e toe foi ai ma mau faatasi ma Ia. Pe le
o tutusa ea o tatou faamoemoega ma
[faamoemoega] o nei fale faapaiaina,
nei maota o le Alii? Ta auauna atu ai i isi
ma fesoasoani ia i latou e tulei i tua le
pogisa ma toe foi atu i le malamalama
o le Tama Faalelagi?

O galuega paia faalemalumalu o le
a faatuputeleina ai lo tatou faatuatua ia
Keriso, ona mafai lea ona tatou uunaia
atili le faatuatua o isi. E ala i le agaga
faafaileleina o le malumalu, e mafai
ai ona tatou aoaoina le mea moni, le
mana, ma le faamoemoe o le Togiola
a le Faaola i o tatou olaga patino.

I le tele o tausaga talu ai na feagai
ai lo matou aiga ma se luitau tele. Sa
ou alu i le malumalu ma tatalo ai ma
le faatauanau mo se fesoasoani. Sa
Ou maua ai se taimi o mea moni. Sa
Ou maua se uunaiga manino o o'u
vaivaiga, ma sa faateia ai lava a’u. I lena
taimi o0 aoaoga faaleagaga, na ou vaaia
ai se tamaitai faamaualuga o faia ni
mea i lana lava ala, ae le o ala a le Alii,
ma mitamita ai lava o ia faalilolilo mo
SO0 se mea ua ausiaina. Sa ou iloa na
ou vaai ia te au lava. Sa ou tatalo i lou
loto i le Tama Faalelagi, ma faapea atu,
“Ou te le fia manao ia avea ma lena
tamaitai, ae e faapefea ona ou sui?”

E ala i le agaga mama o faaaliga
i totonu o le malumalu, sa aoaoina
ai 2’u i lo'u manaomia atoatoa o se
Togiola. Sa ou liliu vave atu i le Faaola
o Iesu Keriso i ou mafaufauga ma
lagona ai le aveesea o lo’u mafatiaga

ma na faatumulia lou loto i se faamoe-
moega sili. Sa na o Ia lava lou faamoe-
moe, ma na ou moomoo e na o la e
pipii atu i ai. Na manino ia te au o se
tamaitai natura ma manatu faapito, “o
se fili i le Atua”” ma [o se fili] i tagata

e mafai ona ia uunaia. I totonu o le
malumalu i lena aso na ou aoao ai ua
na o le Togiola a Iesu Keriso e mafai
ona suia ai lo’'u natura faamaualuga
ma o le a mafai ai ona ou faia le lelei.
Na ou lagonaina le malosi o Lona
alofa ma sa ou iloa o le a Ia aoaoina
au e ala i le Agaga ma suia a’u pe a ou
tuuina atu lo’u loto atoa ia te Ia.

O lea ou te tauivi pea ma o’u
vaivaiga, ae ou te faalagolago i le
fesoasoani paia a le Togiola. O lenei
2020ga mama na 0o mai ona sa ou
ulufale atu i le malumalu paia, e saili
le toomaga ma ni tali. Sa ou ulu atu i
le malumalu ma le mamafatu, ma na
ou tuua [le malumalu] ma le iloaina
sa ia te au se Faaola e mamana i mea
uma ma e tumu i le alofa. Sa ou lago-
naina le mama o mafatiaga ma le olioli
aua na ou mauaina Lona malamalama
ma taliaina Lana fuafuaga mo a’u.

I le tutu ai i le lalolagi atoa, va i ai
i malumalu o latou lava foliga tulaga
ese ma mamanu i le pito i fafo, ae
o totonu o loo i ai uma ia i latou
le malamalama e faavavau e tasi,
faamoemoega, ma le upumoni. I le
1 Korinito 3:16 tatou te faitau ai, “Tou
te le o iloa ea o le malumalu outou o
le Atua, o loo nofo foi le Agaga o le
Atua i totonu ia te outou?” O i tatou
foi o ni afafine o le Atua va tuuile
lalolagi atoa, e pei o malumalu, ma
ua tofu i tatou ma o tatou lava foliga
tulaga ese ma mamanu i fafo, e pei o
malumalu. Ua ia i tatou foi se malama-
lama faaleagaga i totonu o i tatou, e
pei o malumalu. O lenei malamalama
faaleagaga o se faatusa o le malama-
lama o le Faaola. O isi o le a tosina
mai i lenei malamalama.



Ua ia i tatou ni a tatou lava mata-
faioi i le lalolagi—mai le tama teine,
tina, taitai, ma le faiaoga i le uso,
tagata faigaluega, ava, ma isi. E taua i
latou taitoatasi. O le a i ai i matafaioi
taitasi le mana amiotonu pe a tatou
mafaufau i upumoni o le talalelei ma

feagaiga o le malumalu i o tatou olaga.

Na saunoa mai Elder D. Todd
Christofferson, “I tulaga uma lava, e
mafai e se tina ona faaaoga se faatosi-
naga e le tutusa ma se isi lava tagata i
s00 se isi lava sootaga.”®

A 0 laiti le ma fanau, na ou lagona-
ina le pei o se sui kapeteni o se vaa,
faatasi ai ma lou toalua, o David, ma
na ou vaai faalemafaufau i le ma fanau
e toa 11 o ni vaega o ni vaa laiti o loo
faaopeopea i 6 ma autafa i le uafu, o
loo sauni e o atu i le vasa o le lalo-
lagi. Na ma’ua lagonaina ma David le
manaomia o le mauaina o uunaiga i
aso uma mai le Alii mo le taitaiga sili
ona lelei e folau ai ma 2 ma’ua vaa laiti.

Na faatumulia ou aso i mea e faa-
galo gofie e pei o le gaugauina o le
tagamea, faitauina o tusi a tamaiti, ma
le kukaina o meaai (casseroles) mo le
‘aiga o le afiafi. O nisi taimi i totonu
o uafu i o tatou aiga, e le o mafai ona
tatou iloa e ala i faatinoga faatau-
vaa ma faifai pea, e aofia ai—tatalo
faaleaiga, suesueina o tusitusiga paia,
ma afiafi faaleaiga—e tutupu mai ai
ni mea tetele. Ae ou te molimau atu
o nei lava faatinoga o loo i ai se taua
e faavavau. E oo mai le olioli tele pe
a tuputupu a’e na vaa laiti—o a tatou
fanau—i ni vaa folau malolosi i luga
o le sami ua faatumulia i le mala-
malama o le talalelei ma ua saunia
e “oatuile galuega a le Atua.”® O a
tatou faatinoga iti o le faatuatua ma
auaunaga o le auala lea e mafai ai e
le toatele o i tatou ona tumau pea ile
Atua ma iu ai ina aumaia le malama-
lama ma le mamalu e faavavau i o
tatou aiga, o a tatou uo, ma a tatou

paaga. O loo outou maua le tomai e
faatosina ai isi!

Mafaufau i le faatosinaga o le faa-
tuatua a se teineitiiti o le vaitausaga o
le Peraimeri e mafai ona i ai i lona aiga.
O le faatuatua o la ma’ua tama teine
na faamanuiaina ai lo matou aiga ina
ua leiloa lo ma atalii laitiiti i se paka
faafiafia. Na feoai faananati solo ma le
atuatuvale le aiga e saili o ia. Mulimuli
ane, sa toso atu e le ma tama teine e 10
tausaga lou lima ma faapea mai, “Tina,
e le tatau ea ona tatou tatalo?” Na sa’o
lava o ia! Na faapotopoto le aiga i le
lotolotoi o le tumutumu o tagata na
matamata mai ma tatalo ina ia maua le
ma tama. Na matou maua o ia. I teineiti
uma o le Peraimeri ou te faapea atu,
“Faamolemole ia faamanatu pea i o
outou matua e tatalo!”

O lenei tau mafanafana na ou maua
ai le avanoa e auai ai i se tolauapiga
a tamaitai talavou e 900 i Alaska. Sa
loloto a latou faatosinaga ia te au. Na
latou o mai i le tolavapiga ua sau-
nia faaleagaga, ua faitauina le Tusi a
Mamona ma taulotoina le “O Le Keriso
Soifua: O Le Molimau a le Au Apose-
tolo.” I le po lona tolu o le tolauapiga,

na tutu faatasi uma ai tamaitai talavou
e 900 ma taulotoina le pepa atoa i le
upu i le upu.

Na faatumulia e le Agaga le fale
tele, ma na ou naunau € auai atu i ai.
Ae sa le mafai. Ou te le i faia mea sa
manaomia ina ia taulotoina ai.

Ua amata nei ona ou ao0aoina upu
“O Le Keriso Soifua” e pei ona faia e
nei uso, ma ona o a latou faatosinaga
ua atili ai ona ou lagonaina atoatoa le
feagaiga o le faamanatuga ia manatua
pea le Faaola, a o o’u faia ma toe faia
[upu] o le molimau a le Au Aposetolo
e uiga ia Keriso. Ua amata ona i ai se
uiga loloto o le faamanatuga ia te au.

O lo'u faamoemoega o le ofo atu
lea i le Faaola o se meaalofa o le Keri-
simasi i lenei tausaga e ala i le tauloto-
ina “O Le Keriso Soifua” ma faatauaina
ilo’'uloto ile aso 25 o Tesema. Ou te
faamoemoe e mafai ona ou avea ma
se faatosinaga mo le lelei—e pei ona
faia e uso o Alaska mo a’u.

E mafai ona e mauaina oe lava i
upu nei o lenei pepa “O Le Keriso Soi-
fua”? “Na Ia augani mai i tagata uma
ina ia mulimuli atu i Lana faataitaiga.
Na Ia femaliuai i auala o Palesitina, ma

faamalolo i e mama’i, faapupula i e
tauaso, ma faatutu mai e na oti.”

O i tatou, o uso o le Ekalesia, tatou
te le savalia auala o Palesitina e faama-
lolo ai e mama’i, ae e mafai ona tatou
tatalo ma faaaoga le alofa faamalolo
o le Togiola i se sootaga ua ma’i ma
atuatuvale.

E ui e le mafai ona tatou faapupula-
ina se tauaso i le auala [na faia ai] e le
Faaola, ae e mafai ona tatou moli-
mau atu i le ata o le faaolataga i e ua
tauaso faaleagaga. E mafai ona tatou
faapupulaina mata o lo latou malama-
lamaaga i le manaomia o le mana o le
perisitua i feagaiga e faavavau.

O le a tatou le faatutuina e ua oti
e pei ona faia e le Faaola, ae e mafai
ona tatou faamanuia € ua maliliu e ala
i le sailia o o latou suafa mo galuega
faalemalumalu. Ona mafai moni lea
ona tatou faatutu i latou mai i lo latou
faalepuipui o agaga ma ofo atu ia i
latou le ala o le ola e faavavau.

Ou te molimau atu o loo i ai so
tatou Faaola soifua, o Iesu Keriso, ma
e ala i Lona mana ma le malamalama
0 le a mafai ai ona tatou tuleia i tua le
pogisa o le lalolagi, tuuina atu le leo i
le upumoni ua tatou iloa, ma faatosina
mai isi € 0 mai ia te Ia. I le suafa o
Iesu Keriso, amene. ll

Saunia e Peresitene Dieter F. Uchtdorf
Fesoasoani Lua i le Au Peresitene Sili

la faalagolago atu i le mana faaola o lesu Keriso; tausi i Ana
tulafono ma poloaiga. I se isi faaupuga—ola fiafia i le talalelei.

u tuafafine pele, au uo pele

ma soo faamanuiaina o Iesu

Keriso, ua faamamaluina au i
lenei avanoa e faatasi ai ma outou a
o tatou tatalaina le isi konafesi aoao a
Le Ekalesia a Iesu Keriso o le Au Paia
0 Aso e Gata Ai. I le vaiaso agafua nei
o le a feiloai ai le Au Peresitene Sili
ma Aposetolo e Toasefululua ma le
Au Pulega Aoao uma ma taitai 2020 o
ausilali, ma o sauniga o loo totoe o la
tatou konafesi aoao i le lalolagi atoa
o le a s0s00 ai i le Aso Toonai ma le
Aso Sa a sau. Ua matua ou faafetai
lava ia Peresitene Thomas S. Monson,
le perofeta a le Atua mo o tatou aso,
mo le faatonuina o au e fai ma sui o
le Au Peresitene Sili ou te lauga atu i
tuafafine o le Ekalesia.

A o ou mafaufau ai i mea ou te
ono tau atu, sa ou toe mafaufau i tua
i tamaitai na mamanuina lou olaga
ma fesoasoani ia te au i taimi o luitau
o le olaga faaletino. Ou te faafetai mo
lou tina matua o le na filifili i le tele
0 tausaga ua mavae e avatu lona aiga
i se sauniga faamanatuga a Mamona.
Ou te faafetai mo Sister Ewig, o se
tina matua nofotoatasi i Siamani, o
1€ a faaliliu lona igoa i le FaaSamoa
o “Tuafafine Faavavau”. O ia lea na
tuuina atu lenei valaaulia lototele ma
le matagofie i lo’u tina matua. Ou te
matua faafetai tele mo lo’u tina, o

le na taitaia ni fanau se toafa i taimi

o faigata o le Taua Lona Lua a le Lalo-
lagi. Ou te mafaufau foi i lo’u afafine,
ma afafine o la’u fanau, ma tupulaga
o lumanai o tamaitai faamaoni o le a
mulimuli mai i se aso.

Ma ioe, ou te faafetai lava e faa-
vavau i lo’u toalua, o Harriet, o le na
tosina mai ia te au a o ou talavou, ma
tauave ni avega sili ona mamafa o lo
ma aiga o se tina, tu faatasi ma au o se
ava, ma alofa ma faapelepele i le ma
fanau, fanau a fanau, ma fanau a fanau
a fanau. Ua avea o ia ma malosiaga i
lo ma aiga i taimi uma o le lelei ma le
leaga. Na te aumaia le susulu o le la i
olaga uma o e e iloaina o ia.

Ma le mea mulimuli, ou te faafe-
tai lava ia te outou uma, o le faitau
miliona o tuafafine faamaoni o soo se
vaitausaga i le lalolagi atoa o loo faia
le tele 0 mea e fausia ai le malo o le
Atua. Ou te faafetai ia te outou mo au-
ala le mafaitaulia o loo outou musuia,
faafailele, ma faamanuia ai i latou o
siomiaina outou.

O Afdfine o le Atua

Ou te fiafia lava i le faatasi ai ma
le toatele o afafine o le Atua. A tatou
usuina le pese “O Au o se Atalii o le
Atua,” e ulufia o tatou loto e ona upu.
I le mafaufau loloto ai i lenei upu-
moni—o i tatou o fanau a ni matua



faalelagi'—e faatumulia ai lava i tatou
i se lagona o le tupuaga, faamoemo-
ega, ma le taunuuga.

E lelei ona manatua e avea pea
outou ma afafine o le Atua. O lenei
malamalama o le a e maua ai le
malosi i taimi sili ona faigata o lou
olaga ma o le a musuia ai oe ia ausia
ni mea ofoofogia. Peitai, e taua foi
ona manatua o le avea ai ma se
afafine o ni matua faalelagi e le o
se tulaga ese e te mauaina po o se
mea o le a e maumauina. O le a avea
pea oe i taimi uma ma faavavau o se
afafine o le Atua. O loo i ai ni faa-
moemoega maualuluga o lou Tama
Faalelagi mo oe, ae o lou tupuaga
paia lava ia na o ia e le mautinoa ai
sou tofi paia. Na auina mai oe e le
Atua iinei e saunia mo se lumanai e
sili atu i lo soo se mea e mafai ona e
mafaufauina.

O faamanuiaga folafolaina a le Atua
i e faamaoni e mamalu ma musuia.

O nisi 0 na faamanuiaga o “nofoali,
malo, itumalo, ma mana, ma puleaga,
0 mea maualuluga uma ma loloto.”?
Ma e sili atu i lo na o se pepa fanau
faaleagaga po o se “Pepa o Sui Auai o
se Atalii o le Atua” e agavaa ai mo nei
faamanuiaga le mafaamatalaina.

Ae faapefea ona tatou mauaina?

Ua tali e le Faaola lenei fesilii o
tatou taimi:

“Vagana ua outou ola i la’u tula-
fono e le mafai ona outou maua lenei
mamalu.

“Aua e vaapiapi le faitotoa, ma lau-
itiiti le ala e tau atu i le faaeaga. . . .

“...Ia outou talia, la’u tulafono.”?

Mo lenei mafuaaga, tatou te tauta-
tala ai e uiga i le savavaliile ala o le
avea ma soo.

Tatou te tautatala e uiga i le usiusi-
tai i poloaiga a le Atua.

Tatou te tautatala e uiga i le ola
fiafia i le talalelei, ma o tatou loto atoa,
manatu, mafaufau, ma le agaga atoa.

E Silafia e le Atua se Mea Tatou te Le lloa

Ae mo nisi o i tatou, o le usiusitai i
poloaiga a le Atua e le o taimi uma e
lagona ai le fiafia tele. Tatou te ioe i ai:
atonu e i ai nisi e foliga mai e faigata
atu pe le fiafia tele i ai—o poloaiga
tatou te taulimaina i se naunautaiga
faatamaitiiti o loo saofai i luma o se
ipu o fualaau taumafa mata maloloina
ae ita i ai. E G o tatou nifo ma fosi i
tatou lava ia usitai ina ia mafai ai ona
tatou see atu i nisi gaoioiga sili atu ona
manaomia.

Masalo i ni taimi faapenei atonu
tatou te 00 ai ina fesiligia i tatou lava,
“E manaomia moni ea ona tatou usi-
usitai i poloaiga uma a le Atua?”

O la’u tali i le fesili lenei e faigofie
lava:

Ou te manatu e silafia e le Atua se
mea tatou te le iloaina—o mea e sili atu
ma lo tatou tomai e malamalama i ai!
O lo tatou Tama i le Lagi o se tagata e
faavavau o lona silafia, poto, ma le ata-
mai e le mafuatia le maoae i lo tatou.!
E le gata i lena, ae e alofa, agalelei,
ma taulai atu o Ia e faavavau i le sini
faamanuiaina e tasi: ia aumaia lo tatou
tino ola pea ma le ola e faavavau.’

I se isi faaupuga, e le gata uva Ia
silafia le mea silisili mo oe; ae o Lona
faanaunautaiga foi e finagalo ia e
Sfilifili le mea silisili mo oe.

Afaj e talitonu o outou loto i le
mea lenei—afai tou te talitonu moni
lava i le misiona sili a lo tatou Tama
Faalelagi ia faaeaina ma faamama-
luina Ana fanau ma ua Ia silafia le
auala silisili e faia ai—pe le talafeagai
ea la le taliaina ma le mulimuli i Ana
poloaiga, e 0o lava i poloaiga ia e
foliga mai e faigata? Pe le tatau ea ona

tatou faatauaina moli faailoilo va Ia
tuuina mai e taiala ai i tatou i le pogisa
ma tofotofoga o le olaga faaletino? Ua
latou faailogaina le ala e toe foi atu ai i
lo tatou aiga faalelagi! E ala i le filifilia
o le ala a le Tama Faalelagi, ua e faa-
taatia ai se faavae paia mo lou alualu i
luma faaletagata lava ia o se afafine o
le Atua lea o le a faamanuiaina ai oe i
lou olaga atoa.

Ou te manatu, o se vaega o lo tatou
luitau o lo tatou mafaufau lea o loo
lokaina e le Atua Ana faamanuiaga
uma i se ao tele i luga i le lagi, ma e
musu e aumai ia i tatou sei vagana ai
ua tatou tausisia nisi o tulafono mamafa
e leai se tuusaoloto ua Ia faatulagaina.
Ae e leai ma se tulaga faapena oiai i
poloaiga. O le mea moni, o loo liligi
mai e le aunoa e le Tama Faalelagi
faamanuiaga i o tatou luga. O lo tatou
fefefe, masalosalo, ma le agasala, ua
pei ai o se faamalu le polokaina o nei
faamanuiaga mai le oo mai ia i tatou.

O Ana poloaiga o ni faatonuga aga-
alofa ma o se fesoasoaniga faalelagi e
faamoe ai le faamalu, ina ia mafai ai
ona tatou taeele e le aunoa i faamanu-
iaga faalelagi.

E manaomia ona tatou taliaina o
poloaiga a le Atua ua le na o se lisi
umi o ni manatu lelei. [O poloaiga] e
le o ni “matnu faatogafiti o le olaga”
mai se poloka i le Initoneti po o ni
upusii faatupu lagona mai se itulau o
le Pinterest. [O poloaiga] o ni fautuaga
faalelagi, ua faavae i luga o upumoni
e faavavau, ua tuuina mai e maua ai le
“filemu i le lalolagi lenei ma le ola e
faavavau i le lalolagi a sau.”®

O loo i ai la se tatou filifiliga. I le
isi itu, o loo i ai manatu o le lalolagi

faatasi ma ana filosofia fesuisuiai i
taimi uma atoa ai ma ona faamoemo-
ega le mautonu. Ae o le isi itu, o loo
iaile afioga a le Atua i Lana fanau—
Lona poto e faavavau, Ana folafolaga
mautinoa, ma Ana faatonuga agaalofa
mo le toefoi atu i Lona afioaga i le
viiga, alofa, ma le mamalu.

E pule la oe i lau filifiliga!

O Le Foafoa o vasa, oneone, ma
fetu le mafaitaulia o loo aapa atu ia
te oe i lenei lava aso! O loo Ia ofoina
atu le fua faatatau silisili € maua ai le
fiafia, filemu, ma le ola e faavavau!

Ina ia agavaa mo nei faamanuiaga
mamalu, e tatau ona e faalotomauala-
loina oe lava ia, faaaoga le faatuatua,
ma tauave i ou luga le suafa o Keriso,
saili atu ia te Ia i upu ma galuega, ma
ia naunau e “tutu o ni molimau a le
Atua i taimi uma ma i mea uma, ma i
nofoaga uma.”’

O Le Mafuaaga e Usiusitai Ai

O le taimi lava tou te malamalama
ai i le natura moni o le Atua ma Ana
poloaiga, o le a outou malamalama
atili ai foi ia te outou lava atoa ai ma

le faamoemoega paia o o outou olaga.

Faatasi ai ma lenei mea, o le a suia ai
le faaosofia o oe e mulimuli i polo-
aiga, ma avea ai ma manaoga o lou
loto le ola fiafia ai i le talalelei.

Mo se faataitaiga, o i latou e vaai
atu i le auai i sauniga a le Ekalesia o
se auala patino e faateleina ai lo latou
alolofa i le Atua, maua ai le filemu,
siitia ai isi, saili atu ai i le Agaga, ma
toe faafou ai lo latou tautinoga e
mulimuli ia Iesu Keriso, o le a maua-
ina se aafiaga sili ona loloto nai lo i
latou e na ona faapasi taimi lava i luga
o nofoa. Tuafafine, e matua taua tele
lo tatou auai i a tatou sauniga o le Aso
Sa, ae ou te mautinoa lava e sili atu
ona popole lo tatou Tama Faalelagi i
lo tatou faatuatua ma le salamo nai lo
faamaumauga o le auai.

122 O le lLiahona

O le isi faataitaiga lenei:

O se tina nofotoatasi e toalua sana
fanau laiti sa taia talu ai nei i le misela.
Ioe, sa lei pine ae faama’ia ai foi lana
fanau. O le galuega o le tausia o ia ma
lana fanau laiti e na o ia lava sa toetoe
lava a le gafataulimaina mo lea tina
talavou. Ma, o se taunuuga, o le fale sa
masani ona mama na avea ma se fale
palapala ma gasu. Sa faaputuputu ipu
palapala i le fata ipu, ma fau solo le
tagamea i so0 se mea.

A o tauivi ai o ia ma lana fanau
fetagisi—ma sa manao foi o ia e tagi—
sa tuitui mai le faitotoa. O ana faiaoga
asiasi. Sa mafai ona la vaaia le mafatia
o le tina talavou. Sa mafai ona la vaai
atu i lona fale, ma lana umukuka. Sa
mafai ona la faalogo atu i le fetagisi
mai o le fanau.

Ia, ana faapea sa pau le mea na
popole i ai nei tuafafine na o le
faamaeaina o le la asiasiga atofaina
faalemasina, semanu na o lo la tauaao
atu lava i le tina o se ipu kuki, ma
fai atu ua misia lava o ia i le Aualofa
ile vaiaso ua tea, ma fai atu se tala
faapea, “Faailoa mai ia i maua pe a i ai
se isi mea e mafai ona ma faia!” Ona
la o ese atu loa lea ma le fiafia, ma le
faafetai ua 100 pasene foi le la asiasiga
o lea masina.

O le mea e lelei ai, o nei tuafafine
0 ni soo moni o Keriso. Sa la matauina
manaoga o lo la uso ma faaaoga loa
iaile tele o a la taleni ma o la poto
masani. Sa la faamamaina le gasu,
faasusulu atu le malamalama ma le
manino i le fale, ma valaau atu i se uo

e fai mai se faatauga o mea sa sili ona
manaomia. Ina uva faamaeaina le la
galuega ma faatofa atu, sa la tuua lena
tina talavou i loimata—o loimata o le
agaga faafetai ma le alofa.

Na amata mai lena taimi, o manatu o
le tina talavou e uiga i faiaoga asiasi sa
suia. Sa ia fai mai, “Ua ou iloa nei e le o
au o se tasi o mea e tau na ona faailoga
ise lisi 0 mea e fai a se tagata.”

Ioe, e manaomia ona faamaoni
faiaoga asiasi i le faataunuuina o a
latou asiasiga faalemasina, ia faia uma
e aunoa ma le misia o le mafuaaga
sili ona taua o loo i tua atu o lenei
poloaiga: ia alofa atu i le Atua ma uso
a tagata.

A tatou taulimaina poloaiga a le
Atua ma la tatou vaega i le fausiaina o
Lona malo e pei 0 se mea e tau na ona
fai o loo i luga o se lisi o mea e fai, ua
tatou misia le uiga moni o le avea ma
soo0. Tatou te misia le tuputupu ae lea
e sau mai le ola fiafia i poloaiga a lo
tatou Tama i le Lagi.

O le savali ai i le ala o le avea ma
s00 e le manaomia ona avea ma se
aafiaga oona. E “sili ona suamalie i
luga 0 mea uma ua suamalie.”® E le
o se avega e lafotuina ai i tatou i lalo.
O le avea ma soo e siitia ai o tatou
agaga ma faamalieina ai o tatou loto.
E musuia ai i tatou i le faatuatua,
faamoemoe, ma le alofa mama. E faa-
tumulia ai o tatou agaga i le malama-
lama i taimi o le pogisa ma le filemu i
taimi o le faanoanoa.

Na te aumaia ia i tatou le mana
faalelagi ma le olioli tumau.



Ola Fidfia i le Talalelei

Ou tuafafine pele i le talalelei, pe
ua 8 pe 108 ou tausaga, o loo i ai se
mea se tasi ou te faamoemoe ua e
malamalama moni i ai ma iloa:

E alofagia oe.

E pele oe i ou matua faalelagi.

E silafia oe e le Foafoa e faavavau
ma lemafuatia o le malamalama ma le
ola! E manatu mai o Ia ia te oe.

Ioe, e alofa le Atua ia te oe i lenei
lava aso ma aso uma.

E le o faatalitali o Ia seiloga e te
faatoilaloina ou vaivaiga ma mausa
leaga ona faatoa alofa atu lea ia te oe.
O loo alofa o Ia ia te oe i le taimi nei
faatasi ma se malamalamaaga atoa i au
tauiviga. Ua Ia silafia o loo e aapa atu ia
te Ia i le tatalo faamaoni ma le faamoe-
moe. Ua Ia silafia taimi na e pipiimau
ai pea i se faatuatua ua tau mou atu ma
talitonu pea—e oo lava i le lotolotoi o
le pogisa faateteleina. Na te silafia ou
mafatiaga. Na te silafia lou salamo mo
taimi na e sasi ai pe toilalo ai. Ma o loo
alofa mai pea o Ia ia te oe.

Ma o loo silafia e le Atua ou tulaga
manuia; e ui atonu e faatauvaa ia te

Sobral, Pasila

oe, ae Na te faamamaluina ma faataua-
ina ia mea taitasi o na mea. E alofa o
Ia ia te oe mo lou fesoasoani atu i isi.
E alofa o Ia ia te oe mo lou aapa atu
ma fesoasoani i isi e tauave a latou
avega mamafa—e ui lava o loo e tau-
ivi foi oe ma ou foi luitau.

E silafia e Ta mea uma e uiga ia
te oe. E manino Lana silafaga ia te
oe—Na te silafia oe i lou tagata moni
lava. Ma e alofa o Ia ia te oe—nei ma
aso uma!

E te manatu ea e afaina i lo tatou
Tama Faalelagi pe mananaia au vali,
lavalava, lauulu, ma atigilima? E te
manatu ea e suia lou tavajate Ia e
fua i le toatele o tagata e taumulimuli
ia te oe i luga o le Instagram po o le
Pinterest? E te manatu e finagalo o Ia
e te popole pe faanoanoa pe a le toe
uo mai pe le toe mulimuli mai nisi ia
te oe i le Facebook po o le Twitter? E
te manatu o le aulelei mai fafo, le telé
o lou ofu, po o le lauiloa e faia ai sina
eseesega teisi i lou taua i Le na foafoa-
ina le atulaulau?

E alofa o Ia e le gata mo le tagata
ua iai oe i lenei lava aso, ae faapena

foi mo le tagata o le mamalu ma le
malamalama lea e te maua ai le gafatia
ma le manao e avea ai.

E sili atu i lo mea e mafai ona e
mafaufauina, e finagalo o Ia ia e ausia-
ina lou taunuuga—ia toe foi atu i lou
aiga faalelagi i le mamalu.

Ou te molimau atu o le ala e ausia
ai lenei mea o le tuu ese lea o mana-
oga faaloloto ma faanaunautaiga le
aoga ae ia ositaulaga ma auauna atu
i isi. Tuafafine, ia faalagolago atu i le
mana faaola o Iesu Keriso; tausi i Ana
tulafono ma poloaiga. I se isi faa-
upuga—ola fiafia i le talalelei.

O lau tatalo ia outou lagonaina se
fuataga faafouina ma faalauteleina o
le alofa matagofie o le Atua i o outou
olaga; ia outou mauaina le faatua-
tua, naunautaiga, ma le tuuto atu ia
a0ao i poloaiga a le Atua, faatauaina
i o outou loto, ma ola fiafia aiile
talalelei.

Ou te folafola atu a e faia lea mea,
o le a e iloaina lou lava tagata silisili—
lou lava tagata moni. O le a e iloaina
le uiga moni o le avea ma se afafine o
le Atua e faavavau, le Alii o le amio-
tonu uma. Ou te molimau atu ai i lenei
mea ma tuu atu lau faamanuiaga i le
avea ai ma se Aposetolo a le Alij, i le
suafa o Iesu Keriso, amene. i

FAAMATALAGA

1. O le Atua e le na o Ia o lo tatou Faipule
ma Le Foafoa; o Ia foi o lo tatou Tama
Faalelagi. O alii ma tamaitai uma o ni atalii
ma ni afafine moni o le Atua. Sa aoao mai
Peresitene losefa F. Samita e faapea, “o
tagata, i le avea ai o se agaga, sa pele ma
fanau mai i ni matua faalelagi, ma tausia
ina ja matua i le maota e faavavau o le
Tama, a o lei oo mai i le fogaeleele i le tino
faaletino ina ia maua ai aafiaga faaletino”
(Aoaoga a Peresitene o le Ekalesia: Iosefa F.
Samita [1998], 346).

2. Mataupu Faavae ma Feagaiga 132:19.

3. Mataupu Faavae ma Feagaiga 132:21-22, 24.

4. Tagai Isaia 55:9.

5. Tagai Mose 1:39.

6. Mataupu Faavae ma Feagaiga 59:23.

7. Mosaea 18:9.

8. Alema 32:42.

Faasino Upu o Tala o le Konafesi

0 le lisi lea 0 aafiaga na filifilia mai saunoaga o le konafesi aoao, e mafai ona faaaoga i suesuega a le tagata lava io, ofiafi faaleaiga, ma isi aoaoga. O le numera o loo faasino
i le itulau muamua o le louga.

FAILAUGA

Neil L. Andersen
M. Russell Ballard
David A. Bednar
Linda K. Burton
Tad R. Callister

Craig C. Christensen

D. Todd Christofferson

Quentin L. Cook

Dean M. Davies
Cheryl A. Esplin

Henry B. Eyring

Eduardo Gavarret

Carlos A. Godoy
Robert D. Hales
Jeffrey R. Holland
Larry S. Kacher

Jorg Klebingat
Neill E. Marrioft

Hugo E. Martinez

Thomas S. Monson

Russell M. Nelson
Dallin H. Oaks
Allan F. Packer
Boyd K. Packer
L. Tom Perry
Lynn G. Robbins
Jean A. Stevens
Dieter F. Uchtdorf

TALA

(28) Faamalosia e Neil L. Andersen se molimau a se faifeautalai ua maea le misiona e viga i a losefa Samita.

(89) Na lapataia e se taiala o vaitafe ia tagata folau ina ia “ nonofo i totonu o le vaa” a o latou saunia mo se malaga i vaega tatafe ma sou o le vaitafe.
(107) Ina va uma ona mauaina se togafifign faafomai mo se manua fiiti, sa ofoina atu e le atalii o David A. Bednar se fogafitiga faapena i ana vo.

(111) 0 se faifeautalai faamisiona ua faamaea lana misiona ma se agaga mama ina ua uma ona tuuina atu lona loto, manatu, mafaufau, ma le malosi atoa i le Ali.

(32) Ua faia e le tina o Ben Carson le liliuga o le olaga [0 Ben]. Na aoaoina e se teineifiiti Lepanona le talalelei mai lona tina. Na aoao atu e matua
0 Tad R. Callister le talalelei ia te ia.

(50) Sa tau mai e ni fiakono le mafuaaga latou te faamemelo i ia Peresitene Monson. Na maua e Craig C. Christensen se molimau e ala i le suesueina o le Tusi a Mamona.
(16) Na tau atu e Tupu Henry Vi ana fitafita e nafa le tagata lava ia ma lona agaga. O se alii sa musu e fausi o ia lava na ioe i le aveina o ia i le fanua maliv.

(46) 0 Lucy mai le ata komi o Pinati sa faia ni alofaga mo le pau o polo. 0 se alii talavou sa faia ni filifiliga e le ogatusa ma ana sini o le auauna atu i se misi-
ona ma faaipoipo i le malumalu. O se asiasiga ma le faiaoga o le ‘au o le kolisi na faamaonia ai le filifiiga a Quentin L. Cook e mulimuli i fautuaga a lona tama.

(53) Na laveai e le Ekalesia ma ona fagata i le atu Filipaina tagata o le ekalesia ma e le lolotu ina ua mavae se afa fulifao matautia.

(12) Sa aouo se taitai o Tamaitai Talavou e viga i le mana fesoasoani o le faamanatuga. Sa auai se tamalii e 96-tausaga-le-matua i le lotu ina ia mafai
ona io ‘ai ma inu i le foamanatuga.

(59) Sa fesoasoani se tagata fou liliv mai ia Henry B. Eyring ao talavou ma lona uso e saunia mo le auaunaga faaleperisitua. Faaalia e le tama o Henry B. Eyring

0 le epikopo le lototele ia te ia lava i lona talosaga atu mo lana fesoasoani. Sa faaalia e se soa sinia o faiaoga o aiga lona faatuatuaina o le atalii o Henry B. Eyring.
(70) Na fatalo le fina o Henry B. Eyring o le a ia lagona le afioga a le Atua i lana fautuaga. Sa mava e taitai o le Ekalesia i Idaho, ISA, se faaaliga ia fesoasoani atu i tagata
na adfia i se lolovai. Sa loa e le ava o se tamalii e ala i se faaaliga o lona toalua lea na maua le mana o faomauga sa valoavina e le Atua.

(37) Ao avea ma se faifeautalai faomisiona, sa aoacina e Eduardo Gavarret se lesona e uiga i le mulimuli i le siufofoga o le Facola. Ua mulimuli matua ma tei o
se teineitiiti e 14 tausaga le matua i lurukuei i lana faataitaiga ma auai i le Ekalesia. Sa talia e matua o Eduardo Gavarret faifeautalai ma le la savali.

(96) Ina ia maua faomanuiaga ua folafola mai i lona faamanuiaga faapeteriaka, sa saili e Carlos A. Godoy, faatasi ai ma le lagolago a lona toalua, ni coaoga faaopoopo.
(80) Na maua e Robert D. Hales ao talavou se molimau a o ia aoao e viga i le Atua mai ona matua, faiaoga, tusitusiga paia, ma le Agaga Paia.
(40) Sa toe foi mai Thomas S. Monson mai Siamani i ona seevae tosotoso ina ua uma ona foai atu ona seevae ma le isi suti ma ofutino.

(104) Sa mava Larry S. Kacher ma lona toalua i se au aave ae sa foe taunuu mai i le matafaga faafetai ai i le fesoasoaniga faalelagi. Sa faia e ni alii se toalua
ni filifiliga lea sa taitai ese atu i o laua aiga mai le Ekalesia. Sa faamanuia e le aiga faaletulafono o Larry S. Kacher a latou fanau e ala i e ola ai i le talalelei
ma le aogo atu ai i a latou fanau.

(34) Ua fautuaina e Jorg Klebingat se tamaitai faifeautalai i le Misiona a lukureini Kyiv e aua le faavaivai i ona vaivaiga.

(117) Na tuua e Neill F. Marriott le malumalu ma le ilogina e mafai ona ia faalagolago i le Faaola. Na uunaia e le fama teine a Neill F. Marriott lona aiga e
tatalo ina ua leiloa le atalii laitiii o le aiga. Na taulotoina e tamaitai talavou e iva selau i Alaska mai le mafaufau le “0 Le Keriso Soifua.”

(102) Sa auauna atu Peresitene Monson i se tama na ma’i lona afafine. Na aumai e le usoga ni vai i le aiga o le Martinez ina ua mavae se afa.

(67) Sa taia le foeuli o le vaatau o le Bismarck, e se roketi na fanaina atu ma le mafai ai ona uli i le auala fucfuaina.
(86) Sa asa atu pea e tagata o le Ekalesia i Kanata le fale o se ulugalii mai Siamani ina ia latou tofo i le agaga filemu sa i ai iina.

(74) Ina va uma ona faia le taotoga o Peresitene Spencer W. kimball, sa maua e Russell M. Nelson se molimau o le a avea Peresitene Kimball ma perofeta.
(25) Ona o le onosai ma le agalelei o lona faletua, sa filifili ai se tane e le auai i le ekalesia e papatiso.

(99) Ao taulai atu i le tataina o fafie, sa galo i ia Allan F. Packer ao falavou e aveese le ufi o lana toi.

(6) Sa iloaina e se tamaitai ua uma ona totogi e le Fagola se mea sese matautia sa faia ia te ia.

(43) Sa foamanatu atu e se afalii o le fanau a Peresitene Harold B. Lee i lona fina le taua o le tatalo i le taimi e moe ai.

(9) Sa fesiligia e Peresitene Boyd K. Packer Lynn G. Robbins po o fea le itu o loo ia faasaga i ai, ma faamanatu atu ia fe ia o loo avea o ia ma sui o le perofeta i tagata.
(114) Sa pipiimau matua a Jean A. Stevens ia lafou feagaiga ma lo latou alolofa mo le Alii. Ua saunia tamaitai talavou mo feagaiga o le malumalu.

(56) Ua lofituina se alii i se Makerita sa i le lotoa a lona tuaoi. Sa niniina e se alii na gaoia ni faletupe ona foliga i le sua o le tipolo, sa talitonu o le a leiloa
ai ona foliga. | se uarota malosi, e 11 faaipoipoga na faaiu i le tatalaina.
(120) Na o mai Faiaoga Asiasi e fesoasoani i se tina nofofua o loo tavivi ma ni tamaiti se toalua mama’i.

TALA FOU O LE EKALESIA

Na saunoa Peresitene Thomas S. Monson i le taimi o le sauniga
o le dfiafi o le Aso Sa o le konafesi aoao.

a tatou lagonaina savali

musuia i nei aso mamalu e

lua,” na saunoa mai ai Peresi-
tene Thomas S. Monson i le faaiuga o
le Konafesi Aoao lona 184 Faaleafatau-
saga ile Aso Sa, 5 Oketopa, 2014.

Na aofia i na savali le taua o le ati-
inaeina o se molimau lea o le a mafai
ai ona e onosaia tulaga uma; mulimuli
ile ala a le Faaola ma avea ma se
soo tuuto; mulimuli ma lagolagoina
ia perofeta; faaaoga ma le atamai le
faitalia; ma faia o le aiga e avea o se
nofoaga o le alofa, saogalemu, faatai-
taiga, ma le aoaoina o le talalelei.

I lana saunoaga amata i le Aso
Toonai, na faailoa mai ai e Peresitene
Monson o loo faaauau pea ona tupu-
tupu ae le Ekalesia. “Ua silia nei ma le
15 miliona tagata malolosi ma o loo
faateleina pea le aofai,” na saunoa ai
Peresitene Monson. “O loo agai pea i
luma a tatou taumafaiga faafaifeautalai
e aunoa ma le faalavelaveina. Ua silia
ma le 88,000 faifeautalai o loo auauna
atu, i le faasoaina atu o le savali o le
talalelei i le lalolagi atoa.”

I le sauniga o le afiafi o le Aso
Toonai, sa faamalolo ai ma le

faamamaluina ia Elder Carlos H.
Amado ma Elder William R. Walker
o le Korama Muamua a Fitugafulu.

O Elder Arayik V. Minasyan ma Elder
Gvido Senkans sa faamalolo mai o ni
Fitugafulu Eria.

O le taimi muamua lenei i le kona-
fesi aoao, ua saunoa ai nisi o failauga
e le sa latou gagana autu le Igilisi i a
latou lava gagana. O Elder Chi Hong
(Sam) Wong na saunoa mai i le faa-
Kenitonisia, o Elder Eduardo Gavarret
ma Elder Hugo E. Martinez i le faaSi-
paniolo, ma Elder Carlos A. Godoy
i le faaPotukale.

Na faatumulia e le motu o tagata le
Maota Autu mo Konafesi e 21,000-nofoa
ma isi eria i le Lotoa o le Malumalu i le
Aai o Sate Leki, Iuta, ISA, mo sauniga
taitasi o le konafesi, lea sa faaliliuina i
gagana e silia ma le 90 ma faasalalauina
i le silia ma le 170 atunuu ma teritori.

E le gata i lea, sa maua foi taualumaga
[o le konafesi] i luga o televise, leitio,
satelite, ma le Initoneti, e aofia ai ma
masini feaveai. O lenei konafesi na
faailogaina ai le 90 tausaga o faasala-
lauga i leitio ma le 65 tausaga o faasala-
lauga i televise o le konafesi. B

a mafai nei e le faitau

miliona o tagata ona maua

se ata tifaga na gaosia e
le Ekalesia o le faamamaluina
o le Perofeta o losefa Samita.
O Iosefa Samita: O Le Perofeta
o le Toefuataiga, o se ata tifaga
0 loo faaalia ai le olaga ma le
talatuu o le Perofeta, lea ua
maua nei mo le maimoaina e
leai se totogi i luga o le Hulu,
0 se uepisaite e mafai ona
maimoa ai vitio.

O le ata tifaga o le ata mua-
mua lea a le Ekalesia e faaaoga
ai se alaata tautua ma iloga e
pei o le Hulu, lea pe a ma le
4 miliona tagata e maimoa ai,
maimoa i ata vitio i le Roku,
Apple TV, Xbox, PlayStation,
ma telefoni poto ma tapeleti
lea e fesootai i le Initoneti. O le
mauaina o le ata tifaga i luga o
le Hulu e le gata ua sili atu ona
faigofie ai ona maua e tagata o
le Ekalesia, ae ua maua ai foi
se avanoa mo le tele o tagata
e le ni Au Paia o0 Aso e Gata Ai
e maimoa ai ma aoao atili e uiga
i le Ekalesia.

O tagata o le ekalesia o e
maimoa, ma tuu ai ni manatu
faaalia lea ua mafai ai ona faigo-
fie ona maua e isi le ata. B

maea ona fausiaina ma faapa-

iaina uma malumalu ua uma

ona faasilasila atu, o le a atoa
ai le 170 malumalu e faaaogaina i le
lalolagi atoa,” na saunoa mai ai Peresi-
tene Thomas S. Monson i le taimi o le
konafesi aoao ia Oketopa 2014. “Ona
0 loo taulai atu a matou taumafaiga
i le faamaeaina o malumalu ua uma
ona faasilasila atu, o lea matou te le
toe faasilasilaina atu ai nisi malumalu
fou i le taimi nei. Peitai, i le lumanai,
pe a matou iloaina manaoga ma maua
ni fanua, o le a toe faasilasila atu ai
nisi malumalu faaopoopo.”

Ina ua toe faapaiaina e Peresitene
Monson le Malumalu o Ogden Iuta ia
Setema 2014, ua atoa i aile 143 o le
aofai o malumalu o loo faaaogaina a
le Ekalesia i le lalolagi atoa.

Na faapaiaina le Malumalu o Fort
Lauderdale i Florida ia Me 2014 e
Peresitene Dieter F. Uchtdorf, Fesoa-
soani Lua i le Au Peresitene Sili. O le
a faapaiaina le Malumalu o Phoenix

0 Aoaoga Mo o Tatou Taimi

ai ia Novema 2014 e oo atu ia

Mati 2015, e tatau ona saunia
lesona a le Au Perisitua Mekisateko
ma le Aualofa i Aso Sa lona fa mai
se lauga se tasi pe sili atu, na tuuina
mai i le konafesi aoao ia Oketopa
2014. la Aperila 2015, e mafai ona
filifili lauga a le o le konafesi ia
Oketopa 2014 po o le konafesi ia
Aperila 2015. E tatau ona filifili

Na toe faapaiaina le Malumalu o
Ogden luta i le aso 21 Setema, 2014.

Arisona i le aso 16 Novema, 2014,
ma isi malumalu e le itiiti ifo ma
le lima o le a faapaiaina pe toe
faapaiaina i le 2015. &

peresitene o siteki ma itu po o fea
lauga o le a faaaogaina i o latou
eria, pe e mafai ona latou faama-
tuueseina atu lenei tiutetauave i
epikopo ma peresitene o paranesi.
Ua fautuaina i latou e auai i

lesona i Aso Sa lona fa ina ia suesue
muamua i lauga ua filifilia. O loo
maua lauga o le konafesi i le tele o
gagana i le conference.lds.org. B

ATA NA PUEINA E SARAH JANE WEAVER, CHURCH NEWS

AVANOA PUNAOA O
AUAUNAGA | AUFONO

a mafai nei e sui o aufono a
le siteki ma uarota ona maua

se itulau uepi fou a le Ekalesia ua
ta’'ua o Punaoa o Auaunagaile
ministering.lds.org, ina ia fesoa-
soani i tagata taitoatasi ma aiga
i o latou manaoga faaletino ma
faaleagaga, e aofia ai faafitauli
faigata ma maaleale. O le faaao-
gaina o loo avanoa lea ia i latou
o i ai nivalaauga i le taimi nei i
aufono o le siteki ma le uarota e
ala i lo latou faitotoa a le AAG.

Ua toe faafou punaoa ia sa na
o epikopo ma peresitene o siteki
sa mauaina talu ai nei ma ua faa-
lauteleina faatasi ai ma se taitaiga
patino e uiga i auala e fesoasoani
ai ia i latou ua sauaina, i latou o
loo tauivi ma vaisu, matua nofo-
fua o loo maitaga, tagata e faaao-
gaina ponokarafi, i latou e tosina
atu i le itupa e tasi, ma i latou o
loo tauivi ma mea tau tupe ma
faafitauli faalegaluega.

I lalo o le taitaiga a le epikopo,
e mafai ai e aufono a uarota ona
faaaoga Punaoa o Auaunaga e
fefautuaai faatasi ai mo le manuia
o tagata taitoatasi ma aiga i
totonu o tuaoi o a latou uarota. &




MAUA LE FESOASOANI MO
| LATOU O LOO AAFIA | MEA
UA FAI MA VAISU A SE TASI
E PELE IA | TATOU

a mafai ona liliu atu ia tai-
toalua ma aiga o loo aafia
i amioga ua fai ma vaisu a se e
peleia i latou i se taiala foui le
initoneti e maua ai le fesoasoani,
faamoemoe, ma le faamalologa.

O Le Taiala Fesoasoani i
Taitoalua ma Aiga, o loo maua
i le AddictionRecovery.lds.org,
ua faamoemoe e fesoasoani i
taitoalua ma tagata o aiga e
faamalolo mai luitau ua latou oo
i ai ona o amioga ua fai ma vaisu
a e peleia i latou lea ua aafia
i fualaau faasaina, ava malosi,
ponokalafi, po o isi mea e le lelei
po o faatinoga. E faaopoopo atu
i le gagana Peretania, e le o toe
umi ae maua i gagana Sipaniolo,
Potukale, Farani, Italia, Siamani,
Rusia, Saina, lapani, ma Korea.

Ua vaeluaina lenei taiala i
ni vaega e 12 e taulai atu i le
faamalologa, o le faateleina
o le faamoemoe, ma le mauaina
o le malosi e ala ia lesu Keriso.

E tele fautuaga aoga o loo
tuuina atu ai, e pei o auala e
faatulaga ai tuaoi ma tulafono,
pe faapefea ona talanoaina mea
ua fai ma vaisu ma le toe faale-
leia o vaisu ma se e pele, ma pe
faapefea ona tali lelei atu pe a
toe tupu.

E faaaoga le taiala mo
talanoaga i fonotaga lagolago
faavaega a taitoalua ma aiga e
le faalauaiteleina na ofoina mai
e le tautua a le AAG mo Aiga.

E mafai foi ona faaaogaina mo

suesuega faaletagata lava ia pe
faaaoga foi e taitai o le Ekalesia
pe a fai ni faatalanoaga ma tuu
atu ni fautuaga. &

ATA NA PUEINA E SCOTT G WINTERTON, DESERET NEWS

O loo faalogologo le autalavou matutua i se saunoaga o le faigalotu i le

Nofoaga Autu o le Marriott i le lunivesite o Polika laga i Provo, luta, ISA.

a fofogaina mai e le Au Peresi-

tene Sili ma le Fono Faatonu o

Aoga a le Ekalesia ni fetuuna-
iga i taimi e faia ai, nofoaga, ma le
lolomiga o faigalotu mo le autala-
vou matutua, € amata atu ia Ianuari
2015. E aofia i fetuunaiga:

Igoa: Faigalotu i le Lalolagi Atoa
mo Talavou Matutua: O Se Faasauga
ma (igoa o le failauga).

Pe faafia ona fai: E faatolu i le
tausaga, i le Aso Sa lona lua o
Ianuari, o le Aso Sa muamua o Me,
ma le Aso Sa lona lua o Setema.

O le au maimoa: O le auta-
lavou matutua uma, ua faaipoipo
ma nofofua, ua valaaulia e auai.

Ua valaauina foi ia tamaiti ua maea
aoga maualuluga po o se tulaga
faapena ina ia auai.

Nofoaga: O faigalotu ia Ianuari
o le a faia i le Tunivesite o Polika
Taga i Provo, Iuta; i le BYU-Idaho;
po o le BYU-Hawaii. O faigalotu ia
Me o le a faia i le Maota Autu mo
Konafesi i le Aai o Sate Leki, po o
isi nofoaga i le laumua o le Ekalesia.
O faigalotu ia Setema o le a faia i isi
nofoaga i le Tunaite Setete.

Lomiga: O le a maua i ni nai
aso talu ona maea ia faigalotu
taitasi, lauga i tusiga, mamanu o
otio ma vitio i le faaPeretania i
le LDS.org ma le Gospel Library
app, i se faaputuga fou o le Tala-
vou Matutua. O le a mulimuli ane
maua lomiga o gagana. O aotelega
o lauga o le a faaaofiaina i le
Liahona, ma o upusii eseese o
tusiga, upusii mai ata (memes),
ma faatumutumuga o vitio o le
a lolomiina tuusao atu ma pe a
mavae le faigalotu e ala atu i ala
o faasalalauga faaagafesootai a le
Ekalesia, € aofia ai ma itulau faa-
agafesootai patino a le failauga.

O failauga o le a faaauau pea
ona filifilia e le Au Peresitene Sili
mai totonu o le Au Pulega Aoao
ma taitai aoao o le Ekalesia.

Sa fofogaina mai ni fetuunaiga
i le autalavou matutua i le taimi
o le faigalotu a le OAE i le aso
2 Novema, 2014, faapea ma taitai
perisitua i se tusi a le Au Peresitene
Sili na tusia i le aso 28 Aokuso,
2014, e aofia ai le Faasologa o
Faasalalauga mo le 2015. H

alu mai le popofou o le Toefua-

taiga, ua iloga tagata o Le Au

Paia 0 Aso e Gata Ai mo lo latou
naunautaiga e aapa atu ma sii i luga i
latou o e o mafatia.

I tausaga talu ai nei, sa tuuina atu ai
e tagata o le Ekalesia ma isi, e ala atu
i foai limafoai, auala e faamanuia ai e
polokalama o Auaunaga Fesoasoani
Agaalofa a le Ekalesia olaga o tagata i
le lalolagi atoa. I le 2013 lava ia, na si-
lia ma le 10.5 miliona tagata i atunuu e
130 na fesoasoani atu i ai polokalama
0 auaunaga agaalofa a le AAG.
Ua faalautele atu lenei tauma-

faiga mai le sauniaina o ni oloa mo
le faamafanafanaga ma le tausia o le
soifua i le faaavanoa atu o vai mama;
i le aoaoina o faatosaga ma fomai e
faasaoina ia ola o le faitau afe o pepe
faatoa fananau maij; i le tuuina atu o
nofoa faataavalevale. E le gata i lea,
ua fesoasoani le Ekalesia i le aoaoina
o le tausiga o mata, tui puipui, ma
fesoasoani atu i nuu ma alalafaga
i le totoina o meaai paleni.

Fesoasoani i Tagata Sulufai

Ua faia e le Ekalesia se taumafaiga
faifai pea ma le taua ina ia fesoasoani
i tagata sulufai faapea foi ma isi o loo
mafatia mai feteenaiga ma le leai o ni
meaai. Talu ai nei:

* Na foai atu e le Ekalesia le faitau
afe o faleie ma sapalai o meaai
masani i aiga i Chad ma fauina ni
vaieli e pamuina i lima, latrines

ma fale taele i tolauapiga a tagata
sulufai i Burkina Faso.

I Ioritana, Suria, Lepanona, Iraki,
ma le eria o Kurd, o loo tufatufaina
atu i ai e Auaunaga Limafoai a le
AAG ia pepa meaai, palanikeke,

sapalai faafomai, pusa faasoifua
maloloina, ie afu, ma lavalava o le
taumalulu. I Iraki ma le eria o Kurd,
o loo tiliva atu i tagata ua manunua
i taua ni nofoa faataavalevale ma isi
masini e feoai ai.
I Kasa, sa foai atu i falemai tutotonu
ni vailaau faafomai, sapalai faa-
fomai, ma susu pauta.
I Isaraelu, sa foai atu i ai se masini
e siaki ai tagata [ultrasound] i se
falemai.
* I Tukureini ma Rusia, na faipaaga
ai le Ekalesia ma le Polokalama o
Atiinae o Malo Aufaatasi e tuuina
atu meaai, mea e momoe, lavalava,
ma mea faalesoifua maloloina mo
tagata e 30,000 uva faaaunuua ile
taimi o le vevesi faalemalo.

Na galulue ia Auaunaga Limafoai
a le AAG e le faaituau i se vaega faa-
upufai ma fesoasoani i tagata i soo se
faatuatuaga.

Taumafaiga Faatoomaga
Sa tali atu foi le Ekalesia pe a tulai
mai ni mala faalenatura.

* I Siera Leone ma Laipiria, sa faaauai
e le Ekalesia ni volenitia e 1,600
i totonu lava o alalafaga e tuuina
atu aoaoga i le auala e aloese ai
mai le Ebola ma saunia meaai ma
mea autu o le tumama ma sapalai
faafomai.
I le mavae ai o lologa na mafua ona
o le mamafa o timuga i Pakisitani
ma Initia, na tuuina atu e le Ekale-
sia meaai, pusa mo le tumama, ma
sapalai faafomai.
I Toga, sa faatamaia e se afa le
faitau selau o fale, e aofia ai fale
0 aiga o le ekalesia e 116. O le a
fesoasoani tagata o le ekalesia i le
toefausia o o latou fale. Sa latou
maua ia aoaoga e uiga i le auala e
fau ai a latou lava fale ma sa talo-
sagaina ia latou fesoasoani atu ia le
itiiti ifo ma le fa isi tagata i le fausia
o o latou fale. O loo toe faaolaina
foi e le Ekalesia ia fua o faatoaga
ma tuuina atu aoaoga i le faiga o
togalaau i aiga.
* I Mekisiko, ina ua tuua e se afa le
faitau afe o fale na faaleagaina pe

Ua feiloai atu le Peresitene o le Itu

o Amman Jordan ma lona afafine i
tagata sulufai.

faatamaia, sa tuuina atu e taitai o le
Ekalesia i le lotoifale ni meaai ma
vai i tagata na aafia, ma sa galulue
faatasi le Ekalesia ma le malo e
saunia ni pusa meaai.

O Mea e Mafai Ona E Faia

O foai e tuuina atu i le Tupe Fesoa-
soani o Auaunaga Agaalofa e mafai ai
e le Ekalesia ona tali vave atu i faala-
velave. E le gata i lea, po o fea lava o
latou nonofo ai, e mafai e tagata o le
ekalesia ona faaalia le alofa faaKeriso,
tuuina atu le auaunaga, ma fausia le
faaaloalo mo tagata uma. O le iloaina
o tagata sulufai ma tagata malaga mai
mai isi atunuu i totonu o o tatou lava
alalafaga, po o i latou o loo onosaia
se mala faaletagata lava ia, o le ofoina
atu ia i latou o se faauoga, fiafia, ma
se siosiomaga faafeiloai o se faatinoga
lea faaKeriso ma o le a le faia fua e
aunoa ma se aoga.

O loo taumafai le Ekalesia e ala
atu i ona lima agaalofa, ina ia faaaoga
le fautuaga a Peresitene Thomas S.
Monson e faapea “e mafai ona tatou
faamalosia le tasi ma le isi; ua tatou
maua le tomai e iloa ai i latou e le o
amanaiaina. Pe a i ai ni o tatou mata e
vaai, taliga e faalogo, ma loto e iloa ma
lagona, e mafai ona tatou aapa atu ma
laveai mai” (“O Le Valaau e Auauna
Atu,” Liahona, Ian. 2001, 58). &

Tatalo Paia, saunia e Linda Curley Christensen

Na tusia e le Perofeta o losefa Samita e uiga i lona aafiaga i le 14 o ona tausaga i le Vao Paia:
“Sa ou alu atu i le togavao . . . o le taeao o se aso matagofie lava ma le manino, i le amataga lava o le tau totogo
o le afe valu selau luasefulu. . . . i le lotolotoi o o 'u atuatuvalega uma, sa ou lei faia lava se taumafaiga e tatalo atu ma le leo.
“. .. Ina ua mavae ona ou vaavaai solo faataamilo ane ia te a’u, ma ina ua ou iloa ua nao a’u lava,

sa ou tootuli i lalo ma amata ona tuu atu manaoga o lo’u loto i le Atua” (losefa Samita—Talafaasolopito 1:14-15).




“A 0 tatou taumafai e tuu Keriso i le totonugalemu
0 0 tatou olaga e ala i le aoaoina 0 Ana afioga, e ala i le
mulimuli i Ana aoaoga, ma e ala i le savavali i Ona ala, ua la
folafola mai e faasoa mai ia i tatou le ola e faavavau lea na
la maliu ai ia maua,” na saunoa mai ai Peresitene Thomas S.
Monson i le taimi o le Konafesi Aoao Faaleafatausaga lona
184 a le Ekalesia. “E leai se isi taunuuga e maualuga atu i lo
lenei, ia tatau ona tatou filifili e talia Lana aoaiga ma avea
ma Ona soo ma faia Lana galuega i o tatou olaga atoa.
E leai se isi lava mea, leai se isi lava filifiliga tatou te faia,
e mafai ai ona avea i tatou ma tagata e sili atu i lo
le tagata e mafai ona la faia e avea ai i tatou.”

